
1. ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔾᔪᑎᖏᑦ, ᖃᓄᑎᒌᕐᓂᖏᑦ 
ᐱᓕᕆᔾᔪᓯᐅᓚᐅᕐᓂᖏᓪᓗ 
1.1 ᐱᔾᔪᑎᖓ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᐅᑉ 
2014 ᐱᒋᐊᕋᑖᖅᑎᓪᓗᒍ, ᓂᕈᐊᖅᑕᐅᕋᑖᒥᓃᑦ ᓯᑕᒪᖓᓐᓂ ᒪᓕᒐᓕᐅᖅᑏᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᑐᓕᖅᑎᑦᓯᓚᐅᕐᖓᑕ ᐊᑐᐊᒐᕐᓂᒃ ᐸᕐᓇᐅᑎᓂᒃ ᑐᕌᒐᕆᓂᐊᖅᑕᒥᓐᓂᒃ. ᓯᕗᒧᑦ ᐊᑉᓗᖅᑕ/ᓯᕗᒧᑦ 
ᐊᓪᓗᖃᑎᒌᓐᓂᖅ ᑐᙵᕕᖃᓚᐅᖅᑐᖅ ᑭᖑᓂᑦᑎᓐᓂ ᑐᕌᒐᐅᓂᐊᖅᑐᓂᒃ ᐋᖅᑭᑦᓯᖃᑦᑕᖅᓯᒪᓂᖏᓐᓂᒃ. 
ᓇᓗᓇᐃᖅᓯᒋᐊᖅᑐᑎᒃ ᒐᕙᒪᒃᑯᑦ ᑕᑯᔪᒪᔭᖏᓐᓂᒃ ᓯᕗᓂᑦᓴᑎᓐᓂ, ᓯᕗᒧᑦ ᐊᑉᓗᖅᑕ ᑐᕌᒐᖃᖅᑐᖅ 
ᓯᑕᒪᐅᓕᖓᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᑐᓕᖅᑎᑕᐅᒋᐊᓕᓐᓂᒃ ᐊᕐᕌᒍᓂᒃ ᓯᑕᒪᓂᒃ. 
 
ᐃᓚᖓᑦ ᓯᕗᓪᓕᐅᔾᔭᐅᖁᔭᐅᓯᒪᔪᖅ “ᒐᕙᒪᐅᑦᓯᐊᕐᓂᖅ ᐊᑑᑎᖃᑦᓯᐊᕐᓗᑎᒃ ᐱᓕᕆᔾᔪᑎᑦᓴᒥᓐᓂᒃ.” 
ᓯᑕᒪᖓᓐᓂ ᒪᓕᒐᓕᐅᖅᑏᑦ ᓇᓗᓇᐃᖅᓯᓚᐅᖅᓯᒪᔪᑦ ᑲᔪᓯᒍᑎᖃᕆᐊᖃᕐᓂᕐᒥᓂᒃ 
ᓴᙱᓕᖅᐹᓪᓕᐊᑎᑦᓯᓂᕐᒥᒃ ᓄᓇᕗᒻᒥ ᐊᔾᔨᐅᙱᑦᑐᒥᒃ ᐊᐅᓚᑦᓯᔾᔪᓯᖏᓐᓂᒃ. ᐃᒪᐃᓕᐅᕐᓂᐊᕐᓂᕋᓚᐅᕐᒥᔪᑦ: 
 ᐊᐅᓚᑦᓯᓗᑎᒃ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ ᐊᑑᑎᖃᑦᓯᐊᖅᑐᒃᑯᑦ, ᐊᐅᓚᓂᖃᑦᓯᐊᖅᑐᒃᑯᑦ 

ᐊᑭᑐᓗᐊᙱᑐᒃᑯᓪᓗ; ᐊᒻᒪᓗ 
 ᕿᒥᕐᕈᔭᐅᓗᑎᒃ ᒫᓐᓇᐅᔪᖅ ᒐᕙᒪᒃᑯᑦ ᐱᓕᕆᐊᖏᑦ ᑮᓇᐅᔭᖃᖅᑎᑦᓯᓂᕐᒧᓪᓗ ᐊᖏᖃᑎᒌᒍᑎᖏᑦ 

ᓇᓗᓇᐃᖅᑕᐅᓯᒪᖁᓪᓗᒍ ᐱᒋᐊᖅᑎᑕᐅᓯᒪᔪᑦ ᓂᕆᐅᒋᔭᐅᔪᓂᒃ ᓴᖅᑭᕈᑕᐅᖃᑦᑕᕋᓗᐊᕐᒪᖔᑕ. 
 

ᒪᓕᑦᑐᒋᑦ ᑕᒪᒃᑯᐊ ᐱᓕᕆᐊᖑᓂᐊᖅᓯᒪᔪᑦ, ᓄᓇᕗᑦ ᒐᕙᒪᒃᑯᖏᑦ ᐱᔭᕇᖅᓯᕙᓪᓕᐊᓕᖅᑐᑦ 
ᓯᕗᓕᖅᐹᖅᓯᐅᑎᖓᓂᒃ  ᐊᑕᖏᖅᑐᓂᒃ ᕿᒥᕐᕈᐃᓂᕐᒥᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐊᐅᓚᑕᐅᓂᖏᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᐊᐅᓚᑦᓯᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᖅ ᐱᔾᔪᑎᓕᒃ ᖃᐅᔨᓴᕈᑕᐅᓪᓗᓂ ᑭᓱᓂᒃ 
ᒐᕙᒪᒃᑯᑦ ᐱᓕᕆᑦᓯᐊᕐᒪᖔᑕ, ᑭᓱᑦ ᐱᐅᓯᕚᓪᓕᖅᑕᐅᒋᐊᖃᕐᒪᖔᑕ, ᑭᓱᓂᓪᓗ ᐱᓕᕆᐊᓂᒃ 
ᑲᔪᓯᒋᐊᑐᙱᑦᑐᖃᕐᒪᖔᑦ ᐅᕝᕙᓘᓐᓃᑦ ᐊᐅᓚᑕᐅᓕᖔᕐᓗᑎᒃ ᐊᔾᔨᐅᙱᑦᑐᒃᑯᑦ. 

1.2 ᑭᓱᓄᑦ ᑐᕌᖓᓂᖏᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᑕᐅᔪᑦ 

ᐱᓕᕆᐊᑦᐃᓗᓕᖏᑦ  

ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᐱᔾᔪᑎᓕᒃ ᖁᑦᑎᓂᖅᐹᒃᑯᑦ ᕿᒥᕐᕈᐃᓂᕐᒥᒃ 300 ᐅᖓᑖᓃᑦᑐᓂᒃ 
ᐱᓕᕆᐊᓂᒃ ᑎᑎᕋᖅᑕᐅᓯᒪᔪᓂᒃ 2015-2018 ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂ ᓄᓇᕗᑦ 
ᒐᕙᒪᒃᑯᖏᑕ ᖁᓕᓂ ᐱᓕᕆᕕᖏᓐᓂ ᑕᓪᓕᒪᓂᓗ ᒐᕙᒪᒃᑯᑦ ᑎᒥᖁᑎᖏᓐᓂ. ᐱᓕᕆᐊᑦ ᐃᓗᓕᖏᑦ 
ᐅᑯᓂᖓ ᐃᓚᒋᓕᐅᔾᔨᓯᒪᔪᑦ: 
 ᐱᓕᕆᐊᑦ ᐊᐅᓚᑕᐅᔪᑦ ᑐᕌᖓᔪᒥᒃ ᑐᕌᖓᓪᓚᕆᙱᑦᑐᒥᓪᓗ ᐊᑦᑐᐊᓂᓖᑦ ᓄᓇᕗᒻᒥᐅᓄᑦ; 
 ᐊᓪᓚᕝᕕᓐᓂ ᐱᔨᑦᓯᕋᐅᑏᑦ ᐃᑲᔪᖅᓱᐃᒍᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐊᐅᓚᑕᐅᔪᓂᒃ (ᓲᕐᓗ, 

ᐊᑐᐊᒐᐃᑦ, ᐃᖅᑲᓇᐃᔭᖅᑎᓕᕆᓂᖅ); ᐊᒻᒪᓗ 
 ᐊᓪᓚᕝᕕᓐᓂ ᐊᐅᓚᑦᓯᔾᔪᓯᐅᔪᑦ (ᓲᕐᓗ, ᒥᓂᔅᑕᐃᑦ ᐊᓪᓚᕝᕕᖏᑦ, ᑲᑎᒪᔩᑦ, ᐊᖏᔪᖅᑳᐅᑏᑦ). 
 

ᑕᒪᒃᑯᐊᓕᒫᖅ ᓇᓗᓇᐃᖅᑕᐅᓯᒪᔪᑦ “ᐱᓕᕆᐊᖑᓂᖏᓐᓂᒃ” ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᖏᓐᓂ, ᐱᔾᔪᑎᒋᓪᓗᒋᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ: 
 ᐊᓪᓚᕝᕕᓕᕆᓂᕐᒧᑦ ᐱᔨᑦᓯᕋᐅᑏᑦ ᓇᓗᓇᐃᖅᑕᐅᓯᒪᔪᑦ ᐊᐅᓚᑕᐅᓂᖏᓐᓂᒃ ᐊᔾᔨᒌᙱᑦᑐᓂ 

ᐱᓕᕆᕕᐅᔪᓂ ᐃᒻᒥᒃᑰᖓᙱᑦᑐᑦ ᐱᓕᕆᐊᑦ ᐱᓕᕆᕕᓐᓂ ᒐᕙᒪᒃᑯᓪᓗ ᑎᒥᖁᑎᖏᓐᓂ; ᐊᒻᒪᓗ 
 ᐊᓪᓚᕝᕕᓐᓂ ᐊᐅᓚᑦᓯᔾᔪᓯᐅᔪᑦ ᐃᓚᒋᓕᐅᔾᔭᐅᓯᒪᙱᑦᑐᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ. 

ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᐃᓚᒋᓕᐅᔾᔨᓯᒪᓂᐊᕐᒥᔪᖅ ᐅᑯᓂᖓ: 
 ᐱᓕᕆᐊᑦ ᖃᓄᐃᓕᐅᕈᑕᐅᓂᖏᑦ ᓇᓗᓇᐃᖅᑕᐅᓯᒪᙱᑦᑐᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ; 
 “ᑎᓕᓯᔾᔪᑎᐅᓯᒪᙱᑦᑐᑦ ᐊᑐᐊᒐᓕᕆᓂᕐᒨᖓᔪᑦ” (ᓲᕐᓗ, ᑲᓇᑕᐅᑉ ᓯᓚᑖᓃᖔᖅᑐᓕᕆᓂᖅ) 

ᐃᓱᒫᓘᑕᐅᕙᑦᑐᑦ ᐊᓯᖏᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ ᑭᓯᐊᓂ ᐋᖅᑭᑦᓱᖅᑕᐅᓯᒪᙱᑦᑐᑦ 
ᓄᓇᕗᒻᒥ, ᓂᕆᐅᒋᔾᔪᑕᐅᒐᓗᐊᖅᑎᓪᓗᒋᑦ ᓄᓇᕗᑦ ᐃᓚᐅᖃᑕᐅᖃᑦᑕᕐᓂᐊᕐᓂᖓᓂᒃ ᒐᕙᒪᑐᖃᒃᑯᑦ-
ᖃᓪᓗᓈᓂ-ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᑦ ᑲᑎᒪᖃᑎᒌᖃᑦᑕᑎᓪᓗᒋᑦ ᑕᒪᒃᑯᓄᖓ ᑐᕌᖓᔪᓄᑦ; 

 “ᓇᐅᓕᒫᓄᑦ ᑐᕌᖓᔪᑦ ᐱᓕᕆᐊᑦ” ᓵᑕᒃᓴᐅᒍᑎᖃᕐᓂᖅ ᓯᐊᕐᒪᖅᓯᒪᑎᓪᓗᒍ ᑭᒡᓕᖏᓐᓂᒃ ᐊᑐᓂᑦ 
ᐱᓕᕆᕕᐅᔪᑦ ᒐᕙᒪᒃᑯᓪᓗ ᑎᒥᖁᑎᖏᓐᓄᑦ (ᓲᕐᓗ, ᐊᒥᓱᑦ ᓯᕗᒧᑦ ᐊᑉᓗᖅᑕ ᓯᕗᓪᓕᐅᔾᔭᐅᒋᐊᓖᑦ); 
ᐊᒻᒪᓗ 

 ᐊᔾᔨᒌᙱᑦᑐᓂ ᒐᕙᒪᒃᑯᑦ ᐱᓕᕆᕕᖏᓐᓃᖔᖅᓯᒪᔪᑦ ᑲᑎᒪᔨᕋᓛᑦ ᐊᖏᔪᖅᑲᐅᑏᑦ ᐃᖅᑲᓇᐃᔭᖅᑏᑦ 
ᖃᐅᔨᓴᖅᐸᓪᓕᐊᖃᑦᑕᖅᑐᑦ ᓇᐅᓕᒫᓄᑦ ᑐᕌᖓᔪᓂᒃ ᐱᓕᕆᐊᓂᒃ. 

 

ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᐅᑯᓂᖓ ᕿᒪᐅᒪᒐᓱᐊᓚᐅᖅᑐᖅ ᐱᓕᕆᐊᖑᒌᖅᑐᓂᒃ: 
 ᑮᓇᐅᔭᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖃᑦᑕᕐᓂᖏᑦ ᑮᓇᐅᔭᐃᑦ ᑐᓂᔭᐅᑐᐃᓐᓇᐸᑦᑐᑦ ᐃᑲᔫᑕᐅᕙᑦᑐᓪᓗ 

ᐊᖏᖃᑎᒌᒍᑎᑎᒍᑦ ᐊᑐᐊᒐᖏᓐᓂᒃ ᐱᓕᕆᔾᔪᓯᖏᓐᓂᓪᓗ ᐱᓕᕆᕕᓐᓂ; 
 ᑮᓇᐅᔭᓕᕆᔨᒃᑯᑦ ᐱᓕᕆᐊᖏᑦ ᑐᙵᕕᓕᐅᕐᓂᕐᒧᑦ ᐱᔪᓐᓇᕐᓂᖅᑖᒃᑲᓐᓂᓂᕐᒧᑦ ᑮᓇᐅᔭᓕᕆᓂᕐᒥᒃ 

ᐊᐅᓚᑦᓯᓂᕐᒥᒃ; ᐊᒻᒪᓗ 
 ᐱᓕᕆᐊᓂᒃ ᖃᐅᔨᓴᖃᑦᑕᕐᓂᖏᑦ ᐱᔭᕇᖅᑕᐅᕋᑖᖅᓯᒪᔪᑦ ᐅᕝᕙᓗ ᑲᒪᒋᔭᐅᕙᓪᓕᐊᔪᑦ.  

A  ᒪ ᕐ ᕉᓕᖓᔪᒥ ᒃ  ᐱᓕᕆᔾ ᔪᓯᐅᓂᐊᖅᑐᖅ  

ᓄᓇᕗᑦ ᒐᕙᒪᒃᑯᖏᑦ ᑐᕌᒐᖃᖅᑐᑦ ᐱᔭᕇᖅᓯᒍᒪᓪᓗᑎᒃ ᐊᑕᖏᖅᑐᒥᒃ ᕿᒥᕐᕈᐃᓂᕐᒥᒃ ᐱᓕᕆᐊᖏᓐᓂᒃ 
ᓯᕗᕐᖓᓂ ᑭᖑᓪᓕᕐᒥ ᓂᕈᐊᕕᔾᔪᐊᕐᓂᐅᓛᖅᑑᑉ ᐋᒃᑐᐸ 2017. ᓄᑖᖑᓂᑯᖓᓄᑦ ᐱᓕᕆᐊᖑᓂᖓ 
ᐊᒥᓱᓂᓪᓗ ᐱᔭᑦᓴᖃᕐᓂᐊᖅᑐᑎᒃ, ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᒪᕐᕉᓕᖓᓂᐊᖅᑐᖅ. 
 

ᓯᕗᓪᓕᕐᒥ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᑲᒪᒋᔭᐅᓚᐅᖅᑐᖅ ᐊᑯᓐᓂᖓᓂ ᐃᐳᕈ ᐊᒻᒪᓗ ᐋᒃᑐᐸ 
2015, ᓴᖅᑭᖅᑕᐅᓂᐊᕐᓗᑎᒃ ᐱᓕᕆᒍᓐᓇᖅᓯᓗᑎᒃ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ 
ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᖏᓐᓂᒃ 2016-2017 ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ. 
ᓯᕗᓪᓕᖅᐹᖅᓯᐅᑎᖓᑦ ᕿᒥᕐᕈᓂᐅᑉ ᐅᑯᓂᖓ ᑐᕌᒐᖃᓚᐅᖅᑐᖅ: 
 ᖃᐅᔨᓴᕐᓂᖅ ᐱᓕᕆᐊᓂᒃ ᐃᓗᓕᖏᓐᓂ ᖁᓕᑦ ᒐᕙᒪᒃᑯᑦ ᐱᓕᕆᕕᖏᓐᓂ ᑕᓪᓕᒪᓂᓗ ᑎᒥᖁᑎᖏᓐᓂ 

ᑐᕌᖓᓂᖏᑦ ᓯᕗᒧᑦ ᐊᑉᓗᖅᑕ “ᐱᖓᓲᓕᖓᔪᓂᒃ” ᖃᓄᐃᑦᑑᒋᐊᖃᕐᓂᖏᓐᓂᒃ - ᐊᐅᓚᓂᖃᑦᓯᐊᖅᑳᑦ, 
ᐊᑑᑎᖃᑦᓯᐊᖅᑳᑦ ᐊᒻᒪᓗ ᐊᑭᑐᓗᐊᙱᑦᑑᒐᓗᐊᑦ; 

 ᓇᓗᓇᐃᔭᐃᓂᖅ ᖄᒃᑲᓐᓂᖓᒍᑦ ᐱᓕᕆᐊᓂᒃ ᖃᓄᐃᓕᐅᕈᑎᐅᔪᓂᒃ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᓃᙱᑦᑐᓂᒃ; ᐊᒻᒪᓗ 

 ᐊᑐᓕᖁᔨᔾᔪᑎᓕᐅᕐᓂᖅ ᐱᓕᕆᐊᓂᒃ ᕿᒥᕐᕈᔭᐅᒃᑲᓐᓂᕆᐊᓕᓐᓂᒃ ᑐᒡᓕᐊᓂ ᕿᒥᕐᕈᓕᖅᑲᑕ. 
 

ᓄᓇᕗᑦ ᒐᕙᒪᒃᑯᖏᑦ ᐸᕐᓇᓯᒪᔪᑦ ᑐᒡᓕᐊᓂ ᕿᒥᕐᕈᓂᐅᓛᖅᑐᖅ ᑐᙵᕕᖃᓛᕐᓂᖓᓂᒃ ᓴᖅᑭᖅᑐᒥᓂᕐᓂᒃ 
ᓯᕗᓪᓕᕐᒥ ᕿᒥᕐᕈᔭᒥᓂᕐᓂᒃ ᐃᓗᓕᒋᐊᓪᓚᖏᓐᓂᒃ ᕿᒥᕐᕈᔭᐅᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐊᐅᓚᑕᖏᑦ, ᐃᓚᒋᔭᐅᓗᑎᒃ: 
 ᐃᑲᔪᖅᑕᐅᒋᐊᓕᓐᓄᑦ ᐊᑦᑐᐊᔪᑦ ᐃᓱᒪᒋᔭᐅᓂᖏᑦ ᐊᑑᑎᖃᑦᓯᐊᕐᒪᖔᑕ, ᐊᐅᓚᓂᖃᑦᓯᐊᕐᒪᖔᑕ 

ᐊᑭᑐᓗᐊᙱᒻᒪᖔᑕᓗ ᐱᓕᕆᐊᑦ ᐱᔨᑦᓯᕈᑕᐅᕙᑦᑐᑦ ᑭᒃᑯᑐᐃᓐᓇᕐᓂᒃ ᑕᐃᒃᑯᐊᓗ ᐱᔨᑦᓯᕈᑕᐅᕙᑦᑐᑦ 
ᐊᓯᖏᓐᓂᒃ ᐱᓕᕆᕕᐅᔪᓂᒃ ᒐᕙᒪᒃᑯᑦ ᐃᓗᐊᓂ; ᐊᒻᒪᓗ 

 ᓇᓗᓇᐃᔭᖅᓯᒪᔪᓂᒃ ᖃᐅᔨᓴᕐᓂᖅ ᐱᓕᕆᐊᓂᒃ ᓄᑦᑎᖅᑕᐅᓯᒪᔪᓂᒃ ᕿᒥᕐᕈᔭᐅᒃᑲᓐᓂᖅᑕᐅᖁᔭᐅᓪᓗᑎᒃ 
ᓯᕗᓪᓕᖅᐹᖓᓂ, ᒪᓕᑦᑐᒋᑦ ᒪᓕᒐᓕᐅᕐᕕᒻᒥ ᐊᖏᖅᑕᐅᓯᒪᓂᖏᑦ 2016-2017 ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑏᑦ.  

1.3 ᐱᓕᕆᔾᔪᓯᐅᓂᐊᖅᑐᖅ 
ᓯᕗᓪᓕᖅᐹᖓᓂ ᕿᒥᕐᕈᓂᐅᓚᐅᖅᑐᖅ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᖁᑦᑎᓂᖅᐹᒃᑯᑦ 
ᕿᒥᕐᕈᐃᓚᐅᖅᑐᑦ 300 ᐅᖓᑖᓃᑦᑐᓂᒃ ᓄᓴᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ, ᐃᓗᓕᖏᓐᓂᒃ 
ᕿᒥᕐᕈᐃᓚᐅᙱᑦᑐᑦ ᓇᓪᓕᐊᓐᓂᑐᐃᓐᓇᖅ ᐱᓕᕆᐊᒥᒃ. ᐋᖅᑭᒋᐊᖅᓯᒪᔭᕗᑦ ᐱᓕᕆᐊᓂᒃ ᕿᒥᕐᕈᐃᓂᕐᒧᑦ 
ᐱᓕᕆᔾᔪᓯᕗᑦ ᑲᒪᒋᔭᐅᖁᓪᓗᒋᑦ ᒪᓕᑦᑕᐅᒋᐊᓖᑦ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ 
ᑐᑭᓯᓇᖅᑑᑦᓯᐊᖁᓪᓗᒋᓪᓗ ᐊᑕᖏᖅᑐᒥᓪᓗ ᐱᓕᕆᔾᔪᓯᖃᕈᒪᓪᓗᑕᓗ ᑐᕌᖓᔪᓂᒃ ᖃᓄᐃᑦᑑᓂᖏᓐᓄᑦ 
ᐱᓕᕆᔾᔪᓯᖏᓐᓄᓪᓗ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖏᓐᓄᑦ. 
 
ᐅᑯᐊ ᐃᓄᐃᑦ ᐱᖅᑯᓯᖏᑦ ᐊᑑᑎᖃᓗᐊᙳᐊᓚᐅᖅᑐᑦ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᑕ: 
 ᐃᓅᖃᑎᒌᑦᓯᐊᕐᓂᖅ. ᐃᑉᐱᒍᓱᑦᓯᐊᕐᓂᖅ ᐃᓚᒌᑦᓯᐊᕐᓂᕐᓗ 
 ᑐᙵᓇᕐᓂᖅ. ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ 
 ᐱᔨᑦᓯᕐᓂᖅ. ᐃᓚᑦᑎᓐᓂᒃ, ᐃᓅᖃᑎᑦᑎᓐᓂᓪᓗ ᐊᒻᒪᓗ ᓄᓇᖅᑲᑎᑦᑎᓐᓂᒃ ᐱᔨᑦᓯᕈᑎᖃᕐᓗᓂ 
 ᐋᔩᖃᑎᒌᓐᓂᖅ. ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪᓗ ᐊᖏᖃᑎᒌᓐᓂᒃᑯᑦ 
 ᐱᓕᕆᖃᑎᒌᓐᓂᖅ/ᐃᑲᔪᖃᑎᒌᓐᓂᖅ. ᐃᓄᑑᔾᔨᖏᓪᓗᓂ ᐱᓕᕆᐊᔭᕆᐊᓕᓐᓂᒃ ᐃᖅᑲᓇᐃᔭᖃᑎᖃᕐᓗᓂ 

ᓇᓗᓇᐃᖅᓯᓂᖅ  ᖃᓄᑎᒋ  ᕿᒥ ᕐ ᕈᖁᔭᐅᓯᒪᓂᖏᓐᓂᒃ  

ᓄᓇᕗᑦ ᒐᕙᒪᒃᑯᖏᑕ ᑐᑦᓯᕋᐅᑎᒋᓚᐅᖅᑕᖓ ᑐᑦᓯᕋᐅᑎᓕᐅᖁᔨᓂᕐᒧᑦ ᓇᓗᓇᐃᖅᓯᓚᐅᖅᑐᑦ 
ᑲᑎᓕᒫᖅᑐᒋᑦ 258 ᒐᕙᒪᒃᑯᑦ ᐱᓕᕆᕕᖏᓐᓂ ᐱᓕᕆᐊᓂᒃ ᐊᒻᒪᓗ 67 ᒐᕙᒪᒃᑯᑦ ᑎᒥᖁᑎᖏᓐᓂ 
ᐱᓕᕆᐊᓂᒃ ᐊᐅᓚᑕᐅᕙ5ᑐᓂᒃ ᓄᓇᕗᑦ ᒐᕙᒪᒃᑯᖏᑕ ᖁᓕᑦ ᐱᓕᕆᕕᖏᑕ ᑕᓪᓕᒪᓪᓗ ᑎᒥᖁᑎᖏᑕ, 
ᒪᓕᑦᑐᒋᑦ 2014-2017 ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂ. ᓯᕗᓪᓕᖅᐹᒥ 
ᐱᔭᑦᓴᕆᓚᐅᖅᑕᕗᑦ ᓄᑖᖑᓂᖅᐹᓂᒃ ᓈᓴᖅᑐᒋᑦ ᐱᓕᕆᐊᑦ ᒪᓕᑦᑐᒋᑦ 2015-2018 ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂ. 

ᖃᓄᖅᑑᖅᓯᒪᓂᖏᓐᓂᒃ  ᐊᐅᓚᑕᐅᓂᖏᓐᓂᓪᓗ  ᖃᐅᔨᓴ ᕐᓂᖅ  

ᕿᒥᕐᕈᓚᐅᖅᑐᒍᑦ ᑎᑎᕋᖅᓯᒪᔪᓂᒃ ᑐᑭᓯᒋᐊᕈᑎᓂᒃ ᐊᔾᔨᒌᙱᑦᑐᓃᖔᖅᓯᒪᔪᓂᒃ, ᐃᓚᒋᔭᐅᓪᓗᑎᒃ 
ᐱᖁᔭᐃᑦ, ᐊᑐᐊᒐᐃᑦ, ᑎᓕᓯᔾᔪᑎᐅᓯᒪᔪᑦ, ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ, ᑮᓇᐅᔭᐃᑦ ᐊᑐᖅᑐᑦᓴᐃᑦ, 
ᐱᓕᕆᕕᐅᔪᑦ ᐸᕐᓇᐅᑎᖏᑦ, ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ, ᑕᒻᒪᖅᓯᒪᔪᖅᓯᐅᕈᑎᒥᓃᑦ ᐅᓂᒃᑳᓕᐊᑦ, 
ᐱᓕᕆᐊᓂᒃ ᖃᐅᔨᓴᕈᑎᒥᓃᒃ ᐅᓂᒃᑳᓕᐊᑦ, ᐅᓂᒃᑳᓕᐊᑦ ᑎᒥᐅᔪᑦ ᐋᖅᑭᑦᑕᐅᓯᒪᓂᖏᓐᓂᒃ 
ᕿᒥᕐᕈᓚᐅᖅᑎᓪᓗᒋᑦ, ᐊᓯᖏᓪᓗ ᒐᕙᒪᒃᑯᑦ ᐃᓗᐊᓂ ᑭᒃᑯᓕᒫᓄᓪᓗ ᑐᑭᓯᒋᐊᕈᑎᑦᓴᐃᑦ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᖏᑕ ᒥᑦᓵᓄᑦ ᑐᕌᖓᔪᑦ. 
 
ᖃᐅᔨᓴᓚᐅᕐᓂᕗᑦ ᐅᑯᓂᖓ ᐃᓱᒪᑦᓴᖅᓯᐅᕈᑎᖃᓚᐅᖅᑐᑦ ᖁᑦᑎᓂᖅᐹᒃᑯᑦ: 

ᖃᓄᖅᑑᖅᓯᒪᓂᒃᑯᑦ ᖃᐅᔨᓴᕐᓂᖅ  ᑭᓲᕙ ᐱᓕᕆᐊᑉ ᐱᔾᔪᑎᖓ ᑐᕌᖓᓘᓐᓃᑦ? 
 ᓇᐅᒃᑯᑦ ᓴᙱᓂᖃᕈᑕᐅᕙᑦ ᐱᓕᕆᐊᖅ? 
 ᑭᓱᑦ ᓂᕆᐅᒋᔭᐅᕙᑦ ᓴᖅᑭᕈᑕᐅᓂᐊᖅᑐᑦ ᐱᓕᕆᐊᑎᒍᑦ? 
 ᖃᓄᐃᓕᐅᕈᑕᐅᔪᑦ ᐱᓕᕆᔾᔪᑎᑦᓴᖏᓪᓗ ᓇᓕᒧᒌᑉᐸᑦ 

ᑐᕌᖓᖏᓐᓄᑦ ᓂᕆᐅᒋᔭᐅᔪᓄᓪᓗ ᓴᖅᑭᕆᐊᓕᓐᓄᑦ? 

ᐊᐅᓚᑦᓯᐊᕐᒪᖔᑕ ᖃᐅᔨᓴᕐᓂᖅ  ᐱᓕᕆᐊᖅ ᐊᑭᑐᓗᐊᙱᑦᑐᒐᓗᐊᖅ, ᐅᕝᕙᓘᓐᓃᑦ 
ᐊᑭᑐᓗᐊᕐᓂᖅᓴᐅᔮᖅᑲ ᓴᖅᑭᖅᑕᐅᕙᑦᑐᓄᑦ 
ᓈᒻᒪᓈᑦᓯᐊᖅᑑᔮᖅᑐᓂᒃ? 

 ᐱᓕᕆᐊᖅ ᐊᐅᓚᑕᐅᑦᓯᐊᖃᑦᑕᖅᑲ? 
 ᐱᓕᕆᐊᖅ ᐊᑑᑎᖃᑦᓯᐊᖅᑲ ᓴᖅᑭᕈᑕᐅᕙᓪᓗᓂ 

ᓂᕆᐅᒋᔭᐅᔪᓂᒃ? 

ᐱᕕᖃᕐᕕᐅᒍᓐᓇᖅᑐᑦ 
ᖁᔭᓈᖅᓯᒍᓐᓇᓂᕐᒧᑦ ᐱᓕᕆᐊᒥᒃ 

 ᐱᓕᕆᐊᖅ ᓯᓚᑖᒎᖓᕙ ᓴᙱᓂᖃᕈᑎᖏᑕ ᓄᓇᕗᑦ ᒐᕙᒪᒃᑯᑦ? 
 ᐱᓕᕆᐊᖅ ᓯᓚᑖᒎᖓᕙ ᖃᓄᑎᒋ ᐊᐅᓚᑕᐅᒐᔪᑦᑐᓂᒃ ᑲᓇᑕᒥ 

ᐅᑭᐅᖅᑕᖅᑐᒥ ᖃᓪᓗᓈᓂᓗ ᐊᕕᑦᑐᖅᓯᒪᓂᖏᓐᓂ? 
 ᐱᓕᕆᐊᖅ ᐊᑐᕈᓐᓃᖅᓯᒪᕙ ᖃᓄᐃᓕᐅᕈᑕᐅᒍᑎᖏᓐᓄᑦ, 

ᐱᔾᔪᑎᖏᓐᓄᑦ ᐊᒻᒪᓗ / ᐅᕝᕙᓗ ᓴᖅᑭᖅᑕᐅᒋᐊᓕᓐᓄᑦ? 

ᐊᐅᓚᑕᐅᒍᓐᓇᑐᐃᓐᓇᕆᐊᖃᕐᓂᖓ 
ᐃᓄᐃᑦ ᓄᓇᑖᖅᓯᒪᓂᕐᒧᑦ 
ᐊᖏᕈᑎᒃᑯᑦ ᑎᒥᖁᑎᖏᓐᓄᑦ 

 ᐱᓕᕆᐊᖅ ᐃᓄᓐᓄᑦ ᐃᓚᒋᔭᐅᖃᑕᐅᔪᓄᑐᐊᖅ ᑐᕌᖓᕙ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓄᑦ? 

 ᐱᓕᕆᐊᖅ ᐃᓄᓐᓄᑦ ᐃᓚᒋᔭᐅᖃᑕᐅᔪᓄᑦ ᑐᕌᖓᔪᑦ 
ᐊᔾᔨᒋᕙᐅᒃ ᐱᓕᕆᐊᓄᑦ ᐊᐅᓚᑕᐅᕙᒌᖅᑐᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ? 

 ᐱᓕᕆᐊᖅ ᓄᑦᑎᖅᑕᐅᑉᐸᑦ ᐃᑲᔪᖅᓱᖅᑕᐅᒐᔭᖅᑲ ᐱᔾᔪᑎᖓ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᑎᒋᑦ ᑐᕌᖓᓂᖓᓄᑦ 
ᐱᓕᕆᖃᑎᖃᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓄᓪᓗ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᕈᑎᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ? 

ᐊᓯᐊᒍᖔᖅ ᐱᔨᑦᓯᕋᐅᑎᓂᒃ 
ᐊᐅᓚᑦᓯᒍᓐᓇᑐᐃᓐᓇᕆᐊᖃᕐᓂᖏᑦ 

 ᖃᓄᖅ ᐱᓕᕆᐊᑦ ᑕᐃᒪᐃᑦᑐᑦ ᐊᐅᓚᑕᐅᕙᑉᐸᑦ ᐊᓯᖏᓐᓂ 
ᑲᓇᑕᒥ ᐅᑭᐅᖅᑕᖅᑐᒥ ᖃᓪᓗᓈᓂᓗ ᐊᕕᑦᑐᖅᓯᒪᓂᖏᓐᓂ? 
ᑕᐃᒪᓐᓇ ᐊᔪᕐᓇᕋᔭᙱᓚᖅ ᐱᔭᐅᔪᒪᓂᖃᖅᑲᓘᓐᓃᑦ ᓄᓇᕗᒻᒥ? 

 ᖃᓄᖅ ᐱᓕᕆᐊᑦ ᑕᐃᒪᐃᑦᑐᐃᑦ ᓄᑦᑎᖅᑕᐅᖃᑦᑕᖅᓯᒪᕙᑦ 
ᑲᔪᓯᑦᓯᐊᕐᓂᖃᖅᓯᒪᓪᓗᑎᓪᓗ ᓄᓇᓕᓐᓂ ᒐᕙᒪᒃᑯᑎᒍᑦ 
ᐊᓯᖏᓐᓂ ᑲᓇᑕᒥ ᐅᑭᐅᖅᑕᖅᑐᒥ ᖃᓪᓗᓈᓂᓘᓐᓃᑦ 
ᐊᕕᑦᑐᖅᓯᒪᓂᖏᓐᓂ? ᑕᐃᒪᓐᓇ ᐊᔪᕐᓇᕋᔭᙱᓚᖅ 
ᐱᔭᐅᔪᒪᓂᖃᖅᑲᓘᓐᓃᑦ ᓄᓇᕗᒻᒥ? 

 ᐱᓕᕆᐊᑦ ᑕᐃᒪᐃᑦᑐᐃᑦ ᑳᓐᑐᕌᑎᒍᑦ ᐊᐅᓚᑕᐅᓕᖔᖅᓯᒪᕙᑦ 
ᓇᒻᒥᓂᖃᖅᑎᐅᔪᓄᑦ ᐊᓯᖏᓐᓂ ᑲᓇᑕᒥ ᐅᑭᐅᖅᑕᖅᑐᒥ 
ᖃᓪᓗᓈᓂᓗ ᐊᕕᑦᑐᖅᓯᒪᓂᖏᓐᓂ? ᑕᐃᒪᓐᓇ 
ᐊᔪᕐᓇᕋᔭᙱᓚᖅ ᐱᔭᐅᔪᒪᓂᖃᖅᑲᓘᓐᓃᑦ ᓄᓇᕗᒻᒥ? 

 

ᐃᓚᐅᖃᑕᐅᑎᑦᓯᓂᖅ  ᐱᓕᕆᕕᓐᓂ ᒃ  ᒐᕙᒪ ᒃ ᑯ ᓪᓗ  ᑎᒥᖁᑎᖏᓐᓂᒃ  

ᐱᓕᕆᔾᔪᓯᕆᓚᐅᖅᑕᕗᑦ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᑕ ᓇᓕᒧᒌᑎᑦᓯᓚᐅᖅᑐᒍᑦ 
ᑎᑎᕋᖅᓯᒪᔪᓂᒃ ᐱᓕᕆᐊᑦ ᒥᑦᓵᓄᑦ ᑐᑭᓯᒋᐊᕈᑎᓂᒃ ᐃᓚᐅᖃᑕᐅᑎᑦᓯᓯᓐᓈᖅᑐᑕ ᐱᓕᕆᕕᓐᓂ ᒐᕙᒪᒃᑯᓪᓗ 
ᑎᒥᖁᑎᖏᓐᓂᒃ ᐃᒪᐃᓕᐅᖅᑐᑕ: 
 ᓯᕗᓪᓕᖅᐹᖅᓯᐅᑦ ᐃᓕᓐᓂᐊᖅᓯᓐᓈᑦ ᑲᑎᒪᖃᑦᑕᖅᑐᑕ ᕿᒥᕐᕈᓪᓗᒋᑦ ᐃᓚᒋᐊᖅᑐᒋᓪᓗ ᓯᕗᓪᓕᐹᒥ 

ᖃᐅᔨᓴᕈᑎᒋᓚᐅᖅᑕᕗᑦ; 

 ᖄᒃᑲᓐᓂᖓᒍᑦ ᑲᑎᒪᖃᑦᑕᕐᓂᖅ ᐱᓕᕆᕕᓐᓃᖔᖅᑐᓂᓪᓗ ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᖃᑦᑕᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᓕᕆᓂᕐᒧᓪᓗ; 

 ᐱᔪᓐᓇᕐᓂᖃᕐᒪᖔᑕ ᑭᒡᓕᓯᓂᐊᕐᓂᖅ ᖃᐅᔨᓴᖅᑐᒋᑦ ᐱᔪᓐᓇᕐᓂᖃᕈᑎᖏᑦ ᐊᐅᓚᑦᓯᒍᓐᓇᓂᕐᒧᑦ 
ᐅᓪᓗᒥᐅᓕᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ; ᐊᒻᒪᓗ 

 ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓚᐅᖅᑐᒍᑦ ᓯᑎᐱᕆᒥ ᐋᒃᑐᐸᒥᓗ ᓇᓗᓇᐃᕆᐊᖅᑐᒋᑦ ᖃᐅᔨᓯᒪᔭᕗᑦ 
ᐊᑐᓕᖁᔨᔾᔪᑎᓕᐊᕆᓯᒪᔭᕗᓪᓗ. 

1.4 ᐃᓱᓕᑦᑕᕐᕕᖃᕈᑕᐅᓂᖓ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᐅᑉ 
ᖃᐅᔨᓴᖅᐸᓪᓕᐊᑎᓪᓗᑕ, ᐅᔾᔨᖅᓱᑦᓯᐊᓚᐅᖅᑐᒍᑦ ᑲᒪᒋᔭᐅᕙᒌᑐᓂᒃ ᑲᒪᒍᒪᓇᑕ ᐅᕝᕙᓘᓐᓃᑦ 
ᐊᐳᖅᑕᕈᑕᐅᓕᑐᐃᓐᓇᕆᐊᓕᓐᓂᒃ ᖃᓄᐃᓕᐅᕈᑕᐅᕙᓪᓕᐊᒌᖅᑐᓂᒃ. 
 
ᐃᓱᓕᑦᑕᕐᕕᐅᒍᑕᐅᔪᑦ ᐱᔾᔪᑎᖏᑦ 
ᐃᓱᓕᑦᑕᕐᕕᖃᖅᑎᓚᐅᖅᑕᕗᑦ ᕿᒥᕐᕈᓂᕗᑦ 
ᑮᓇᐅᔭᐃᑦ ᑐᓂᕐᕈᑕᐅᕙᑦᑐᑦ ᐃᑲᔫᑕᐅᕙᑦᑐᓪᓗ 
ᐱᓕᕆᐊᓂᒃ ᖃᐅᔨᓴᓗᐊᙱᑦᑐᑎᒍ. 

ᑮᓇᐅᔭᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑐᑦ ᑮᓇᐅᔭᐃᑦ 
ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ ᐊᑐᐊᒐᖏᓐᓂᒃ 
ᐱᓕᕆᔾᔪᓯᖏᓐᓂᓪᓗ. 

ᐃᓱᓕᑦᑕᕐᕕᖃᖅᑎᓚᐅᖅᑕᕗᑦ ᕿᒥᕐᕈᓂᕗᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒨᖓᔪᓂᒃ 
ᖃᐅᔨᓴᓗᐊᙱᑦᑐᑎᒍ. 

ᑮᓇᐅᔭᓕᕆᔨᒃᑯᑦ ᐱᓕᕆᐊᖃᖅᑐᑦ 
ᑐᙵᕕᓕᐅᖅᑐᑎᒃ ᐱᔪᓐᓇᕐᓂᖅᑖᒃᑲᓐᓂᕋᓱᐊᕐᓂᕐᒧᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥᒃ. 

ᐱᓕᕆᐊᓂᒃ ᕿᒥᕐᕈᕙᓪᓕᐊᑉᐸᑕ, 
ᐃᓱᓕᑦᑕᕐᕕᖃᖅᑎᓚᐅᖅᑕᕗᑦ ᕿᒥᕐᕈᓂᕗᑦ 
ᖃᐅᔨᓴᓗᐊᙱᑦᑐᑎᒍ. 

ᐱᓕᕆᐊᓂᒃ ᕿᒥᕐᕈᓂᖅ ᓇᓗᓇᐃᔭᖅᓯᒪᓂᖅᓴᓂᒃ 
ᖃᐅᔨᒍᑕᐅᓂᐊᖅᑐᑦ ᑕᒪᑐᒥᖓ ᖁᑦᑎᓂᖅᐹᒃᑯᑦ 
ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ. 

ᐱᓕᕆᐊᑦ ᕿᒥᕐᕈᔭᒥᓂᐅᑎᓪᓗᒋᑦ 
ᑕᒻᒪᖅᓯᒪᔪᖅᓯᐅᖅᑕᒥᓂᐅᑎᓪᓗᒋᓪᓘᓐᓃᑦ 
ᒫᓐᓇᒫᖑᓯᒪᔪᖅ, ᕿᓂᓚᐅᖅᑐᒍᑦ 
ᖃᓄᐃᓕᒋᐊᕈᑕᐅᖃᑦᑕᓂᕐᒪᖔᑕ. 

ᐱᓕᕆᐊᓂᒃ ᕿᒥᕐᕈᓂᖅ ᓇᓗᓇᐃᔭᖅᓯᒪᓂᖅᓴᓂᒃ 
ᖃᐅᔨᒍᑕᐅᓚᐅᓂᐊᖅᑐᖅ ᑕᒪᑐᒥᖓ 
ᖁᑦᑎᓂᖅᐹᒃᑯᑦ ᐊᐅᓚᑕᐅᓂᖓᓂᒃ 
ᑕᒻᒪᖅᓯᒪᔪᖅᓯᐅᕐᓂᕐᒥᒃ. 

 

2. ᐃᓗᓕᖏᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕈᐅᓚᐅᖅᑐᑦ 

2.1 ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᑎᓕᒃ 
ᓄᓇᕗᑦ ᐅᑭᐅᑭᑦᑑᓪᓗᓂ, ᐊᔾᔨᐅᙱᑦᑐᓂ ᐊᕕᑦᑐᖅᓯᒪᓂᐅᔪᖅ ᓴᙱᓂᖃᑦᓯᐊᖅᑐᑎᒃ ᐃᓕᖅᑯᓯᒃᑯᑦ 
ᑭᖑᓂᑦᑎᓐᓂᓗ ᖃᓄᐃᓕᐅᕈᑎᒥᓂᒃᑯᑦ. ᓄᓇᕗᑦ ᓱᑲᑦᑐᒥᒃ ᐱᕈᖅᐸᓪᓕᐊᔪᓂᒃ ᐃᓄᖁᑎᓕᒃ 
ᐊᑦᓱᕈᕐᓇᖅᑐᒃᑰᓕᕈᑕᐅᕙᑦᑐᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐱᓕᕆᐊᖏᓐᓂᒃ, 
ᐃᓪᓗᑦᓴᖃᕆᐊᖃᕐᓂᕐᒥᒃ, ᐊᑭᑐᔫᑎᓄᑦ, ᑮᓇᐅᔭᓕᐅᕈᑕᐅᒍᓐᓇᖅᑐᓂᓪᓗ. ᐃᓕᓐᓂᐊᕐᕕᐊᓗᒻᒥ ᐱᔭᕇᖅᐸᑦᑐᑦ 
ᐃᓕᓐᓂᐊᕐᓂᖅᑖᖅᐸᑦᑐᓪᓗ ᖃᑦᓰᓐᓇᐅᓪᓗᑎᒃ, ᐊᒥᓱᑦ ᓄᓇᕗᒻᒥᐅᑦ ᐱᔪᓐᓇᕐᓂᖃᙱᓗᐊᓕᖅᐸᑦᑐᑎᒃ 
ᐃᓚᐅᖃᑕᐅᒍᓐᓇᓂᕐᒧᑦ ᑮᓇᐅᔾᔭᑦᓴᓂᒃᑯᑦ ᐃᖅᑲᓇᐃᔭᕈᓐᓇᓂᕐᒥᒃ. ᐃᓅᓯᕐᒥᓂᒃ ᑭᐱᓯᕙᑦᑐᑦ 
ᐃᓱᒫᓗᓐᓇᖅᑐᒻᒪᕆᐊᓗᒃ, ᓂᕆᔭᑦᓴᖃᙱᓗᐊᖃᑦᑕᕐᓂᖏᑦ ᓈᒻᒪᙱᓗᐊᖅᑐᓂᓪᓗ 
ᐃᓪᓗᑦᓴᖃᙱᓗᐊᕐᓂᖏᑦ ᐊᒥᓱᓄᑦ ᓄᓇᕗᒻᒥ ᐅᖓᓯᑦᑐᓂ ᓯᐊᕐᒪᖅᓯᒪᐅᓪᓚᕆᑦᑐᓂᓪᓗ ᓄᓇᓕᖏᓐᓂ. 
ᓂᕆᐅᓇᖅᑐᒻᒪᕆᐅᓚᐅᕋᓗᐊᖅᑎᓪᓗᒍ, ᓄᓇᕗᑦ ᐃᓄᖁᑎᖏᓪᓗ ᐊᑦᓱᕈᕐᓇᖅᑐᒃᑰᖃᑦᑕᖅᑐᑦ. 
 

ᓄᓇᕗᒻᒥ ᐊᔾᔨᐅᙱᑦᑐᒃᑯᑦ ᐊᐅᓚᑕᐅᔾᔪᓯᖓᑦ ᒪᓕᑦᑐᒍ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ 
ᐊᔪᕐᓇᓕᕈᑕᐅᕙᑦᑐᖅ ᑭᒃᑯᓕᒫᓄᑦ ᒐᕙᒪᐅᓂᖓᓄᑦ. ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᖃᑎᖃᐃᓐᓇᕆᐊᓖᑦ 

ᐃᓄᐃᑦ ᓄᓇᑖᖅᓯᒪᓂᕐᒧᑦ ᐊᖏᕈᑎᒃᑯᑦ ᑎᒥᖁᑎᖏᓐᓂᒃ, ᒐᕙᒪᑐᖃᒃᑯᓐᓂᒃ, ᐊᓯᖏᓐᓂᓪᓗ 
ᓯᓚᑖᓃᖔᖅᑐᓂᒃ ᐃᓚᐅᖃᑕᐅᒋᐊᓕᓐᓂᒃ ᐱᓕᕆᒍᓐᓇᖅᓯᖁᓪᓗᒋᑦ ᐊᑐᐊᒐᓕᕆᓂᕐᒧᑦ ᐱᓕᕆᐊᖃᕐᓂᒧᓪᓗ 
ᑐᕌᒐᖏᓐᓂᒃ ᐃᓅᑑᔾᔨᓗᑎᒃ ᑲᒪᒋᒍᓐᓇᙱᑦᑕᖏᓐᓂᒃ. ᑕᐃᒪᐃᓕᕋᐃᒻᒪᑦ, ᑲᔪᓯᑦᓯᐊᕈᑎᖃᕈᓐᓇᕐᓂᖏᑦ 
ᑐᙵᕕᖃᖅᐸᑦᑐᖅ ᑐᑭᓯᓇᑦᓯᐊᖅᑐᓂᒃ ᑐᕌᒐᖃᕐᓂᒃᑯᑦ ᐊᖏᖃᑎᒌᒍᑕᐅᓯᒪᔪᓂᓪᓗ ᓵᑕᒃᓴᐅᒍᑎᖃᕐᓂᒃᑯᑦ 
ᖃᓄᐃᓕᐅᕈᑎᖏᓐᓄᑦ, ᐱᔭᕇᖅᐸᑦᑕᖏᓐᓄᑦ ᓴᖅᑭᖅᐸᑦᑕᖏᓐᓄᓪᓗ. 
 

ᐃᓛᒃᑰᖅᑐᖅ 23 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ ᑐᕌᒐᖃᖅᑐᖅ ᐊᒥᓱᕐᖑᕆᐊᖅᑕᐅᒋᐊᖃᕐᓂᖏᓐᓂᒃ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᓐᓂ ᓄᓇᕗᒻᒥ ᖃᑦᓯᐅᓂᖏᑦ ᒪᓕᑦᑐᒋᑦ, ᒫᓐᓇᐅᔪᖅ ᑐᑭᓕᒃ 85 
ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᓖᑦ. ᐊᒥᓱᕐᖑᕆᐊᖅᓯᓂᖅ ᐱᕚᓪᓕᖅᑎᑦᓯᓂᕐᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ ᓯᕗᓪᓕᐅᑎᒍᒪᓯᒪᔭᖓᑦ ᒐᕙᒪᒃᑯᑦ. ᓄᓇᕗᑦ 
ᒐᕙᒪᒃᑯᖏᑦ ᓂᕆᐅᑦᑐᑦ ᐊᒥᓱᕐᖑᐸᓪᓕᐊᓂᐊᕆᐊᖏᑦ ᑐᕌᒐᖏᓐᓄᑦ ᑐᙵᕕᓕᐅᕐᓗᑎᒃ ᓄᑖᒥᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᒥᒃ ᐋᖅᑭᑦᑕᐅᔪᖃᖅᓯᒪᔪᖅ 
ᒐᕙᒪᑐᖃᒃᑯᓐᓄᑦ 2013-ᒥᒃ 2023-ᒧᑦ. 

2.2 ᐊᑦᓱᕉᑎᖃᖅᐸᓪᓕᐊᖏᓐᓇᕐᓂᖏᑦ ᑐᙵᕕᓕᐅᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐊᕐᕌᒎᓯᒪᔪᓂᒃ 15-ᓂᒃ, ᒐᕙᒪᒃᑯᑦ ᐱᓕᕆᐊᖃᖅᐸᓪᓕᐊᓯᒪᔪᑦ ᐱᕚᓪᓕᖅᑎᑦᓯᒍᒪᓪᓗᑎᒃ ᐱᔪᓐᓇᕐᓂᖏᓐᓂᒃ 
ᐃᖅᑲᓇᐃᔭᖅᑎᖃᑦᓯᐊᕐᓂᒥᓪᓗ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᒪᓕᑦᓯᐊᕈᒪᓪᓗᑎᒃ 
ᐱᔭᕆᐊᓕᖏᓐᓂᒃ ᓄᓇᕗᒻᒥᐅᑦ ᒪᓕᑦᑕᐅᒋᐊᖃᕐᓂᖓᓄᓪᓗ ᐅᓪᓗᒥᐅᓕᖅᑐᖅ ᑲᓇᑕᒥ ᒐᕙᒪᒃᑯᖏᓐᓂ. 
 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᑦ ᕿᒥᕐᕈᐃᕙᑦᑐᑦ ᐱᓕᕆᐊᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂ 
ᑎᒥᖁᑎᖏᓐᓂᓗ, ᐅᓂᒃᑳᖅᐸᑦᑐᓂ ᒪᓕᒐᓕᐅᖅᑎᓄᑦ ᐊᕐᕌᒍᑕᒫᑦ ᓂᕈᐊᖅᑕᐅᓯᒪᔪᒥᒃ ᐱᓕᕆᐊᒥᒃ 
ᐱᔾᔪᑎᖃᖅᑐᑎᒃ. ᖁᓕᓂᒃ ᐊᕐᕌᒎᓯᒪᔪᓂ, ᐊᒥᓱᕐᖑᐸᓪᓕᐊᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ ᐱᒋᐊᖅᑎᓯᒪᔭᖏᑦ 
ᖃᐅᔨᓴᕐᓂᕐᒧᑦ ᐊᐅᓚᑕᖏᓐᓂᒃ ᑎᒥᐅᓂᖏᑕᓗ ᐋᖅᑭᑦᓯᒪᓂᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᑕ 
ᑎᒥᖁᑎᖏᑕᓗ. ᓄᓇᕗ ᒐᕙᒪᒃᑯᓕᒫᖏᓐᓂ ᕿᒥᕐᕈᐃᓂᐅᓯᒪᔪᑦ ᐅᑯᐊ: 
 2009-ᒥ, ᓯᓚᑖᓃᖔᖅᑐᑦ ᐅᖃᐅᔾᔨᒋᐊᖅᑏᑦ ᑐᓴᕆᐊᕐᕕᖃᖃᑦᑕᖅᑐᑎᒃ ᕿᒥᕐᕈᐃᓚᐅᖅᑐᑦ ᓄᓇᕗᒻᒥᐅᑦ 

ᐃᓱᒪᒋᔭᖏᓐᓂᒃ ᑭᓱᓂᒃ ᒐᕙᒪᒃᑯᑦ ᐊᐅᓚᑦᓯᑦᓯᐊᕐᒪᖔᑕ ᑭᓱᓂᓪᓗ ᐱᐅᓯᕚᓪᓕᖅᓯᒋᐊᖃᕐᒪᖔᑕ. 
ᖃᓄᒃᑲᓐᓂᖅ ᐅᕝᕙᓗ “ᖃᓄᐃᑉᐸᓪᓕᐊᓂᖏᓐᓂᒃ ᖃᐅᔨᓴᕈᑎ” ᐱᔾᔪᑎᖃᓚᐅᖅᑐᖅ 
ᑐᑭᓯᒋᐊᕈᑕᐅᓂᐊᕐᓗᓂ ᐱᐅᓯᒋᐊᖅᑕᐅᒋᐊᓕᓐᓂᒃ ᐃᓚᓕᐅᔾᔭᐅᓗᑎᒃ 2010-11 ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᓂ. 

 2011-ᒥ, ᓯᓚᑖᓃᖔᖅᑐᑦ ᐅᖃᐅᔾᔨᒋᐊᖅᑏᑦ ᐊᐅᓚᑕᐅᓂᖓᓂᒃ ᕿᒥᕐᕈᓚᐅᖅᑐᑦ ᒐᕙᒪᒃᑯᑦ 
ᓄᓇᓕᓐᓄᑦ ᐃᖅᑲᓇᐃᔮᓂᒃ ᓄᑦᑎᖅᑎᑦᓯᓯᒪᓂᖏᓐᓂᒃ. 

 2012-ᒥ, ᓯᓚᑖᓃᖔᖅᑐᑦ ᐅᖃᐅᔾᔨᒋᐊᖅᑏᑦ ᐊᑕᖏᖅᑐᒥᒃ ᑎᒥᐅᓂᖓᑕ ᐋᖅᑭᐅᒪᓂᖓᓂᒃ 
ᕿᒥᕐᕈᓚᐅᖅᑐᑦ, ᐃᓚᖏᑦ ᐊᓯᔾᔨᓚᕿᒍᑕᐅᓚᐅᖅᑐᑦ ᒐᕙᒪᒃᑯᑦ ᐱᓕᕆᕕᖏᑦ ᐋᖅᑭᑦᓯᒪᓂᖏᓐᓂᒃ. 

 2013-ᒥ, ᒐᕙᒪᒃᑯᑦ ᕿᒥᕐᕈᔭᐅᓚᐅᖅᑐᑦ ᐱᓕᕆᕕᖏᑕ ᐱᓕᕆᐊᖏᑦ ᐋᖅᑭᑦᑕᐅᓯᒪᔪᑦ, 
ᑐᑦᓯᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᑕᖃᕆᐊᓕᓐᓂᒃ ᐊᑐᓕᖅᑎᑕᐅᒍᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ 
ᐱᔭᑦᓴᖏᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ. 

 

ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᒪᓕᒋᐊᖃᖅᐸᒻᒥᔪᑦ ᒐᕙᒪᒃᑯᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ 
ᑮᓇᐅᔭᓕᕆᔨᒃᑯᓐᓄᑦ, ᓇᒻᒥᓂᕐᓗ ᐱᓕᕆᐊᓂᒃ ᕿᒥᕐᕈᒋᐊᖃᖅᐸᒻᒥᔪᑦ. 2010-ᒥᓂᑦ, ᒐᕙᒪᒃᑯᑦ ᐱᓕᕆᕕᖏᑦ 
ᑎᒥᖁᑎᖏᓪᓗ ᑲᑎᓕᒫᖅᑐᒋᑦ 50 ᐅᖓᑖᓃᑦᑐᓂᒃ ᕿᒥᕐᕈᐃᓯᒪᔪᑦ ᖃᓄᖅᑑᕈᑎᓂᒃ, ᐱᓕᕆᐊᓂᒃ 
ᑲᑐᔾᔨᖃᑎᒌᓂᓪᓗ. 

3. ᓇᐃᓈᖅᓯᒪᔪᑦ ᖃᐅᔨᓴᖅᑕᐅᓚᐅᖅᑐᑦ, ᖃᐅᔨᔭᐅᓯᒪᔪᑦ ᓇᓗᓇᐃᕈᑎᖏᓪᓗ  

3.1 ᓇᓗᓇᐃᖅᑕᐅᓯᒪᔪᑦ ᖃᐅᔨᒍᑕᐅᓯᒪᔪᓪᓗ 
ᖃᐅᔨᒍᑕᐅᓯᒪᔪᑦ ᓱᓕᔪᑦ ᖃᐅᔨᒪᒥᓃᑦ ᑎᑎᕋᖅᓯᒪᔪᓂᒃ ᑐᑭᓯᒋᐊᕈᑎᓂᒃ ᓄᐊᑦᓯᒪᔭᑦᑎᓐᓂᒃ. 
 

ᓇᓗᓇᐃᔭᐃᑎᓪᓗᑕ, ᑐᕌᒐᖃᓚᐅᖅᑐᒍᑦ ᐅᑯᓂᖓ ᐱᖓᓲᔪᖅᑑᓕᖓᔪᓂᒃ: 
 ᐱᔾᔪᑎᖓ, ᓴᙱᓂᖃᕈᑕᐅᓂᖓ ᐱᔾᔪᑎᖏᓪᓗ ᐱᓕᕆᐊᑦ 
 ᓵᑕᒃᓴᐅᒍᑎᖃᕐᓂᖅ ᐱᓕᕆᐊᓄᑦ, 
 ᐱᓕᕆᐊᑦ ᓇᓗᓇᐃᔭᖅᑕᐅᓯᒪᒍᑎᖏᑦ, 
 ᐊᐅᓚᓂᖃᑦᓯᐊᕐᒪᖔᑕ ᐊᑑᖃᑦᓯᐊᕐᒪᖔᑕᓗ ᐱᓕᕆᐊᑦ, 
 ᐱᔪᓐᓇᕐᓂᖃᕈᑕᐅᓂᖏᑦ ᐱᐅᓯᕚᓪᓕᖅᑕᐅᒍᓐᓇᕐᓗᑎᒃ ᐱᓕᕆᐊᑦ ᐱᔨᑦᓯᐅᑏᓪᓗ, ᐊᒻᒪᓗ 
 ᓇᓗᓇᐃᕈᑏᑦ ᓴᖅᑭᖅᓯᒪᔪᓂᒃ ᐱᔭᕇᖅᑕᐅᓯᒪᔪᓂᒃ. 
 

ᐊᑐᓂᑦ ᑖᒃᑯᓄᖓ, ᖃᐅᔨᒪᖁᔨᔪᒍᑦ ᑭᓱᑦ ᐊᐅᓚᓂᖃᑦᓯᐊᕐᒪᖔᑕ ᓇᐅᒃᑯᓪᓗ ᐱᐅᓯᒋᐊᖅᑕᐅᒋᐊᖃᕐᒪᖔᑕ. 
ᓇᐃᓈᖅᓯᒪᔪᑦ ᖃᐅᔨᓯᒪᔭᕗᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᐊᑕᖏᖅᑐᒋᑦ ᐱᔾᔪᑎᓖᑦ,  
ᐱᓗᐊᙳᐊᕐᓂᖏᑦ ᓇᓗᓇᐃᖅᓯᒪᔭᕗᑦ ᐃᓚᖏᑦ ᐊᑐᓂᑦ ᐱᓕᕆᐊᑦ. 
 

ᑲᔪᖏᖅᑐᕆᐊᖅᑕᕗᑦ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒋᔭᖃᖁᓪᓗᒋᑦ ᖃᐅᔨᓯᒪᔭᑦᑎᓐᓂᒃ ᐃᑲᔫᑕᐅᓂᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑕ ᐊᑦᓱᕉᑎᒋᔭᖏᓐᓄᑦ ᐱᐅᓯᕚᓪᓕᖅᑕᐅᖁᓪᓗᒍ ᐊᑑᑎᖃᑦᓯᐊᕐᓂᖏᑦ ᑐᕌᖓᑦᓯᐊᕐᓗᑎᒃ 
ᐱᔭᕆᐊᓕᖏᓐᓄᑦ ᓄᓇᕗᒻᒥᐅᑦ. 

ᑐᕌᒐᖏᑦ ,  ᓴᙱᓂᖃᕈᑎᖏᑦ  ᐱᔾᔪᑎᖏᓪᓗ  ᐱᓕᕆᐊᑦ  

ᐱᓕᕆᐊᖅ ᐃᓱᒪᒋᔭᐅᒋᐊᖃᙱᑦᑐᖅ ᑲᔪᓯᒍᑕᐅᓂᐊᕆᐊᖏᑦ, ᑮᓇᐅᔭᖃᖅᑎᑕᐅᓗᑎᒃ 
ᖃᓄᐃᓕᐅᕈᑕᐅᓂᐊᕐᓂᖏᓐᓂᒃ ᓇᓗᓇᐃᖅᓯᒪᔪᓂᒃ ᐱᔾᔪᑎᖃᕐᓗᑎᒃ ᓇᓗᓇᐃᖅᑕᐅᓯᒪᔪᓂᓪᓗ 
ᓴᖅᑭᕈᑕᐅᓗᑎᒃ. 
 

ᑐᕌᒐᖓ ᒪᕐᕉᓕᖓᔪᖅ, ᐃᓚᖓᑦ ᓴᙱᓂᖃᕈᑎᖃᕐᓂᖅ ᖃᓄᐃᓕᒋᐊᕈᑎᖃᕈᓐᓇᓂᕐᒧᑦ ᑭᒃᑯᑐᐃᓐᓇᕐᓄᑦ 
ᐱᕚᓪᓕᕈᑕᐅᒍᓐᓇᖅᑐᓂᒃ. ᓴᙱᓂᖃᕈᑎᖃᕐᓂᖅ ᐱᓕᕆᐊᑎᒍᑦ ᐋᖅᑭᑦᑕᐅᓯᒪᔪᓂᒃ ᓴᙱᓂᖃᕈᑎᖓᓂᒃ 
ᓲᕐᓗ ᐱᖁᔭᖅᑎᒍᑦ ᐊᑐᐊᒐᖅᑎᒍᓪᓘᓐᓃᑦ. ᐊᐃᑉᐸᖓ ᑐᕌᒐᖓᑕ ᐱᔾᔪᑎᖓ, ᑲᒪᒍᑕᐅᔪᖅ 
ᐊᑦᑐᐃᓂᖃᕋᔭᕐᓂᖓᓂᒃ ᐱᓕᕆᐊᖅ. ᐱᔾᔪᑎᖓ ᐃᓚᒋᓕᐅᔾᔭᐅᓯᒪᒍᓐᓇᖅᑐᖅ ᐱᖁᔭᕐᓂ, 
ᓇᓗᓇᐃᖅᑕᐅᓯᒪᒐᔪᑉᐸᑦᑐᓂ ᓇᓗᓇᐃᔭᖅᓯᒪᒃᑲᓐᓂᖅᑐᒃᑯᑦ ᐊᑐᐊᒐᕐᓂ ᖃᓄᖅᑑᕈᑎᓂᓗ. 
 

ᓇᓗᓇᐃᕆᐊᓚᐅᖅᑕᕗᑦ ᑎᑎᕋᖅᑐᑎᒍᓗ ᓴᙱᓂᖃᕈᑕᐅᓂᖏᑦ ᐊᑐᓂᑦ ᐱᓕᕆᐊᑦ ᓇᓗᓇᐃᕈᒪᓪᓗᑎᒍ 
ᐱᓕᕆᐊᖅ ᑐᕌᒐᖃᕐᒪᖔᑦ “ᐱᑦᓯᐊᕐᓂᒃᑯᑦ ᖃᓄᐃᓕᒋᐊᕈᑎᖃᕐᓂᖓ,” ᕿᒥᕐᕈᑦᑕᓕᕆᕙᕗᑦ ᖃᓄᖅ ᐱᓕᐊᑦ 
ᓇᓗᓇᐃᖅᑕᐅᓯᒪᖃᑦᑕᕐᒪᖔᑕ ᐱᔾᔪᑎᖏᑦ, ᓂᕆᐅᒋᔭᐅᔪᑦ ᓴᖅᑭᖅᑕᐅᓂᐊᖅᑐᑦ ᑐᑭᓯᐅᒪᖁᓪᓗᑕᓗ ᑭᓱᓂᒃ 
ᐱᓕᕆᐊᑎᒍᑦ “ᐱᑦᓯᐊᕆᐊᖃᕐᒪᖔᑕ” ᓴᖅᑭᖅᑕᐅᒍᓐᓇᖁᓪᓗᒋᑦ ᓂᕆᐅᒋᔭᐅᔪᑦ. 

ᓇᐃᓈᖅᓯᒪᔪᑦ  

ᑭᓱᑦ ᐊᐅᓚᓂᖃᑦᓯᐊᖅᑲᑦ ᓇᐅᒃᑯᑦ ᐱᐅᓯᕚᓪᓕᖅᑕᐅᒋᐊᖃᖅᑲᑦ 

 ᐃᓘᓐᓇᑎᑲᓴᒃ ᐱᓕᕆᐊᑦ 
ᑐᑭᓯᓇᖅᑐᓂᒃ 
ᓴᙱᓂᖃᕈᑎᓖᑦ. 

 ᓴᙱᓂᖃᕈᑕᐅᓂᖏᑦ 

 ᐱᓕᕆᐊᑉ ᐱᔾᔪᑎᖏᑦ ᑐᑭᓯᓇᖅᑐᒥᒃ 
ᓇᓗᓇᐃᖅᑕᐅᓯᒪᕙᙱᑦᑐᑦ 

 ᐊᑕᐅᓯᖅ ᐱᓕᕆᐊᖅ ᓄᓇᕗᑦ ᐊᕝᕗᑎᓚᐅᖅᑎᓐᓇᒍᓂᓴᖅ 
ᐅᓪᓗᒥᒨᖓᔪᒥᒃ ᐱᔾᔪᑎᖃᙱᑦᑐᖅ; ᐃᓚᖓᓪᓗ 

ᐅᓪᓗᒥᒨᖓᔪᑦ ᐃᓘᓐᓇᒐᓚᖏᑦ.  ᓴᙲᓗᐊᖅᑐᒥᒃ ᐱᔾᔪᑎᓕᒃ ᐊᑐᐊᒐᖃᖅᑐᓂᓗ 
 ᐃᓚᖏᑦ ᐱᒻᒪᕆᐅᙱᓂᖅᓴᐃᑦ ᐱᖁᔭᐃᑦ ᓴᙲᓗᐊᖅᑐᑦ 

ᐅᕝᕙᓗ ᐱᑐᖃᐅᓗᐊᓕᖅᑐᑦ 
 ᐃᓚᖏᑦ ᐊᑐᐊᒐᐃᑦ ᖃᓄᖅᑑᕈᑏᓪᓗ ᐃᓱᓕᒍᑎᓯᒪᔪᑦ 

ᐅᕝᕙᓘᓐᓃᑦ ᐱᑐᖃᐅᓗᐊᓕᖅᑐᑦ 
 ᐱᓕᕆᐊᑦ ᕿᒥᕐᕈᔭᐅᖃᑦᑕᙱᑐᐃᓐᓇᕆᐊᓖᑦ ᐊᑐᐊᒐᐃᑦ 

ᓄᑖᕐᖑᕆᐊᖅᑕᐅᓚᐅᖅᑎᓐᓇᒋᑦ 

 ᐱᓕᕆᐊᑦ 
ᓇᓗᓇᐃᔭᖅᑕᐅᕙᓪᓕᐊᑐᐃᓐᓇᖅ
ᑐᑦ ᐃᑲᔪᖅᑕᐅᒋᐊᓖᑦ 
ᐃᓱᒪᖏᓐᓂᒃ 
ᐊᑐᐃᓐᓇᖃᕈᒪᓪᓗᑎᒃ 

 ᓄᓇᕗᑦ ᒐᕙᒪᒃᑯᑦ ᐱᓕᕆᐊᖏᑦ ᖃᓄᐃᓕᐅᕈᑕᐅᓂᖏᓐᓂᒃ 
ᐱᓕᕆᐊᑎᒍᑦ ᓴᖅᑭᕆᐊᓕᓐᓂᒃ ᓇᓗᓇᐃᖅᓯᓯᒪᖃᑦᑕᙱᑦᑐᑦ 

 ᖃᑦᓰᓐᓇᐃᑦ ᐊᖏᔫᑕᐅᓂᖅᓴᑦ ᐱᓕᕆᐊᑦ ᑎᑎᕋᖅᓯᒪᔪᖅᑕᓖᑦ 
ᖃᓄᖅ ᖃᓄᐃᓕᐅᕈᑕᐅᓂᐊᖅᑐᑦ ᑐᕌᕆᐊᖃᕐᒪᖔᑕ 
ᓴᖅᑭᕆᐊᓕᓐᓄᑦ 

ᐃᓘᓐᓇᑎᒐᓚᒃ ᐱᓕᕆᐊᑦ ᑐᑭᓯᓇᑦᓯᐊᖅᑐᓂᒃ ᐅᓪᓗᒥᒨᖓᔪᓂᓪᓗ ᓴᙱᓂᖃᕈᑕᐅᔪᑦ 
ᓄᓇᕗᑦ ᒐᕙᒪᒃᑯᖏᑦ ᓄᑖᕐᖑᕆᐊᖅᓯᒋᐊᓖᑦ ᐱᓕᕆᐊᓂᒃ ᑲᒪᒍᑕᐅᔪᓂᒃ ᐊᑕᖏᖅᑐᒋᑦ ᐃᓗᓕᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑕ ᐱᖁᔭᖅᑎᒍᑦ ᓴᙱᓂᖃᕈᑎᖏᓐᓂᒃ. ᓴᙱᓂᖃᕈᑎᖏᑦ ᐱᓕᕆᕕᐅᔪᑦ 
ᑎᒥᖁᑎᖏᑕᓗ ᑐᑭᓯᓇᑦᓯᐊᖅᑐᓂᒃ ᓇᓗᓇᐃᖅᑕᐅᓯᒪᔪᑦ ᐃᓘᓐᓇᒐᓚᖏᓐᓂᓗ, ᐱᓕᕆᐊᑦ 
ᓇᓗᓇᐃᖅᑕᐅᒍᓐᓇᖅᑐᑦ ᐊᖏᖅᑕᐅᓯᒪᔪᓄᑦ ᓄᑖᕐᖑᕆᐊᖅᑕᐅᓯᒪᔪᓄᑦ ᓴᙱᓂᖃᕈᑎᖏᓐᓄᑦ. ᐊᒥᓱᑦ 
ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᐊᑦ ᐋᖅᑭᑦᑕᐅᓯᒪᔪᑦ ᓄᓇᑦᓯᐊᕐᒥ ᒐᕙᒪᒃᑯᖏᓐᓄᑦ ᑲᔪᓯᒍᑎᒥᓂᐅᓪᓗᑎᒃ 
ᓄᓇᕗᑦ ᐊᕝᕗᑎᓚᐅᖅᑎᓪᓗᒍ 1999-ᒥ. ᖃᐅᔨᓇᖅᑐᑕᓕᒃ ᓴᙱᓂᖃᕈᑎᐅᔪᑦ ᐊᐅᓚᑦᓯᓂᕐᒧᓪᓗ 
ᐊᑐᐊᒐᖏᑦ ᑕᒪᒃᑯᓄᖓ ᓄᑖᕐᖑᕆᐊᖅᑕᐅᓯᒪᔪᑦ ᐱᖁᔭᐅᑎᓪᓗᒋᑦ, ᐊᑐᐊᒐᐅᑎᓪᓗᒋᑦ 
ᖃᓄᖅᑑᕈᑎᐅᑎᓪᓗᒋᓪᓗ ᕿᒥᕐᕈᔭᐅᓯᒪᔪᑦ ᓄᑖᕐᖑᕆᐊᖅᑕᐅᓯᒪᓪᓗᑎᓪᓗ. 

ᐱᓕᕆᐊᑦ ᓇᓗᓇᐃᔭᖅᑕᐅᕙᓪᓕᐊᑐᐃᓐᓇᖅᑐᑦ ᐃᑲᔪᖅᑕᐅᕙᑦᑐᓂᒃ ᐃᓱᒪᒋᔭᖏᓐᓂᒃ 
ᐊᑐᐃᓐᓇᖃᕈᒪᓂᕐᒧᑦ 
ᓇᓪᓕᐊᓐᓂᑐᐃᓐᓇᖅ ᑲᓇᑕᒥ ᐊᕕᑦᑐᖅᓯᒪᓂᖏᓐᓂ, ᒐᕙᒪᒃᑯᑦ ᐱᓕᕆᐊᖏᑦ ᐱᔨᑦᓯᕋᐅᑎᖏᓪᓗ 
ᓇᓗᓇᐃᔭᖅᑕᐅᓯᒪᖃᑦᑕᖅᑐᑦ ᐊᔾᔨᒌᙱᑦᑐᓄᑦ ᑐᕌᕐᕕᖏᓐᓄᑦ, ᓇᓗᓇᐃᖅᓯᒪᓪᓚᑦᑖᖅᑐᑎᒃ 
ᓇᓗᓇᐃᖅᓯᒪᓪᓚᑦᑖᙱᑦᑐᒃᑯᓪᓗ. ᐱᓕᕆᕕᐅᔪᑦ ᑎᒥᖁᑎᖏᓪᓗ ᓄᑖᕐᖑᕆᐊᖅᓯᒐᐃᒻᒪᑕ ᐊᑐᐊᒐᖏᓐᓂᒃ 
ᐱᓕᕆᐊᖏᓐᓂᓪᓗ, ᖃᐅᔨᓯᒪᔪᒍᑦ ᑐᑭᓯᓇᕐᓂᖅᓴᓂᒃ ᐃᑲᔪᕐᓂᐊᖅᑕᖏᓐᓄᑦ ᑐᕌᖓᔪᓂᒃ ᐱᓕᕆᐊᓂᒃ 
ᓇᓗᓇᐃᔭᐃᖃᑦᑕᖅᑐᑦ ᐱᓕᕆᕕᐅᔪᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖏᓐᓂ ᐅᖃᓕᒫᒐᕈᔪᖏᓐᓂᓪᓗ 
ᓴᖅᑭᔮᖅᑎᑦᓯᒍᑎᖏᓐᓂ. ᑕᒪᓐᓇ ᐃᑲᔪᖅᑕᐅᒋᐊᓕᓐᓄᑦ ᐊᑐᐃᓐᓇᕈᒃᑲᓐᓂᓕᕈᑕᐅᓂᐊᖅᑐᖅ. 

ᐱᓕᕆᐊᑦ ᐱᔾᔪᑎᖏᑦ ᑐᑭᓯᓇᖅᑐᒥᒃ ᓇᓗᓇᐃᔭᖅᑕᐅᖏᓗᐊᖅᐸᑦᑐᑦ 
ᐱᓕᕆᐊᑦ ᓇᓗᓇᐃᔭᖅᑕᐅᓯᒪᒍᑎᖏᑦ ᒐᕙᒪᒃᑯᑦ ᐃᓗᐊᓂ ᓯᓚᑖᓂᓗ ᐊᑐᕋᑦᓴᐅᓂᐊᖅᑎᓪᓗᒋᑦ 
ᐃᓚᒋᓕᐅᔾᔨᓯᒪᖃᑦᑕᕆᐊᓖᑦ ᓇᓗᓇᐃᕈᑎᒥᒃ ᐱᔾᔪᑎᖓᓂᒃ ᑭᓱᓂᑦ ᐱᓕᕆᐊᑦ ᑐᕌᒐᖃᕐᒪᖔᑕ ᑭᓇᒃᑯᓄᓪᓗ 
ᐱᔨᑦᓯᕋᐅᑕᐅᒐᓱᐊᕐᒪᖔᑕ. ᐱᓕᕆᐊᑦ ᐱᔾᔪᑎᖏᑦ, ᐱᓗᐊᖅᑐᓂ ᑐᕌᒐᕆᔭᐅᑎᓪᓗᒍ, ᑕᐃᒪᙵᓕᒫᖅ 
ᑐᑭᓯᓇᙱᓗᐊᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓄᑦ, ᐊᓪᓛᑦ ᐊᑐᐊᒐᖏᓐᓂ. 

ᐊᑕᐅᓯᖅ ᐱᓕᕆᐊᖅ ᓄᓇᕗᑦ ᐊᕝᕗᑎᓚᐅᖅᑎᓐᓇᒍᓂᓴᖅ ᐅᓪᓗᒥᒨᖓᔪᒥᒃ ᐱᔾᔪᑎᖃᙱᑦᑐᖅ;  

ᓇᓂᓯᒍᓐᓇᓚᐅᙱᑦᑐᒍᑦ ᑎᑎᕋᖅᓯᒪᔪᓂᒃ ᓄᓇᕗᒻᒥ ᑭᒃᑯᑐᐃᓐᓇᐃᑦ ᐊᑐᖅᑐᐊᖅᑎᓄᑦ ᐃᓪᓗᓂᒃ 
ᐆᒻᒪᖅᑯᑎᓄᑦ ᐃᑲᔫᑎᐅᑉ ᐱᓕᕆᐊᑉ ᒥᑦᓵᓄᑦ, ᐃᓚᒋᔭᐅᓪᓗᑎᒃ ᓇᐅᒃᑯᑦ ᓴᙱᓂᖃᕈᑕᐅᒻᒪᖔᑦ 
ᐱᓕᕆᔾᔪᓯᖃᕐᒪᖔᑕᓗ ᐊᐅᓚᑦᓯᓂᕐᒧᑦ ᐊᑭᓕᖅᓱᕆᐊᓖᑦ ᓴᙱᓂᖃᕈᑕᐅᒻᒪᖔᑕ. 

ᐃᓚᖏᑦ ᐱᒻᒪᕆᐅᙱᓂᖅᓴᐃᑦ ᐱᖁᔭᐃᑦ ᐱᓕᕆᕕᓐᓂᓗ ᐊᑐᐊᒐᐃᑦ ᐱᑐᖃᐅᓗᐊᓕᖅᑐᑦ 

ᐱᓕᕆᕕᐅᔪᑦ ᑎᒥᖁᑎᖏᓪᓗ ᖃᐅᔨᒪᔪᑦ ᖃᑦᓰᓐᓇᐃᑦ ᐱᒻᒪᕆᐅᙱᓂᖅᓴᐃᑦ ᐱᖁᔭᐃᑦ 
ᐱᑐᖃᐅᓗᐊᓕᕐᓂᖏᓐᓂᒃ. ᐊᕐᕌᒎᓯᒪᔪᒥ, ᐊᒥᓱᑦ ᐊᑕᖏᖅᑐᒋᑦ ᕿᒥᕐᕈᐃᓚᐅᖅᑐᑦ ᐊᑐᐊᒐᖏᓐᓂᒃ 
ᓄᑖᕐᖑᕆᐊᖅᑕᐅᓪᓗᑎᒃ ᐃᓱᓕᒍᑎᓯᒪᔪᑦ. ᐊᓯᖏᑦ ᐸᕐᓇᓯᒪᔪᑦ ᕿᒥᕐᕈᐃᓂᐊᖅᑐᑎᒃ ᐊᑐᐊᒐᕐᓂᒃ 
ᐃᓱᓕᒍᑎᓯᒪᔪᓂᒃ. 

ᐱᓕᕆᐊᑦ ᕿᒥᕐᕈᔭᐅᖃᑦᑕᙱᑐᐃᓐᓇᕆᐊᓖᑦ ᐊᑐᐊᒐᐃᑦ ᓄᑖᕐᖑᕆᐊᖅᑕᐅᓚᐅᖅᑎᓐᓇᒋᑦ  

ᐃᓚᖏᑦ ᐱᓕᕆᕖᑦ ᓄᑖᕐᖑᕆᐊᖅᓯᖃᑦᑕᖅᑑᔮᖅᑐᑦ ᐊᑐᐊᒐᖏᓐᓂᒃ ᐊᐅᓚᑕᐅᓂᖏᓐᓂᒃ ᐱᔾᔪᑎᖃᖅᑐᑎᒃ 
ᕿᒥᕐᕈᐃᖅᑳᓚᐅᕋᑎᒃ ᐊᑑᖃᑦᓯᐊᕋᓗᐊᕐᒪᖔᑕ ᐊᓯᖏᑦ ᐊᑦᑐᐊᔪᑦ ᐱᓕᕆᐊᑦ, ᐃᓚᒋᔭᐅᓪᓗᑎᒃ 
ᓴᖅᑭᖅᑕᐅᓂᐊᖅᑐᑦ ᑮᓇᐅᔭᐃᑦ ᑐᓂᕐᕈᑕᐅᕙᑦᑐᓂᒃ ᐃᑲᔫᑕᐅᕙᑦᑐᓂᓪᓗ ᐱᓕᕆᐊᑎᒍᑦ. 

ᐊᑕᐅᓯᐅᒐᓗᐊᖅ ᐱᓕᕆᐊᖅ ᓴᙲᓗᐊᖅᑐᒥᒃ ᑐᕌᒐᓕᒃ ᐊᑐᐊᒐᖅᑎᒍᓪᓗ ᐋᖅᑭᐅᒪᔾᔪᑎᖏᑦ 
ᑮᓇᐅᔭᓕᕆᓂᖅ, ᐃᖅᑲᓇᐃᔭᖅᑐᓕᕆᓂᖅ, ᐊᑐᐊᒐᓕᕆᓂᖅ, ᑐᓴᕋᑦᓴᓕᕆᓂᖅ, ᓂᐅᕕᖅᑐᓕᕆᓂᖅ 
ᖃᕆᓴᐅᔭᓕᕆᓂᕐᓗ ᐱᑕᖃᕆᐊᖃᓪᓚᕆᑦᑐᑦ ᒐᕙᒪᒃᑯᑦ ᐱᓕᕆᐊᖏᓐᓂ ᓇᓪᓕᐊᓐᓂᑐᐃᓐᓇᖅ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ. ᐃᓘᓐᓇᒐᓚᖓᒍᑦ, ᑎᓕᓯᔾᔪᑎᐅᓯᒪᔪᑎᒍᑦ ᓴᙱᓂᖃᕈᑕᐅᔪᑦ, 
ᖃᓄᐃᓕᐅᖅᑎᐅᓂᖏᑦ ᐱᓕᕆᐊᑦᓴᖏᓪᓗ ᑕᒪᒃᑯᑦ ᒐᕙᒪᒃᑯᑦ ᐃᓗᐊᓂ ᐱᔨᑦᓯᕋᕐᓂᕐᒧᑦ ᐊᐅᓚᑕᐅᔪᓄᑦ 
ᑐᑭᓯᓇᑦᓯᐊᖅᑐᓂᒃ ᑐᑭᓕᐅᖅᑕᐅᓯᒪᔪᑦ ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᓐᓂ ᐅᕝᕙᓘᓐᓃᑦ 
ᑎᓕᓯᔾᔪᑎᒋᓯᒪᔭᖏᓐᓂ. ᓄᓇᕗᑦ ᒐᕙᒪᒃᑯᖏᑕ ᖃᕆᓴᐅᔭᓕᕆᓂᕐᒧᑦ ᐊᐅᓚᑕᖏᑦ ᖃᐅᔨᓇᖅᑐᒻᒪᕆᒃ. 
ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᓂᖏᓐᓂ, ᒫᓐᓇᐅᔪᖅ ᐊᑐᐊᒐᖏᑦ ᐱᕕᖃᕈᑕᐅᒍᓐᓇᓗᐊᙱᑦᑐᑦ ᓄᓇᕗᑦ 
ᒐᕙᒪᒃᑯᖏᑕ ᑐᓴᕋᑦᓴᓕᕆᓂᕐᒧᑦ ᐊᖏᔪᖅᑳᖓᓄᑦ ᐊᑐᐊᕋᔭᖅᑕᖏᓐᓂᒃ ᐊᑑᑕᐅᒐᔭᖅᑐᓂᓪᓗ 
ᖃᕆᓴᐅᔭᓕᕆᓂᕐᒧᑦ ᐃᓱᒪᓕᐅᕈᑎᐅᖃᑦᑕᕆᐊᓕᓐᓂᒃ. 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᖏᑦ ᖃᓄᐃᓕᐅᕈᑕᐅᓂᖏᓐᓂᒃ ᐱᓕᕆᐊᑎᒍᑦ ᓴᖅᑭᕆᐊᓕᓐᓂᒃ 
ᓇᓗᓇᐃᖅᓯᓯᒪᖃᑦᑕᙱᑦᑐᑦ 

ᓴᖅᑭᖅᑕᐅᔪᑦ ᑐᑭᓕᒃ ᓂᕆᐅᒋᔭᐅᔪᑦ ᐱᒋᐊᖅᑕᐅᓯᒪᔪᑦ ᐱᔭᕇᖅᑕᐅᓯᒪᓕᖅᑎᓪᓗᒋᑦ ᐱᔭᕇᖅᑕᒥᓂᐅᔪᑦ. 
ᓇᓗᓇᐃᔭᐃᓂᖅ ᓂᕆᐅᒋᔭᐅᔪᓂᑦ ᓴᖅᑭᕐᓂᐊᖅᑐᓂᒃ ᐱᓕᕆᐊᑎᒍᑦ ᐃᓚᒋᔭᐅᔪᖅ ᓇᓗᓇᐃᔭᐃᔪᓂ 
ᐱᓕᕆᐊᓂᒃ ᑕᒻᒪᖅᓯᒪᙱᑐᒃᑯᑦ, ᐋᖅᑭᑦᓱᐃᓂᖅ ᐱᔾᔪᑎᖏᓐᓂᒃ ᐱᒋᐊᖅᑕᐅᓂᒥᓂᖓᓄᑦ, 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓗᑎᓪᓗ ᐊᐅᓚᓂᖃᑦᓯᐊᕐᒪᖔᑦ ᐊᑑᑎᖃᑦᓯᐊᕐᒪᖔᕐᓗ. ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᐊᑦᓴᖏᑦ ᖃᓄᖅᑑᕈᑎᖏᓪᓗ ᐃᓚᒋᓕᐅᔾᔨᓯᒪᒐᔪᓲᑦ ᖁᑦᑎᓂᖅᐹᒃᑯᑦ ᓴᖅᑭᕋᔭᖅᑐᓂᒃ, ᑭᓯᐊᓂ 
ᑕᒪᒃᑯᐊ ᑐᕌᖓᑎᑕᐅᙱᓗᐊᖃᑦᑕᖅᑐᑦ ᐱᓕᕆᐊᑎᒍᑦ. 

ᖃᑦᓰᓐᓇᐃᑦ ᐊᖏᔫᑕᐅᓂᖅᓴᑦ ᐱᓕᕆᐊᑦ ᑎᑎᕋᖅᓯᒪᔪᖅᑕᓖᑦ ᖃᓄᖅ ᖃᓄᐃᓕᐅᕈᑕᐅᓂᐊᖅᑐᑦ 
ᑐᕌᕆᐊᖃᕐᒪᖔᑕ ᓴᖅᑭᕆᐊᓕᓐᓄᑦ 

ᒐᕙᒪᒃᑯᑦ ᑎᑎᕋᖅᓯᒪᔪᖁᑎᖏᓐᓂ, ᓂᕆᐅᑦᑐᒍᑦ ᐃᓚᖏᑦ ᓇᓗᓇᐃᔭᖅᓯᒪᒍᑎᐅᔪᑦ ᖃᓄᖅ ᐱᓕᕆᐊᓄᑦ 
ᖃᓄᐃᓕᐅᕈᑕᐅᔪᑦ ᓴᖅᑭᕈᑕᐅᒋᐊᖃᕐᒪᖔᑕ. ᖃᐅᔨᓚᐅᖅᑐᒍᑦ ᐊᓪᓛᑦ ᖃᓄᖅᑑᕈᑎᐅᓯᒪᔪᑎᒍᑦ 
ᓯᕗᓪᓕᐅᑎᑕᐅᖁᔭᐅᔪᓄᑦ, ᑐᕌᖓᙱᓗᐊᖃᑦᑕᖅᑐᑦ ᑎᑎᕋᖅᑕᐅᓯᒪᔪᑦ ᖃᓄᐃᓕᐅᕈᑎᒥᓂᐅᔪᑦ 
ᓴᖅᑭᕈᑎᒥᓂᐅᔪᓪᓘᓐᓃᑦ ᐱᔭᕇᖅᑕᐅᓯᒪᖃᑦᑕᕆᐊᖃᕐᓂᖏᓐᓂᒃ ᓴᖅᑭᖅᑕᐅᔪᓪᓗ ᓂᕆᐅᒋᔭᐅᔪᑦ 
ᓄᓇᕗᒻᒥᐅᓄᑦ ᑖᒃᑯᓇᙵᑦ ᒫᓐᓇᒫᒃᑯᑦ, ᐊᑯᓂᐅᓗᐊᙱᑐᒃᑯᑦ ᐊᑯᓂᐅᔪᒧᓪᓗ. 

ᓵᑕ ᒃᓴᐅᒍᑎᖃᕐᓂᖅ  ᐱᓕᕆᐊᓂᒃ  

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂ, ᓄᓇᕗᑦ ᒐᕙᒪᒃᑯᖏᑦ ᑐᑭᓕᐅᕆᓯᒪᔪᑦ 
ᓵᑕᒃᓴᐅᒍᑎᖃᕐᓂᕐᒥᒃ, “ᐱᔭᑦᓴᖃᕐᓂᖅ ᑲᒪᒍᓐᓇᓂᕐᒧᑦ ᑎᓕᓯᒍᑕᐅᓯᒪᔪᑎᒍᑦ ᓴᙱᓂᖃᕐᓗᓂ 
ᐱᓕᕆᐊᖃᕈᓐᓇᓂᕐᒧᑦ ᓴᖅᑭᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᑦᓴᖃᖅᑎᑦᓯᓂᕐᒧᓪᓗ ᐱᔾᔪᑎᑦᓴᓕᐅᕈᓐᓇᓂᕐᒧᑦ 
ᐅᓂᒃᑳᕆᐊᖃᑦᑕᕆᐊᖃᕐᓂᒃᑯᑦ ᓴᖅᑭᖅᓯᒪᓂᖏᑕ ᒥᑦᓵᓄᑦ.” 

ᓯᕗᓪᓕᖅᐹᒥ ᕿᒥᕐᕈᒋᐊᓚᐅᖅᑎᓪᓗᑕ, ᓇᓗᓇᐃᖅᓯᒋᐊᓚᐅᖅᑐᒍᑦ ᐊᑐᓂᑦ ᓇᒧᑦ 
ᐅᓂᒃᑳᕆᐊᖃᑦᑕᕆᐊᖃᕐᓂᖏᓐᓂᒃ ᐊᑐᓂᑦ ᐱᓕᕆᐊᓄᑦ ᓇᓗᓇᐃᕈᒪᓪᓗᒍ ᑎᓕᔭᐅᔾᔪᑎᐅᓯᒪᔪᑎᒍᑦ 
ᓴᙱᓂᖃᕈᑎᖏᓐᓂᒃ ᐱᓕᕆᐊᑎᒍᑦ ᓴᖅᑭᑎᑦᓯᒋᐊᖃᕐᓂᕐᒧᑦ ᑐᑭᓯᓇᑦᓯᐊᖁᓪᓗᒍ - ᑎᑎᕋᖅᓯᔪᑎᒍᑦ 
ᐸᐃᑉᐹᑎᒍᑦ ᐱᓕᕆᔾᔪᓯᖅᑎᒍᓪᓗ. 

ᓇᐃᓈᖅᓯᒪᔪᑦ  

ᑭᓱᑦ ᐊᐅᓚᓂᖃᑦᓯᐊᖅᑲᑦ ᓇᐅᒃᑯᑦ ᐱᐅᓯᕚᓪᓕᖅᑕᐅᒋᐊᖃᖅᑲᑦ 

 ᐱᓕᕆᕖᑦ ᑎᒍᒥᐊᓪᓚᕆᑉᐸᑦᑐᑦ 
ᐱᒋᐊᖅᑎᑦᓯᕙᑦᑐᑎᓪᓗ 
ᐊᐅᓚᑦᓯᓂᕐᒧᑦ ᐱᓕᕆᐊᓂᒃ 
ᓵᑕᒃᓴᐅᒍᑎᖏᓐᓂᒃ. 

 “ᐱᓕᕆᐊᑦ” ᑎᑎᖅᑕᐅᓯᒪᔪᑦ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᓂ ᐱᓕᕆᐊᓪᓚᑦᑖᖑᖃᑦᑕᙱᑦᑐᑦ 

 ᐃᓚᖏᑦ ᐱᓕᕆᐊᑦ ᓴᖅᑭᔮᖃᑦᑕᙱᑦᑐᑦ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ 

 ᐃᓚᖏᑦ ᐱᓕᕆᐊᑦ ᑐᕌᖓᙱᓗᐊᖅᑐᑦ ᐱᓕᕆᕕᐅᔪᑦ 
ᑐᕌᒐᖏᓐᓄᑦ 

 ᐊᑦᑐᐊᓗᐊᕐᓂᕐᒧᑦ ᐊᐳᖅᑕᕈᑎᑕᖃᑐᐃᓐᓇᕆᐊᓕᒃ 
 ᐃᓚᒋᑦ ᐱᒋᐊᖅᑎᑕᐅᓯᒪᔪᑦ ᑲᑐᔾᔨᖃᑎᒌᒍᑕᐅᓪᓚᕆᒋᐊᓖᑦ 

ᑐᑭᒧᐊᖅᑎᑕᐅᒋᐊᖃᖅᑐᑎᓪᓗ ᑲᔪᓯᑦᓯᐊᕈᑕᐅᒍᓐᓇᖁᓪᓗᒋᑦ  
 ᐊᔾᔨᒌᙱᑦᑐᓂ ᐱᓕᕆᕕᓐᓃᖔᖅᓯᒪᔪᑦ ᑲᑎᒪᔨᕋᓛᑦ 

ᐊᑑᑎᖃᙱᓗᐊᖅᑐᑦ ᑐᑭᒧᐊᖅᑎᑦᓯᓂᕐᒧᑦ 
ᑲᑐᔾᔨᖃᑎᒌᒍᑕᐅᒋᐊᓕᓐᓂᒃ 

 ᒐᕙᒪᒃᑯᓐᓂᒃ ᐊᑕᖏᖅᑐᓂᒃ ᐃᓱᒪᒋᔭᖏᓐᓂᒃ ᓱᓕ 
ᐋᖅᑭᑦᓯᔪᖃᕆᐊᓕᒃ 

ᐱᓕᕆᕖᑦ ᑎᒍᒥᐊᓪᓚᕆᑉᐸᑦᑐᑦ ᐱᒋᐊᖅᑎᑦᓯᕙᑦᑐᑎᓪᓗ ᐊᐅᓚᑦᓯᓂᕐᒧᑦ ᐱᓕᕆᐊᓂᒃ ᓵᑕᒃᓴᐅᒍᑎᖏᓐᓂᒃ  

ᐱᓕᕆᕕᐅᔪᑦ ᑎᒥᖁᑎᖏᓪᓗ ᓇᓗᓴᐃᖅᓯᓯᒪᒐᔪᑉᐸᑦᑐᑦ ᖃᐅᔨᒪᖃᑦᓯᐊᕆᐊᖃᕐᓂᕐᒥᒃ ᓴᙱᓂᖃᕈᑎᖏᓐᓂᒃ 
ᐱᓕᕆᐊᖏᓐᓄᑦ ᐊᑦᓱᕉᑎᖃᖅᑐᒻᒪᕆᐅᕙᑦᑐᑎᓪᓗ ᑐᕌᒐᖏᓐᓂᒃ, ᐱᓕᕆᐊᖏᓐᓂᒃ ᐃᑲᔪᕆᐊᓕᖏᓐᓂᓪᓗ. 

“ᐱᓕᕆᐊᖅ” ᑎᑎᖅᑕᐅᓯᒪᔪᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ ᐱᓕᕆᐊᓪᓚᑦᑖᖑᖃᑦᑕᙱᑦᑐᑦ 

ᑕᐃᒎᓯᖓ “ᐱᓕᕆᐊᖅ” ᑐᑭᓕᐅᖅᑕᐅᖃᑦᑕᖅᑑᔮᖅᑐᖅ ᐊᒥᓱᐃᓕᖓᔪᑎᒍᑦ ᐊᔾᔨᒌᙱᑦᑐᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂ ᑐᑭᓕᐅᖅᑕᐅᓯᒪᔪᖅ 
ᐱᓕᕆᐊᖅ “ᖃᓄᐃᓕᐅᕈᑕᐅᔪᑦ ᒐᕙᒪᒃᑯᑦ ᐱᓕᕆᕕᖏᑕ ᐃᓗᐊᓂ ᐊᐅᓚᑦᓯᔩᑦ ᐱᓕᕆᐊᑦᓴᕆᓪᓗᓂᐅᒃ 
ᑮᓇᐅᔭᐃᑦ ᐊᑐᖅᑐᑦᓴᑎᒍᑦ.” 
 

ᑐᑭᖓ ᐊᔾᔨᒌᙱᑦᑐᓂᒃ ᓇᓗᓇᐃᖅᑕᐅᓕᖃᑦᑕᖅᑐᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ, ᐃᓚᒋᔭᐅᓪᓗᑎᒃ: 
 ᐊᑐᓂᑦ ᐱᓕᕆᐊᑦ ᐊᐅᓚᑕᐅᔪᑦ ᑐᕌᖅᑐᒋᑦ ᑐᕌᓪᓚᑦᑖᙱᑦᑐᒋᓪᓗ ᓄᓇᕗᒻᒥᐅᑦ; 
 ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔫᑕᐅᕙᑦᑐᓪᓗ, ᐃᓚᒋᔭᐅᓪᓗᑎᒃ ᐊᑕᐅᓯᑐᐊᕐᒧᑦ ᑐᕌᖓᒐᓗᐊᖅᑲᑦ; 
 ᑲᑎᖅᓯᖅᑕᐅᓯᒪᔪᑦ ᐱᓕᕆᐊᑦ, ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ; 
 ᒐᕙᒪᒃᑯᑦ ᐃᓗᐊᓂ ᐊᓪᓚᕝᕕᓕᕆᓂᕐᒧᑦ ᐱᔨᑦᓯᕋᐅᑏᑦ; ᐊᒻᒪᓗ 
 ᐊᓪᓚᕝᕕᓐᓂ ᐋᖅᑭᐅᒪᓂᐅᔪᑦ. 
 

ᐃᓚᖏᑦ ᐱᓕᕆᐊᑦ ᐊᑐᐃᓐᓇᖃᙱᒃᑲᓗᐊᖅᑎᓪᓗᒋᑦ ᐊᑑᑎᓕᓐᓂᒃ ᓇᓗᓇᐃᕈᑎᓂᒃ ᖃᓄᑎᒋ ᒐᕙᒪᒃᑯᑦ 
ᐊᑦᓱᕉᑎᒋᓂᐊᕐᒪᖔᒍ ᐱᔨᑦᓯᖅᑕᒥᓄᑦ ᑐᕌᖓᒻᒪᖔᑕ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂᒃ 

ᓴᖅᑭᖅᓯᒍᑕᐅᓂᐊᕐᒪᖔᖅ, ᖃᐅᔨᓚᐅᖅᑐᒍᑦ ᒫᓐᓇᐅᔪᖅ ᐋᖅᑭᑦᑕᐅᓯᒪᓂᖏᑦ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑏᑦ ᑐᕌᒐᖃᓗᐊᕐᓂᖅᓵᕐᔫᔮᖅᑐᑦ ᐊᓪᓚᕝᕕᓕᕆᓂᕐᒧᑦ ᐱᓕᕆᕕᐅᔪᓂᓪᓗ ᐃᖅᑲᓇᐃᔭᖅᑎᖏᓐᓄᑦ. 

ᐃᓚᖏᑦ ᐱᓕᕆᐊᑦ ᓴᖅᑭᔮᖃᑦᑕᙱᑦᑐᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ 

ᐊᒥᓱᐊᖅᑎ, ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᓇᓗᓇᐃᖅᑕᐅᙱᓗᐊᖃᑦᑕᖅᑐᑦ ᖃᓄᖅ ᐱᓕᕆᐊᑦ 
ᐱᔨᑦᓯᕋᐅᑏᓪᓗ ᐊᐅᓚᑕᐅᓂᐊᕐᒪᖔᑕ ᐱᓕᕆᕕᐅᔪᓄᑦ ᑎᒥᖁᑎᖏᓐᓄᓪᓗ. ᐊᔾᔨᒌᙱᓐᓂᖃᓗᐊᖅᐸᑦᑐᑦ 
ᖃᓄᖅ ᐱᓕᕆᐊᑦ, ᐃᓚᒋᔭᐅᓪᓗᑎᒃ ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ, ᑲᒪᒋᔭᐅᕙᒻᒪᖔᑕ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ. ᐃᓚᖏᓐᓂ ᐱᓕᕆᕕᐅᔪᓂ, ᐱᓕᕆᐊᑦ ᒥᑭᓂᖅᓴᓂᒃ ᑮᓇᐅᔭᓂᒃ 
ᐊᑐᖅᑐᑦᓴᓖᑦ ᑎᑎᖅᑕᐅᓯᒪᕙᑦᑐᑦ ᐃᒻᒥᒃᑯᑦ; ᐊᓯᖏᓐᓂ, ᐊᒥᓱᑦ ᒥᑭᔫᑎᑦ ᐱᓕᕆᐊᑦ ᑲᑎᖅᓱᖅᑕᐅᓯᒪᕙᑦᑐᑦ 
ᒥᓕᐊᒐᓴᐃᑦ “ᐱᓕᕆᐊᑦ.” ᖃᐅᔨᓯᒪᒻᒥᔪᒍᑦ ᐱᓕᕆᔾᔪᑎᑦᓴᐅᔪᓂᒃ ᐊᑐᖅᑐᑦᓴᓕᐊᖑᖃᑦᑕᕐᓂᖏᑦ ᐱᓕᕆᐊᑦ 
ᐱᔨᑦᓯᕋᐅᑏᓪᓗ ᓇᓗᓇᐃᖅᑕᐅᓯᒪᖃᑦᑕᙱᑦᑐᑦ ᐱᓕᕆᕕᐅᔪᓂᒃ ᐊᐅᓚᑦᓯᔪᓂᒃ (ᓲᕐᓗ, ᐊᕕᑦᑐᖅᓯᒪᓂᐅᔪᓂ 
ᐊᓪᓚᕝᕕᖏᓐᓂ). ᑕᒪᒃᑯᐊ ᐊᔾᔨᒌᙱᓗᐊᖃᑦᑕᕐᓂᖏᑦ ᖃᓄᖅ ᐱᓕᕆᐊᑦ ᑲᒪᒋᔭᐅᕙᒻᒪᖔᑕ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ ᑐᑭᓯᓇᕈᓐᓃᓗᐊᖃᑦᑕᖅᑐᑦ ᐊᔪᕐᓇᕈᑕᐅᓕᖅᐸᑦᑐᓂ ᓄᓇᕗᑦ 
ᒐᕙᒪᒃᑯᖏᓐᓄᑦ ᓇᓗᓇᐃᖅᓯᒐᓱᐊᕆᐊᑦᓴᖅ ᑭᓱᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᒻᒪᖔᑕ ᐊᐅᓚᑕᐅᓂᐊᕐᓗᑎᒃ 
ᓄᓇᕗᒻᒥᐅᓄᑦ. ᐃᓱᓕᑦᑕᕐᕕᖃᕈᑕᐅᒻᒥᔪᖅ ᐊᑑᑎᖃᑦᓯᐊᖅᑐᓂᒃ ᐊᑭᖏᑦ ᒪᓕᑦᑐᒋᑦ 
ᐱᕚᓪᓕᕈᑕᐅᖃᑦᑕᕐᒪᖔᑕ ᖃᐅᔨᓴᖅᑕᐅᖃᑦᑕᕈᓐᓇᕐᓂᖏᓐᓂᒃ. 

ᐃᓚᖏᑦ ᐱᓕᕆᐊᑦ ᑐᕌᖓᙱᓗᐊᖅᑐᑦ ᐱᓕᕆᕕᐅᔪᑦ ᑐᕌᒐᖏᓐᓄᑦ 

ᐃᓚᖏᑦ ᒐᕙᒪᒃᑯᑦ ᐱᓕᕆᕕᖏᑦ ᓇᓗᓇᐃᖅᓯᖃᑦᑕᓚᐅᖅᑐᑦ ᓵᑕᒃᓴᐅᒍᑎᖃᕐᓂᕋᖅᑐᑎᒃ ᐱᓕᕆᐊᓄᑦ 
ᑐᕌᖓᑦᓯᐊᙱᓗᐊᖅᑐᓄᑦ ᑐᕌᒐᖏᓐᓄᑦ ᐱᓕᕆᐊᑦᓴᕆᕙᑦᑕᖏᓂᓪᓗ. ᐊᒥᓱᐊᖅᑎ, 
ᐱᒻᒪᕆᐅᓗᐊᙱᑦᑑᒐᓗᐊᓄᑦ ᑭᓯᐊᓂ ᐱᑕᖃᕆᐊᖃᓪᓚᕆᑦᑐᓄᑦ ᐱᓕᕆᐊᓄᑦ ᒐᕙᒪᒃᑯᓐᓂ 
ᐃᓂᖃᕆᐊᓕᓐᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᐱᓕᕆᕕᐅᔪᑦ ᕿᒥᕐᕈᐃᕙᓪᓕᐊᔪᑦ 
ᒪᕐᕉᓕᖓᔫᓐᓂᒃ ᐱᐅᓯᕚᓪᓕᕆᐊᕈᑕᐅᒍᓐᓇᖅᑑᓐᓂᒃ ᑐᕌᖓᓂᖃᑦᓯᐊᖁᓪᓗᒋᑦ ᓵᑕᒃᓴᐅᒍᑎᖃᕐᓂᖏᑦ: 
 ᓵᑕᒃᓴᐅᒍᑎᖃᕐᓂᖅ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᓐᓂᒃ ᐱᓕᕆᐊᖃᖃᑦᑕᕐᓂᖅ ᐊᒡᒍᖅᑕᐅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᐱᓗᐊᖅᑐᒥ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᐅᓚᑦᓯᕙᑦᑐᑦ ᑎᒥᒥᒍᑦ ᐊᔪᕈᑎᓕᓐᓄᑦ ᐊᖏᕐᕋᕆᔭᐅᔪᓂᒃ ᐃᓄᓕᕆᔨᒃᑯᑦ ᐊᐅᓚᑦᓯᖃᑦᑕᑎᓪᓗᒋᑦ 
ᐃᓄᑐᖃᐃᑦ ᐊᖏᕐᕋᖃᕐᕕᖏᓐᓂᒃ, ᑐᑦᓯᕋᕐᕕᐅᕙᓪᓕᐊᑐᐃᓐᓇᖅᑐᑦ ᐊᐅᓚᑦᓯᖁᔨᐅᓪᓗᑎᒃ 
ᐃᑲᔪᖅᓲᑎᒃᑲᓐᓂᕐᓂᒃ ᐋᓐᓂᐊᓯᐅᖅᑎᓄᓪᓗ ᐃᑉᐱᒋᔭᐅᒋᐊᓕᓐᓂᒃ. 
 

 ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᓯᕙᑦᑐᑦ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᐅᖃᓕᒫᒐᖃᕐᕕᓐᓄᑦ 
ᐱᔨᑦᓯᕋᐅᑎᓂᒃ, ᐊᐅᓚᑕᐅᕙᑦᑐᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑎᒍᑦ ᐊᓯᖏᑎᒍᓪᓗ 
ᓄᓇᓕᓐᓂ ᑲᑐᔾᔨᖃᑎᒌᑎᒍᑦ. ᐱᕕᑦᓴᖃᕐᕕᖏᓐᓂᒃ ᐊᓐᓇᐃᓯᒪᑐᐃᓐᓇᕆᐊᓖᑦ ᓴᖅᑭᔮᖅᑎᑦᓯᒋᐊᕐᓂᕐᒧᑦ 
ᓄᓇᕗᒻᒥ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ 
ᐅᖃᓕᒫᒐᖃᕐᕕᑎᒍᑦ. ᐱᕕᑦᓴᖃᕐᕕᖏᓐᓂᓪᓗ ᐊᓐᓇᐃᓯᒪᑐᐃᓐᓇᕆᐊᓖᑦ ᐊᑐᖅᑕᐅᒍᓐᓇᕐᓂᖏᓐᓂᒃ 
ᐅᖃᓕᒫᒐᖃᕐᕕᑎᒍᑦ ᐃᑲᔪᖅᓱᐃᒍᓐᓇᕐᓂᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᑦᓱᕉᑎᖏᓐᓂᒃ 
ᐃᓚᐅᖃᑕᐅᑎᑦᓯᒐᓱᐊᕐᓂᕐᒧᑦ ᐃᓚᒋᔭᐅᔪᓂᒃ ᓄᓇᖅᑲᑎᒌᓂᓪᓗ ᐃᑲᔪᕈᑎᐅᒍᓐᓇᖅᑐᓂᒃ ᐃᓕᓐᓂᐊᖅᑏᑦ 
ᑲᔪᓯᑦᓯᐊᕈᑎᖃᕈᓐᓇᖁᓪᓗᒋᑦ. 

ᐊᑦᑐᐊᓗᐊᕐᓂᕐᒧᑦ ᐊᐳᖅᑕᕈᑎᑕᖃᑐᐃᓐᓇᕆᐊᓕᒃ 

ᐊᑦᑐᐊᓗᐊᕐᓂᕐᒧᑦ ᐊᐳᖅᑕᕈᑎᖃᑐᐃᓐᓇᕆᐊᓕᒃ ᒪᕐᕉᓐᓂ ᑎᓕᓯᒍᑎᐅᓯᒪᔫᓐᓂ ᓴᙱᓂᖃᕈᑎᖃᕐᓂᕐᒧᑦ: 
 ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᖃᐅᔨᓴᖅᐸᓪᓕᐊᖃᑦᑕᖅᑐᑦ ᐊᐅᓚᑕᐅᓂᖓᓂᒃ ᑲᒥᓯᓇᐅᑉ 

ᐊᒻᒪᓗ ᓇᓗᓇᐃᖅᑕᐅᓯᒪᙱᑦᑐᑦ ᓄᓇᖁᑎᖏᓐᓂ ᓄᓇᕗᒻᒥ. ᐱᓕᕆᐊᑦᓴᖃᖅᑎᐅᒻᒥᔪᑦ ᓴᓇᖃᑦᑕᓂᕐᒧᑦ 
ᓄᑖᓂᒃ ᓄᓇᕗᑦ ᒐᕙᒪᒃᑯᖏᑕ ᐃᓪᓗᕐᔪᐊᖁᑎᖏᓐᓂᒃ ᓄᓇᕗᒻᒥ ᑮᓇᐅᔭᖃᖅᑎᑦᓯᔨᐅᓪᓗᑎᒃ. ᑖᒃᑯᐊ 

ᒪᕐᕉᓕᖓᔫᒃ ᖃᓄᐃᓕᐅᖅᑎᐅᓂᖏᒃ ᐊᐳᖅᑕᕈᑕᐅᑐᐃᓐᓇᕆᐊᓖᒃ ᐃᓱᒪᓕᐅᕈᑕᐅᔪᖃᕆᐊᖃᖅᑎᓪᓗᒍ 
ᐃᓪᓗᕐᔪᐊᑦ ᓴᓇᔭᐅᒋᐊᓖᑦ ᐃᓂᑦᓴᕆᓂᐊᖅᑕᖏᓐᓂᒃ ᓄᓇᓂᓪᓗ ᐊᑐᕐᓂᕐᒧᑦ ᐸᕐᓇᐅᑎᖃᕐᓂᕐᒧᑦ 
ᐊᑐᐊᒐᖏᓐᓂᒃ, ᒪᓕᒐᕋᓛᖏᓐᓂᒃ ᓄᓇᓂᓪᓗ ᑭᒡᓕᓕᐅᖃᑦᑕᓂᕐᒧᑦ ᐱᖁᔭᖅᑎᒍᑦ ᐊᐅᓚᑦᓯᔾᔪᑎᖏᓐᓂᒃ, 
ᐊᑐᐊᒐᐃᑦ ᐱᔾᔪᑎᓖᑦ ᑲᒥᓯᓇᐅᑉ ᓄᓇᖁᑎᖏᓐᓂᒃ, ᐅᔾᔨᖅᓱᑦᓯᐊᕐᓂᒃᑯᓪᓗ ᐱᕙᓪᓕᐊᑎᑦᓯᓂᕐᒥᒃ. 
 

 ᓄᓇᕗᑦ ᓯᓚᑦᑐᓴᕐᕕᒃᑯᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ, ᑐᕌᖓᔪᓕᒫᓪᓗ ᓴᙱᓂᖃᕈᑎᖏᑦ 
ᐱᓕᕆᐊᑦᓴᖏᓪᓗ ᐊᑖᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᖅᑎᒍᑦ. ᑭᓯᐊᓂᓕ, ᓄᓇᕗᒻᒥ 
ᓯᓚᑦᑐᓴᕐᕕᒃᑯᑦ ᐱᖁᔭᖓᑦ ᐊᐅᓚᑕᐅᕙᑦᑐᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᑭᑐᔫᑎᓄᓪᓗ ᐸᕐᓇᐅᑎᖏᑦ 
ᑲᒪᒋᔭᐅᕙᑦᑐᑎᒃ ᑮᓇᐅᔭᓕᕆᔨᒃᑯᓐᓄᑦ. ᑕᒪᓐᓇ ᓴᙲᓕᖅᐹᓪᓕᕈᑕᐅᓯᒪᔪᖅ ᓄᓇᕗᑦ ᓯᓚᑦᑐᓴᕐᕕᒃᑯᑦ 
ᑎᓕᔭᐅᓯᒪᔾᔪᑎᖓᓂᒃ ᓴᙱᓂᖃᕈᑎᖓᓂᒃ. ᐊᐳᖅᑕᕈᑎᐅᑐᐃᓐᓇᕆᐊᖃᕐᒥᔪᖅ ᐊᑦᑐᐊᓗᐊᕐᓂᕐᒧᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖅᐸᓪᓕᐊᒻᒪᑕ ᐊᔪᕐᓇᕋᔭᙱᒻᒪᖔᑦ ᓴᖅᑭᖅᓯᒐᓱᐊᕐᓗᓂ ᓄᓇᕗᒻᒥ 
ᓯᓚᑦᑐᓴᕐᕕᔾᔪᐊᒥᒃ ᓴᙱᓂᖃᕈᑎᖏᓐᓂᒃ ᐊᑐᕐᓗᑎᒃ ᓯᓚᑦᑐᓴᕐᕕᔾᔪᐊᑦ ᐱᔭᕇᕈᑎᓂᓪᓗ 
ᓯᓚᑦᓴᑐᕐᕕᔾᔪᐊᒥ ᑐᓂᓯᔨᐅᒍᓐᓇᓂᕐᒧᑦ ᐱᖁᔭᖓᓂᒃ.  

ᐃᓚᒋᑦ ᐱᒋᐊᖅᑎᑕᐅᓯᒪᔪᑦ ᑲᑐᔾᔨᖃᑎᒌᒍᑕᐅᓪᓚᕆᒋᐊᓖᑦ ᑐᑭᒧᐊᖅᑎᑕᐅᒋᐊᖃᖅᑐᑎᓪᓗ 
ᑲᔪᓯᑦᓯᐊᕈᑕᐅᒍᓐᓇᖁᓪᓗᒋᑦ 

ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᐅᐱᒍᓱᓐᓂᕋᓚᐅᖅᑐᑦ ᐃᑲᔪᖅᓯᒪᓂᕐᒥᓂᒃ ᒐᕙᒪᒃᑯᑦ 
ᓯᕗᓪᓕᐅᔾᔭᐅᖁᓯᒪᔭᖏᓐᓂᒃ. ᐊᑕᐅᑦᓯᒃᑯᑦ, ᐊᖏᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᑦ 
ᐃᓱᒫᓘᑎᖃᖅᑐᑦ ᐱᔾᔪᑎᑦᓴᖃᙱᓗᐊᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᐱᔪᓐᓇᕐᓂᕐᒥᓪᓗ ᐱᓕᕆᕕᖏᓐᓂ 
ᐊᐅᓚᑦᓯᒍᓐᓇᓂᕐᒧᑦ ᐊᑕᖏᖅᑐᓂᒃ ᐊᑑᑎᖃᑦᓯᐊᖅᑐᒃᑯᑦ. ᑲᔪᓯᑦᓯᐊᕈᑎᖃᕈᓐᓇᕐᖓᑕ ᐃᖅᑲᓇᐃᔮᖃᕐᓂᕐᒥᒃ 
ᐊᑦᓱᕉᑎᖃᕐᓗᑎᒃ ᑲᑐᔾᔨᖃᑎᒌᓐᓂᒃᑯᑦ ᑐᑭᒧᐊᖅᑎᑦᓯᖃᑎᒌᓐᓂᒃᑯᓪᓗ ᐱᓕᕆᕕᐅᔪᓂᒃ 
ᑲᑐᔾᔨᖃᑎᖃᕐᓗᑎᓪᓗ ᓄᓇᕗᑦ ᒐᕙᒪᒃᑯᖏᑕ ᓯᓚᑖᓃᖔᖅᑐᓂᒃ, ᐅᕝᕙᓘᓐᓃᑦ ᐊᑕᖏᖅᑐᑎᒃ 
ᓵᑕᒃᓴᐅᒍᑎᖃᖅᑎᓪᓗᒋᑦ, ᑲᑕᑦᓯᒪᖔᓕᖃᑦᑕᖅᑐᖅ ᐊᑑᑎᖃᑦᓯᐊᖅᑎᑦᓯᒍᓐᓇᕐᓂᖏᑦ. 

ᐊᔾᔨᒌᙱᑦᑐᓂ ᐱᓕᕆᕕᓐᓃᖔᖅᓯᒪᔪᑦ ᑲᑎᒪᔨᕋᓛᑦ ᐊᑑᑎᖃᙱᓗᐊᖅᑐᑦ ᑐᑭᒧᐊᖅᑎᑦᓯᓂᕐᒧᑦ 
ᑲᑐᔾᔨᖃᑎᒌᒍᑕᐅᒋᐊᓕᓐᓂᒃ  

ᒥᓂᔅᑕᐃᑦ ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᑦ ᑲᑎᒪᔨᕋᓛᑦ ᐱᔾᔪᑎᖏᓐᓄᑦ ᓇᓗᓇᐃᕈᑎᓖᑦ 2010-ᒥᓂᑦ. 
ᖃᓄᑎᒋ ᐱᓕᕆᐊᑦᓴᖃᕐᓂᐊᕐᓂᖏᑦ ᐊᓯᔾᔨᐸᓪᓕᐊᓯᒪᔪᑦ, ᖃᓄᕐᓗ ᐱᓕᕆᖃᑎᖃᖃᑦᑕᕐᓂᖏᑦ 
ᐱᔭᕆᐊᑭᓪᓕᖅᑎᕆᔨᓂᒃ ᐊᓯᖏᓐᓄᓪᓗ ᑲᑎᒪᔨᕋᓛᓄᑦ ᑐᕌᖓᓂᖃᕐᒪᖔᑕ. ᐃᓚᖏᑦ ᑲᑎᒪᔨᕋᓛᑦ 
ᐊᐅᓚᑕᐅᕙᑦᑐᑦ ᒪᕐᕉᓐᓂᒃ ᐃᒃᓯᕙᐅᑕᐅᖃᑎᒌᖃᑦᑐᑎᒃ, ᓵᑕᒃᓴᐅᒍᑎᖃᕆᐊᖃᕐᓂᖏᑦ ᑲᑕᑉᐹᓪᓕᖃᑦᑕᖅᑐᑦ 
ᐱᓕᕆᔾᔪᓯᐅᔪᓄᑦ ᓴᖅᑭᖅᑕᐅᒋᐊᓕᓐᓄᓪᓗ. ᑲᑐᔾᔨᖃᑎᒌᒍᑎᖃᕐᓂᖅ ᑐᑭᒧᐊᖅᑎᑦᓯᖃᑎᒌᓐᓂᕐᓗ 
ᐃᑲᔪᖅᑕᐅᓂᖃᕋᔭᖅᑐᖅ ᐱᐅᓯᕚᓪᓕᖅᑕᐅᓗᑎᒃ ᖃᓄᖅ ᐊᔾᔨᒌᙱᑦᑐᓂᒃ ᐱᓕᕆᕕᐅᔪᓃᖔᖅᑐᑦ 
ᑲᑎᒪᔨᕋᓛᑦ ᐊᐅᓚᑕᐅᓂᖃᖃᑦᑕᕐᒪᖔᑕ. 

ᒐᕙᒪᒃᑯᓐᓂᒃ ᐊᑕᖏᖅᑐᓂᒃ ᐃᓱᒪᒋᔭᖏᓐᓂᒃ ᓱᓕ ᐋᖅᑭᑦᓯᔪᖃᕆᐊᓕᒃ  

ᓯᕗᒧᑦ ᐊᑉᓗᖅᑕ ᐊᓯᖏᓪᓗ ᐊᒥᓱᑦ ᓄᓇᕗᑦ ᒐᕙᒪᒃᑯᖏᑕ ᖃᓄᖅᑑᕈᑎᖏᑦ ᑎᓕᓯᒍᑕᐅᓯᒪᔪᑦ 
ᒐᕙᒪᒃᑯᓕᒫᓃᑦᑐᓂᒃ ᐊᑦᓱᕉᑕᐅᖁᔨᓪᓗᑎᒃ - ᐃᓚᐅᖃᑕᐅᔪᐃᓐᓇᐅᓗᑎᒃ ᐊᑕᖏᕐᓗᑎᒃ 
ᐃᓘᓐᓇᑎᑲᓴᓪᓘᓐᓃᑦ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ. ᕿᒥᕐᕈᑎᓪᓗᑕ, ᖃᐅᔨᓚᐅᖅᑐᒍᑦ 
ᐱᓕᐅᑎᔫᔮᖅᑐᑎᒃ ᐱᓕᕆᐊᓕᓐᓂᒃ. ᑲᑎᒪᖃᑎᒋᓪᓗᑎᒍ, ᐊᑐᓂᑦ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ 
ᓇᓗᓇᐃᖅᓯᓚᐅᖅᑐᑦ ᐱᓕᕆᔾᔪᑎᑦᓴᖃᙱᓗᐊᕐᓂᕋᖅᑐᑎᒃ ᓯᕗᓪᓕᐅᑎᑕᐅᒋᐊᖃᕐᓂᕋᐃᓪᓗᑎᓪᓗ 
ᓯᕗᓪᓕᐅᔾᔭᐅᒋᐊᖃᕐᓂᖓᓂᒃ ᐃᖅᑲᓇᐃᔭᖅᑎᑦᓴᑖᒃᑲᓐᓂᕆᐊᖃᕐᓂᖏᑦ, ᐊᐅᓚᔾᔪᑎᓄᑦ ᒪᑭᒪᐃᓐᓇᕈᓄᓪᓗ 
ᐊᒻᒪᓗ/ᐅᕝᕙᓗ ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᒋᐊᖃᕐᓂᕋᖅᑐᑎᒃ. ᐊᒥᓱᑦ ᐅᖃᓚᐅᖅᑐᑦ 

ᐱᓕᐅᑎᕙᓪᓕᐊᓯᖃᑦᑕᖅᑐᑦ ᐊᑐᐃᓐᓇᖃᕋᓱᐊᖅᑐᑎᒃ ᐊᒥᒐᖅᑐᓂᒃ ᐱᓕᕆᔾᔪᑎᑦᓴᓂᒃ. ᑕᒪᓐᓇ 
ᐃᑲᔪᖃᑎᒌᙱᓗᐊᕐᓂᖅ ᐃᓱᓕᑦᑕᕐᕕᐅᒍᑕᐅᓕᕈᓐᓇᖅᑐᑦ ᑲᑐᔾᔨᓗᑎᒃ ᐊᑦᓱᕉᑎᖃᕆᐊᖃᕐᓂᖏᓐᓂᒃ. 

ᐊᐅᓚᑕᐅᑦᓯᐊ ᕐ ᒪᖔᑕ  ᐊᑑᑎᖃᑦᓯᐊ ᕐᒪᖔᑕ  ᐱᓕᕆᐊᑦ  

ᐊᐅᓚᑕᐅᑦᓯᐊᕐᓂᖏᑦ ᑐᑭᓕᒃ ᐱᓕᕆᐊᖃᕐᓗᓂ ᐊᑑᑎᖃᑦᓯᐊᕐᓗᓂ ᐊᑐᐃᓐᓇᐅᔪᓂᒃ 
ᐱᓕᕆᔾᔪᑎᑦᓴᖏᓐᓂᒃ. ᐊᑑᑎᖃᑦᓯᐊᕐᓗᑎᒃ ᒐᕙᒪᐅᔪᑦ ᑭᐅᒪᔨᐅᔪᑦ ᐱᔭᕆᐊᓕᖏᓐᓄᑦ ᐃᓄᖁᑎᖏᑕ 
ᑲᔪᓯᑦᓯᐊᕈᑎᖃᕈᓐᓇᖅᑐᑎᓪᓗ ᓴᖅᑭᖅᑕᐅᖁᓯᒪᔭᖏᓐᓂᒃ. 
 

ᑕᒪᒃᑯᐊ ᖃᐅᔨᓴᖅᑐᒋᑦ, ᖃᐅᔨᓴᓚᐅᖅᑕᕗᑦ ᑭᓱᑦ ᐊᑦᑐᐃᓂᖃᖃᑦᑕᕐᒪᖔᑕ ᐱᓕᕆᐊᓂᒃ 
ᐊᐅᓚᑦᓯᓂᖏᓐᓂᒃ. ᐃᓱᒪᒋᓚᐅᖅᑕᕗᑦ ᐃᑲᔪᕋᓱᐊᖅᑕᖏᑕ ᐊᑑᑎᖃᖅᓯᒪᓂᖏᑦ ᐊᒻᒪᓗ ᐱᓕᕆᐊᖅ 
“ᐱᓕᕆᑦᓯᐊᕈᑕᐅᒻᒪᖔᖅ ᑕᒻᒪᖅᓯᒪᙱᑐᒃᑯᑦ ᐅᕝᕙᓗ ᑕᒻᒪᖅᓯᒪᙱᑐᒃᑯᑦ” ᑲᒪᒍᑕᐅᓂᖓ 
ᓴᖅᑭᖅᑕᐅᒍᒪᔪᓂᒃ ᐱᔾᔪᑎᖃᕐᓗᓂ. 

ᓇᐃᓈᖅᓯᒪᔪᑦ  

ᑭᓱᑦ ᐊᐅᓚᓂᖃᑦᓯᐊᖅᑲᑦ ᓇᐅᒃᑯᑦ ᐱᐅᓯᕚᓪᓕᖅᑕᐅᒋᐊᖃᖅᑲᑦ 

 ᓄᓇᕗᑦ ᒐᕙᒪᒃᑯᑦ ᑐᕌᒐᖃᖅᑐᑦ 
ᖃᓄᖅᑑᕈᑎᖃᑦᓯᐊᕈᒪᓂᕐᒥᒃ 
ᐱᓕᕆᐊᖏᑕ 
ᐱᔨᑦᓯᕋᐅᑎᖏᑕᓗ ᒥᑦᓵᓄᑦ 

 ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ 
ᐱᐅᓯᕚᓪᓕᖅᑎᑦᓯᒋᐊᖃᕐᓂᕐᒥᒃ 
ᐱᓕᕆᐊᖏᓐᓂᒃ 
ᐱᔨᑦᓯᕋᐅᑎᖏᓐᓂᓪᓗ 

 ᓄᓇᕗᑦ ᒐᕙᒪᒃᑯᖏᑦ 
ᓴᙱᓕᖅᐹᓪᓕᖅᑎᑦᓯᒋᐊᖅᑐᑦ 
ᐃᓄᐃᑦ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐ
ᓄᑦ ᐸᕐᓇᐃᓂᖏᓐᓂᒃ 

 ᖃᓄᖅᑑᕈᑏᑦ ᐊᑕᖏᖅᑐᒋᑦ ᐊᑐᓕᖅᑎᑕᐅᖃᑦᑕᙱᑦᑐᑦ 
ᐅᕝᕙᓗ ᐊᑐᓕᖅᑎᑕᐅᒍᓐᓇᖃᑦᑕᙱᑦᑐᑦ ᑎᑎᖅᑕᐅᓯᒪᓂᖏᑦ 
ᒪᓕᑦᑐᒋᑦ 

 ᕿᒥᕐᕈᐃᓚᐅᖅᑐᑎᓪᓗᒋᑦ ᐅᓂᒃᑳᓕᐊᒥᓃᑦ ᓴᖅᑭᕈᑕᐅᓯᒪᔪᑦ 
ᑕᐃᒫᑦᓴᐃᓐᓇᖅ ᐊᑦᓱᕈᕐᓇᖅᑐᒃᑰᕈᑎᓂᒃ ᓈᒻᒪᓈᙱᒍᑎᓂᓪᓗ 

 ᓄᓇᕗᑦ ᒐᕙᒪᒃᑯᖏᑦ ᓵᖓᔭᐅᕙᑦᑐᑦ ᓱᕐᕋᒍᓐᓇᙱᑦᑐᓂᒃ 
ᐃᓱᒫᓗᓐᓇᖅᑐᒻᒪᕆᓐᓂᓪᓗ ᐊᔪᕐᓇᖅᑐᓂᒃ ᐋᖅᑭᒋᒐᓱᐊᕆᐊᖅ 

 ᓄᓇᕗᑦ ᒐᕙᒪᒃᑯᖏᑦ ᑕᑎᖃᖅᐸᑦᑐᑦ ᓄᓇᓕᓐᓂ 
ᑲᑐᔾᔨᖃᑎᓂᒃ ᐃᖅᑲᓇᐃᔭᖅᑎᑭᑦᓴᖅᑐᓂᒃ 

 ᐱᓕᕆᕕᐅᔪᓂ ᐃᒻᒥᒃᑰᖅᓯᒪᓂᖏᑦ ᓄᖅᑲᖓᓕᕈᑕᐅᕙᑦᑐᑦ 
ᑲᑎᖅᓱᖅᓯᒪᔪᓂᒃ, ᐃᑲᔪᖅᑕᒥᓐᓄᑦ ᑐᕌᖓᔪᓂᒃ ᐱᔨᑦᓯᕋᐅᑎᓂᒃ 

 ᓄᓇᕗᑦ ᒐᕙᒪᒃᑯᖏᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ 
ᐊᑐᐃᓐᓇᐅᑎᑦᓯᕙᑦᑐᑦ ᖁᓕᕇᓕᖅᓯᒪᔪᓂᒃ 
ᑖᒃᑯᓂᖓᑦᓴᐃᓐᓇᖅ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 

 ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᒻᒪᑦᓴᐃᒍᑎᐅᕙᑦᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᒫᓐᓇᐅᔪᖅ ᐊᔾᔨᒌᙱᓗᐊᖅᑐᓂᒃ 
ᓴᖅᑭᕈᑕᐅᕙᑦᑐᖅ 

ᓄᓇᕗᑦ ᒐᕙᒪᒃᑯᑦ ᑐᕌᒐᖃᖅᑐᑦ ᖃᓄᖅᑑᕈᑎᖃᑦᓯᐊᕈᒪᓂᕐᒥᒃ ᐱᓕᕆᐊᖏᑕ 

ᐱᒋᐊᙵᕐᓂᖓᓂᒃ, ᓄᓇᕗᑦ ᒐᕙᒪᒃᑯᖏᑦ ᐋᖅᑭᑦᓯᖃᑦᑕᖅᓯᒪᔪᑦ ᐃᓱᒪᒋᔭᐅᓯᒪᑦᓯᐊᖅᑐᓂᒃ ᐸᕐᓇᐅᑎᓂᒃ 
ᖃᓄᖅᑑᕈᑎᓂᓪᓗ ᑲᒪᒍᑕᐅᓪᓗᑎᒃ ᓄᓇᕗᒻᒥ ᐊᑦᓱᕈᕐᓇᓂᖅᐹᓂᒃ. ᒫᓐᓇᐅᔪᖅ ᐱᓕᕆᔾᔪᓯᐅᒐᔪᑦᑐᖅ 
ᓄᓇᕗᑦ ᒐᕙᒪᒃᑯᖏᓐᓂ ᐋᖅᑭᑦᓱᐃᖃᑦᑕᕐᓂᖅ ᖃᓄᖅᑑᕈᑎᐅᓯᒪᔪᓂᒃ “ᐸᕐᓇᐅᑎᓂᒃ” ᐊᑐᐊᖅᑕᐅᓂᐊᖅᑐᑦ 
ᑭᓱᓂᒃ ᐱᓕᕆᐊᖑᒋᐊᓕᓐᓂᒃ ᓴᖅᑭᖅᓯᒍᒪᓪᓗᑎᒃ ᑕᑯᔭᐅᔪᒪᔪᓂᒃ, ᐊᑯᓂᐅᔪᒧᑦ ᑐᕌᒐᕆᔭᐅᔪᓂᒃ. ᑕᒪᒃᑯᐊ 
ᐸᕐᓇᐅᑕᐅᓯᒪᔪᑦ ᐊᑐᖅᑕᐅᒍᓐᓇᑦᑕᓕᖅᑯᑦ ᑐᙵᕕᒋᔭᐅᓗᑎᒃ ᒫᓐᓇᒫᖑᓂᖅᓴᒧᑦ ᖃᓄᐃᓕᒋᐊᕈᑎᖃᓂᕐᒧᑦ 
ᐸᕐᓇᐅᑎᓄᑦ, ᐊᓯᔾᔨᖅᑕᖅᑕᐅᒍᓐᓇᕐᓗᑎᒃ ᐊᓯᔾᔨᖅᐸᓪᓕᐊᓂᖏᑦ ᒪᓕᑦᑕᐅᓗᑎᒃ ᓄᑖᓪᓘᓐᓃᑦ ᐃᓱᒪᒍᓯᐅᔪᑦ 
ᓴᖅᑭᖅᐸᓪᓕᐊᑎᓪᓗᒋᑦ ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ. 

ᖃᐅᔨᓚᐅᕐᒥᔪᒍᑦ ᐃᓚᖏᑦ ᐱᓕᕆᕕᐅᔪᑦ ᖃᐅᔨᓴᖃᑦᑕᕐᓂᖏᓐᓂᒃ ᐊᑑᑎᖃᑦᓯᐊᕋᓗᐊᕐᒪᖔᑕ ᐊᕐᕌᒍᕋᓴᕐᓄᑦ 
ᖃᓄᖅᑑᕈᑎᐅᔪᑦ ᐃᓱᒪᓕᐅᕈᑎᖃᓚᐅᙱᓐᓂᕐᒥᓂ ᓄᑖᕐᖑᕆᐊᖅᑕᐅᓂᐊᕐᒪᖔᑕ, ᑭᖑᕝᕕᖅᑕᐅᓂᐊᕐᒪᖔᑕ 
ᖁᔭᓈᖅᑕᐅᓂᐊᕐᒪᖔᑕᓘᓐᓃᑦ. 
 

ᐃᓘᓐᓇᑲᓴᖏᓐᓂ, ᓇᐃᐱᑦᓯᒍᓐᓇᖃᑦᑕᓚᐅᖅᑐᒍᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᓂᒃ ᖃᓄᖅᑑᕈᑎᓄᑦ 
ᓱᓕ ᑲᒪᒋᔭᐅᕙᓪᓕᐊᔪᓄᑦ. ᖃᑦᓰᓐᓇᐅᓂᖅᓴᐅᖃᑦᑕᖅᑐᑦ ᑎᑎᖅᑕᐅᓯᒪᔪᑦ ᐱᕙᓪᓕᐊᒍᑎᖃᕐᓂᖏᓐᓄᑦ 
ᐅᓂᒃᑳᓕᐊᑦ ᖃᓄᐃᓕᒋᐊᕈᑕᐅᔪᒥᓂᕐᓄᑦ ᓴᖅᑭᖅᑕᐅᔪᒥᓃᓪᓗ ᐱᔭᕇᖅᑕᐅᔪᒥᓃᑦ. 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ ᐱᐅᓯᕚᓪᓕᖅᑎᑦᓯᒋᐊᖃᕐᓂᕐᒥᒃ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ 

ᖃᐅᔨᓇᓚᐅᖅᑐᖅ ᐊᑦᓱᕉᑎᖃᕐᓂᖏᑦ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 
ᓯᕗᒧᒋᐊᕈᑕᐅᓯᒪᓂᖓᓂᒃ ᐊᕐᕌᒎᓯᒪᔪᓂᒃ ᑕᓪᓕᒪᓂᒃ. 2010-ᒥᓂᑦ, ᓄᓇᕗᑦ ᒐᕙᒪᒃᑯᖏᑦ 
ᐃᒪᐃᓕᐅᖅᓯᒪᔪᑦ: 
 ᐊᒥᓲᓂᖅᓴᓂᒃ ᐱᓕᕆᐊᑦ ᐊᐅᓚᑕᐅᑦᓯᐊᕐᒪᖔᑕ ᐅᓂᒃᑳᓕᐅᖅᓯᒪᔪᑦ; 
 50 ᐅᖓᑖᓃᑦᑐᓂᒃ ᕿᒥᕐᕈᐃᓯᒪᔪᑦ ᐊᑐᓂᑦ ᐱᓕᕆᐊᓂᒃ, ᖃᓄᖅᑑᕈᑎᓂᒃ ᐱᓕᕆᕕᐅᔪᓂᓪᓗ; 
 ᐊᒥᓱᓂᒃ ᐊᑕᖏᖅᑐᓂᒃ, ᓄᓇᕗᑦ ᒐᕙᒪᒃᑯᓕᒫᖏᓐᓂ ᕿᒥᕐᕈᐃᓯᒪᔪᑦ; ᐊᒻᒪᓗ 
 ᐱᖓᓲᔪᖅᑐᓂᒃ ᐅᓂᒃᑳᓕᐊᒥᓂᕐᓂᒃ ᐱᓯᒪᔪᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒃᑯᓐᓂᒃ. 
 

ᖃᓄᐃᓕᒋᐊᕈᑎᖃᓂᕐᒧᑦ ᐸᕐᓇᐅᑏᑦ ᐱᑕᖃᐅᖅᑐᑦ ᐊᑕᖏᖅᑐᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᓕᒫᖏᓐᓄᑦ. ᐊᒥᓱᐊᖅᑎ, ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᑐᓂᓯᒍᓐᓇᖃᑦᑕᓚᐅᕐᒥᔪᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᓂᒃ ᐊᓯᖏᓐᓂᓪᓗ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᒍᑎᒋᓪᓗᒋᑦ ᑭᓱᓂᒃ 
ᖃᓄᐃᓕᒋᐊᕈᑎᐅᓂᐊᖅᑐᓂᒃ ᐸᕐᓇᓯᒪᒻᒪᖔᑕ ᐊᒻᒪᓗ/ᐅᕝᕙᓗ ᖃᓄᐃᓕᒋᐊᕈᑎᖃᖅᓯᒪᒻᒪᖔᑕ 
ᑭᐅᔾᔪᑎᒋᓪᓗᒋᑦ ᐱᓕᕆᐊᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐱᓕᕆᕕᐅᔪᓪᓘᓐᓃᑦ ᕿᒥᕐᕈᔭᐅᓚᐅᖅᑎᓪᓗᒋᑦ. 

ᓄᓇᕗᑦ ᒐᕙᒪᒃᑯᖏᑦ ᓴᙱᓕᖅᐹᓪᓕᖅᑎᑦᓯᒋᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 
ᐸᕐᓇᐃᓂᖏᓐᓂᒃ  

ᓄᓇᕗᑦ ᒐᕙᒪᒃᑯᖏᑦ ᓴᙱᓕᖅᐹᓪᓕᖅᑎᑦᓯᓯᒪᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 
ᐸᕐᓇᐅᑎᖃᕐᓂᕐᒥᒃ ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ. ᓯᕗᕐᖓᒍᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ 2014-
2017, ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ ᓴᖅᑭᔮᖅᑎᑕᐅᖃᑦᑕᓚᐅᖅᑐᑦ ᒐᕙᒪᒃᑯᓐᓄᓕᒫᖅ 
ᑐᕌᖓᑎᓪᓗᒍ ᖃᐅᔨᓴᖅᑕᐅᖃᑦᑕᕐᓂᖏᑦ ᐸᕐᓇᐅᑕᐅᖃᑦᑕᕐᓂᖏᓪᓗ, ᓇᐃᓈᖅᑕᐅᓯᒪᓪᓗᑎᒃ ᐱᓕᕆᕕᓐᓂ 
ᐱᒋᐊᖅᑕᐅᓯᒪᔪᑦ. ᓄᓇᕗᑦ ᒐᕙᒪᒃᑯᖏᓐᓂ ᕿᒥᕐᕈᖏᓂ ᐃᓚᒋᓕᐅᔾᔭᐅᓯᒪᓚᐅᕋᓗᐊᖅᑎᓪᓗᒍ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ, ᐊᑐᓂᑦ ᐱᓕᕆᕕᐅᔪᑦ ᑎᒥᖁᑎᖏᓪᓗ ᐋᖅᑭᑦᓯᖃᑦᑕᕆᐊᖃᓕᖅᑐᑦ 
ᑐᕌᒐᖏᓐᓂᒃ ᖃᓄᑎᒋ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᐊᕐᒪᖔᕐᒥᒃ, ᐋᖅᑭᑦᓱᐃᓗᑎᒃ ᓇᒻᒥᓂᖅ 
ᐃᖅᑲᓇᐃᔭᕐᕕᖏᓐᓂ ᖃᐅᔨᓴᕈᑎᓂᒃ ᓇᓗᓇᐃᔭᖅᓯᒪᓂᖅᓴᓂᓪᓗ ᐸᕐᓇᐅᑎᓕᐅᕆᐊᖃᓕᖅᑐᑎᒃ 
ᐱᕚᓪᓕᖅᑕᐅᖁᓪᓗᒍ ᐊᒥᓱᕐᖑᕆᐊᖅᑕᐅᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ. 

ᖃᓄᖅᑑᕈᑏᑦ ᐊᑕᖏᖅᑐᒋᑦ ᐊᑐᓕᖅᑎᑕᐅᖃᑦᑕᙱᑦᑐᑦ ᐅᕝᕙᓗ ᐊᑐᓕᖅᑎᑕᐅᒍᓐᓇᖃᑦᑕᙱᑦᑐᑦ 
ᑎᑎᖅᑕᐅᓯᒪᓂᖏᑦ ᒪᓕᑦᑐᒋᑦ 

ᐊᒥᓱᐊᖅᑎ, ᓄᓇᕗᑦ ᒐᕙᒪᒃᑯᖏᑕ ᖃᓄᖅᑑᕈᑎᖏᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓪᓗᑎᒃ ᑎᑎᕋᖅᓯᒪᔪᑦ 
ᐋᖅᑭᑦᓱᐃᒍᑕᐅᓯᒪᓪᓗᑎᒃ ᐱᓕᕆᐊᑦᓴᐅᓂᐊᖅᑐᓂᒃ ᐃᓂᓪᓚᑦᓯᒪᑦᓯᐊᖅᑐᓄᑦ ᐱᓕᕆᔾᔪᑎᑦᓴᖃᑦᓯᐊᖅᑐᓄᓪᓗ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑦᓱᕈᕐᓇᖅᑐᒃᑰᕈᑕᐅᒐᔭᖅᑐᑎᒃ ᐱᔭᕇᖅᑕᐅᒐᓱᐊᕆᐊᑦᓴᖅ. ᐱᓕᕆᕕᐅᔪᑦ 
ᑎᒥᖁᑎᖏᓪᓗ ᓇᓗᓇᐃᖅᓯᒐᔪᑉᐸᑦᑐᑦ ᐃᖅᑲᓇᐃᔭᖅᑎᑭᑦᓴᓗᐊᕐᓂᕋᖅᑐᑎᒃ ᐊᑐᓕᖅᑎᑦᓯᖃᑕᐅᒐᔭᖅᑐᓂᒃ 
ᖃᓄᖅᑑᕈᑎᓂᒃ ᐋᖅᑭᑦᓱᖅᑕᐅᕙᓪᓕᐊᑎᓪᓗᒋᑦ, ᑕᐃᒫᑦᓴᐃᓐᓇᖅ ᓯᕗᓕᖅᑎᓄᑦ ᑐᕌᒐᐅᙱᓗᐊᖅᐸᑦᑐᑦ 
ᐊᒥᓲᐊᓘᖃᑦᑕᑎᓪᓗᒋᑦ ᐊᓯᖏᑦᑕᐅᖅ ᓯᕗᓪᓕᐅᔾᔭᐅᖁᔭᐅᓯᒪᔪᑦ. 
 

   



Report on Phase 1 of an Operational Audit of Government of Nunavut Programs 16  
 
 
 

ᖃᐅᔨᓴᓚᐅᖅᑎᓪᓗᑕ ᐊᓯᒃᑲᓐᓂᖏᓐᓂᒃ ᐃᓱᓕᑦᑕᕐᕕᖃᕈᑎᖃᖅᐸᑦᑐᑦ, ᑭᓯᐊᓂᓕ: ᐃᓚᖏᑦ ᖃᓄᖅᑑᕈᑏᑦ 
ᐊᑐᓕᖅᑎᑕᐃᒐᑦᓴᐅᙱᑦᑐᑦ ᑎᑎᕋᖅᓯᒪᓂᖏᑦ ᒪᓕᑦᑐᒋᑦ, ᓇᓗᓇᐃᔭᖅᓯᒪᔪᑦ ᐊᕐᕌᒍᕋᓴᕐᓂᒃ 
ᖃᓄᐃᓕᒋᐊᕈᑕᐅᒋᐊᓖᑦ ᓇᓗᓇᐃᖅᑕᐅᓯᒪᑎᓪᓗᒋᑦ. ᖃᖓᒃᑰᑦ ᑲᒪᒋᔭᐅᒋᐊᖃᕐᓂᖏᑦ ᓄᓇᕗᑦ 
ᒐᕙᒪᒃᑯᖏᑕ ᖃᓄᖅᑑᕈᑎᖏᑦ ᓯᐊᕐᒪᖅᑕᐅᓯᒪᒐᔪᑉᐸᑦᑐᑦ ᐊᕐᕌᒍᓄᑦ ᐱᖓᓱᓄᑦ ᑕᓪᓕᒪᓄᓪᓗ. ᐊᔪᕐᓇᖅᑐᖅ 
ᓇᓪᓕᐊᑐᐃᓐᓇᖅ ᐱᓕᕆᕕᐅᔪᖅ ᓇᓗᓇᐃᖅᓯᒐᓱᐊᕈᓐᓇᕐᓂᖏᑦ ᐊᕐᕌᒍᕋᓴᕐᓂᒃ 
ᖃᓄᐃᓕᒋᐊᕈᑕᐅᓂᐊᖅᑐᓂᒃ ᐸᕐᓇᐅᑎᓂᒃ ᓇᓗᓇᐃᔭᖅᓯᒪᓗᑎᒃ - ᐅᓗᕆᐊᓇᖅᑐᓂᓗ 
ᐊᔪᐃᓐᓇᕈᑎᖃᕋᓱᐊᕐᓂᖅ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᐸᕐᓇᐅᑎᓂᒃ ᓴᖅᑭᖅᐸᓪᓕᐊᒍᑕᐅᑎᓐᓇᒋᑦ 
ᑕᑯᔭᐅᔪᒪᔪᓂᒃ. ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑏᑦ ᐱᑕᖃᕆᐊᖃᓪᓚᕆᑦᑐᑦ, ᑭᓯᐊᓂ 
ᓄᑖᕐᖑᕆᐊᖅᑕᐅᖃᑦᑕᕆᐊᓖᑦ ᐊᕐᕌᒍᑕᒫᑦ ᐊᑑᑎᖃᑦᓯᐊᓕᕋᓗᐊᕐᒪᖔᑕ ᐊᐅᓚᓂᖃᑦᓯᐊᓕᕋᓗᐊᕐᒪᖔᑕᓗ. 
 

ᐃᓚᖓᑦ ᐊᖏᓂᖅᐹᖑᖃᑕᐅᔪᖅ ᖃᓄᖅᑑᕈᑎ ᐃᓱᒫᓗᓐᓇᓗᐊᙳᐊᖅᑐᖅ: 
 ᐃᑯᒻᒪᑏᑦ, ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎᖓᑦ, ᐋᖅᑭᑦᓱᖅᑕᒥᓂᖅ 2007-ᒥ 

ᑐᕌᒐᖃᖅᑐᓂ ᑐᙵᕕᓕᐅᕐᓂᕐᒧᑦ ᐆᒻᒪᖅᑯᑎᓕᕆᔾᔪᓯᕐᓂᒃ ᐊᑭᑐᓗᐊᙱᑦᑐᓂᒃ, 
ᒪᑭᒪᐃᓐᓇᖅᑎᑕᐅᒍᓐᓇᖅᑐᓂᒃ, ᑕᑎᒋᔭᑦᓴᐅᑦᓯᐊᕈᓐᓇᖅᑐᓂᒃ, ᐊᕙᑎᑦᑎᓄᓪᓗ 
ᓱᕈᐃᕙᓪᓕᐊᓗᐊᙱᑦᑐᓂᒃ. ᐱᔾᔪᑎᖃᖅᑐᖅ ᑐᑭᒧᐊᖅᑎᑦᓯᒍᑕᐅᒐᔭᕐᓂᖓᓂᒃ ᓄᓇᕗᑦ ᒐᕙᒪᒃᑯᖏᑕ 
ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᖏᓐᓂᒃ ᐱᓕᕆᐊᖏᓐᓂᓪᓗ 2020-ᒧᑦ ᑎᑭᓪᓗᒍ: 
ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᐊᐅᓚᑦᓯᑦᓯᐊᕐᓂᒧᓪᓗ, ᐊᓯᖏᑎᒍᖔᖅ ᐆᒻᒪᖅᑯᑎᓕᐅᕈᑎᑦᓴᓂᒃ, 
ᐊᐅᓚᑦᓯᔾᔪᓯᖏᓐᓂᒃ, ᐋᖅᑭᑦᓱᐃᕙᓪᓕᐊᓂᕐᒧᓪᓗ ᓄᓇᓕᓐᓂ ᐆᒻᒪᖅᑯᑎᓕᐅᕈᑎᑦᓴᓂᒃ. 
ᓴᖅᑭᖅᑕᐅᓚᐅᖅᓯᒪᒻᒪᓂᑦ ᐆᒻᒪᖅᑯᓕᕆᓂᕐᒧᑦ ᖃᓄᖅᑑᕈᑎ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᓄᓇᓕᓐᓂᓗ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓇᓗᓇᐃᖅᓯᒪᔪᓂᒃ ᐱᕚᓪᓕᖅᑎᑦᓯᓯᒪᔪᑦ 
ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᓄᓇᕗᑦ ᒐᕙᒪᒃᑯᖏᑕ ᓇᒻᒥᓂᖁᑎᖏᓐᓂ ᐃᓪᓗᕐᔪᐊᓂ. 
ᓇᓗᓇᐃᖅᓯᒪᔪᖃᙱᑦᑐᑦ ᓴᖅᑭᖅᑕᐅᓯᒪᔪᓂᒃ ᐊᓯᖏᓐᓂ ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ 
ᐊᐅᓚᑦᓯᑦᓯᐊᕋᓱᐊᕐᓂᒧᓪᓗ ᐱᓕᕆᐊᖏᓐᓂ, ᓴᖅᑭᔮᖅᑐᖃᕋᓴᓂᓗ ᖃᓄᐃᓕᐅᖅᐸᓪᓕᐊᒍᑎᓂᒃ 
ᐊᓯᖏᑎᒍᑦ ᐆᒻᒪᖅᑯᑎᓕᐅᕋᓱᐊᕐᓂᖏᓐᓂᒃ. ᓴᖅᑭᖅᑕᐅᔪᖃᖅᓯᒪᙱᑦᑐᑦ ᖃᓄᐃᓕᐅᕈᑕᐅᔪᓂᒃ 
ᐆᒻᒪᖅᑯᑎᓄᑦ ᐃᑲᔫᑎᓄᑦ ᐊᑐᐊᒐᕐᓄᓪᓗ, ᐋᖅᑭᑦᓱᖅᑕᐅᓯᒪᔪᑦ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 
ᐃᓪᓗᕐᔪᐊᖁᑎᖏᓐᓂ. 

ᖃᐅᔨᓴᓚᐅᖅᑎᓪᓗᒋᑦ ᐅᓂᒃᑳᓕᐊᒥᓃᑦ ᓴᖅᑭᕈᑕᐅᓯᒪᔪᑦ ᑕᐃᒫᑦᓴᐃᓐᓇᖅ ᐊᑦᓱᕈᕐᓇᖅᑐᓂᒃ 
ᐊᒥᒐᖅᓯᓂᖏᓐᓂᓪᓗ 
ᖃᐅᔨᓚᐅᖅᑐᒍᑦ ᐃᓱᒫᓘᑎᐅᔪᑦ ᑕᒪᒃᑯᓄᖓ ᑐᕌᖓᔪᑦ ᑕᐃᒫᑦᓴᐃᓐᓇᐅᖃᑦᑕᕐᖓᑕ ᐊᒥᓱᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᓐᓄᑦ, ᐱᓕᕆᐊᓂᒃ ᕿᒥᕐᕈᐃᒍᑎᒥᓂᕐᓄᑦ ᑎᒥᐅᔪᓪᓗ 
ᐋᖅᑭᐅᒪᓂᖏᓐᓂᒃ ᕿᒥᕐᕈᐃᒍᑎᐅᔪᓄᑦ, ᓴᖅᑭᕋᔪᓐᓂᖏᑦ ᒪᓕᑦᑐᒋᑦ ᐃᒪᐃᓕᖓᔪᑦ: 
 ᐃᖅᑲᓇᐃᔭᖅᑎᖃᑦᓯᐊᕐᓂᖅ ᐊᓯᔾᔨᖅᑕᓗᐊᙱᓐᓂᕐᓗ (ᓈᒻᒪᑦᓯᐊᕐᓗᑎᒃ ᐃᖅᑲᓇᐃᔭᖅᑎᖏᑦ 

ᐱᔪᓐᓇᕐᓂᖃᑦᓯᐊᕐᓗᑎᒃ ᑖᒃᑯᓂᖓᑦᓯᐊᖅ ᐃᓂᖃᕐᓗᑎᒃ; ᓱᕐᕋᑦᑕᓗᐊᙱᓪᓗᑎᒃ ᓯᕗᓕᖅᑎᖏᑦ 
ᐃᖅᑲᓇᐃᔭᖅᑎᖏᓪᓗ ᓄᖅᑲᑭᑕᓗᐊᙱᑦᑐᓂᒃ ᐊᒻᒪᓗ/ᐅᕝᕙᓗ ᐃᖅᑲᓇᐃᔮᑦ 
ᐃᓐᓄᑦᑕᐅᓯᒪᙱᓗᐊᖅᑐᑦ) 

 

 ᐱᔪᓐᓇᕐᓂᖃᑦᓯᐊᕐᓂᖅ (ᖃᐅᔨᒪᓂᖅ, ᐃᖅᑲᓇᐃᔭᑦᓯᐊᕈᓐᓇᕐᓂᖅ, ᐃᓱᒪᓕᐅᕈᑎᖃᕈᓐᓇᕐᓂᖅ, 
ᐱᓕᕆᑦᓯᐊᕈᓐᓇᕐᓂᕐᓗ ᑐᕌᖓᔪᓂᒃ ᐃᖅᑲᓇᐃᔮᕆᒋᐊᓕᖏᓐᓄᑦ; ᓯᕗᓕᖅᑎᐅᓂᖅ 
ᐊᐅᓚᑦᓯᔨᐅᒍᓐᓇᕐᓂᕐᓗ; ᐊᑐᐃᓐᓇᖃᑦᓯᐊᕐᓗᑎᒃ ᐱᓕᒻᒪᑦᓴᒍᑎᐅᒍᓐᓇᖅᑐᓄᑦ) 

 

 ᐱᓕᕆᖃᑎᖃᑦᓯᐊᕈᓐᓇᕐᓗᑎᒃ ᐊᕕᑦᑐᖅᓯᒪᓂᐅᔪᓂ ᐊᓯᖏᓐᓂᓗ ᓄᓇᓕᓐᓂ ᐊᓪᓚᕝᕕᖏᓐᓂᒃ 
(ᖃᓄᐃᓕᐅᖅᑎᐅᓂᖏᓐᓂᒃ ᑐᑭᓯᐅᒪᑦᓯᐊᕐᓗᑎᒃ; ᑐᑭᓯᒋᐊᕈᑎᓂᒃ ᐊᒥᖅᑳᖃᑦᑕᕐᓗᑎᒃ; 

ᐅᖃᐅᓯᑦᓴᖃᕐᕕᖃᖅᑎᑕᐅᖃᑦᑕᕐᓗᑎᒃ ᐊᑐᐊᒐᐃᑦ ᐱᓕᕆᐊᓪᓗ ᐋᖅᑭᐅᒪᓂᖏᓐᓂᒃ; 
ᐃᓱᒪᓕᐅᖅᑎᐅᓂᕐᒧᑦ ᓴᙱᓂᖃᕐᓂᖅ) 

 

 ᖃᕆᓴᐅᔭᒃᑰᕈᓐᓇᐅᑏᑦ, ᐱᓕᕆᔾᔪᓯᐅᔪᓪᓗ (ᖃᕆᓴᐅᔭᒃᑰᕈᓐᓇᐅᑏᑦ; ᐊᑐᐊᒐᐃᑦ ᑎᑎᕋᖅᓯᒪᔪᑦ; 
ᑮᓇᐅᔭᓕᕆᓂᕐᒧᑦ ᐊᓯᖏᓐᓂᓪᓗ ᐊᐅᓚᑦᓯᔾᔪᓯᐅᔪᑦ; ᒪᓕᑦᑐᐊᒋᐊᓖᑦ ᐱᓕᕆᔾᔪᓯᐅᔪᓪᓗ; 
ᐊᐅᓚᑦᓯᔾᔪᓯᐅᔪᑦ ᐊᓪᓚᕝᕕᓕᕆᓂᒃᑯᑦ; ᐸᐃᑉᐹᑎᒎᖅᑐᑦ ᐱᓕᕆᔾᔪᓯᐅᔪᑦ; ᖃᕆᓴᐅᔭᒃᑰᕈᓐᓇᐅᑎᓂᒃ 
ᐃᓱᓕᑦᑕᕐᕕᖃᕐᓂᖅ) 

 

 ᑐᑭᓯᒋᐊᕈᑎᑕᖃᙱᓗᐊᖅᑐᖅ ᖃᐅᔨᓴᕈᑎᑦᓴᓂᒃ ᓴᖅᑭᖅᑕᐅᔪᒥᓂᕐᓂᒃ (ᐸᕐᓇᐅᑏᑦ ᑐᙵᕕᖃᕐᓗᑎᒃ 
ᖃᓄᐃᓕᐅᕈᑎᒥᓂᕐᓂᒃ ᓴᖅᑭᖅᑕᐅᒋᐊᓕᓐᓂᐅᙱᖔᖅᑐᖅ; ᐱᑕᖃᙱᓗᐊᖅᑐᖅ ᑐᑭᓯᒋᐊᕈᑎᓂᒃ 
ᐱᓕᕆᐊᑦ ᐊᐅᓚᑦᓯᓂᕐᒧᓪᓗ ᑲᒪᒋᔭᐅᑦᓯᐊᕋᓗᐊᕐᒪᖔᑕ; ᐱᓕᕆᔾᔪᑎᑦᓴᖃᙱᓗᐊᖅᑐᑦ 
ᖃᐅᔨᓴᕆᐊᕈᑎᑦᓴᓂᒃ ᐅᓂᒃᑳᓕᐅᕈᑎᑦᓴᓂᓪᓗ ᖃᓄᐃᓕᐅᕈᑕᐅᕙᓪᓕᐊᔪᓂᒃ; ᓴᖅᑭᖅᑕᐅᒋᐊᓕᓐᓂᒃ 
ᖃᐅᔨᓴᕈᑎᑦᓴᖃᙱᓗᐊᖅᑐᑦ) 

 

 ᐊᐅᓚᑦᓯᓂᖅ ᑲᑐᔾᔨᖃᑎᖃᕐᓂᕐᓗ (ᐋᖅᑭᑦᑕᐅᓯᒪᔪᑦ ᓯᕗᓕᖅᑎᐅᓂᕐᒧᑦ ᑐᑭᒧᐊᖅᑎᑦᓯᓂᕐᒧᓪᓗ 
ᐊᔪᕐᓇᖅᑐᓂᒃ ᐱᒋᐊᖅᑎᑕᐅᓯᒪᔪᓂᒃ ᐊᔾᔨᒌᙱᑦᑐᓂ ᐱᓕᕆᕕᐅᔪᓂ; ᐊᑑᑎᖃᑦᓯᐊᖅᑐᓂᒃ 
ᑲᑐᔾᔨᖃᑎᖃᖃᑦᑕᕐᓂᖅ ᑎᒥᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ ᓯᓚᑖᓃᑦᑐᓂᒃ ᓲᕐᓗ ᓄᓇᓕᓐᓂ ᒐᕙᒪᓂᒃ) 

 
 ᐃᑲᔪᖅᑕᐅᒋᐊᓕᓐᓂᒃ ᐱᔨᑦᓯᕋᐅᑎᓂᒃ ᑐᑭᓯᒋᐊᖅᑎᑦᓯᓂᖅ (ᐊᑐᐃᓐᓇᖃᕐᓂᕐᒧᑦ ᐱᓕᕆᐊᓂᒃ 

ᐱᔨᑦᓯᕋᐅᑎᓂᓪᓗ; ᐱᔨᑦᓯᕋᐅᑎᖃᕐᓂᕐᒧᑦ ᐊᑐᐊᒐᖃᕐᓂᖅ ᒐᕙᒪᒃᑯᑦ ᐃᓗᐊᓂ; 
ᑭᖑᕙᖅᓯᒪᖃᑦᑕᕆᐊᖃᙱᓐᓂᖅ; ᐊᔾᔨᒌᓕᖅᑎᑦᓯᓯᒪᓂᖅ ᑕᒻᒪᖃᑦᑕᙱᓐᓂᕐᓗ) 

 
ᑲᑎᖃᑎᒋᓪᓗᑎᒍ, ᐅᓂᒃᑳᓕᐊᑎᒍᓪᓗ ᕿᒥᕐᕈᔭᐅᓚᐅᖅᑎᓪᓗᒋᑦ, ᐱᓕᕆᕕᐅᔪᑦ ᑎᒥᖁᑎᖏᓪᓗ 
ᓇᓗᓇᐃᖅᓰᓐᓇᖃᑦᑕᓚᐅᖅᑐᑦ ᐅᑯᓂᖓ ᐊᕝᕕᐊᕈᑎᐅᓂᖏᓐᓂᒃ ᓇᓗᓇᐃᔭᐃᒐᓱᐊᖅᑎᓪᓗᒋᑦ 
ᐃᓱᒫᓘᑎᐅᔪᓂᒃ ᐱᓕᕆᐊᑦ ᒥᑦᓵᓄᑦ: ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ (ᐱᓗᐊᖅᑐᒥ ᐃᖅᑲᓇᐃᔮᓂᒃ 
ᖃᐅᔨᓴᖃᑦᑕᓂᕐᒧᑦ, ᑮᓇᐅᔾᔭᑦᓵᖏᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᒥᓪᓗ); ᐅᑯᓂᐅᓗᐊᖃᑦᑕᕐᓂᖓ 
ᐃᓐᓄᑦᓯᒐᓱᐊᖅᑐᑎᒃ ᐃᖅᑲᓇᐃᔮᓂᒃ; ᐃᖅᑲᓇᐃᔭᖅᑎᓄᓪᓗ ᐃᓪᓗᑭᑦᓴᓗᐊᕐᓂᕐᒥᒃ. 
ᑮᓇᐅᔭᖃᙱᓗᐊᕐᓂᕋᖅᑐᑎᒃ, ᐋᒡᒐᐅᒐᓗᐊᖅ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᓂᖅ, 
ᓇᓗᓇᐃᖅᑕᐅᙱᓂᖅᐹᖑᖃᑦᑕᓚᐅᖅᑐᖅ. 

ᓄᓇᕗᑦ ᒐᕙᒪᒃᑯᖏᑦ ᓵᖓᔭᐅᕙᑦᑐᑦ ᓱᕐᕋᒍᓐᓇᙱᑦᑐᓂᒃ ᐃᓱᒫᓗᓐᓇᖅᑐᒻᒪᕆᓐᓂᓪᓗ ᐊᔪᕐᓇᖅᑐᓂᒃ 
ᐋᖅᑭᒋᒐᓱᐊᕆᐊᖅ 

ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᑕ, ᐅᖃᓕᒫᓚᐅᖅᑕᕗᑦ ᐊᑕᖏᖅᑐᒋᑦ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖏᑦ ᓄᓇᕗᒻᒥ ᒪᓕᒐᓕᐅᖅᑎᖏᓐᓄᑦ 2005-ᒥᓂᑦ. 
 

ᖁᑦᑎᓂᖅᐹᒃᑯᑦ ᕿᒥᕐᕈᐃᓚᐅᖅᑎᓪᓗᑕ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᓕᒫᖏᓐᓂᒃ, ᓯᕗᓪᓕᖅᐹᖅᓯᐅᑦ 
ᕿᒥᕐᕈᓂᕗᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᓚᓯᓗᐊᕈᓐᓇᙱᑦᑐᒍᑦ ᓇᓗᓇᐃᔭᖅᓯᒪᔪᓂᒃ 
ᖃᐅᔨᓴᕈᑎᒥᓂᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᒃᑯᑦ. ᑭᓯᐊᓂᓕ, ᓇᓗᓇᐃᖅᓯᒍᓐᓇᖅᑐᒍᑦ ᐃᓚᖏᑦ ᐱᓕᕆᐊᑦ 
ᑕᐃᒪᙵᓕᒫᖅ ᐊᑲᐅᙱᓕᐅᕈᑎᖃᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑕ ᑲᒪᒋᒐᓱᐊᕆᐊᑦᓴᖅ ᐊᔪᕆᔭᖏᓐᓂᒃ: 
ᐃᑲᔪᖅᑕᐅᕕᓕᕆᓂᖅ (ᐱᓗᐊᖅᑐᒥ ᕿᑭᖅᑖᓗᒻᒥ ᐃᑲᔪᖅᑕᐅᕕᒃ), ᓱᕈᓯᕐᓂᒃ ᓴᐳᒻᒥᔮᕆᓂᖅ 
ᐃᖅᑲᓇᐃᔭᖅᑐᓕᕆᓂᕐᓗ (ᒐᕙᒪᒃᑯᓐᓄᓕᒫᖅ ᑎᒥᐅᓂᖏᑦ ᐊᑐᓂᓪᓗ ᐱᓕᕆᕕᐅᔪᓂ). ᐃᓱᒫᓘᑎᐅᔪᑦ 
ᑕᒪᒃᑯᓄᖓ ᐊᑐᓂ ᑎᑎᕋᖅᑕᐅᓯᒪᑦᓯᐊᖅᑐᑦ ᐊᒥᓱᓂ ᐅᓂᒃᑳᓕᐊᒥᓂᕐᓂ ᐅᓪᓗᒥᒧᑦ. ᑕᒪᒃᑯᐊ ᐱᓕᕆᐊᑦ 
ᓱᓕ ᐃᓱᒫᓗᓐᓇᖅᑐᖃᒻᒪᕆᑦᑐᑦ ᑐᑭᓯᓇᑦᓯᐊᖅᑐᒥᓪᓗ ᐱᐅᓯᕚᓪᓕᖅᑕᐅᒋᐊᖃᖅᑐᑎᒃ. 

ᑐᓴᐃᓐᓇᖃᑦᑕᓚᐅᖅᑐᒍᑦ ᐊᖑᒻᒪᑎᒋᐊᖃᕐᓂᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᓪᓗᑦᓴᖃᕆᐊᖃᖅᑎᑦᓯᓂᖅ ᐱᒻᒪᕆᐅᓂᖓᓂᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᑦ ᐱᔨᑦᓯᕋᐅᑎᖏᓪᓗ 
ᐊᐅᓚᑕᐅᑦᓯᐊᕈᓐᓇᖁᓪᓗᒋᑦ ᓇᓕᒧᒌᓐᓂᖃᑦᓯᐊᖁᓪᓗᒋᓪᓗ ᓄᓇᕗᓕᒫᒥ. ᓯᕗᓪᓕᖅᐹᖅᓯᐅᑦ 
ᐅᖃᖃᑎᒌᓐᓂᕐᒧᑦ ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᒪᔪᑦ ᕿᒥᕐᕈᐃᓂᕋᖅᑐᑎᒃ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ 
ᐊᑐᐊᒐᖓᓂᒃ ᑲᑐᔾᔨᖃᑎᒌᒍᑎᖃᖅᑎᓪᓗᒋᑦ ᐸᕐᓇᐅᑎᓂᒃ ᖃᓄᐃᓕᒋᐊᕈᑎᖃᕐᓂᕐᒧᑦ ᐃᓪᓗᓕᕆᓂᕐᒧᑦ. 

ᓄᓇᕗᑦ ᒐᕙᒪᒃᑯᖏᑦ ᑕᑎᖃᖅᐸᑦᑐᑦ ᓄᓇᓕᓐᓂ ᑲᑐᔾᔨᖃᑎᒌᓂᒃ ᐃᖅᑲᓇᐃᔭᖅᑎᑭᑦᓴᖅᑐᓂᒃ 

ᐃᓚᖏᑦ ᓄᓇᕗᑦ ᒐᕙᒪᒃᑯᖏᑕ ᐊᖏᔫᑕᐅᓂᖅᐹᑦ ᐱᒻᒪᕆᐅᓂᖅᐹᓪᓗ ᐱᓕᕆᐊᖏᑦ 
ᑲᑐᔾᔨᒍᑕᐅᖃᑦᑕᕆᐊᓖᑦ ᓄᓇᓕᓐᓂ ᐊᐅᓚᑕᐅᖁᓪᓗᒋᑦ ᖃᐅᔨᓴᖅᑕᐅᖁᓪᓗᒋᓪᓗ ᓄᓇᓕᓐᓂ 
ᐊᐅᓚᑕᐅᓂᖏᑦ ᐱᓕᕆᐊᑦ. ᑕᒪᒃᑯᐊ ᓄᓇᓕᓐᓂ ᐊᐅᓚᑦᓯᔨᐅᔪᑦ ᑎᒥᐅᔪᑦ ᐱᑐᖃᐅᓂᖅᓴᐃᑦ ᓄᓇᕗᑦ 
ᒐᕙᒪᒃᑯᖏᓐᓂᒃ; ᓄᓇᑦᓯᐊᕐᒥ ᒐᕙᒪᒃᑯᖏᑦ ᓱᓕ ᐊᑐᖃᑦᑕᖅᑐᑦ ᑕᐃᒪᐃᑦᑐᓴᐃᓐᓇᕐᓂᒃ ᐋᖅᑭᐅᒪᔪᓂᒃ 
ᐊᐅᓚᑦᓯᓪᓗᑎᒃ. 
 

ᐊᑐᓂᑦ ᑕᑎᒌᖃᑦᑕᐅᑎᔪᑦ; ᑕᒪᒃᑯᐊ ᓄᓇᓕᓐᓂ ᐊᐅᓚᑦᓯᔨᐅᖃᑕᐅᔪᑦ ᑲᑐᔾᔨᖃᑎᖏᑦ ᑕᑎᖃᖅᐸᑦᑐᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᐊᑐᐊᒐᓕᕆᓂᕐᒧᑦ ᑐᕌᒐᓕᐅᖅᑕᐅᓂᕐᒧᑦ, ᐱᓕᕆᐊᓄᑦ, ᐊᐅᓚᑦᓯᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ, ᐊᒻᒪᓗ/ᐅᕝᕙᓗ ᐱᓕᒻᒪᑦᓴᐅᒋᐊᖃᕐᓂᕐᒧᑦ, ᐊᐅᓚᑕᐅᒐᓗᐊᖅᑲᑕ ᑮᓇᐅᔭᓕᐅᕐᓇᑎᒃ 
ᑲᑎᒪᔨᕋᓛᓂ ᑲᑎᒪᔨᓂᓗ, ᑲᑐᔾᔨᖃᑎᒌᖑᓪᓗᑎᓪᓘᓐᓃᑦ ᐊᐅᓚᑦᓯᔨᐅᓪᓗᑎᒃ ᐱᓕᕆᐊᓂᒃ ᑮᓇᐅᔾᔭᑦᓴᔪᑎᒍᑦ 
ᐃᖅᑲᓇᐃᔭᖅᑎᖏᑎᒍᑦ. ᐊᒥᓲᓂᖅᓴᐃᑦ ᐊᑦᓱᕈᕐᓇᖅᑐᒃᑰᖅᐸᑦᑐᑦ ᐊᐅᓚᑦᓯᒐᓱᐊᖅᑐᑎᒃ ᑐᕌᒐᒥᓐᓂᒃ 
ᐊᑑᑎᖃᑦᓯᐊᖅᑐᒃᑯᑦ. ᒪᕐᕈᓗᐊᖑᐊᒃ ᐃᓱᒫᓗᓐᓇᖅᑑᒃ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᑕ: 
 ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᙱᓂᖃᕈᑎᑖᖅᐸᑦᑐᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅᑎᒍᑦ, ᒫᓐᓇᐅᔪᖅ ᕿᒥᕐᕈᔭᐅᕙᓪᓕᐊᔪᖅ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑎᐅᕙᑦᑐᑦ. ᓄᓇᓕᓐᓂ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᕈᒪᔪᑦ 
ᓂᕈᐊᖅᑕᐅᓯᒪᕙᑦᑐᑦ ᐊᕐᕌᒍᓄᑦ ᐱᖓᓱᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᐱᓕᕆᖃᑎᖃᖅᐸᑦᑐᑎᒃ ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᕐᓂᓕᕆᔨᒃᑯᓪᓗ 
ᐊᕕᑦᑐᖅᓯᒪᓂᐅᔪᓂ ᐃᓕᓐᓂᐊᕐᕕᓐᓂᒃ ᐊᐅᓚᑦᓯᓂᕐᒧᑦ ᐃᖅᑲᓇᐃᔭᖅᑎᖏᓐᓂᒃ ᐊᐅᓚᑦᓯᒐᓱᐊᖅᑎᓪᓗᒋᑦ 
ᓄᓇᓕᓐᓂ ᐃᓕᓐᓂᐊᕐᕕᖏᓐᓂ. ᑲᑐᔾᔨᓪᓗᑎᒃ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᕕᑦᑐᖅᓯᒪᓂᐅᔪᓂᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᔨᑦᓯᕋᕈᑎᖃᖅᐸᑦᑐᑦ ᐊᒥᓱᓂᒃ ᐊᐅᓚᑕᐅᔪᓂᒃ 
ᐃᓕᓐᓂᐊᕐᕕᓐᓄᑦ ᑲᑎᒪᔨᖏᓐᓄᑦ, ᓴᙱᓂᖃᖅᑐᑎᒃ ᐃᓱᒪᓕᐅᕈᑎᖃᕈᓐᓇᓂᕐᒧᑦ ᓲᕐᓗ 
ᓂᕈᐊᖅᓯᖃᑦᑕᓂᕐᒧᑦ ᐃᓕᓐᓂᐊᖅᑎᑦᓯᒍᑎᐅᓂᐊᖅᑐᓂᒃ ᐅᖃᐅᓯᕐᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ 
ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑎᑖᕐᓂᒧᓪᓗ ᑲᒪᔨᐅᕙᑦᑐᑎᒃ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᓐᓂᓪᓗ 
ᐊᖏᔪᖅᑳᖏᓐᓂᒃ. 
 

 ᓄᓇᕗᒻᒥ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᑦ ᐃᓕᓐᓂᐊᕐᓂᓕᕆᔨᒃᑯᓪᓗ 
ᐊᔾᔨᒌᙱᓐᓂᖃᒻᒪᕆᑦᑐᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᑲᔪᕈᑎᖏᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑭᖅᑕᐅᒋᐊᓕᓐᓂᒃ ᑭᓱᓂᓪᓗ ᐱᔭᕆᐊᖃᕐᒪᖔᑕ ᐱᐅᓯᕚᓪᓕᖅᑕᐅᖁᓪᓗᒋᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑭᐅᔾᔪᑎᖃᖅᓯᒪᒻᒪᕆᑦᑐᑦ ᑲᑐᔾᔨᖃᑎᒌᑦ 2013 ᖃᐅᔨᓴᓚᐅᖅᑐᑎᒃ 
ᐅᓂᒃᑳᓕᐊᒥᓂᖓᓄᑦ, ᐊᑐᓕᖁᔨᔾᔪᑎᑕᖃᓚᐅᖅᑐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᔭᑦᓴᖃᓕᖅᑐᒻᒪᕆᐅᓯᒪᔪᑦ ᐊᖏᓪᓕᒋᐊᖅᑕᐅᓚᐅᖅᓯᒪᒐᑎᒃ ᑮᓇᐅᔭᐃᑦ ᐊᑐᖅᑐᑦᓴᖏᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᓯᕙᑦᑐᑦ ᓄᓇᓕᓐᓂ ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᓐᓂᒃ ᐃᓪᓗᓕᕆᓂᕐᒧᑦ 
ᐱᓕᕆᐊᓂᒃ ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᒃᑯᑦ ᓄᓇᓕᓐᓂ ᐊᐅᓚᑦᓯᔨᖃᖅᑐᑎᒃ, 25 ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑎᒍᑦ. ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᒻᒥᒃᑰᖓᓪᓗᑎᒃ 

ᑎᒥᐅᔪᑦ ᒪᑭᑕᐅᓯᒪᓪᓗᑎᒃ ᓱᓴᐃᔭᑎᓄᑦ ᑲᑐᔾᔨᖃᑎᒌᓄᑦ ᐱᖁᔭᖅᑎᒍᑦ ᐅᕝᕙᓘᓐᓃᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᑎᒍᑦ; ᑲᑎᒪᔨᖃᐅᖅᑐᐃᓐᓇᐅᓪᓗᑎᒃ. ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐱᓕᕆᐊᑦᓴᖃᖅᑎᐅᔪ ᑲᒪᔨᓪᓚᑦᑖᖑᓪᓗᑎᒃ ᐅᖓᑖᓃᑦᑐᓂᒃ 5,100 ᐃᓪᓗᓂᒃ 
ᑭᒃᑯᑐᐃᓐᓇᐃᑦ ᐊᑐᖅᑐᐊᕋᑦᓴᖏᓐᓂᒃ, ᐃᓪᓗᓂᒃ ᐃᓐᓄᑦᑕᐅᑎᑦᓯᖃᑦᑕᓂᕐᒧᑦ ᓇᓗᓇᐃᕆᔨᐅᓪᓗᑎᒃ 
ᐊᑐᖅᑐᐊᖅᑕᐅᔪᓂᓪᓗ ᖃᐅᔨᓴᖃᑦᑕᖅᑐᑎᒃ ᓄᐊᑦᓯᕙᑦᑐᑎᓪᓗ ᐊᑭᓕᖅᓱᖅᑕᐅᒍᑎᖏᓐᓂᒃ, 
ᓴᓇᔭᐅᒋᐊᕆᐊᖃᕐᓂᖏᓐᓂᒃ ᓄᑖᕐᖑᕆᐊᖅᑕᐅᒋᐊᖃᕐᓂᖏᓐᓂᒃ, ᐊᒻᒪᓗ ᐆᒻᒪᖅᑯᑎᓕᐅᕈᑎᖏᓐᓂᒃ 
ᓄᑖᕐᖑᕆᐊᖅᓯᖃᑦᑕᓂᕐᒧᑦ. 
 

 ᓈᒻᒪᓈᕋᓗᐊᕐᒪᖔᑕ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᑕᐅᓂᖏᑕ 
ᑮᓇᐅᔭᓕᕆᓂᕐᒧᓪᓗ ᐊᐅᓚᑕᐅᓂᖏᑦ ᖃᐅᔨᒪᔭᐅᔪᑦ ᐃᓱᒫᓘᑕᐅᓂᖓᓂᒃ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᓯᒪᔪᑦ ᐱᐅᓯᕚᓪᓕᖅᑕᐅᖁᓪᓗᒍ ᓵᑕᒃᓴᐅᒍᑎᖃᕆᐊᖃᕐᓂᖅ 
ᐊᔾᔨᒌᓕᕐᔫᒥᑎᑕᐅᖁᓪᓗᒋᓪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᑦ ᐊᐅᓚᑕᐅᓂᖏᑦ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ, ᐸᐸᑦᓯᑦᓯᐊᖁᓪᓗᒋᓪᓗ ᓈᒻᒪᓈᖅᑐᓂᒃ 
ᑎᑎᕋᖅᓯᒪᔪᓂᒃ, ᓄᐊᑦᓯᖃᑦᑕᓂᕐᒧᑦ ᐃᓪᓗᓄᑦ ᐊᑐᖅᑐᐊᕈᑎᓂᒃ ᑮᓇᐅᔭᓂᒃ, 
ᐊᑐᐃᓐᓇᐅᑎᑦᓯᖃᑦᑕᓂᕐᒧᓪᓗ ᐊᐅᓚᑦᓯᓂᕐᒧᑦ ᐅᓂᒃᑳᓕᐊᓂᒃ. 

ᐱᓕᕆᕕᓐᓂ ᐃᒻᒥᒃᑰᖓᓗᐊᕐᓂᖏᑦ ᐃᓱᓕᑦᑕᕐᕕᖃᕈᑕᐅᕙᑦᑐᑦ ᑲᑎᖅᓱᖅᑕᐅᓯᒪᔪᓂᒃ, 
ᐃᑲᔪᖅᑕᐅᒋᐊᓕᓐᓄᑦ ᑐᕌᖓᔪᓂᒃ ᐱᔨᑦᓯᕋᐅᑎᓂᒃ 
ᓄᓇᕐᔪᐊᒥᐅᑦ ᒐᕙᒪᒃᑯᓐᓂᒃ ᐱᔨᑦᓯᕋᖅᑕᐅᒍᒪᕙᑦᑐᑦ ᐊᑐᐃᓐᓇᐅᓂᖏᑦ ᐊᔪᕐᓇᙱᑦᑑᓗᑎᒃ, 
ᐊᑐᐃᓐᓇᐅᓗᑎᒃ ᐊᕝᕕᐊᕈᑎᖃᙱᑦᑑᓗᑎᓪᓗ. ᐃᓚᖏᑦ ᒐᕙᒪᐃᑦ ᖃᐅᔨᒐᓱᐊᖅᓯᒪᔪᑦ ᖃᓄᖅ 
ᐋᖅᑭᑦᑕᐅᓯᒪᒋᐊᖃᕐᒪᖔᑕ ᐱᓕᕆᐊᖏᑦ ᐱᔨᑦᓯᕋᐅᑎᖏᓪᓗ ᑐᕌᖓᓂᖃᑦᓯᐊᕐᓗᑎᒃ 
ᐃᑲᔪᖅᑕᐅᒍᑎᐅᒋᐊᓕᓐᓄᑦ ᐃᑲᔪᖅᑕᐅᒍᒪᔪᑦ ᓱᖏᐅᑎᖔᕆᐊᖃᙱᓪᓗᑎᒃ ᐋᖅᑭᐅᒪᓂᖏᓐᓄᑦ ᒐᕙᒪᐃᑦ. 
ᑕᒪᓐᓇ ᑐᕌᖓᓕᕋᔪᑉᐸᑦᑐᖅ “ᐊᑕᐅᑦᓯᒧᑦ ᐅᐸᕝᕕᑦᓴᖃᕐᓗᑎᒃ” ᐱᔨᑦᓯᕋᖅᑕᐅᒍᓐᓇᕐᓗᑎᒃ, ᑕᐃᒫᑦᓴᐃᓐᓇᖅ 
ᐊᑐᐃᓐᓇᐅᑎᑕᖏᑎᑐᑦ ᑲᓇᑕᒥ ᐱᔨᑦᓯᕋᖅᑎᒃᑯᑦ. 
 

ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᖅᓯᒪᒐᓗᐊᖅᑎᓪᓗᒋᑦ ᓇᓗᓇᐃᔭᐃᖃᑦᑕᓂᕐᒥᒃ ᐱᓕᕆᐊᓂᒃ 
ᐃᑲᔪᕋᓱᐊᖅᑕᖏᑦ ᑐᑭᓯᒍᓐᓇᑦᓯᐊᖁᓪᓗᒋᑦ, ᖃᐅᔨᓯᒪᔪᒍᑦ ᓄᓇᕗᒻᒥᐅᑦ ᖃᐅᔨᒪᓂᖃᕆᐊᓖᑦ ᒐᕙᒪᒃᑯᑦ 
ᐊᐅᓚᑕᖏᓐᓂᒃ, ᖃᓄᐃᓕᐅᖅᑎᐅᓂᖏᓐᓂᒃ ᐋᖅᑭᐅᒪᓂᖏᓐᓂᓪᓗ ᐊᑐᐃᓐᓇᖃᕈᓐᓇᖅᓯᓂᐊᕈᑎᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᖏᓐᓂᒃ. 2009 ᖃᓄᒃᑲᓐᓂᖅ ᐅᕝᕙᓗ “ᖃᓄᐃᓕᕐᓂᖏᓐᓄᑦ ᓇᓗᓇᐃᕈᑎ” 
ᑎᑎᕋᕐᕕᐅᓯᒪᔪᖅ ᐊᑦᓱᕈᕐᓇᖅᑑᓂᖓᓂᒃ ᓄᓇᕗᒻᒥᐅᓄᑦ. ᐅᓂᒃᑳᓕᐊᒥ ᓇᓗᓇᐃᔭᐃᓯᒪᔪᑦ ᖃᓄᖅ 
ᑭᒃᑯᑐᐃᓐᓇᐃᑦ ᑐᕌᖅᑎᑕᐅᓕᖃᑦᑕᕐᖓᑕ ᓇᒧᑐᐃᓐᓇᖅ ᐊᔾᔨᒌᙱᑦᑐᓄᑦ ᐊᓪᓚᕝᕕᓐᓄᑦ ᑭᐅᔭᐅᓚᐅᕋᑎᒃ 
ᐊᐱᖅᑯᑎᖏᓐᓄᑦ. ᑐᓴᖃᑦᑕᓚᐅᖅᑐᒍᑦ ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᑎᓪᓗᑕ ᐱᓕᕆᕕᐅᔪᓂᒃ ᓱᓕ ᑕᒪᓐᓇ 
ᐊᑲᐅᙱᓕᐅᕈᑎᐅᓂᖓᓂᒃ ᐅᓪᓗᒥᒧᑦ, ᐊᒥᓱᑦ ᐃᖅᑲᓇᐃᔭᖅᑏᑦ ᑐᑭᓯᐅᒪᓂᖃᙱᓗᐊᖅᑐᑦ ᒐᕙᒪᒃᑯᑦ 
ᖃᓄᐃᓕᐅᖅᑎᐅᓂᖏᓐᓂᒃ ᑭᓱᓪᓚᑦᑖᓂᓪᓗ ᐱᓕᕆᐊᖃᕐᓂᖏᓐᓂᒃ. 
 

ᓄᓇᓕᓐᓂ ᒐᕙᒪᒃᑯᑦ ᑐᑦᑕᕐᕕᖏᑦ ᐊᑕᐅᑦᓯᒧᑦ ᐅᐸᒐᐅᓪᓗᑎᒃ ᐱᔨᑦᓯᕋᖅᐸᑦᑐᑦ ᐃᑲᔪᖅᑐᑎᒃ 
ᑭᒃᑯᑐᐃᓐᓇᕐᓂᒃ ᓇᓗᓇᐃᔭᐃᒐᓱᐊᖅᑐᑎᒃ ᑐᕌᖓᔪᓂᒃ ᐱᓕᕆᕕᐅᔪᓂᒃ ᐱᓕᕆᐊᓂᓪᓗ, ᑭᓯᐊᓂ 
ᓄᓇᕗᒻᒥᐅᑦ ᓱᓕ ᐊᔾᔨᒌᙱᑦᑐᓄᑦ ᐱᓕᕆᕕᓐᓅᖃᑦᑕᕆᐊᓖᑦ ᐊᓯᖏᓐᓄᓪᓗ ᑕᕝᕙᓂᑦᓴᐃᓐᓇᖅ 
ᐱᓕᕆᕕᐅᔪᓄᑦ ᐊᑐᐃᓐᓇᖃᕈᒪᓪᓗᑎᒃ ᐱᔨᑦᓯᕋᐅᑎᓂᒃ. ᒪᕐᕉᓐᓂᒃ ᓲᕐᓘᕈᑎᖃᖅᑐᒍᑦ: 
 ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦ ᑎᒥᖁᑎᖏᓪᓗ ᐊᐅᓚᑦᓯᕙᑦᑐᑦ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ 

ᐃᑲᔫᑎᓂᓪᓗ ᐃᓄᑐᖃᕐᓄᑦ. ᐱᓕᕆᔾᔪᓯᑕᖃᙱᑦᑐᑦ ᓇᓗᓇᐃᖅᓯᓯᒪᒍᓐᓇᓂᕐᒧᑦ ᐊᑐᐊᒐᐃᑦ 
ᒪᓕᑦᑕᐅᑦᓯᐊᕋᓗᐊᕐᒪᖔᑕ ᑐᑭᒧᐊᖅᑎᑕᐅᒐᓗᐊᕐᒪᖔᑕᓗ ᐊᐅᓚᑕᐅᓂᖏᑦ. ᐊᑐᖅᑕᐅᖃᑦᑕᕐᓂᖏᑦ 

“ᐃᓄᑐᖃᐃᑦ” ᖃᓪᓗᓈᑎᑐᑦ ᑕᐃᒫᑦᓴᐃᓐᓇᐅᖃᑦᑕᙱᑦᑐᑦ ᐱᓕᕆᐊᑦ ᒥᑦᓵᓄᑦ ᑐᑭᓯᒋᐊᖅᑎᑦᓯᒍᑎᓂ, 
ᑭᓯᐊᓂᑐᐊᖅ ᐃᓕᖅᑯᓯᓕᕆᔨᒃᑯᓐᓂ. 
 

 ᐊᑕᐅᓯᑐᐊᕐᒥᒃ ᑎᑎᕋᖅᓯᒪᔪᒥᒃ ᒪᑉᐱᒐᕐᒥᓪᓘᓐᓃᑦ ᓄᓇᕗᑦ ᒐᕙᒪᒃᑯᖏᑕ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᖏᓐᓂ ᑎᑎᕋᖅᓯᒪᔪᓂ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ ᐊᑐᐃᓐᓇᖅᑕᖃᙱᑦᑐᑦ 
ᑐᕌᖓᔪᓂᒃ ᐃᓄᑐᖃᕐᓄᑦ. ᓄᓇᕗᑦ ᒐᕙᒪᒃᑯᖏᑕ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᑦ ᐃᓚᒋᓕᐅᔾᔨᓯᒪᔪᖅ 
“ᐃᓄᑐᖃᐅᔪᖓ” ᕿᓂᕈᑎᒥᒃ, ᑭᓯᐊᓂ ᐱᑕᖃᕋᓂ ᐊᐃᑉᐸᖓᓄᑦ ᖃᓪᓗᓈᑎᑐᑦ ᑕᐃᒎᓯᖓᒍᑦ 
ᐃᓄᑐᖃᕐᓄᑦ. ᕿᓂᕋᓱᐊᕐᓗᒋᑦ ᓴᖅᑭᖅᐸᑦᑐᑦ ᐃᓄᑐᖃᕐᓄᑦ ᐅᖅᓱᐊᓗᓐᓄᑦ ᐃᑲᔫᑎ, ᐃᓄᑐᖃᕐᓄᑦ 
ᐅᖄᓚᕕᐅᒍᓐᓇᖅᑐᖅ, ᑐᕌᖓᓪᓗᓂ ᐃᓕᖅᑯᓯᓕᕆᔨᒃᑯᑦ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᓄᑦ, 
ᑐᕌᖓᓪᓗᑎᓪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓄᑦ ᐊᑐᐃᓐᓇᐅᑎᑕᐅᔪᓄᑦ ᓄᓇᕗᒻᒥᐅᓕᒫᓄᑦ. 
ᐱᔾᔪᑎᖓ ᐃᓄᑐᖃᕐᓄᑦ ᐃᑲᔪᖅᑕᐅᒋᐊᕐᕕᒃ ᐅᖄᓚᕕᐅᒍᓐᓇᖅᑐᖅ ᓇᓗᓇᐃᔭᖅᑕᐅᓯᒪᙱᑦᑐᖅ. 

 

 ᐊᔾᔨᒌᙱᑦᑐᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦ ᑎᒥᖁᑎᖏᓪᓗ ᑮᓇᐅᔭᖅᑎᒍᑦ ᐃᑲᔫᑎᖃᖅᐸᑦᑐᑦ 
ᐃᓕᓐᓂᐊᖅᑎᓄᑦ. ᐱᓕᕆᔾᔪᓯᖅᑕᖃᙱᒻᒥᔪᑦ ᓇᓗᓇᐃᖅᑕᐅᓯᒪᒍᑎᑦᓴᓂᒃ ᐊᑐᐊᒐᕐᓂᒃ 
ᒪᓕᑦᓯᐊᕋᓗᐊᕐᒪᖔᑕ ᑐᑭᒧᐊᖅᑎᑦᓯᒐᓗᐊᕐᒪᖔᑕᓗ ᐊᐅᓚᑕᐅᓂᖏᓐᓂᒃ ᑐᓴᐅᒪᑎᑦᓯᒍᑎᖏᓐᓂᓪᓗ. 

ᓄᓇᕗᑦ ᒐᕙᒪᒃᑯᖏᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ ᐱᓕᕆᐊᖃᖅᐸᑦᑐᑦ ᖁᓕᕇᓕᖅᓯᒪᔪᓂᒃ 
ᑖᒃᑯᓂᖓᑦᓴᐃᓐᓇᖅ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ  

ᐊᔪᕐᓇᓂᖅᐸᑦᑐᑦ ᕿᓂᕋᓱᐊᕐᓗᓂ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ 
ᐱᒋᐊᓪᓚᖃᑦᑕᖅᑐᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᓯᕙᓪᓕᐊᑐᐃᓐᓇᕐᖓᑕ ᓇᒻᒥᓂᖃᖅᑎᐅᔪᓄᑦ 
ᐃᑲᔫᑎᓂᒃ ᐱᓕᒻᒪᑦᓴᐃᒍᑎᓂᓪᓗ ᐊᔾᔨᒐᓚᖏᓐᓂᒃ ᒐᕙᒪᒃᑯᑦ ᐱᓕᕆᐊᖏᑕ ᐱᔨᑦᓯᕋᐅᑎᖏᑕᓗ. 
 

ᐱᓕᕆᖃᑎᒌᑦᑎᐅᓂᖏᑦ ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐋᖅᑭᑦᑕᐅᓯᒪᔪᖅ 
ᐊᐅᓚᑕᐅᓪᓗᓂᓗ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᒃᑯᑦ. ᑮᓇᐅᔭᖃᖅᑎᑦᓯᓂᕐᒧᑦ ᐋᖅᑭᐅᒪᓂᐅᔪᑦ 
ᐱᔨᑦᓯᕋᐅᑎᓂᓪᓗ ᐊᐅᓚᑦᓯᔾᔪᓯᐅᔪᑦ ᓇᓗᓇᓕᕆᐊᓪᓚᑦᓯᒪᔪᑦ ᐊᕐᕌᒍᒐᓚᐅᓯᒪᔪᓂ ᑕᐃᒪᙵᓂᒃ 
ᑎᑎᕋᖅᑕᐅᓚᐅᖅᓯᒪᒻᒪᓂᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᑦ. ᐊᑎᓕᐅᖃᑕᐅᓯᒪᔪᑦ 
ᑲᒪᖃᑦᑕᕆᐊᖃᓕᖅᑐᑦ ᐃᓱᒫᓘᑎᐅᔪᓂᒃ, ᐱᕕᑦᓴᖃᕐᕕᐅᔪᓂᒃ ᐊᑐᐃᓐᓇᖃᕋᓱᐊᕐᓂᒥᓪᓗ ᑮᓇᐅᔭᓂᒃ 
ᐃᓚᒋᓕᐅᔾᔭᐅᓚᐅᖅᓯᒪᙱᑦᑐᓂᒃ ᑕᐃᑦᓱᒪᓂ ᐊᑎᓕᐅᖅᑐᖃᖅᑎᓪᓗᒍ. ᓲᕐᓗ, ᐱᔪᓐᓇᕐᒪᖔᑕ ᐊᑐᐊᒐᖏᑦ 
ᒐᕙᒪᒃᑯᑦ ᓇᒻᒥᓂᖃᖅᑎᐅᔪᓂᒃ ᑲᑐᔾᔨᖃᑎᖃᕐᓂᕐᒧᑦ ᑲᓇᑕᒥ ᑮᓇᐅᔭᓂᒃ ᐱᕚᓪᓕᕆᐊᖅᑕᐅᓚᐅᖅᑐᑦ 2014-
ᒥ ᐃᓄᐃᑦ ᑲᑐᔾᔨᖃᑎᒌᖏᑦ ᓇᒻᒥᓂᕐᓗ ᒐᕙᒪᖅᑎᐅᔪᑦ ᓄᓇᖃᖅᑳᖅᑐᒥᓃᑦ ᐊᑐᐃᓐᓇᐅᖃᕈᓐᓇᖅᓯᖁᓪᓗᒋᑦ 
ᑮᓇᐅᔭᓂᒃ ᐱᓇᓱᐊᕈᑎᑦᓴᓂᒃ ᐊᑭᑐᔫᑎᓄᑦ ᐱᓕᕆᐊᓂᒃ ᓄᓇᖏᓐᓂ. 
 

ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᕿᓂᓚᐅᖅᑐᒍᑦ ᐱᓕᕆᐊᓂᒃ ᕿᑭᖅᑖᓗᒻᒥ ᓲᕐᓘᕈᑎᑦᓴᐅᓗᑎᒃ 
ᑖᒃᑯᓂᖓᑦᓴᐃᓐᓇᖅ ᖁᓕᕇᓕᖅᓯᒪᔪᓂᒃ ᐱᓕᕆᐊᖑᓂᖏᓐᓂᒃ: 
 ᐋᒃᑐᐸ 2015-ᖑᑎᓪᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑐᑦ ᓄᑑᒥᒃ 

ᓇᒻᒥᓂᖃᖅᑎᐅᔪᓄᑦ ᐱᒋᐊᕈᑎᑦᓴᓂᒃ ᑮᓇᐅᔭᓂᒃ ᐃᑲᔪᕈᑎᑦᓴᐅᓗᑎᒃ ᐃᓄᓐᓄᑦ ᐃᓕᓐᓂᐊᕈᒪᔪᓄᑦ 
ᓇᒻᒥᓂᖃᖅᑐᓕᕆᓂᕐᒧᑦ ᐱᒋᐊᖅᑎᑦᓯᒍᒪᔪᓄᓪᓘᓐᓃᑦ ᓄᑖᓂᒃ ᓇᒻᒥᓂᖁᑎᑦᓴᖏᓐᓂᒃ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᓐᓂ ᑐᑦᑕᕐᕕᖏᑦ ᐊᑐᓂᑦ ᓄᓇᓕᓐᓂ ᐃᑲᔪᖃᑦᑕᕐᓂᐊᖅᑐᑦ 
ᓄᓇᖅᑲᑎᒥᓂᒃ ᓇᒻᒥᓂᖃᖅᑎᐅᔪᓂᓪᓗ ᑐᑦᓯᕋᕈᒪᑉᐸᑕ ᑮᓇᐅᔭᓂᒃ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᐅᓚᑦᓯᕙᑦᑐᑦ ᒥᑭᔫᑎᓄᑦ ᓇᒻᒥᓂᖃᖅᑎᐅᔪᓄᑦ ᐃᑲᔫᑎᒥᒃ ᐱᓕᕆᐊᒥᒃ 
ᑮᓇᐅᔭᖃᖅᑎᑦᓯᕙᑦᑐᑎᓪᓗ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᓇᒻᒥᓂᖃᖅᑎᐅᔪᓄᑦ ᐱᔨᑦᓯᕋᕐᕕᓐᓂᒃ 
ᓄᓇᓕᓐᓂ ᐊᕕᑦᑐᖅᓯᒪᕕᐅᔪᓂ ᐱᔨᑦᓯᕋᐅᑎᖃᖅᑐᑎᒃ ᓲᕐᓗ ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᕋᑦᓴᓂᒃ, 
ᖃᐅᔨᒪᔨᑕᐅᓂᕐᒧᑦ ᐃᑲᔫᑎᖃᕐᓂᕐᒥᒃ, ᐱᓕᒻᒪᑦᓴᐃᓂᕐᒥᒃ ᑐᓴᐅᒪᑎᑦᓯᓂᕐᒥᓪᓗ. ᐃᓄᓕᕆᔨᒃᑯᑦ 

ᐊᑐᐃᓐᓇᐅᑎᑦᓯᕙᒻᒥᔪᑦ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ ᑲᔪᖏᖅᓴᐅᑎᓂᒃ ᓇᒻᒥᓂᖅᑖᕈᒪᔪᓂᓪᓗ 
ᐱᒋᐊᕈᑎᑦᓴᓂᒃ ᑎᓕᔭᐅᓯᒪᔪᑎᒍᑦ ᑲᑐᔾᔨᖃᑎᖏᑎᒍᑦ. 

 

 ᑲᑭᕙᒃᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᓪᓗ 
ᑎᒥᖁᑎᒋᔭᖏᑦ. ᐊᐅᓚᑦᓯᕙᑦᑐᑦ ᐱᓕᒻᒪᑦᓴᐃᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐱᓕᕆᐊᓂᒃ, 
ᐊᐅᓚᑦᓯᕙᑦᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕈᑎᓂᒃ, ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᖅᑎᑦᓯᕙᑦᑐᑦ 
ᑮᓇᐅᔭᖅᑖᖅᑎᑦᓯᕙᑦᑐᑎᓪᓗ, ᑮᓇᐅᔭᖃᖅᑎᑦᓯᕙᑦᑐᑦ ᐸᐃᕆᕕᓐᓂᒃ, ᐃᓕᓐᓂᐊᕐᓇᐅᒌᖅᓯᒪᑎᓪᓗᒍ 
ᒪᒃᑯᑦᑐᓄᓪᓗ ᐱᓕᕆᐊᓂᒃ. ᑲᑭᕙᒃᑯᑦ ᐱᓕᕆᐊᖏᑦ ᑖᒃᑯᐊᓴᐃᓐᓇᐃᑦ ᐃᓕᓐᓂᐊᖅᑎᓄᑦ ᑮᓇᐅᔭᓂᒃ 
ᐃᑲᔫᑎᖏᓐᓄᑦ ᐃᖅᑲᓇᐃᔮᓄᓪᓗ ᑐᕌᖅᑐᓄᑦ ᐱᓕᕆᐊᓄᑦ ᐊᑐᐃᓐᓇᐅᑎᑉᐸᑦᑕᖏᓐᓄᑦ ᐃᓄᓕᕆᔨᒃᑯᑦ, 
ᐃᓕᓐᓂᐊᖅᑎᓄᓪᓗ ᑮᓇᐅᔭᖅᑖᖅᑎᑦᓯᒍᑎᐅᔪᑦ ᐃᓕᓐᓂᐊᖅᑎᓄᓪᓗ ᑐᓂᕐᕈᑎᐅᕙᑦᑐᓄᑦ 
ᐊᔾᔨᒌᙱᑦᑐᓄᑦ ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. 

 

ᑐᕌᖅᑕᐅᔪᑦ ᐃᑲᔪᖅᑕᐅᒋᐊᓖᑦ ᑕᒪᒃᑯᓄᖓ ᓇᒻᒥᓂᖃᖅᑎᐅᔪᑦ ᐱᕙᓪᓕᐊᑎᑦᓯᒍᑎᓄᑦ ᐱᓕᒻᒪᑦᓴᐃᓂᕐᒧᓪᓗ 
ᐱᓕᕆᐊᓄᑦ ᐱᒻᒪᕆᐅᔪᑦ - ᑖᒃᑯᑑᓪᓗᑎᓪᓗ - ᐊᔾᔨᒌᙱᓐᓂᖏᑦ. ᑭᒃᑯᓕᒫᓄᑦ ᒐᕙᒪᐅᓪᓗᑎᒃ, ᓄᓇᕗᑦ 
ᒐᕙᒪᒃᑯᖏᑦ ᐃᓘᓐᓇᒐᓚᖏᓐᓂᒃ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ ᐊᑐᐃᓐᓇᐅᑎᑦᓯᒋᐊᓖᑦ 
ᓄᓇᕗᒻᒥᐅᓕᒫᓄᑦ. ᐱᓕᕆᐊᑦ ᐊᑐᐃᓐᓇᐅᑎᑕᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᕌᖓᑐᐃᓐᓇᕐᖓᑕ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓄᑦ ᐃᓚᒋᔭᐅᖃᑕᐅᔪᓄᑦ ᐃᓄᓐᓄᑦ, ᑐᕌᒐᖃᓗᐊᙳᐊᖅᑐᑎᒃ ᐊᑐᓂᑦ 
ᐊᕕᑦᑐᖅᓯᒪᓂᐅᔪᓂ. 

ᐃᖅᑲᓇᐃᔭᕆᐅᖅᓴᓪᓗᑎᒃ ᐱᓕᒻᒪᑦᓴᐃᓂᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᔾᔨᒋᙱᑦᑐᓂᒃ 
ᓴᖅᑭᕈᑕᐅᕙᑦᑐᑦ 

ᐱᔭᑦᓴᓪᓗᐊᑕᕆᔭᖏᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᐅᓚᑦᓯᓂᕐᒧᑦ ᐱᓕᒻᒪᑦᓴᐃᒍᑎᓂᒃ 
ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐃᓐᓇᐃᑦ ᓄᓇᕗᒻᒥᐅᑦ. ᐊᑕᖏᑲᓴᑦᑐᒋᑦ, ᓄᓇᕗᑦ ᓯᓚᑦᑐᓴᕐᕕᒃᑯᑦ 
ᐃᓕᓐᓂᐊᕈᑎᓄᑦ ᐊᑐᐃᓐᓇᐅᑎᑕᖏᑦ ᑮᓇᐅᔭᖃᖅᑎᑕᐅᕙᑦᑐᑦ, ᑐᑭᒧᐊᖅᑎᑕᐅᓪᓗᑎᒃ 
ᓇᓗᓇᐃᖅᑕᐅᕙᑦᑐᑎᓪᓗ ᐃᖅᑲᓇᐃᔮᓄᑦ ᐱᓕᒻᒪᑦᓴᒋᐊᖃᕈᑎᓂᒃ ᐱᓕᕆᕕᐅᔪᑦ ᐃᓚᒋᔭᐅᓪᓗᑎᒃ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 
ᐃᓕᓐᓂᐊᕐᓂᓕᕆᔨᒃᑯᑦ, ᒐᕙᒪᓕᕆᔨᒃᑯᑦ (ᓯᕗᒧᐊᖃᑎᒌᑦ ᐱᓕᕆᕕᖓᓂ), ᐃᓄᓕᕆᔨᒃᑯᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. 
 

ᑲᑎᒪᖃᑎᒋᓪᓗᑎᒍ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐱᓕᕆᕕᐅᔪᓪᓗ, ᖃᐅᔨᓚᐅᖅᑐᒍᑦ ᐃᓕᓐᓂᐊᖅᑕᒥᓂᒃ 
ᐱᔭᕇᖃᑦᑕᖅᑐᑦ ᐃᓕᓐᓂᐊᕈᑎᖏᓐᓂᒃ 50 ᐳᓴᓐᑎᖏᓐᓃᕈᔪᑦᑐᑦ. ᑕᒪᓐᓇ ᑐᑭᓕᒃ ᐊᕝᕙᐃᓐᓇᖏᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᐸᑦᑐᑦ ᐱᔭᕇᖃᑦᑕᙱᓐᓂᖏᓐᓂ ᐃᓕᓐᓂᐊᖅᑕᒥᓂᒃ 
ᑐᐊᕕᕐᓇᖅᑑᒐᓗᐊᖅᑎᓪᓗᒋᑦ ᐃᖅᑲᓇᐃᔮᓄᑦ ᑐᕌᖓᔪᑦ ᐃᓐᓄᑦᑕᐅᒋᐊᖃᕐᓂᖏᓐᓂᒃ ᓄᓇᕗᒻᒥ, 
ᐃᓚᒋᔭᐅᓪᓗᑎᒃ ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐃᓄᓕᕆᓂᕐᒧᓪᓗ. ᑕᐃᒫᑦᓴᐃᓐᓇᖅ ᓄᖅᑲᑐᐃᓐᓇᐸᓐᓂᖏᓐᓂᒃ 
ᖃᐅᔨᓇᖅᑐᖅ ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐃᓕᓐᓂᐊᕈᑎᖓᓂ, ᐊᐅᓚᑕᐅᕙᑦᑐᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 
 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓛᓐᓂᓚᐅᓱᖓᖅ ᐱᓕᕆᐊᓂᒃ ᖃᐅᔨᓴᓚᐅᖅᑐᑎᒃ ᐅᓂᒃᑳᓕᐅᖅᐸᑦᑐᑦ 
ᐊᓯᖏᓐᓄᑦ ᑮᓇᐅᔭᖃᖅᑎᑦᓯᔨᐅᕙᑦᑐᓄᑦ. ᖃᐅᔨᓇᖅᑐᖅ ᑭᓱᓂᒃ ᐱᔾᔪᑎᖃᖅᑐᑎᒃ ᐱᔭᕇᖃᑦᑕᙱᓐᓂᖏᑦ: 
ᐅᐸᓗᖓᐃᔭᖅᓯᒪᙱᓗᐊᖅᑐᑦ ᐃᓕᓐᓂᐊᕈᑎᑦᓴᓄᑦ, ᒪᒃᑯᑦᑑᓗᐊᖅᑐᑦ ᐃᓱᒪᒥᒍᑦ, ᐊᔪᕐᓇᕐᓂᖓ ᓄᓇᓖᑦ 
ᐊᓯᖏᓐᓄᑦ ᓄᑦᑎᖃᑦᑕᕆᐊᖃᕐᓂᖏᑦ, ᐃᓚᒋᔭᖏᓐᓄᑦ ᐊᑦᓱᕈᕐᓇᖅᑐᒃᑰᕈᑎᖃᕐᓂᖏᓐᓄᑦ, 
ᐊᒥᒐᓗᐊᕐᓂᖏᓐᓄᑦ ᐊᑭᑐᓗᐊᙱᑦᑐᓂᒃ ᐸᐃᕆᕕᖃᙱᓗᐊᕐᓂᖏᑦ, ᑐᑦᓯᕋᖃᑦᑕᕐᓂᖏᑦ ᑮᓇᐅᔭᓂᒃ 
ᐃᑲᔫᑎᓂᒃ ᑭᖑᕙᓗᐊᖅᐸᑦᑐᑦ ᐱᒍᓐᓇᕈᓐᓃᖅᑐᑎᓪᓘᓐᓃᑦ ᐃᑲᔪᖅᑕᐅᒍᓐᓇᕐᓂᖏᑦ - ᑕᒪᒃᑯᐊ ᐃᓘᓐᓇᑎᒃ 

ᖃᐅᔨᔭᐅᓯᒪᔪᑦ ᐊᑦᑐᐃᓂᖃᖃᑦᑕᕐᓂᖏᓐᓂᒃ. ᑭᓯᐊᓂᓕ ᑐᑭᓯᓇᙱᑦᑐᖅ ᑭᓱᓂᒃ 
ᐃᑲᔪᖅᓲᑎᑕᖃᕆᐊᖃᕐᒪᖔᑦ ᐱᕚᓪᓕᖅᑎᑕᐅᒍᓐᓇᖁᓪᓗᒋᑦ ᖃᑦᓯᐅᓂᖏᑦ ᐱᔭᕇᖅᐸᑦᑐᑦ 
ᐃᓕᓐᓂᐊᖅᑕᒥᓂᒃ. 
 

ᖁᑦᑎᓂᖅᐹᒃᑯᑦ ᕿᒥᕐᕈᐃᑎᓪᓗᑕ, ᓇᓚᐅᑦᓵᕈᓐᓇᙱᑦᑐᒍᑦ ᖃᑦᓯᓂᒃ ᒥᓕᐊᓐᒐᓴᓐᓂᒃ ᑮᓇᐅᔭᓂᒃ 
ᐊᑐᖃᑦᑕᕐᒪᖔᑕ ᐱᓕᒻᒪᑦᓴᐃᒍᑎᓄᑦ ᐃᓕᓐᓂᐊᖅᑎᑦᓯᒍᑎᓄᓪᓗ ᓄᓇᕗᒻᒥᐅᓄᑦ 
ᐅᐸᓗᖓᐃᔭᖅᑕᐅᒍᓐᓇᖁᓪᓗᒋᑦ ᐃᖅᑲᓇᐃᔭᖅᓯᒍᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂ ᐊᓯᖏᓐᓂᓘᓐᓃᑦ. 
ᐅᓗᕆᐊᓇᖅᑐᒦᒍᑎᖃᒻᒪᕆᑦᑐᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᑐᐃᓐᓇᖃᑦᑕᖅᑲᑕ ᐅᑎᕐᕕᐅᔾᔮᒐᑎᒃ 
ᑕᑯᔪᒪᔭᖏᓐᓂᒃ ᓄᑖᓂᒃ ᑮᓇᐅᔭᖃᖅᑎᑦᓯᓂᒃᑯᑦ ᐱᓕᒻᒪᑦᓴᐃᒍᑎᓄᑦ ᐃᓕᓐᓂᐊᕈᑎᓄᓪᓗ ᐃᓄᓐᓄᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᓯᒍᓐᓇᖁᓪᓗᒋᑦ. 

ᐃᖅᑲᓇᐃᔭᖅᑎᖃᑦᓯᐊᕆᐊᖃᕐᓂᖅ  ᐱᐅᓯᕚᓪᓕᖅᑎᑦᓯᖁᓪᓗᒋ ᑦ  ᐱᓕᕆᐊᓂᒃ  
ᐱᔨ ᑦᓯᕋᐅᑎᓂᓪᓗ  
ᐃᖅᑲᓇᐃᔭᖅᑎᑦᓴᖃᑦᓯᐊᕐᓂᖅ ᐱᔾᔪᑎᓕᒃ ᓈᒻᒪᑦᑐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ ᐱᒍᓐᓇᕐᓂᖃᑦᓯᐊᖅᑐᓂᒃ 
ᑕᕝᕙᓂᑦᓯᐊᕐᓗᑎᒃ ᐃᓂᒋᒋᐊᓕᒻᒥᓂ, ᑐᕌᒐᖃᕐᓗᑎᒃ ᐱᓕᕆᑦᓯᐊᕐᓂᕐᒥᒃ 
ᐱᔭᕇᖅᑕᐅᕙᓪᓕᐊᖃᑦᑕᕈᓐᓇᖁᓪᓗᒋᑦ ᓂᕆᐅᒋᔭᐅᔪᑦ ᓴᖅᑭᖅᑕᐅᖁᔭᐅᓯᒪᔪᑦ. 
 

ᖃᐅᔨᓴᓚᐅᖅᑕᕗᑦ ᖃᐅᔨᔭᐅᓯᒪᔪᑦ ᑎᒥᐅᔪᑦ ᕿᒥᕐᕈᔭᐅᓚᐅᖅᑎᓪᓗᒋᑦ, ᐱᓕᕆᐊᓂᒃ ᕿᒥᕐᕈᒍᑎᒥᓂᐅᔪᑦ 
ᑕᒻᒪᖅᓯᒪᔪᖅᓯᐅᕈᑎᒥᓂᐅᔪᓪᓗ ᑐᑭᓯᐅᒪᓕᒃᑲᓐᓂᕈᒪᓪᓗᑕ ᑭᓱᓄᑦ ᑐᕌᖓᓂᖃᖅᓯᒪᒻᒪᖔᑕ 
ᐃᖅᑲᓇᐃᔭᖅᑎᖃᑦᓯᐊᕐᓂᕐᒧᑦ ᐊᐅᓚᑦᓯᑦᓯᐊᕈᓐᓇᕐᓗᑎᒃ ᐱᓕᕆᐊᓂᒃ. 

ᓇᐃᓈᖅᓯᒪᔪᑦ  

ᑭᓱᑦ ᐊᐅᓚᓂᖃᑦᓯᐊᖅᑲᑦ ᓇᐅᒃᑯᑦ ᐱᐅᓯᕚᓪᓕᖅᑕᐅᒋᐊᖃᖅᑲᑦ 

 ᒐᕙᒪᒃᑯᑦ ᐱᓕᕆᕕᖏᓕᒫᖏᑦ 
ᑎᒥᖁᑎᓕᒫᖏᓪᓗ 
ᐊᑦᓱᕉᑎᓖᓐᓇᐃᑦ 
ᐱᐅᓯᕚᓪᓕᖅᑎᑦᓯᒍᒪᓂᕐᒧᑦ 
ᐱᓕᕆᐊᓂᒃ 

 ᓄᓇᕗᑦ ᒐᕙᒪᒃᑯᖏᑦ 
ᑐᙵᕕᓕᐅᖅᐸᓪᓕᐊᔪᑦ 
ᓯᕗᓕᖅᑎᐅᒍᓐᓇᖅᑐᓂᒃ 
ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 
ᐊᔪᕈᓐᓃᕈᑎᖃᖅᐸᓪᓕᐊᓂᕐᒧᓪᓗ 

 ᓱᕐᕋᐸᓪᓕᐊᖏᑦᑐᑦ ᐊᑦᓱᕈᕐᓇᖅᑐᒃᑰᕈᑎᖏᑦ 
ᐃᓱᓕᑦᑕᕐᕕᐅᒍᑕᐅᕙᑦᑐᑦ ᐱᓕᕆᐊᖃᖅᐸᓪᓕᐊᒍᓐᓇᕐᓂᖏᓐᓂᒃ 

 ᐊᐅᓚᓂᖃᑦᓯᐊᙱᓗᐊᖅᑐᑦ ᐊᓪᓚᕝᕕᓕᕆᓂᕐᒧᑦ 
ᐱᓕᕆᔾᔪᓯᖏᑦ ᐱᓕᕆᐊᖃᖅᐸᓪᓕᐊᒍᓐᓃᕈᑕᐅᕙᑦᑐᑦ 

ᒐᕙᒪᒃᑯᑦ ᐱᓕᕆᕕᓕᒫᖏᑦ ᑎᒥᖁᑎᓕᒫᖏᓪᓗ ᐊᑦᓱᕉᑎᓖᓐᓇᐃᑦ ᐱᐅᓯᕚᓪᓕᖅᑎᑦᓯᒍᒪᓂᕐᒧᑦ 
ᐱᓕᕆᐊᓂᒃ 

ᐃᓚᖏᑦ ᐱᓕᕆᕖᑦ ᐃᓂᓪᓚᓯᒪᑦᓯᐊᖅᑐᑦ ᐃᖅᑲᓇᐃᔭᖅᑎᖃᐅᑦᓯᐊᖅᑐᑎᓪᓗ ᑲᒪᒍᓐᓇᕐᓗᑎᒃ ᐊᑕᖏᖅᑐᓂᒃ 
ᕿᒥᕐᕈᐃᒍᓐᓇᓂᕐᒥᒃ ᐱᓕᕆᕕᖏᓐᓂ ᐊᑐᐊᒐᖏᓐᓂᓪᓗ, ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ. ᐊᓯᖏᑦ 
ᓇᓖᕌᕆᐊᖃᖅᐸᑦᑐᑦ ᑭᓱᓂ ᖃᐅᔨᓴᕐᓂᐊᕐᒪᖔᕐᒥᒃ ᓇᐅᒃᑯᓪᓗ ᖃᓄᐃᓕᒋᐊᕈᑎᖃᕐᓂᐊᕐᒪᖔᕐᒥᒃ. 
ᐃᓘᓐᓇᑎᒃ ᐊᑦᓱᕉᑎᖃᕋᓱᐊᖅᑐᑦ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ. 

ᓄᓇᕗᑦ ᒐᕙᒪᒃᑯᖏᑦ ᑐᙵᕕᓕᐅᖅᐸᓪᓕᐊᔪᑦ ᓯᕗᓕᖅᑎᐅᒍᓐᓇᖅᑐᓂᒃ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 
ᐊᔪᕈᓐᓃᕈᑎᖃᖅᐸᓪᓕᐊᓂᕐᒧᓪᓗ 

ᓄᓇᕗᑦ ᒐᕙᒪᒃᑯᖏᑦ ᑭᖑᓂᑦᑎᓐᓂ ᐃᑲᔪᖅᓱᐃᖃᑦᑕᖅᓯᒪᔪᑦ ᐃᓕᓐᓂᐊᕐᓂᕐᒥᒃ ᐱᕙᓪᓕᐊᑎᑦᓯᓂᕐᒥᓪᓗ 
ᐅᓪᓗᖅᓯᐅᑎᒃᑯᑦ ᐱᓕᒻᒪᑦᓴᐃᒍᑎᓂᒃ ᐱᓕᕆᐊᑎᒍᑦ, ᑲᔪᖏᖅᓴᐃᓂᕐᒧᑦ ᐱᓕᕆᐊᑎᒍᑦ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑦᓯᕙᓪᓕᐊᓂᒃᑯᑦ ᐃᓄᓐᓂᒃ ᐃᓚᒋᔭᐅᖃᑕᐅᔪᓐᓂᒃ, ᐱᓕᕆᕕᓐᓂᓗ ᐃᑲᔪᖅᓱᐃᓂᒃᑯᑦ 
ᐃᖅᑲᓇᐃᔮᖏᓐᓄᑦ ᑐᕌᖓᔪᓂᒃ ᐃᓕᓐᓂᐊᕆᐊᑲᐃᓐᓇᓂᕐᒧᑦ ᓄᖅᑲᖓᑎᑦᓯᑲᐃᓐᓇᓂᒃᑯᑦ. ᐱᓕᕆᕕᐅᔪᑦ 
ᑲᑐᔾᔨᖃᑎᑖᖅᓯᒪᔪᑦ ᖃᓪᓗᓈᓂ ᐃᓕᓐᓂᐊᕐᕕᓐᓂᒃ ᐊᑐᐃᓐᓇᐅᑎᑦᓯᓪᓗᑎᒃ ᐃᓕᓴᕆᔭᐅᓯᒪᔪᓂᒃ 
ᐃᓕᓐᓂᐊᕈᑎᓂᒃ ᓲᕐᓗ ᐃᓕᓐᓂᐊᖅᑐᓕᕆᔨᒃᑯᑦ ᖁᑦᑎᓂᖅᐹᒥᒃ ᐱᔭᕇᕈᑎᖃᖅᑎᑦᓯᓂᖅ ᐃᓕᓐᓂᐊᕈᑎᒃᑯᒃ 
ᓯᓚᑦᑐᓴᕐᕕᔾᔪᐊᖓᑎᒍᑦ ᐳᕆᓐᔅ ᐃᐊᑦᕗᑦ ᐊᐃᓚᓐ ᓄᓇᓕᓐᓂᓗ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᓯᕗᓕᖅᑎᑦᓴᐅᓂᕐᒧᑦ ᐃᓕᓐᓂᐊᕈᑎᖓᑎᒍᑦ. 
 

ᒫᓐᓇᒫᖑᓯᒪᔪᖅ, ᒐᕙᒪᓕᕆᔨᒃᑯᑦ ᓯᕗᒧᐊᖃᑎᒌᑦ ᐃᖅᑲᓇᐃᔭᖅᑎᖏᑦ ᐋᖅᑭᑦᓱᐃᓯᒪᔪᑦ ᐃᖅᑲᓇᐃᔮᓄᑦ 
ᑐᕌᖅᑐᓂᒃ ᐃᓕᓐᓂᐊᕈᑎᓂᒃ ᐃᑲᔫᑎᓂᒃ ᐃᓄᓐᓄᑦ ᐃᓚᒋᔭᐅᖃᑕᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂ, 
ᐃᓚᒋᔭᐅᓪᓗᑎᒃ ᒐᕙᒪᒃᑯᓐᓄᓕᒫᖅ ᑐᕌᖓᔪᑦ ᐃᑲᔫᑎᑎᒍᑦ ᐃᓕᓐᓂᐊᕆᐊᑲᐃᓐᓇᕐᓗᑎᒃ 
ᓄᖅᑲᖓᑲᐃᓐᓇᕈᑎᓂᒃᒃ ᐃᖅᑲᓇᐃᔮᓄᓪᓗ ᑐᕌᖅᑐᓂᒃ ᐃᓕᓐᓂᐊᕈᑎᓂᒃ. ᓄᑖᑦ ᐃᓕᓴᕆᔭᐅᓯᒪᔪᑦ 
ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᕈᑎᓂ ᐱᒋᐊᖅᑎᑕᐅᕋᑖᖅᓯᒪᔪᖅ ᐊᔾᔨᒌᙱᑦᑐᓂᒃ ᐊᑐᓂᑦ ᐃᓕᓐᓂᐊᕈᑎᒃᑯᑦ 
ᐊᖏᔪᖅᑳᕆᔭᐅᔪᓄᑦ; ᐊᑕᖏᖅᑐᓂᒃ ᐃᓕᓐᓂᐊᕈᑎᓂᒃ ᐊᖏᔪᖅᑲᐅᑎᓄᑦ ᐊᐅᓚᑦᓯᔨᓄᑦ 
ᓯᕗᓕᖅᑎᙳᖅᐸᓪᓕᐊᔪᓄᓪᓗ ᐱᒋᐊᓛᖅᑐᑦ 2016-17-ᒥ. ᐃᓗᓕᖏᑦ ᐃᓕᓐᓂᐊᕈᑎᐅᑉ 
ᑐᕌᖓᓕᖅᑎᑕᐅᓯᒪᔪᑦ ᑐᕌᒐᖃᖁᓪᓗᒋᑦ ᓴᖅᑭᐅᒪᔪᓄᑦ ᑐᕌᖓᓂᖃᑦᓯᐊᖅᑐᓄᓪᓗ ᓄᓇᕗᒻᒧᑦ ᓄᓇᕗᑦ 
ᒐᕙᒪᒃᑯᖏᓐᓄᓪᓗ, ᐃᓕᓐᓂᐊᕈᑎᖏᑦ ᐊᑐᐃᓐᓇᐅᓪᓗᑎᒃ ᑕᒪᒃᑮᑎᒍᑦ ᐃᓄᒃᑐᑦ ᖃᓪᓗᓈᑎᑐᓪᓗ. 

ᓱᕐᕋᐸᓪᓕᐊᖏᑦᑐᑦ ᐊᑦᓱᕈᕐᓇᖅᑐᒃᑰᕈᑎᖏᑦ ᐃᓱᓕᑦᑕᕐᕕᐅᒍᑕᐅᕙᑦᑐᑦ ᐱᓕᕆᐊᖃᖅᐸᓪᓕᐊᒍᓐᓇᕐᓂᖏᓐᓂᒃ 

ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᐅᖃᖅᓯᒪᔪᑦ ᓱᓕ ᐃᖅᑲᓇᐃᔭᖅᑎᑭᑦᓴᓗᐊᕐᓂᕐᒥᓂᒃ 
ᐊᑦᓱᕈᕐᓇᖅᑐᒃᑰᖅᐸᑦᑐᑎᓪᓗ ᑲᒪᒐᓱᐊᖅᑐᑎᒃ ᐱᓕᕆᐊᖑᒋᐊᓕᓕᒫᓂᒃ ᒪᓕᒐᓱᐊᖅᑐᑎᒃ ᑐᕌᒐᒥᓐᓂᒃ. 
ᐃᓱᒫᓘᑕᐅᔪᑦ ᐃᖅᑲᓇᐃᔭᖅᑎᑭᑦᓴᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᐃᓘᓐᓇᖏᓐᓂ ᐱᓕᕆᐊᓂᒃ ᑎᒥᐅᔪᓂᓪᓗ 
ᕿᒥᕐᕈᐃᑎᓪᓗᑕ, ᐅᓂᒃᑳᓕᐊᒥᓂᖏᓐᓂᓗ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ. ᐃᓚᒋᔭᐅᓪᓗᑎᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐃᖅᑲᓇᐃᔭᖅᑎᑭᑦᓴᕐᓂᖅ. 
 
ᐃᓚᖏᓐᓂ, ᐃᖅᑲᓇᐃᔭᖅᑎᑭᑦᓴᕐᓂᖏᑦ ᑐᑭᓯᓇᖅᑐᒥᒃ ᐱᔾᔪᑎᓖᑦ ᐊᔪᕐᓇᖅᑑᓂᖓᓂᒃ ᐃᖅᑲᓇᐃᔮᓂᒃ 
ᐃᓐᓄᑦᓯᒐᓱᐊᖃᑦᑕᕐᓂᕐᒧᑦ ᖃᐅᔨᒪᔨᑕᐅᒋᐊᓕᓐᓂᒃ ᐱᔪᓐᓇᕐᓂᖃᑦᓯᐊᕆᐊᖃᕐᓂᖏᓐᓄᓪᓗ ᐃᖅᑲᓇᐃᔮᓄᑦ. 
ᐊᓯᖏᓐᓂ, ᐃᖅᑲᓇᐃᔮᑦ ᐃᓐᓄᑦᑕᐅᓯᒪᖃᑦᑕᙱᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᖃᙱᓗᐊᕐᓂᕐᒧᑦ. 

ᐊᐅᓚᓂᖃᑦᓯᐊᙱᓗᐊᖅᑐᑦ ᐊᓪᓚᕝᕕᓕᕆᓂᕐᒧᑦ ᐱᓕᕆᔾᔪᓯᖏᑦ ᐱᓕᕆᐊᖃᖅᐸᓪᓕᐊᒍᓐᓃᕈᑕᐅᕙᑦᑐᑦ 

ᓱᓕᔪᖅᓴᖅᑐᒍᑦ ᐃᖅᑲᓇᐃᔭᖅᑎᑦᓴᖃᑦᓯᐊᕈᓐᓇᕐᓂᖏᑦ ᓇᐅᒃᑯᓕᒫᖅ ᖁᑦᑎᓐᓂᓕᕇᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂ ᑐᕌᓕᖔᖅᑎᑕᐅᕙᓐᓂᖏᓐᓂᒃ ᐊᐅᓚᑦᓯᒍᓐᓇᕐᓂᖏᑦ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ 
ᐃᖅᑲᓇᐃᔮᖃᖔᓕᖅᑐᑎᒃ ᐱᓕᕆᕕᖏᓐᓂ ᐊᓪᓚᕝᕕᓕᕆᓂᕐᒨᖓᔪᓂᒃ ᐱᕚᓪᓕᕈᑕᐅᔾᔮᙱᑦᑐᓂᒃ 
ᓄᓇᕗᒻᒥᐅᓄᑦ. ᑕᒪᓐᓇ ᐱᔾᔪᑎᓕᒃ ᓇᓗᓇᐃᕈᑎ ᑐᓴᖃᑦᑕᓚᐅᖅᑕᑦᑎᓐᓂᒃ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᓯᑎᓪᓗᑕ ᑲᑎᒪᖃᑎᖃᖃᑦᑕᑎᓪᓗᑕᓗ, ᐱᓕᕆᔾᔪᑎᑕᖃᙱᒻᒪᑦ ᓯᕗᓪᓕᖅᐹᒥ ᕿᒥᕐᕈᓂᑦᑎᓐᓂ 
ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᑕ ᓄᐊᑦᓯᒍᓐᓇᓂᕐᒥᒃ ᓇᓗᓇᐃᕈᑎᓂᒃ 
ᐊᐅᓚᑦᓯᐊᙱᓐᓂᐅᔪᓂᒃ ᐊᓪᓚᕝᕕᓐᓂ ᐱᓕᕆᔾᔪᓯᖏᓐᓂ. 

ᓇᓗᓇᐃᕈᑏᑦ  ᓴᖅᑭᖅᑕᐅᔪᒥᓂ ᕐᓂᒃ  ᐱᔭᕇᖅᑕᐅᓯᒪᔪᓂᒃ  
ᓴᖅᑭᖅᑕᐅᔪᒥᓃᑦ ᓂᕆᐅᒋᔭᐅᓯᒪᔪᑦ ᐃᓱᓕᑦᓯᒪᓕᖅᑎᓪᓗᒍ ᐱᒋᐊᖅᑎᑕᐅᓯᒪᔪᖅ. ᓇᓗᓇᐃᖅᓯᒪᔫᔮᖅᑐᖅ 
ᖃᐅᔨᓇᖅᑐᓂᒃ ᐊᓯᔾᔨᖅᑐᖃᖅᑐᒥᓂᐅᓂᖓᓂᒃ ᓲᕐᓘ, ᐃᓱᓕᕝᕕᖓᓂ ᖃᓄᐃᓕᕐᓂᖓ ᐊᔾᔨᐅᙱᑦᑑᔮᖅᑐᖅ 
ᐱᒋᐊᙵᕐᓂᖓᓂᒃ ᖃᓄᐃᓕᖓᓂᕆᓚᐅᖅᑕᖓᓂᒃ ᖃᓄᐃᓕᒋᐊᕈᑕᐅᓚᐅᖅᑎᓪᓗᒍ. 
ᓴᖅᑭᖅᑕᐅᔪᒥᓃᑦ ᓇᓗᓇᐃᖅᑕᓯᒪᒍᓐᓇᖅᑐᑦ ᖃᓄᑎᒋᐅᓂᖏᓐᓂᒃ ᐱᐅᓂᖏᓐᓂᓪᓘᓐᓃᑦ 
ᑐᕌᖓᒍᓐᓇᖅᑐᑎᓪᓗ ᒫᓐᓇᒫᒧᑦ, ᐅᑯᓂᐅᓗᐊᙱᑦᑐᒧᑦ ᐊᑯᓂᐅᔪᒧᓪᓘᓐᓃᑦ. 
 

ᓯᕗᓪᓕᖅᐹᖓᒥ ᕿᒥᕐᕈᓂᕆᓚᐅᖅᑕᕗᑦ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᓪᓗᑕ, ᕿᒥᕐᕈᓚᐅᖅᑐᒍᑦ 
ᓄᓇᕗᑦ ᒐᕙᒪᒃᑯᖏᑕ ᐸᕐᓇᐅᑎᖏᓐᓂᒃ, ᖃᓄᖅᑑᕈᑎᖏᓐᓂᒃ, ᖃᓄᐃᓕᒋᐊᕈᑎᖃᕐᓂᕐᒧᑦ 
ᐸᕐᓇᐅᑎᖏᓐᓂᒃ, ᑎᒥᐅᔪᑦ ᐱᓕᕆᕕᐅᔪᓪᓗ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂᒃ 
ᓇᓗᓇᐃᖅᓯᒐᓱᐊᖅᑐᑕ ᓂᕆᐅᒋᔭᐅᓯᒪᔪᓂᒃ ᓴᖅᑭᖅᑕᐅᒋᐊᓕᒥᓂᕐᓂᒃ ᐱᓕᕆᐊᓄᑦ 
ᖃᓄᐃᓕᒋᐊᕈᑕᐅᓯᒪᒻᒪᖓᑕᓗ ᑲᒪᒋᔭᐅᕙᓪᓕᐊᑎᓪᓗᒋᑦ. 

ᓇᐃᓈᖅᓯᒪᔪᑦ  

ᑭᓱᑦ ᐊᐅᓚᓂᖃᑦᓯᐊᖅᑲᑦ ᓇᐅᒃᑯᑦ ᐱᐅᓯᕚᓪᓕᖅᑕᐅᒋᐊᖃᖅᑲᑦ 

 ᒐᕙᒪᒃᑯᑦ ᑎᒥᖁᑎᖏᑦ 
ᐱᐅᓯᕙᓪᓕᐊᑎᑦᓯᔪᑦ 
ᑎᒥᖁᑎᖏᑕ ᐸᕐᓇᐅᑎᖏᓐᓂᒃ 

 ᐃᓚᖏᑦ ᐱᓕᕆᕖᑦ 
ᐋᖅᑭᑦᓱᐃᔪᑦ ᖃᓄᖅᑑᕈᑎᓂᒃ 
ᐸᕐᓇᐅᑎᓂᒃ 
ᓇᓗᓇᐃᔭᐃᒍᑎᒋᓗᒋᑦ 
ᓯᕗᓪᓕᐅᑎᒍᒪᔭᖏᑦ 

 ᐊᑐᖅᑕᐅᒍᒪᓂᖓ 
ᐊᐅᓚᑦᓯᐊᕐᒪᖔᑕ ᓇᓗᓇᐃᕈᑏᑦ 
ᐱᕙᓪᓕᐊᑐᐃᓐᓇᖅᑐᖅ 

 ᐱᓕᕆᕕᐅᔪᑦ 
ᐅᓂᒃᑳᓕᐅᖃᑦᑕᖅᑐᖅ 
ᐱᔭᕇᖅᐸᓪᓕᐊᔭᖏᓐᓂᒃ 
ᐊᔾᔨᒌᙱᑦᑐᒃᑯᑦ 

 ᑮᓇᐅᔭᓂᒃ ᑐᓂᕐᕈᓯᐊᖅᑖᐸᑦᑐᑦ 
ᐃᑲᔫᓯᐊᖅᑖᐸᑦᑐᓪᓗ 
ᓂᕆᐅᒋᔭᐅᔪᑦ 
ᐅᓂᒃᑳᓕᐅᖃᑦᑕᖁᔭᐅᓪᓗᑎᒃ 
ᓴᖅᑭᕈᑎᒥᓂᖏᓐᓂᒃ 

 ᓄᓇᕗᑦ ᒐᕙᒪᒃᑯᖏᑦ ᓱᓕ ᐋᖅᑭᑦᓱᐃᓯᒪᙱᑦᑐᑦ 
ᐱᒻᒪᕆᐅᔪᓂᒃ ᐊᑯᓂᐅᔪᒧᑦ ᐸᕐᓇᐅᑎᓂᒃ 

 ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑕ 
ᐋᖅᑭᑦᑕᐅᓯᒪᓂᖏᑦ ᐃᓚᒋᓕᐅᔾᔨᓯᒪᙱᑦᑐᑦ 
ᓴᖅᑭᖅᑕᐅᓂᐊᖅᑐᓂᒃ 

 ᐊᐅᓚᓂᖃᑦᓯᐊᕐᒪᖔᑕ ᖃᐅᔨᓴᕈᓐᓇᕐᓂᖅ ᐊᔪᕐᓇᙱᑦᑑᒋᐊᓕᒃ 
 ᐅᓂᒃᑳᓕᐅᖃᑦᑕᕐᓂᖅ ᓴᖅᑭᖅᑕᐅᓯᒪᔪᓂᒃ ᐱᓕᕆᕕᓐᓂ 

ᐱᑕᖃᐅᙱᓗᐊᖅᑐᖅ 
 ᐅᓗᕆᐊᓇᖅᑐᒦᒍᑎᓖᑦ ᐱᓕᕆᐊᖃᒃᑲᓐᓂᕐᓂᐊᖅᑲᑕ ᓄᑖᓂᒃ 

ᖃᓄᖅᑑᕈᑕᐅᓯᒪᔪᓂᒃ ᐱᓕᕆᐊᓂᒃ 
 

ᒐᕙᒪᒃᑯᑦ ᑎᒥᖁᑎᖏᑦ ᐱᐅᓯᕙᓪᓕᐊᑎᑦᓯᔪᑦ ᑎᒥᖁᑎᖏᑕ ᐸᕐᓇᐅᑎᖏᓐᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᓄᓇᕗᑦ ᓯᓚᑦᑐᓴᕐᕕᒃᑯᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᓯᒪᔪᐃᓐᓇᐃᑦ ᐊᑦᓱᕉᑎᖃᕐᓂᕐᒥᓂᒃ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᑎᒥᖁᑎᖏᑕ 
ᐸᕐᓇᐅᑎᖏᓐᓂᒃ ᐊᕐᕌᒍᑕᒫᖅᓯᐅᑎᖏᓐᓂᓪᓗ ᐅᓂᒃᑳᓕᐊᖏᓐᓂᒃ ᖃᓄᖅᑑᕈᑎᖃᕐᓂᒃᑯᑦ 
ᐸᕐᓇᐅᑎᖃᕐᓂᒃᑯᑦ; ᑐᑭᓯᓇᕐᓂᖅᓴᓂᒃ ᓇᓗᓇᐃᖅᓯᓯᒪᕙᑦᑐᑎᒃ ᑐᕌᒐᖏᓐᓂᒃ, ᐱᔾᔪᑎᖏᓐᓂᒃ, 

ᓯᕗᓪᓕᐅᑎᒍᒪᔭᖏᓐᓂᒃ, ᐊᓯᖏᓐᓂᓪᓗ ᐱᓕᕆᐊᖃᖅᐸᓪᓕᐊᓂᕐᒧᑦ ᓇᓗᓇᐃᕈᑎᓂᒃ; ᐊᒻᒪᓗ/ᐅᕝᕙᓗ 
ᓇᓕᒧᒌᓕᖅᑎᑕᐅᓯᒪᓂᖏᓐᓂᒃ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂᒃ ᑎᒥᖁᑎᖏᑕᓗ ᐸᕐᓇᐅᑎᖏᓐᓂᒃ. 

ᐃᓚᖏᑦ ᐱᓕᕆᕖᑦ ᐋᖅᑭᑦᓱᐃᔪᑦ ᖃᓄᖅᑑᕈᑎᓂᒃ ᐸᕐᓇᐅᑎᓂᒃ ᓇᓗᓇᐃᔭᐃᒍᑎᒋᓗᒋᑦ 
ᓯᕗᓪᓕᐅᑎᒍᒪᔭᖏᑦ 

ᐊᒥᓱᑦ ᐱᓕᕆᕕᐅᔪᑦ ᐱᓕᕆᐊᖃᖅᐸᓪᓕᐊᔪᑦ ᖃᓄᖅᑑᕈᑎᒃᑯᑦ ᐸᕐᓇᐅᑎᖃᖃᑦᑕᓂᕐᒥᒃ ᑐᕌᒐᖃᕈᒪᓪᓗᑎᒃ 
ᓯᕗᓪᓕᐅᔾᔭᐅᒋᐊᓕᓐᓂᓪᓗ ᐋᖅᑭᑦᓱᐃᒍᒪᓪᓗᑎᒃ, ᐱᓗᐊᖅᑐᒥ ᒐᕙᒪᒃᑯᑦ ᑐᕌᒐᖏᑦ ᓇᓗᓇᐃᖅᓯᒪᔪᓂᒃ 
ᑐᕌᒐᖃᖃᑦᑕᙱᒻᒪᑕ. ᐃᓚᖏᑦ ᐱᓕᕆᕕᐅᔪᑦ ᐋᖅᑭᑦᓱᐃᕙᓪᓕᐊᔪᑦ ᐸᕐᓇᐅᑎᖃᖅᑐᑎᓪᓘᓐᓃᑦ 
ᐋᖅᑭᑦᓱᐃᓂᕐᒧᑦ ᐊᕐᕌᒍᑕᒫᖅᓯᐅᑎᓂᒃ ᐸᕐᓇᐅᑎᓂᒃ, ᐊᑐᕋᑦᓴᐅᓗᐊᖅᑐᑎᒃ ᒐᕙᒪᒃᑯᑦ ᐃᓗᐊᓃᓐᓇᖅ. 
 

ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᑦᓱᐃᓯᒪᔪᑦ ᓯᕗᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᐸᕐᓇᐅᑎᒥᒃ, 
ᐃᔾᔪᐊᕋᑦᓴᑦᓯᐊᖑᒍᓐᓇᖅᑐᖅ ᐊᓯᖏᓐᓄᑦ ᐱᓕᕆᕕᐅᔪᓄᑦ. ᑖᓐᓇ ᐸᕐᓇᐅᑎᖓᑦ 2015-2016-ᒧᑦ 
ᓇᓗᓇᐃᔭᐃᒍᑕᐅᓯᒪᔪᖅ ᖃᓄᖅ ᐱᓕᕆᕕᐅᔪᑦ ᒪᓕᖃᑦᑕᕐᒪᖔᑕ ᑐᕌᒐᐅᑎᑕᐅᔪᓂᒃ ᓯᕗᒧᑦ ᐊᑉᓗᖅᑕᒥ, 
ᓇᓗᓇᐃᔭᐃᒍᑕᐅᓪᓗᓂ ᐱᓕᕆᐊᖑᓂᐊᖅᑐᓂᒃ ᐊᒡᒍᑐᖅᑕᐅᓯᒪᔪᓂᒃ ᐱᓕᕆᕕᖓᓂ, 
ᓇᓗᓇᐃᔭᐃᒍᑕᐅᓪᓗᓂᓗ ᐱᓕᕆᐊᓂᒃ, ᓴᓇᔭᑦᓴᓂᒃ ᓵᑕᒃᓴᐅᒍᑎᑦᓴᓂᓪᓗ ᐊᑐᓂᑦ ᐱᓕᕆᐊᖑᒋᐊᓕᓐᓄᑦ. 
ᑐᕌᖓᓕᖅᑎᑕᐅᓯᒪᔪᑦ ᐸᕐᓇᐅᑎᒥ ᐱᓗᐊᙳᐊᖅᑐᓂᒃ ᖃᓄᖅ ᖃᓄᐃᓕᐅᕈᑕᐅᔪᑦ ᑐᕌᖓᓂᖃᕐᒪᖔᑕ 
ᐃᑲᔪᖅᓱᐃᒻᒪᖔᑕᓗ ᐊᖏᔫᑕᐅᓂᖅᓴᓄᑦ ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ ᐱᓕᕆᕕᖓᓂ ᒐᕙᒪᒃᑯᓐᓂᓗ. 

ᐊᑐᖅᑕᐅᒍᒪᓂᖓ ᐊᐅᓚᑦᓯᐊᕐᒪᖔᑕ ᓇᓗᓇᐃᕈᑏᑦ ᐱᕙᓪᓕᐊᑐᐃᓐᓇᖅᑐᖅ 

ᐱᓗᐊᙳᐊᖅᑐᓂᒃ ᐊᐅᓚᑕᐅᑦᓯᐊᕐᒪᖔᑕ ᓇᓗᓇᐃᕈᑎᓂᒃ ᖃᐅᔨᓴᖅᐸᓪᓕᐊᒍᑕᐅᒍᓐᓇᖅᑐᑦ 
ᖃᓄᐃᓕᐅᕈᑕᐅᕙᓪᓕᐊᔪᓂᒃ ᓴᖅᑭᖅᑕᐅᒋᐊᓕᓐᓄᑦ. ᓇᓗᓇᐃᕈᑎᑕᖃᙱᓗᐊᖅᑐᖅ 
ᐊᑐᖅᑕᐅᖏᓐᓇᖃᑦᑕᕐᒪᖔᑕ ᐱᓗᐊᙳᐊᖅᑐᓂᒃ ᐊᐅᓚᑕᐅᑦᓯᐊᕐᒪᖔᑕ ᓇᓗᓇᐃᕈᑏᑦ ᓄᓇᕗᑦ 
ᒐᕙᒪᒃᑯᖏᓐᓂ, ᓇᓗᓇᐃᖅᓯᒍᒪᔪᒍᑦ ᐃᓚᖏᑦ ᐱᓕᕆᕕᐅᔪᑦ ᐋᖅᑭᑦᓱᐃᕙᓪᓕᐊᒻᒪᑕ 
ᐱᒍᓐᓇᖅᓯᕙᓪᓕᐊᓂᕐᒧᑦ ᐊᑐᖃᑦᑕᓂᕐᒧᑦ ᐱᓗᐊᙳᐊᖅᑐᓂᒃ ᐊᐅᓚᑕᐅᑦᓯᐊᕐᒪᖔᑕ ᓇᓗᓇᐃᕈᑎᓂᒃ. ᐅᑯᐊ 
ᓲᕐᓘᕈᑎᒋᒍᓐᓇᖅᑕᕗᑦ: 
 ᐃᓕᓐᓂᐊᕐᓂᓕᕆᔨᒃᑯᑦ ᓯᕗᓪᓕᖅᐹᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓᑦ ᐃᓚᒋᓕᐅᔾᔨᓯᒪᔪᖅ 

“ᓇᓗᓇᐃᕈᑏᑦ ᑲᔪᓯᑦᓯᐊᕐᓂᖃᕐᒪᖔᑕ” ᐅᕝᕙᓘᓐᓃᑦ ᐱᓗᐊᙳᐊᖅᑐᓂᒃ ᐊᐅᓚᓂᖃᑦᓯᐊᕐᒪᖔᑕ 
ᓇᓗᓇᐃᕈᑎᓂᒃ ᖃᓄᐃᓕᐅᕈᑎᖏᑦ ᖃᐅᔨᓴᕈᑕᐅᖃᑦᑕᕐᓂᐊᕐᓗᑎᒃ. 

 

 ᓯᕗᓪᓕᖅᐹᖅᓯᐅᑎᖓᓂ ᓄᑖᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᖃᓄᖅᑑᕈᑎᖓᓂ, “ᐊᕙᑎᓕᕆᔨᒃᑯᑦ 
ᐃᓚᒋᓕᐅᔾᔨᓯᒪᔪ “ᖃᐅᔨᓴᖅᐸᓪᓕᐊᓂᖅ ᖃᓄᐃᓕᐅᕈᑎᒋᕙᓪᓕᐊᔭᑦᑎᓐᓂᒃ,” ᐃᓚᒋᓕᐅᔾᔨᓯᒪᓪᓗᓂ 
ᐱᓗᐊᙳᐊᖅᑐᓂᒃ ᓇᓗᓇᐃᕈᑎᓂᒃ ᐊᑐᓂᑦ ᑐᙵᕕᐅᔪᓂᒃ ᖃᓄᖅᑑᕈᑎᖓᓂ. 

 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᑦᓯᓯᒪᔪᑦ ᓇᓗᓇᐃᕈᑎᓂᒃ ᑐᙵᕕᐅᓂᐊᖅᑐᓂᓪᓗ ᑐᑭᓯᒋᐊᕈᑎᓂᒃ 
ᖃᓄᐃᓕᐅᕈᑎᒋᕙᓪᓕᐊᔭᖏᓐᓄᑦ ᐊᑐᓂᑦ ᑐᕌᒐᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᓄᖅᑑᕈᑎᖏᑦ ᖃᐅᔨᓴᖅᑕᐅᒍᑎᐅᖃᑦᑕᕐᓂᐊᖅᑐᓂᒃ. 

 

 ᒪᓕᒐᓕᕆᔨᒃᑯᑦ ᐅᓂᒃᑳᓕᐅᖅᐸᑦᑐᑦ ᐊᕐᕌᒍᑕᒫᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐊᐅᓚᑕᖏᓐᓂᒃ 
ᐃᖅᑲᖅᑐᐃᕕᒻᒥᓗ ᐊᐅᓚᑕᐅᓂᐅᔪᓂᒃ, ᐊᕐᕌᒍᑕᒫᑦ ᑐᑭᓯᒋᐊᕈᑎᑕᖃᖅᑐᓂ ᖃᓄᐃᑦᑑᓂᖏᓐᓂᒃ 
ᖃᑦᓯᐅᖃᑦᑕᕐᓂᖏᓐᓂᓪᓗ ᐸᓯᔭᑦᓴᐅᒍᑎᒥᓂᐅᔪᑦ, ᐃᖅᑲᖅᑐᐃᒍᑎᒥᓂᐅᔪᑦ ᑎᑎᕋᖅᓯᒪᔪᓪᓗ 
ᐃᖅᑲᖅᑐᐃᕕᐅᑉ ᓵᖓᓅᕈᑕᐅᕙᑦᑐᓂᒃ ᖃᓄᕐᓗ ᖃᐅᔨᓴᖅᑕᐅᒍᓐᓇᕐᒪᖔᑕ ᐃᖅᑲᖅᑐᐃᕕᒃᑯᑦ 
ᐊᐅᓚᑦᓯᓂᕆᔭᖏᑦ ᐱᐅᓯᕚᓪᓕᖅᑕᐅᖁᓪᓗᒍ ᐊᑐᐃᓐᓇᖃᕐᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐊᑯᓂᐅᓗᐊᖃᑦᑕᖁᓇᒋᓪᓗ ᐃᖅᑲᖅᑐᐃᕕᒃᑰᕈᑕᐅᒋᐊᓖᑦ. 

ᐱᓕᕆᕕᐅᔪᑦ ᐅᓂᒃᑳᓕᐅᖃᑦᑕᖅᑐᖅ ᐱᔭᕇᖅᐸᓪᓕᐊᔭᖏᓐᓂᒃ ᐊᔾᔨᒌᙱᑦᑐᒃᑯᑦ 

ᐃᓚᖏᑦ ᐱᓕᕆᕖᑦ ᐊᑦᓱᕉᑎᖃᖅᐸᑦᑐᑦ ᐋᖅᑭᑦᓱᐃᓪᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ 
ᓇᓗᓇᐃᔭᐃᔪᓂᒃ ᐱᔭᕇᖅᓱᖅᑕᐅᓯᒪᔪᓂᒃ ᐱᓕᕆᕕᖏᓐᓂ. ᐊᓯᖏᑦ ᐋᖅᑭᑦᓱᐃᒐᓱᐊᖅᐸᑦᑐᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ ᐊᑐᓂᑦ ᐱᓕᕆᐊᓄᑦ. ᐱᔾᔪᑎᖃᕋᓗᐊᖅᑐᑎᒃ ᐅᓂᒃᑳᓕᐅᖃᑦᑕᓂᕐᒥᒃ 
ᐊᕐᕌᒍᑕᒫᑦ, ᕿᒥᕐᕈᓚᐅᖅᑎᓪᓗᑕ ᖃᐅᔨᓇᓚᐅᖅᑐᖅ ᖃᑦᓰᓐᓇᐃᑦ ᐱᓕᕆᕖᑦ ᒪᓕᖃᑦᑕᙱᑦᑐᑦ 
ᐸᕐᓇᑕᐅᓯᒪᔪᓂᒃ ᖃᖓᒃᑯᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᐅᓪᓗᖅᓯᐅᑎᖏᓐᓂᒃ. 
 

ᐱᓕᕆᕖᑦ ᑮᓇᐅᔭᖅᑖᖅᐸᑦᑐᑦ ᐊᓯᖏᓐᓂᒃ ᑎᒥᐅᔪᓂᒃ (ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ) ᓂᕆᐅᒋᔭᐅᕙᑦᑐᑦ 
ᐅᓂᒃᑳᓕᐅᖁᔭᐅᓪᓗᑎᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓚᐅᕐᒪᖔᑕ, ᐃᓚᒋᔭᐅᓪᓗᑎᒃ 
ᖃᓄᐃᓕᐅᕈᑎᒋᕙᓪᓕᐊᓯᒪᔭᖏᑦ ᓂᕆᐅᒋᔭᐅᔪᓄᑦ ᓴᖅᑭᖅᑕᐅᒋᐊᓕᓐᓄᑦ. ᑕᐃᒪᐃᒻᒪᑦ, ᐊᒥᓱᓂᒃ ᒐᕙᒪᒃᑯᑦ 
ᐃᓗᐊᓂ ᐅᓂᒃᑳᓕᐊᒥᓂᖅᑕᓕᒃ ᓇᓗᓇᐃᔭᐃᒍᑕᐅᔪᓂᒃ ᓂᕆᐅᒋᔭᐅᓯᒪᔪᓂᒃ ᓴᖅᑭᖅᑕᐅᒋᐊᓕᓐᓂᒃ 
ᐅᓂᒃᑳᓕᐊᓂᓪᓗ ᖃᓄᐃᓕᐅᕈᑕᐅᕙᓪᓕᐊᓯᒪᒻᒪᖔᑕ. ᐊᒥᓱᐊᖅᑎ, ᖃᓄᐃᓕᐅᕈᑕᐅᕙᓪᓕᐊᓯᒪᔪᓄᑦ 
ᐅᓂᒃᑳᓕᐊᒥᓃᑦ ᑐᕌᒐᖃᖅᑐᑦ ᖃᓄᐃᓕᐅᕈᑎᒥᓂᕐᓂᒃ ᐱᓕᕆᐊᒥᓂᕐᓂᓪᓗ ᓴᖅᑭᖅᑕᐅᒋᐊᓕᓐᓂᒃ 
ᐱᔾᔪᑎᖃᙱᖔᖅᑐᑎᒃ. 

ᑮᓇᐅᔭᓂᒃ ᑐᓂᕐᕈᓯᐊᖅᑖᐸᑦᑐᑦ ᐃᑲᔫᓯᐊᖅᑖᐸᑦᑐᓪᓗ ᓂᕆᐅᒋᔭᐅᔪᑦ ᐅᓂᒃᑳᓕᐅᖃᑦᑕᖁᔭᐅᓪᓗᑎᒃ 
ᓴᖅᑭᕈᑎᒥᓂᖏᓐᓂᒃ 
ᑮᓇᐅᔭᓂᒃ ᑐᓂᕐᕈᓯᐊᖅᑖᕈᑏᑦ ᐃᑲᔫᓯᐊᖅᑖᕈᑏᓪᓗ ᐱᒻᒪᕆᐅᓪᓗᑎᒃ ᓇᒥᑐᐃᓐᓇᖅ ᒐᕙᒪᓄᑦ 
ᑮᓇᐅᔭᖅᑖᖅᑎᑦᓯᒍᑎᐅᕙᑦᑐᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᓪᓗ ᐱᓕᕆᐊᖃᖅᐸᑦᑐᓄᑦ ᐃᓅᓯᓕᕆᓂᕐᒧᑦ, 
ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᐅᕈᑎᑦᓴᓂᓪᓗ ᐱᕚᓪᓕᕈᑎᑦᓴᖃᕐᓂᕐᒧᑦ. ᐸᕐᓇᑕᐅᓯᒪᑦᓯᐊᖅᑐᑦ ᑮᓇᐅᔭᓂᒃ 
ᑐᓂᕐᕈᓯᐊᖅᑖᕈᑏᑦ ᐃᑲᔫᓯᐊᖅᑖᕈᑏᓪᓗ ᐃᑲᔪᕐᓂᖃᕈᓐᓇᒻᒪᕆᑦᑐᑦ ᐱᓕᕆᐊᖑᒍᓐᓇᕐᓂᖏᓐᓄᑦ ᒐᕙᒪᒃᑯᑦ 
ᓯᕗᓪᓕᐅᑎᒍᒪᓯᒪᔭᖏᓐᓂᒃ. ᑭᓯᐊᓂᓕ, ᐊᔪᕐᓇᖅᑑᒍᓐᓇᖅᑐᖅ ᒐᕙᒪᒃᑯᓐᓄᑦ ᖃᐅᔨᓴᕋᓱᐊᖅᑎᓪᓗᒋᑦ 
ᐱᕚᓪᓕᕈᑕᐅᖃᑦᑕᕐᓂᖏᓐᓂᒃ ᑮᓇᐅᔭᖃᖅᑎᑦᓯᒍᑎᖏᓐᓂᒃ, ᑭᒃᑯᑐᐃᓐᓇᐃᑦ ᒥᑭᔫᑏᓪᓗ ᑎᒥᐅᔪᑦ 
ᐱᔪᓐᓇᕐᓂᖃᓗᐊᕈᓐᓇᙱᒻᒪᑕ ᐱᓕᕆᔾᔪᑎᑦᓴᖃᙱᓗᐊᖅᑐᑎᓪᓗ ᐅᓂᒃᑳᓕᐅᕈᑎᖃᕈᓐᓇᓂᕐᒧᑦ 
ᓴᖅᑭᖅᑕᐅᓯᒪᔪᓂᒃ ᖃᓄᐃᓕᐅᕈᑎᒥᓂᖏᓐᓄᑦ. 
 

ᐱᓕᕆᕕᐅᔪᑦ ᕿᒥᕐᕈᐃᖃᑦᑕᑎᓪᓗᒋᑦ ᐋᖅᑭᒋᐊᕆᖃᑦᑕᑎᓪᓗᒋᓪᓗ ᑮᓇᐅᔭᓂᒃ ᑐᓂᕐᕈᓯᐊᖅᑖᕈᑎᑦ 
ᐃᑲᔫᓯᐊᖅᑖᕈᑏᓪᓗ ᐊᑐᐊᒐᖏᓐᓂᒃ, ᐊᒥᓱᑦ ᓴᙱᓕᖅᐹᓪᓕᖅᑎᑦᓯᒋᐊᖅᓯᒪᔪᑦ ᓂᕆᐅᒋᔭᐅᔪᓂᒃ 
ᑮᓇᐅᔭᖅᑖᖅᑎᑕᐅᕙᑦᑐᑦ ᓇᓗᓇᐃᔭᐃᒐᔭᕐᓂᖏᓐᓂᒃ ᑐᕌᒐᖏᓐᓂᒃ, ᐱᔾᔪᑎᖏᓐᓂᒃ 
ᓴᖅᑭᖅᑕᐅᓂᐊᖅᑐᓂᓪᓗ ᖃᓄᐃᓕᐅᕈᑎᖏᑎᒍᑦ, ᐅᓂᒃᑳᓕᐅᖃᑦᑕᕐᓂᐊᕐᓂᖏᓐᓂᓪᓗ ᓴᖅᑭᖅᑕᐅᔪᓂᒃ 
ᐱᔭᕇᖅᑕᐅᓯᒪᓕᖅᑎᓪᓗᒍ ᐱᓕᕆᐊᖏᑦ ᑮᓇᐅᔭᖃᖅᑎᑕᐅᒍᑎᖏᓪᓘᓐᓃᑦ. ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ 
ᐊᑐᐊᒐᐃᑦ ᐃᓗᓕᖃᕐᒥᔪᑦ ᓇᓗᓇᐃᔭᖅᓯᒪᓂᖅᓴᓂᒃ ᑮᓇᐅᔭᓕᕆᓂᕐᒧᑦ ᒪᓕᑦᑕᐅᒋᐊᓕᓐᓂᒃ, 
ᐃᓚᒋᔭᐅᓪᓗᑎᒃ ᑮᓇᐅᔭᖅᑖᖅᑎᑕᐅᓯᒪᔪᖅ ᐅᖓᑖᓄᑦ $50,000 ᑐᓂᓯᒋᐊᖃᕐᓂᖏᓐᓂᒃ ᐊᕐᕌᒎᑉ ᕿᑎᐊᓂ 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐊᕐᕌᒎᓪᓗ ᓄᙳᐊᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ 
ᑎᑎᕋᖅᓯᒪᔪᓂᒃ. ᓴᙱᓕᖅᐹᓪᓕᖅᑕᐅᓯᒪᒐᓗᐊᖅᑎᓪᓗᒍ ᓵᑕᒃᓴᐅᔾᔪᑎᖃᕆᐊᖃᕐᓂᖏᑦ 
ᑐᑭᓯᓇᑦᓯᐊᕆᐊᖃᕐᓂᖏᓐᓂᓪᓗ, ᒪᓕᑦᑕᐅᒋᐊᖃᕐᓂᖓ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ 
ᑎᑎᕋᖅᑕᐅᓯᒪᔪᓂᒃ ᐊᑭᑐᓗᐊᑐᐃᓐᓇᕆᐊᓕᒃ ᑮᓇᐅᔭᖅᑖᖅᑎᑕᐅᓯᒪᔪᓄᑦ ᖃᑦᓰᓐᓇᕐᓂᒃ. 

ᓄᓇᕗᑦ ᒐᕙᒪᒃᑯᖏᑦ ᓱᓕ ᐋᖅᑭᑦᓱᐃᓯᒪᙱᑦᑐᑦ ᐱᒻᒪᕆᐅᔪᓂᒃ ᐊᑯᓂᐅᔪᒧᑦ ᐸᕐᓇᐅᑎᓂᒃ  

ᓄᓇᕗᒻᒥ ᐊᑭᑦᑐᔫᑎᓄᑦ ᐊᒥᒐᖅᓯᓗᐊᕐᓂᖏᑦ ᑎᑎᕋᖅᑕᐅᓯᒪᑦᓯᐊᖅᑐᑦ, ᐊᑭᑐᔫᑎᒃᑯᓪᓗ 
ᑮᓇᐅᔭᖃᖅᑎᑕᐅᒋᐊᖃᕐᓂᖏᑦ ᐃᓪᓗᓕᕆᓂᕐᒧᑦ ᐃᓕᓴᕆᔭᐅᓯᒪᑦᓯᐊᖅᑐᑦ ᐱᒻᒪᕆᐅᓪᓗᓂ 
ᐃᑲᔪᖅᓱᖅᑕᐅᒋᐊᖃᕐᓂᖓᓂᒃ ᐱᐅᓯᕚᓪᓕᖅᑕᐅᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓱᒪᓕᕆᓂᒃᑯᑦ 
ᐃᓅᓯᓕᕆᓂᒃᑯᓪᓗ ᖃᓄᐃᓕᖓᓂᖏᑦ ᓄᓇᕗᒻᒥᐅᑦ. 

ᓄᓇᕗᑦ ᒐᕙᒪᒃᑯᖏᑕ ᐊᑭᑐᔫᑎᓂᒃ ᐸᕐᓇᐅᑎᖃᕈᓯᖏᑦ “ᑲᔪᓯᔪᓂᒃ ᐊᕐᕌᒍᓄᑦ ᐊᕙᑎᓄᑦ 
ᑐᕌᖓᒋᐊᖃᕐᓂᖏᓐᓂᒃ... ᖃᐅᔨᒪᓂᖃᑦᓯᐊᓕᖁᓪᓗᒋᑦ ᓯᕗᓂᑦᓴᑎᓐᓂ ᑮᓇᐅᔭᖃᖅᑎᑕᐅᒋᐊᓕᓐᓂᒃ, 
ᐱᖁᑎᖏᓐᓂᒃ ᑭᖑᕝᕕᖅᑕᐅᖃᑦᑕᕆᐊᖃᕐᓂᖏᓐᓂᒃ ᓄᑖᕐᖑᕆᐊᖅᑕᐅᖃᑦᑕᕆᐊᖃᕐᓂᖏᓐᓂᓪᓗ ᓄᓇᓂᓪᓗ 
ᐃᓂᑖᖃᑦᑕᕆᐊᖃᕐᓂᖏᓐᓂᒃ.” ᐊᕐᕌᒍᑕᒫᑦ ᐱᓕᕆᔾᔪᓯᖏᑦ ᐱᔾᔪᑎᖃᖅᑐᑦ ᖃᐅᔨᒋᐊᕈᑎᑦᓴᐅᓂᐊᕐᓗᑎᒃ 
ᓯᕗᓪᓕᖅᐹᒥ ᐊᕐᕌᒍᓂᒃ ᑕᓪᓕᒪᓂᒃ ᓇᓗᓇᐃᔭᖅᑕᐅᓯᒪᓗᑎᒃ, ᑮᓇᐅᔭᖃᖅᑎᑕᐅᓂᖏᓪᓗ 
ᐊᖏᖅᑕᐅᒋᐊᖃᕐᓗᑎᒃ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᑦᓴᑎᒍᑦ ᐊᕐᕌᒎᓛᖅᑐᒧᑦ. ᐃᑲᔪᖅᑕᐅᓪᓗᓂ 
ᑕᒪᑐᒧᖓ ᐱᓕᕆᔾᔪᓯᐅᔪᑦ, ᐱᓕᕆᕕᐅᔪᑦ ᑎᒥᖁᑎᖏᓪᓗ ᓂᕆᐅᒋᔭᐅᕙᑦᑐᑦ ᐊᕐᕌᒍᓄᑦ ᐊᕙᑎᓄᑦ 
ᐊᑭᑐᔫᑎᓄᑦ ᐱᔭᕆᐊᓕᖏᓐᓂᒃ, ᕿᒥᕐᕈᔭᐅᓯᒪᓗᑎᒃ ᓄᑖᕐᖑᕆᐊᖅᑕᐅᖃᑦᑕᕐᓗᑎᓪᓗ ᐊᕐᕌᒍᑕᒫᑦ 
ᐊᑐᖅᑕᐅᓗᑎᒃ ᑲᑎᖅᓱᖅᑕᐅᓯᒪᔪᑦ ᓄᓇᓕᓐᓂ ᒪᑭᒪᔾᔪᑎᓄᑦ ᐸᕐᓇᐅᑎᖏᓐᓂᒃ ᓇᓗᓇᐃᔭᐃᒍᑕᐅᓯᒪᔪᑦ 
ᐊᑭᑐᔫᑎᓄᑦ ᐱᔭᕆᐊᓕᖏᓐᓂᒃ ᑐᕌᒐᖏᓐᓂᓪᓗ ᐊᑐᓂᑦ ᓄᓇᕗᒻᒥ ᓄᓇᓕᖏᓐᓂ ᒫᓐᓇᒫᒧᑦ, 
ᐅᑯᓂᐊᓗᐊᙱᑦᑐᒧᑦ ᐊᑯᓂᐅᔪᒧᓪᓗ. 
 

ᐊᑐᖅᑕᐅᖃᑦᑕᕐᓂᖓ ᐊᕐᕌᒍᓄᑦ ᐊᕙᑎᓄᑦ ᓄᓇᓕᓐᓂᓗ ᐊᑭᑐᔫᑎᑖᖑᒋᐊᓕᓐᓂᒃ ᖃᐅᔨᓴᕈᑎᐅᕙᑦᑐᑦ 
ᐱᓕᕆᔾᔪᓯᑦᓯᐊᕙᐅᔪᑦ ᓇᒥᑐᐃᓐᓇᖅ ᐊᑭᑐᔫᑎᓂᒃ ᐸᕐᓇᐅᑎᖃᕐᓂᕐᒧᑦ. ᐱᓕᕆᔾᔪᓯᖏᑦ, ᑭᓯᐊᓂᓕ, ᓄᓇᕗᑦ 
ᒐᕙᒪᒃᑯᖏᑦ ᐊᑯᓂᐅᔪᒧᑦ ᐊᑭᑐᔫᑎᓄᑦ ᐸᕐᓇᐅᑎᖃᙱᑦᑐᑦ. ᐱᓕᕆᕕᐅᔪᓂᒃ ᐊᑭᑐᔫᑎᑖᖑᒋᐊᓕᓐᓂᒃ 
ᖃᐅᔨᓴᕈᑎᒥᓃᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᒍᓐᓇᖅᓯᖃᑦᑕᙱᑦᑐᑦ, ᑭᓯᐊᓂ ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᓄᑦ 
ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᐅᑎᖏᑦ. ᓴᖅᑭᖅᑕᐅᕙᑦᑐᑦ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂ, 
ᑖᒃᑯᐊ ᐸᕐᓇᐅᑎᖏᑦ ᑎᑎᕋᖅᓯᒪᑐᐃᓐᓇᖅᑐᑦ ᐊᑭᑐᔫᑎᑦ ᐱᓕᕆᐊᑦ, ᐊᖏᓂᖅᓴᐃᑦ ᒥᑭᔫᑕᐅᓂᖅᓴᐃᓪᓗ, 
ᑮᓇᐅᔭᓂᒃ ᐊᑐᖅᑐᑦᓴᓕᐅᕈᑕᐅᕙᑦᑐᑦ ᐊᕐᕌᒍᖓᓂ ᑕᕝᕙᓂ ᐊᒻᒪᓗ/ᐅᕝᕙᓗ ᐸᕐᓇᐅᑕᐅᓯᒪᔪᑦ 
ᐊᕐᕌᒎᓂᐊᖅᑐᓄᑦ ᓯᑕᒪᓄᑦ. ᓇᓗᓇᐃᖅᑕᐅᓯᒪᖃᑦᑕᙱᑦᑐᑦ ᑲᑎᖅᓱᖅᑕᐅᓯᒪᔪᑦ ᓄᓇᓕᓐᓂ ᒪᑭᒪᔾᔪᑎᓄᑦ 
ᐸᕐᓇᐅᑎᖏᑦ ᐅᕝᕙᓘᓐᓃᑦ ᐊᕐᕌᒍᓄᑦ ᐊᕙᑎᓄᑦ ᐸᕐᓇᐃᕈᑎᐅᓯᒪᖃᑦᑕᙱᑦᑐᑦ. ᐸᕐᓇᐅᑎᐅᙱᑦᑐᑦ 
ᑮᓇᐅᔭᖃᖅᑎᑕᐅᓂᐊᕐᓂᖏᓐᓂᒃ ᐊᑭᑐᔫᑎᑦ, ᑲᒪᒍᑕᐅᒐᑎᓪᓗ ᐊᐅᓚᑕᐅᒋᐊᖃᕐᓂᖏᓐᓂᒃ ᐱᖁᑎᓪᓚᑦᑖᖏᑦ 
ᐊᑐᖅᑕᐅᒍᓐᓇᕐᓂᓕᒫᖏᓐᓂ, ᓴᓇᔭᐅᒋᐊᖓᕐᓂᖏᓐᓂᒃ ᓴᓇᔭᐅᒋᐊᖃᑦᑕᕐᓂᖏᓐᓂᒃ 
ᑭᖑᕝᕕᖅᑕᐅᒋᐊᖃᕐᓂᖏᓐᓄᑦ. 
 

ᐊᒥᓲᓂᖅᓴᐃᑦ ᐱᓕᕆᕖᑦ ᐃᖅᑲᓇᐃᔭᖅᑎᑭᑦᓴᖅᑐᑦ ᐋᖅᑭᑦᓱᐃᔪᑦᓴᓂᒃ ᐊᑯᓂᐅᓂᖅᓴᒧᑦ ᐸᕐᓇᐅᑎᓂᒃ, 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᐃᓱᒪᒐᓱᐊᖅᐸᑦᑐᑦ ᓯᕗᒧᑦ 
ᐊᑭᑐᔫᑎᑖᕆᒋᐊᓕᖏᓐᓂᒃ ᐊᑭᑐᔫᑎᓄᓪᓗ ᑮᓇᐅᔭᖃᖅᑎᑕᐅᒋᐊᓕᓐᓂᒃ. ᓄᓇᕗᑦ ᒐᕙᒪᒃᑯᖏᑦ 
ᐊᑕᖏᖅᑐᒋᑦ, ᑭᓯᐊᓂᓕ, ᖃᓄᖅᑑᕈᑎᑕᖃᙱᑦᑐᑦ ᐊᑐᐊᖅᑕᐅᒐᔭᖅᑐᓂᒃ ᓯᕗᓪᓕᐅᔾᔭᐅᒋᐊᓕᓐᓂᓪᓗ 
ᐋᖅᑭᑦᓱᐃᒐᔭᕐᓂᖏᓐᓂᒃ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᓂᕐᒥᒃ ᐊᑭᑐᔫᑎᓄᑦ ᐃᓪᓗᓕᕆᓂᕐᒧᓪᓗ, ᐊᕐᕌᒍᑕᒫᑦ 
ᐅᖓᑖᓄᓪᓗ. 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑕ ᐋᖅᑭᑦᑕᐅᓯᒪᓂᖏᑦ ᐱᑐᖃᐅᓗᐊᓕᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ ᐊᑐᖅᑕᐅᕙᑦᑐᑦ ᓇᓗᓇᐃᔭᐃᒍᑕᐅᓪᓗᑎᒃ 
ᖃᓄᖅ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᑐᖅᑕᐅᓂᐊᕐᒪᖔᑕ ᓲᕐᓗ, ᑭᓱᑦ ᑮᓇᐅᔭᐃᑦ ᐃᖅᑲᓇᐃᔮᓪᓗ 
ᐊᑐᖅᑕᐅᓂᐊᕐᒪᖔᑕ ᑭᓱᓄᑦ, ᐱᔾᔪᑎᑕᐅᙱᖔᖅᑐᑎᒃ ᑭᓱᓂᒃ ᓴᖅᑭᖅᓯᓂᐊᕐᒪᖔᑕ ᑮᓇᐅᔭᓄᑦ 
ᐊᑐᖅᑕᐅᓂᐊᖅᑐᓄᑦ. 
 

ᐱᓕᕆᕕᐅᔪᑦ ᑎᒥᖁᑎᖏᓪᓗ ᐃᓚᐅᖃᑕᐅᒍᒪᔫᔮᖅᑐᑦ ᖃᓄᖅᑑᕈᑎᓂᒃ ᐸᕐᓇᐅᑎᖃᕐᓂᕐᒥᒃ 
ᐊᑐᖃᑦᑕᓂᕐᒥᓪᓗ ᐊᐅᓚᓂᖃᑦᓯᐊᕐᒪᖔᑕ ᓇᓗᓇᐃᕈᑎᓂᒃ, ᐅᔾᔨᖅᓱᑦᓯᐊᕋᓗᐊᖅᑐᑎᒃ 
ᓇᓗᓇᐃᓗᐊᑦᑕᐃᓕᔪᑦ ᑭᒃᑯᑐᐃᓐᓇᐃᑦ ᓵᖓᓐᓂ ᓇᓗᓇᐃᔭᖅᓯᒪᔪᓂᒃ ᓴᖅᑭᖅᑕᐅᓂᐊᖅᑐᓂᒃ. 

ᐱᔪᒪᕙᓪᓕᐊᑐᐃᓐᓇᑎᓪᓗᒋᑦ, ᐋᒥᑕᐅᓯᒪᓂᖏᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂᒃ ᐊᒻᒪᓗ ᖃᓄᖅᑑᕈᑏᑦ 
ᐅᕝᕙᓘᓐᓃᑦ ᐊᕐᕌᒍᑕᒫᖅᓯᐅᑎᑦ ᐸᕐᓇᐅᑎᖏᑦ ᐊᖏᓪᓕᕙᓪᓕᐊᑐᐃᓐᓇᓲᑦ, ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑏᑦ ᓄᑖᕐᖑᕆᐊᖅᑕᐅᖃᑦᑕᑎᓪᓗᒋᑦ ᐊᕐᕌᒍᑕᒫᑦ ᐊᓯᔾᔨᑐᖅᑕᐅᑐᐃᓐᓇᑦᓯᐊᖅᑐᑎᒃ 
ᐃᓱᒪᑦᓴᖅᓯᐅᕈᑕᐅᓯᒪᒐᑎᒃ. ᑕᒪᓐᓇ ᐃᓱᒪᓇᖅᑐᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖑᓂᐊᖅᑐᓄᑦ 
ᐸᕐᓇᐅᑎᖏᑦ ᐱᑐᖃᐅᓗᐊᓕᖅᑐᑦ ᐱᔾᔪᑎᖏᓐᓂᓪᓗ ᓇᓗᓇᐃᖅᓯᒪᙱᓗᐊᖃᑦᑕᖅᑐᑎᒃ 
“ᓇᓗᓇᐃᔭᖅᓯᒪᔪᓂᒃ ᑐᕌᒐᖏᓐᓂᒃ ᐋᖅᑭᑦᓱᖅᑕᐅᓯᒪᓗᑎᒃ ᐃᑲᔪᖅᓱᐃᒍᑕᐅᓗᓂ ᐱᕙᓪᓕᐊᒍᑕᐅᓗᑎᓪᓗ 
ᑐᕌᒐᖏᓐᓄᑦ ᓯᕗᒧᑦ ᐊᑉᓗᖅᑕ.” 
 

ᑲᓇᑕᒥ ᐊᕕᑦᑐᖅᓯᒪᕕᖏᓐᓂ ᐊᑐᖔᓕᖅᐸᓪᓕᐊᑐᐃᓐᓇᖅᑐᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂᒃ 
ᖃᓄᖅᑑᕈᑎᒋᓂᖅᓴᕆᓪᓗᒋᑦ, ᓇᓗᓇᐃᖅᑕᐅᓯᒪᓪᓗᑎᒃ ᓂᕆᐅᒋᔭᐅᔪᑦ ᓴᖅᑭᖅᑕᐅᒋᐊᓖᑦ ᐊᑐᖅᐸᑦᑐᑎᓪᓗ 
ᐱᓗᐊᙳᐊᖅᑐᓂᒃ ᐊᐅᓚᑕᐅᑦᓯᐊᕐᒪᖔᑕ ᓇᓗᓇᐃᕈᑎᓂᒃ ᖃᐅᔨᓴᕈᑎᒋᕙᑦᑐᖏᑦ 
ᐅᓂᒃᑳᓕᐅᕈᑎᒋᕙᓪᑐᒋᓪᓗ ᖃᓄᐃᓕᐅᕈᑕᐅᕙᓪᓕᐊᓂᖏᓐᓂᒃ. ᓄᓇᑦᓯᐊᕐᒥ ᒐᕙᒪᒃᑯᖏᑦ ᑕᒪᑐᒥᖓ 
ᐊᑐᓕᖅᑎᑦᓯᕋᑖᖅᓯᒪᔪᑦ. 

ᐊᐅᓚᓂᖃᑦᓯᐊᕐᒪᖔᑕ ᖃᐅᔨᓴᕈᓐᓇᕐᓂᖅ ᐊᔪᕐᓇᙱᑦᑑᒋᐊᓕᒃ 

ᐊᔪᕐᓇᖅᑐᖅ ᖃᐅᔨᓴᕋᓱᐊᕆᐊᖅ ᐊᐅᓚᑦᓯᖏᓐᓂᒃ ᐱᓕᕆᐊᑦᓯᐊᕐᒪᖔᑕ ᐱᕙᓪᓕᐊᒍᑎᖃᕐᒪᖔᑕᓗ 
ᓴᖅᑭᖅᑎᑦᓯᕙᓪᓕᐊᓂᕐᒥᒃ. ᐱᓗᐊᙳᐊᖅᑐᓂᒃ ᐊᐅᓚᑦᓯᑦᓯᐊᕐᒪᖔᑕ ᓇᓗᓇᐃᕈᑎᓂᒃ ᓂᕈᐊᖅᑕᐅᔪᖃᕆᐊᓕᒃ 
ᐊᑑᑎᖃᑦᓯᐊᖁᓪᓗᒋᑦ ᑐᕌᖓᓂᖃᑦᓯᐊᖁᓪᓗᒋᓪᓗ ᑲᒪᒋᔭᐅᕙᓪᓕᐊᑎᓪᓗᒋᑦ. ᐋᖅᑭᑦᑕᐅᓯᒪᔪᑦ ᖃᐅᔨᓴᕈᑏᑦ 
ᑎᒥᐅᔪᑦ ᐊᐅᓚᒍᓐᓇᕆᐊᓕᖏᑦ, ᑐᑭᓯᒋᐊᕈᑎᓂᒃ ᐊᑐᐃᓐᓇᖃᑦᓯᐊᕐᓗᑎᒃ ᓄᐊᑕᐅᒍᓐᓇᖅᑐᓂᒃ 
ᖃᐅᔨᓴᕈᑕᐅᒍᓐᓇᖅᑐᓂᓪᓗ. ᐱᓕᕆᔾᔪᓯᓕᒫᖏᑦ ᐋᖅᑭᑦᓱᖅᑕᐅᓯᒪᑦᓯᐊᕆᐊᓕᒃ, ᓱᓕᓂᖃᕐᓗᑎᒃ 
ᐊᐅᓚᑕᑦᓴᐅᓗᑎᓪᓗ. 

ᐅᓂᒃᑳᓕᐅᖃᑦᑕᕐᓂᖅ ᓴᖅᑭᖅᑕᐅᓯᒪᔪᓂᒃ ᐱᓕᕆᕕᓐᓂ ᐱᑕᖃᐅᙱᓗᐊᖅᑐᖅ 

ᒥᓂᔅᑕᐅᑉ ᐅᖃᐅᓯᖏᑦ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐊᑐᓕᖅᑎᓯᓂᕐᒧᑦ ᐱᖁᔭᕐᓂᒃ, ᖃᖓᓚᐅᓱᖓᖅ 
ᖃᐅᔨᓴᓚᐅᖅᑎᓪᓗᒋᑦ ᐅᓂᒃᑳᓕᐊᒥᓃᑦ, ᐱᓕᕆᐊᖑᓂᐊᖅᑐᓄᓪᓗ ᐸᕐᓇᐅᑏᑦ ᓇᓗᓇᐃᕈᑕᐅᓪᓗᑎᒃ 
ᐱᕙᓪᓕᐊᒍᑕᐅᓯᒪᔪᓂᒃ ᐊᑐᓂᑦ ᖃᓄᖅᑑᕈᑎᓂᒃ, ᐱᓕᕆᐊᓂᒃ ᐱᒋᐊᖅᑕᐅᓯᒪᔪᓂᓪᓗ. ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᐱᔾᔪᑎᓖᑦ ᑭᓱᓂᒃ ᐱᓕᕆᕕᐅᔪᑦ ᑎᒥᖁᑎᖏᓪᓗ ᐱᔭᕇᖅᓯᓯᒪᒻᒪᖔᑕ ᑲᒪᕙᓪᓕᐊᒻᒪᖔᑕᓘᓐᓃᑦ. 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐅᓂᒃᑲᐅᑕᐅᕙᑦᑐᑦ ᐊᑐᖅᑐᑦᓴᓕᐅᕈᓯᒃᑯᑦ. ᑐᕌᕐᓂᖅ ᐃᓄᓐᓂᒃ 
ᐃᖅᑲᓇᐃᔭᖅᑎᑦᓯᓂᕐᒧᑦ ᒐᕙᒪᒃᑯᓐᓂ ᐅᓂᒃᑳᓕᐊᒥᓂᖅ ᓴᖅᑭᔮᕈᑕᐅᔪᖅ ᖃᓄᐃᓕᖓᓕᕐᓂᖓᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ. ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ ᓇᓗᓇᐃᔭᐃᒍᑕᐅᓯᒪᔪᖅ ᖃᓄᐃᓕᖓᓕᕐᓂᖓᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂ. 
 

ᑐᕌᒐᕆᓯᒪᔭᖏᑦ ᓄᓇᕗᒻᒥ ᓯᑕᒪᐅᓕᖅᑐᑦ ᒪᓕᒐᓕᐅᖅᑎᙳᖃᑦᑕᖅᓯᒪᔪᑦ ᐋᖅᑭᑦᓯᒍᑕᐅᖃᑦᑕᖅᓯᒪᔪᑦ 
ᐊᑕᖏᖅᑐᓂᒃ, ᑲᑎᖅᓱᖅᑕᐅᓯᒪᔪᓂᒃ ᐱᓕᕆᐊᑦᓴᐅᓂᐊᖅᑐᓂᒃ ᐱᕚᓪᓕᕈᑎᑦᓴᐅᖁᓪᓗᒋᑦ ᓄᓇᕗᒻᒥᐅᓄᑦ. 
ᑲᒪᒋᓪᓗᓂᐅᒃ, ᓄᓇᕗᑦ ᒐᕙᒪᒃᑯᖏᑦ ᐋᖅᑭᑦᓱᐃᕙᑦᑐᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᒥᒃ 
ᖃᐅᔨᓴᖅᐸᓪᓕᐊᕙᑦᑐᑎᒃ ᖃᓄᐃᓕᐅᕈᑕᐅᕙᓪᓕᐊᔪᓂᒃ ᐱᔭᕇᖅᑕᐅᕙᓪᓕᐊᔪᓂᓪᓗ ᒪᓕᑦᑕᐅᓪᓗᓂ 
ᒐᕙᒪᒃᑯᑦ ᑐᕌᒐᓕᐊᕆᓯᒪᔭᖏᑦ. ᐱᕕᑦᓴᕋᓗᐊᒥᓐᓂᒃ ᐊᓐᓇᐃᓯᒪᔪᑦ ᐅᓂᒃᑳᕆᐊᖃᑦᑕᓂᕐᒧᑦ ᓄᓇᕗᒻᒥᐅᓄᑦ 
ᒐᕙᒪᒃᑯᓐᓂᓕᒫᖅ ᐊᑦᓱᕉᑕᐅᔪᓂᒃ ᐱᓕᕆᐊᖃᖅᑐᑎᒃ ᐱᕙᓪᓕᐊᔪᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᑕᒪᒃᑯᓂᖓ ᓇᓗᓇᐃᔭᖅᑕᐅᓯᓚᔪᓂᒃ ᑐᕌᒐᖓᓂ ᓯᕗᒧᑦ ᐊᑉᓗᖅᑕ. 

ᐅᓗᕆᐊᓇᖅᑐᒦᒍᑎᓖᑦ ᐱᓕᕆᐊᖃᒃᑲᓐᓂᕐᓂᐊᖅᑲᑕ ᓄᑖᓂᒃ ᖃᓄᖅᑑᕈᑕᐅᓯᒪᔪᓂᒃ ᐱᓕᕆᐊᓂᒃ 
ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᑐᕌᒐᖃᖅᑐᖅ ᐅᓪᓗᒥᐅᔪᖅ ᖃᓄᐃᓕᖓᓂᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᖏᓐᓂᒃ. ᖃᐅᔨᒪᖁᔨᔪᒍᑦ, ᑭᓯᐊᓂᓕ, ᒐᕙᒪᒃᑯᑦ ᐸᕐᓇᓯᒪᔪᑦ 

ᐱᓕᕆᐊᖃᒃᑲᓐᓂᕐᓂᐊᕐᓂᕐᒥᒃ ᐱᖓᓱᓂᒃ ᐊᖏᔫᑎᓂᒃ ᓄᑖᓂᒃ ᖃᓄᖅᑑᕈᑕᐅᓯᒪᔪᓂᒃ ᐱᓕᕆᐊᓂᒃ. 
ᐅᔾᔨᖅᓱᑦᓯᐊᕆᐊᓖᑦ ᐱᓕᕆᔾᔪᑎᑦᓴᖃᑦᓯᐊᕋᓗᐊᕐᒪᖔᑕ ᓵᑕᒃᓴᐅᒍᑎᖃᖅᑐᑦ ᑎᒥᐅᔪᑦ ᐃᓚᐅᖃᑕᐅᓂᐊᖅᑐᑦ 
ᒐᕙᒪᒃᑯᓕᒫᓄᑦ ᑐᕌᖓᔪᓂᒃ ᐊᑦᓱᕉᑕᐅᓂᐊᖅᑐᓂᒃ: 
 ᐊᖏᓂᖅᓴᓂᒃ ᐃᖅᑲᓇᐃᔭᖅᑎᑦᓴᖃᕆᐊᖃᕐᓂᕐᒧᑦ ᐸᕐᓇᐅᑎᖃᕐᓂᖅ ᐱᓕᕆᐊᓂᓪᓗ 

ᐱᕚᓪᓕᖅᑕᐅᖁᓪᓗᒋᑦ ᐊᒥᓱᕐᖑᕆᐊᖅᑕᐅᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᓐᓂ; 
 

 ᐃᓚᓕᐅᔾᔭᐅᓯᒪᖃᑦᑕᕐᓗᑎᒃ ᐃᓄᐃᑦ ᐱᖅᑯᓯᖏᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᓄᓇᕗᑦ ᒐᕙᒪᒃᑯᖏᑕ 
ᐱᖁᔭᖏᓐᓄᑦ, ᐊᑐᐊᒐᖏᓐᓄᑦ, ᐱᓕᕆᐊᖏᓐᓄᑦ ᐱᔨᑦᓯᕋᐅᑎᖏᓐᓄᓪᓗ ᐊᑕᖏᖅᑐᒃᑯᑦ 
ᐊᑑᑎᖃᑦᓯᐊᖅᑐᒃᑯᓪᓗ; ᐊᒻᒪᓗ 

 
 ᐊᑐᓕᖅᑎᑕᐅᓗᑎᒃ ᐸᕐᓇᐅᑎᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐃᓪᓗᓕᕆᓂᕐᒧᑦ ᓄᓇᕗᒻᒥ ᒫᓐᓇᐅᔪᖅ 

ᐋᖅᑭᑦᓱᖅᑕᐅᕙᓪᓕᐊᔪᖅ. 

3.2 ᓇᐃᓈᖅᓯᒪᔪᑦ ᓇᓗᓇᐃᕈᑎᖏᑦ 
ᓇᓗᓇᐃᕈᑎᐅᔪᑦ ᐱᔾᔪᑎᓖᑦ ᐃᓱᒪᒋᔭᑦᑎᓐᓂᒃ ᖃᐅᔨᓯᒪᔭᑦᑎᓐᓄᑦ, ᑐᙵᕕᖃᖅᑐᑎᒃ 
ᖃᐅᔨᓴᕈᑎᒋᓚᐅᖅᑕᑎᓐᓂᒃ ᓱᓕᔪᓂᒃ ᖃᐅᔨᓚᐅᖅᑕᑦᑎᓐᓂᒃ. 
 

ᖃᐅᔨᓯᒪᔭᑦᑎᓐᓂᒃ ᓯᕗᓪᓕᖅᐹᒥ ᕿᒥᕐᕈᐃᓚᐅᖅᑎᓪᓗᑕ ᐊᐅᓚᑕᐅᓂᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᒃᑯᑦ, 
ᓇᓗᓇᐃᖅᓯᔪᒍᑦ ᓄᓇᕗᑦ ᒐᕙᒪᒃᑯᖏᑦ ᐱᕈᖅᐸᓪᓕᐊᒻᒪᑕ ᓲᕐᓗ ᐃᓐᓇᙳᖅᐸᓪᓕᐊᔪᑎᑐᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᓪᓗᑎᒃ. 
 ᓄᓇᕗᑦ ᒐᕙᒪᒃᑯᖏᑦ ᐊᑕᖏᖅᑐᒥᒃ “ᑕᐃᒫᑦᓯᐊᖅᑐᑦ” ᑭᓯᐊᓂ ᓇᓗᓇᐃᖅᓯᙱᓗᐊᖃᑦᑕᖅᑐᑦ 

ᐅᓂᒃᑳᐅᓯᖃᙱᓗᐊᖅᐸᑦᑐᑎᓪᓗ ᓂᕆᐅᒋᔭᐅᔪᓂᒃ ᓴᖅᑭᖅᑕᐅᒋᐊᓕᓐᓂᒃ. 
 ᓄᓇᕗᑦ ᒐᕙᒪᒃᑯᖏᑦ ᐊᑦᓱᕉᑎᖃᒻᒪᕆᑦᑐᑦ “ᑕᐃᒫᑦᓯᐊᖅ ᐱᓕᕆᐊᖃᕈᒪᓪᓗᑎᒃ” ᐊᒥᓲᓗᐊᖅᑐᓂᓪᓗ 

ᐊᑐᓕᖁᔨᔾᔪᑎᓕᐅᖅᑕᐅᓯᒪᓪᓗᑎᒃ ᐱᐅᓯᕚᓪᓕᖅᑎᑦᓯᓂᕐᒧᑦ ᐱᓕᕆᔾᔪᑎᑦᓴᖃᙱᓗᐊᖅᑐᑎᒃ. 
 ᐊᔪᕐᓇᖅᑐᖅ ᓇᓗᓇᐃᓯᒐᓱᐊᕐᓗᓂ ᓄᓇᕗᑦ ᒐᕙᒪᒃᑯᖏᑦ “ᑕᐃᒫᑦᓯᐊᖅ ᐱᓕᕆᐊᖃᕐᒪᖔᑕ 

ᑕᐃᒫᑦᓯᐊᕐᓗᑎᒃ ᐊᑭᖏᑦ” ᐱᑕᖃᖅᑎᓐᓇᒋᑦ ᓂᕆᐅᒋᔭᐅᔪᑦ ᓴᖅᑭᖅᑕᐅᒋᐊᓖᑦ ᐊᐅᓚᑕᐅᑦᓯᐊᕐᒪᖔᑕ 
ᓇᓗᓇᐃᕈᑎᑕᖃᖅᑎᓐᓇᒍ ᖃᐅᔨᓴᕈᑎᑦᓴᓂᒃ ᓯᕗᒧᒋᐊᕈᑎᖃᖅᐸᓪᓕᐊᒻᒪᖔᑕ. 

 

ᓇᓗᓇᐃᖅᓯᒻᒥᔪᒍᑦ ᐃᒪᐃᓕᐅᕈᓐᓇᑐᐃᓐᓇᕆᐊᖃᕐᓂᖏᓐᓂᒃ: 
 ᐱᔾᔪᑎᓕᐅᖅᑕᐅᑦᓯᐊᕐᓗᑎᒃ ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ ᐱᓕᕆᐊᑦ ᒐᕙᒪᒃᑯᑦ 

ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑕᐅᓗᑎᒃ ᐊᓯᖏᑎᒍᓪᓗ ᕿᒥᕐᕈᔭᐅᓗᑎᒃ ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ 
ᐃᑲᔫᑎᐅᕙᑦᑐᓪᓗ ᐱᓕᕆᐊᑦ ᐊᑑᑎᖃᑦᓯᐊᕋᓗᐊᕐᒪᖔᑕ ᓂᕆᐅᔭᐅᔪᓂᑦ ᓴᖅᑭᖅᓯᒍᑕᐅᖃᑦᑕᕐᓂᖏᑦ: 
 

 ᐋᖅᑭᑦᑕᐅᓯᒪᓂᖏᑦ ᐊᓯᔾᔨᖅᑕᐅᓗᑎᒃ ᑮᓇᐅᔭᐃᑦ ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ ᐱᓕᕆᐊᑦ 
ᐃᑲᔫᑏᓪᓗ ᓄᓇᓕᓐᓂ ᓇᒻᒥᓂᖃᖅᑎᐅᔪᓄᑦ ᓇᒻᒥᓂᖃᖅᑎᐅᔪᓄᓪᓗ ᐱᒋᐊᙵᕈᑏᑦ ᐊᑕᖏᖅᑐᓂᒃ 
ᖃᐅᔨᓴᖅᑕᐅᓗᑎᒃ ᓇᒻᒥᓂᖃᖅᑎᐅᔪᓂᒃ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᑦ ᐊᑐᐃᓐᓇᐅᑎᑕᐅᔪᑦ 
ᐊᕕᑦᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᕌᖓᓕᖅᑎᑕᐅᓗᑎᓪᓗ ᑮᓇᐅᔭᐃᑦ 
ᑐᓂᕐᕈᑎᐅᕙᑦᑐᑦ ᐃᑲᔫᑎᐅᕙᑦᑐᓪᓗ ᓄᑖᕐᖑᕆᐊᖅᑕᐅᓯᒪᔪᒧᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒧᑦ; 

 
 ᐊᐅᓚᑦᓯᖔᓕᕐᓗᑎᒃ ᒐᕙᒪᒃᑯᓐᓂ ᐊᓪᓚᕝᕕᓐᓂ ᐱᔨᑦᓯᕋᐅᑎᖏᓐᓂᒃ ᐊᔾᔨᐅᙱᑦᑐᒃᑯᑦ 

ᐊᓪᓚᕝᕕᓕᕆᓂᕐᒧᑦ ᐊᐅᓚᓂᖃᑦᓯᐊᓕᖁᓪᓗᒋᑦ ᑮᓇᐅᔭᖅᑐᓗᐊᙱᒍᑎᑦᓴᓂᓪᓗ; ᐊᒻᒪᓗ 
 

 ᑐᙵᕕᖃᕐᓗᑎᒃ ᐊᑑᑎᒋᓯᒪᔭᖏᓐᓂᒃ ᐱᖓᓲᓕᖓᔪᓄᑦ ᑲᑐᔾᔨᖃᑎᒌᒍᑎᖃᕐᓂᐅᔪᑦ ᓴᓇᔭᐅᓂᖓᓄᑦ 
ᐃᖃᓗᐃᑦ ᖃᖓᑕᔫᒃᑯᕕᖓᑦ ᐊᑑᑕᐅᒍᓐᓇᖁᓪᓗᒍ ᐊᓯᖏᓐᓄᑦ ᐊᑭᑐᔫᑎᓂᒃ ᓴᓇᔭᐅᒋᐊᓕᓐᓄᑦ. 

ᓇᓗᓇᐃᖅᓯᓯᒪᙱᑦᑐᒍᑦ ᐱᕕᖃᕐᕕᐅᒍᓐᓇᖅᑐᓂᒃ ᐊᐅᓚᑦᓯᓂᕐᒧᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ 
ᐱᔨᑦᓯᕋᐅᑎᖏᓐᓂᓪᓗ ᓄᓇᕗᒻᒥ ᒥᑭᔫᑎᓄᑦ ᓇᒻᒥᓂᖃᖅᑎᐅᔪᓄᑦ ᒫᓐᓇᐅᔪᖅ. 

4. ᐊᑐᓕᖁᔨᔾᔪᑏᑦ  

4.1 ᓇᐃᓈᖅᓯᒪᔪᑦ 
ᐊᑐᓕᖁᔨᔾᔪᑏᑦ ᑐᕌᖓᔪᑦ ᖃᓄᐃᓕᒋᐊᕈᑕᐅᖁᔭᑦᑎᓐᓄᑦ, ᒪᓕᑦᑐᒋᑦ ᖃᐅᔨᓚᐅᖅᑕᕗᑦ, 
ᖃᐅᔨᓴᕈᑎᒋᓚᐅᖅᑕᕗᑦ ᓇᓗᓇᐃᖅᑕᐅᓚᐅᖅᑐᓄᓪᓗ. 
 
ᐊᑐᓕᖁᔨᔾᔪᑏᑦ ᐊᑐᓕᖁᔭᐅᔪᑦ ᖃᓄᐃᓕᒋᐊᕈᑕᐅᖁᔭᐅᓪᓗᑎᒃ 

1. ᑐᕌᒐᖃᕐᓗᑎᒃ 
ᑲᒪᒋᔭᖃᖔᕐᓂᕐᒥᒃ 
ᐱᓗᐊᙳᐊᖅᑐᓂᒃ 
ᑲᑎᖅᓱᖅᑕᐅᓯᒪᔪᓂᒃ 
ᐱᓕᕆᐊᓂᒃ 
ᐱᐅᓯᕚᓪᓕᖅᑕᐅᖁᓪᓗᒋᑦ 
ᐊᑑᑎᖃᕐᓂᖏᑦ 

1.1 ᖃᓄᐃᓕᒋᐊᕈᑎᖃᕐᓗᑎᒃ ᖃᐅᔨᒪᔭᐅᔪᓂᒃ ᐱᓕᕆᐊᑦ 
ᐊᐅᓚᑦᓯᐊᙱᒍᑎᖏᓐᓂᒃ 

1.2 ᕿᒥᕐᕈᐃᓗᑎᒃ, ᑐᕌᖓᓕᖅᑎᑦᓯᓗᑎᒃ ᐱᔾᔪᑎᓕᐅᕐᓗᑎᓪᓗ 
ᐊᑕᖏᖅᑐᒋᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑦᓴᓂᒃ 
ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᖏᓐᓂᒃ 

1.3 ᕿᒥᕐᕈᔭᐅᓗᓂ ᖃᓄᐃᓕᖓᓕᕐᓂᖏᑦ ᐆᒻᒪᖅᑯᑎᓕᕆᓂᕐᒧᑦ 
ᖃᓄᖅᑑᕈᑎᑦ ᐊᑐᓕᖅᑎᑕᐅᕙᓪᓕᐊᓯᒪᔪᓂᒃ 
ᓴᖅᑭᖅᑕᐅᓯᒪᔪᓂᓪᓗ ᐅᓪᓗᒥᒧᑦ 

2. ᐱᐅᓯᕚᓪᓕᖅᑕᐅᓗᑎᒃ 
ᖃᓄᖅ ᐃᓚᖏᑦ ᐱᓕᕆᐊᑦ 
ᐊᐅᓚᑕᐅᖃᑦᑕᕐᓂᖏᑦ 
ᐊᑑᑎᖃᕐᓂᖅᓴᐅᓕᖁᓪᓗᒋᑦ 

2.1 ᕿᒥᕐᕈᐃᓗᑎᒃ ᓄᓇᓕᓐᓃᑦᑐᓂᒃ ᑲᑐᔾᔨᖃᑎᖃᕈᑎᖏᓐᓂᒃ 
ᐱᒻᒪᕆᐅᔪᓂᒃ ᐱᓕᕆᐊᓂᒃ 

3. ᖃᐅᔨᓴᕐᓗᑎᒃ ᐊᓯᐊᒍᖔᖅ 
ᐊᐅᓚᑕᐅᒍᓐᓇᕐᒪᖔᑕ 
ᐱᓕᕆᐊᑦ ᐱᔨᑦᓯᕋᐅᑏᓪᓗ 

3.1 ᖃᐅᔨᓴᕐᓗᑎᒃ ᑲᑐᔾᔨᓗᑎᒃ ᐊᓪᓚᕝᕕᓕᕆᓂᕐᒧᑦ ᐱᔨᑦᓯᕋᐅᑎᓂᒃ 
ᐊᑐᖃᑎᒌᒍᓐᓇᕐᒪᖔᑕ 
3.2 ᑐᑭᒧᐊᖅᑎᑦᓯᓗᑎᒃ ᐊᑐᐊᒐᓕᕆᓂᕐᒥᒃ ᑐᓴᕋᑦᓴᓕᕆᓂᕐᒥᓪᓗ 
ᐊᑐᐊᒐᐃᑦ ᒥᑦᓵᓄᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ ᑐᕌᖓᔪᑦ 
ᐃᓄᑐᖃᕐᓄᑦ ᐃᓕᓐᓂᐊᖅᑎᓄᓪᓗ 

4. ᖃᓄᖅᑑᖅᓯᒪᓗᑎᒃ 
ᐸᕐᓇᐅᑎᖃᖃᑦᑕᕐᓗᑎᒃ 
ᐅᓂᒃᑳᖃᑦᑕᕐᓗᑎᓪᓗ 
ᓴᖅᑭᖅᓯᒪᔪᓂᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᖏᑕ 
ᒥᑦᓵᓄᑦ ᓄᓇᕗᒻᒥᐅᓄᑦ 

4.1 ᐋᖅᑭᑦᓱᐃᓗᑎᒃ ᐊᑯᓂᐅᙱᑦᑐᒧᑦ, ᑲᔪᓯᕙᓪᓕᐊᒍᑕᐅᔪᒥᒃ 
ᐊᑭᑐᔫᑎᓄᑦ ᐸᕐᓇᐅᒥᒃ 
4.2 ᐋᖅᑭᑦᓱᓗᑎᒃ ᒪᓕᑦᑕᐅᒋᐊᓕᓐᓂᒃ, ᓯᕗᓪᓕᐅᔾᔭᐅᖁᔭᐅᔪᓂᒃ 
ᓂᕆᐅᒋᔭᐅᔪᓂᓪᓗ ᐱᓗᐊᙳᐊᖅᑐᓄᑦ ᐊᐅᓚᓂᖃᑦᓯᐊᕐᒪᖔᑕ 
ᓇᓗᓇᐃᕈᑎᓂᒃ 
4.3 ᐋᖅᑭᒋᐊᖅᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᖏᓐᓂᒃ ᐸᕐᓇᐃᒍᓯᖏᓐᓂᓪᓗ 

5. ᑐᙵᕕᓕᐅᖅᑕᐅᒃᑲᓐᓂᕐᓗ
ᓂ ᖃᓄᖅᑑᕈᓐᓇᓂᕐᒧᑦ 
ᐱᔪᓐᓇᕐᓂᖃᕐᓂᖏᑦ 
ᐊᐅᓚᑦᓯᒍᓐᓇᖁᓪᓗᒋᑦ 
ᐱᓕᕆᐊᖑᓂᐊᕐᓂᕋᖅᑕᐅᓯᒪ
ᔪᓂᒃ ᐱᓕᕆᐊᑦᓴᖏᓐᓂᓪᓗ 

5.1 ᖃᐅᔨᓴᖅᑕᐅᑦᓯᐊᖏᓐᓇᕐᓗᑎᒃ 
ᐱᔪᓐᓇᕐᓂᖃᑦᓯᐊᖏᓐᓇᖁᓪᓗᒋᓪᓗ ᐊᑐᓕᖅᑎᑦᓯᕙᓪᓕᐊᒍᓐᓇᓂᕐᒧᑦ 
ᐊᑕᖏᖅᑐᒋᑦ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ ᓄᓇᕗᒻᒥ 
5.2 ᕿᒥᕐᕈᓗᑎᒃ ᐊᑐᐊᒐᓕᕆᓂᕐᒧᑦ ᑐᑭᒧᐊᖅᑎᑦᓯᓂᒍᓐᓇᓂᕐᒧᑦ 
ᐱᔪᓐᓇᕐᓂᖏᓐᓂᒃ ᒐᕙᒪᓕᕆᔨᒃᑯᓐᓂ ᓯᕗᒧᑦ ᐊᑉᓗᖅᑕ ᑐᕌᒐᖏᑦ 
ᐊᓯᖏᓪᓗ ᖃᓄᖅᑑᕈᑕᐅᓯᒪᔪᑦ ᓯᕗᓪᓕᐅᑎᒋᐊᓕᖏᑦ ᒐᕙᒪᒃᑯᑦ 
ᑲᒪᒋᔭᐅᕙᓪᓕᐊᒐᓗᐊᕐᒪᖔᑕ 
5.3 ᓄᑖᕐᖑᕆᐊᖅᑕᐅᓗᑎᒃ ᐱᔾᔪᑎᖏᑕ ᓇᓗᓇᐃᒃᑯᑕᖏᑦ ᒥᓂᔅᑕᐃᑦ 

ᐊᑐᓕᖁᔨᔾᔪᑏᑦ ᐊᑐᓕᖁᔭᐅᔪᑦ ᖃᓄᐃᓕᒋᐊᕈᑕᐅᖁᔭᐅᓪᓗᑎᒃ 

ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᑦ ᑲᑎᒪᔨᕋᓛᑦ 
5.4 ᑲᔪᖏᖅᑐᐃᖏᓐᓇᕐᓗᑎᒃ ᐱᐅᓯᕙᓪᓕᐊᑎᑦᓰᓐᓇᖁᔨᓂᕐᒥᒃ 

 

4.2 ᐊᑐᓕᖁᔨᔾᔪᑏᑦ ᑐᒡᓕᐊᓂ ᕿᒥᕐᕈᐃᒋᐊᒃᑲᓐᓂᕐᓂᐊᖅᑎᓪᓗᒋᑦ 
 
1. ᑐᕌᒐᖃᕐᓗᑎᒃ ᑲᒪᒋᔭᖃᖔᕐᓂᕐᒥᒃ ᐱᓗᐊᙳᐊᖅᑐᓂᒃ ᑲᑎᖅᓱᖅᑕᐅᓯᒪᔪᓂᒃ ᐱᓕᕆᐊᓂᒃ 
ᐱᐅᓯᕚᓪᓕᖅᑕᐅᖁᓪᓗᒋᑦ ᐊᑑᑎᖃᕐᓂᖏᑦ 

1 . 1  ᖃᓄᐃᓕᒋᐊᕈᑎᖃ ᕐᓗᑎᒃ  ᖃᐅᔨᒪᔭᐅᔪᓂ ᒃ  ᐱᓕᕆᐊᑦ  ᐊᐅᓚᑦ ᓯᐊᙱᒍᑎᖏᓐᓂᒃ  

ᖃᐅᔨᓴᓚᐅᖅᑐᑎᒃ ᐅᓂᒃᑳᓕᐊᒥᓃᑦ, ᐃᓚᒋᔭᐅᓪᓗᑎᒃ ᐅᓂᒃᑳᓕᐊᒥᓂᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ, 
ᑕᐃᒪᙵᓕᒫᖅ ᓴᖅᑭᖅᓯᒍᑕᐅᖏᓐᓇᖅᑐᑦ ᐃᓱᒫᓘᑎᒻᒪᕆᐊᓗᓐᓂᒃ ᐊᑐᓕᖁᔨᔾᔪᑎᓕᐅᖅᐸᑦᑐᑎᓪᓗ ᐅᑯᓂᖓ: 
 ᒪᓕᒐᓕᕆᔨᒃᑯᑦ ᐃᑲᔪᖅᑕᐅᕕᓕᕆᓂᕐᒧᑦ ᐱᓕᕆᐊᖓᓂᒃ, ᐱᓗᐊᖅᑐᒥ ᕿᑭᖅᑖᓗᒻᒥ ᐃᑲᔪᖅᑕᐅᕕᐅᑉ 

ᒥᑦᓵᓄᑦ; 
 ᐃᓄᓕᕆᔨᒃᑯᑦ ᓄᑕᖅᑲᓂᒃ ᓴᐳᒻᒥᔮᕆᓂᕐᒧᑦ ᐱᓕᕆᐊᖓᑦ; ᐊᒻᒪᓗ 
 ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᓯᓂᐅᕙᑦᑐᖅ ᑮᓇᐅᔭᓕᕆᔨᒃᑯᓐᓂ ᐊᓯᖏᓐᓂᓗ ᐱᓕᕆᕕᐅᔪᓂ, 

ᐃᓚᒋᔭᐅᓪᓗᑎᒃ ᐃᓱᒫᓘᑎᐅᔪᑦ ᐃᖅᑲᓇᐃᔭᕐᕕᓐᓂ ᑐᑭᓯᒋᐊᕈᑏᑦ, ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓂᖅ, 
ᐱᓕᒻᒪᑦᓴᐃᖃᑦᑕᕐᓂᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᓂᒃ ᐱᓕᕆᔾᔪᓯᕐᓂᓪᓗ, ᐸᐃᑉᐹᑎᒎᖅᑐᓂᓪᓗ 
ᐱᓕᕆᔾᔪᓯᐅᔪᓂᒃ. 

 

ᐊᑲᐅᙱᓕᐅᕈᑕᐅᔪᑦ ᑖᒃᑯᓇᓂ ᐱᓕᕆᐊᓂ ᖃᐅᔨᓴᖅᑕᐅᓯᒪᑦᓯᐊᖅᑐᑦ ᖃᐅᔨᒪᔭᐅᑦᓯᐊᖅᑐᑎᓪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ. ᓯᕗᓪᓕᖅᐹᒥ ᕿᒥᕐᕈᓂᐅᓚᐅᖅᑐᑦ ᐊᐅᓚᑦᓯᓂᐅᔪᓂᒃ ᑐᑭᓯᒋᐊᒃᑲᓐᓂᕈᑎᑦᓴᖃᓗᐊᙱᑦᑐᖅ; 
ᓄᑦᑎᖅᑕᐅᑐᐃᓐᓇᖅᑲᑦ ᑐᒡᓕᐊᓂ ᕿᒥᕐᕈᓂᐅᓛᖅᑐᒧᑦ ᑭᖑᕙᕆᐊᖅᑕᐅᑐᐃᓐᓇᕐᓂᐊᖅᑐᑦ 
ᖃᓄᐃᓕᒋᐊᕈᑕᐅᒍᓐᓇᕐᓂᖏᓐᓂᒃ. ᓴᙱᔪᒥᒃ ᐊᔭᐅᖅᑐᕆᐊᖅᑕᕗᑦ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᒋᐊᕈᑎᖃᖁᓪᓗᒋᑦ ᓇᓗᓇᐃᖅᑕᐅᓯᒪᔪᓄᑦ ᐃᓱᒫᓘᑎᐅᔪᓄᑦ. 
 

ᐊᔭᐅᖅᑐᕆᐊᕐᒥᔭᕗᑦ ᓄᓇᕗᑦ ᒐᕙᒪᒃᑯᖏᑦ ᑲᒪᒋᐊᖁᓪᓗᒋᑦ ᑭᒡᓕᖃᖅᑎᑕᐅᓂᖏᓐᓂᒃ ᐊᐱᖅᑯᑎᓂᒃ 
ᓄᑦᑎᖅᑕᐅᓚᐅᖅᑎᓪᓗᒋᑦ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᑦ ᐃᒻᒥᒃᑰᓕᖅᑐᑎᒃ 
2013-ᖑᑎᓪᓗᒍ. ᑕᒪᒃᑯᐊ ᐅᑯᓂ ᐃᓱᒫᓘᑕᐅᓯᒪᙱᑦᑑᒐᓗᐊᑦ, ᑐᑭᓯᐅᒪᔭᐅᑦᓯᐊᖅᑐᑦ; 
ᐋᖅᑭᒋᐊᖅᑕᐅᙱᑉᐸᑕ, ᐃᓱᒪᒋᔭᑦᑎᓐᓂ, ᑲᑕᑉᐸᓪᓕᐊᒍᑕᐅᑐᐃᓐᓇᕐᓂᐊᖅᑐᑦ ᐊᑦᑕᓇᖅᑐᒦᓕᕇᖅᑎᓪᓗᒍ 
ᐱᓕᕆᔾᔪᓯᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᓄᓇᕗᒻᒥ. 

1 . 2  ᕿᒥ ᕐ ᕈᐃᓗᑎᒃ ,  ᑐᕌᖓᓕᖅᑎᑦᓯᓗᑎᒃ  ᐱᔾ ᔪᑎᓕᐅ ᕐᓗᑎᓪᓗ  ᐊᑕᖏᖅᑐᒋ ᑦ  ᓄᓇᕗᑦ  
ᒐᕙᒪ ᒃ ᑯᖏᑕ  ᐃᖅᑲᓇᐃᔭᖅᑎᑦ ᓴᓂ ᒃ  ᐱᕙᓪᓕᐊᑎᑦ ᓯᓂ ᕐ ᒧ ᑦ  ᐱᓕᕆᐊᖏᓐᓂᒃ   

ᓵᑕᒃᓴᐅᒍᑎᖃᕐᓂᖅ ᐱᓕᕆᔾᔪᑎᑦᓴᖃᕐᓂᓗ ᐃᖅᑲᓇᐃᔭᖅᑎᑦᓴᑖᖅᐸᓪᓕᐊᓂᕐᒧᑦ ᓯᐊᕐᒪᖅᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂ. ᐃᓚᒋᔭᐅᓪᓗᑎᒃ: 
 ᐃᖅᑲᓇᐃᔭᖅᑎᑦᓴᐅᒍᓐᓇᖅᑐᓂᒃ ᑐᑭᓯᒋᐊᕈᑏᑦ ᓯᕗᕐᖓᒍᑦ ᐸᕐᓇᐅᑕᐅᒍᓐᓇᖅᑐᑦ ᑭᓱᑦ ᐃᖅᑲᓇᐃᔮᑦ 

ᐊᒥᒐᖅᓯᕕᐅᓗᐊᕐᒪᖔᑕ ᑭᓱᓂᓪᓗ ᐱᔪᓐᓇᕐᓂᓕᓐᓂᒃ ᕿᓂᖃᑦᑕᕐᒪᖔᑕ ᐃᖅᑲᓇᐃᔭᖅᑎᑦᓯᔩᑦ; 
 ᐃᖅᑲᓇᐃᔭᖅᑎᑦᓴᖅᓯᐅᕐᓂᕐᒧᑦ ᐸᕐᓇᐅᑎᖃᕐᓂᖅ ᐃᓱᒪᑦᓴᖅᓯᐅᕈᑕᐅᓗᓂ ᐊᑐᐃᓐᓇᐅᔪᓂᒃ 

ᐱᔪᓐᓇᕐᓂᓕᓐᓂᒃ ᐃᖅᑲᓇᐃᔮᓄᑦ ᑐᕌᖓᔪᓂᒃ ᐊᒥᒐᖅᓯᕕᐅᔪᓂᒃ ᐸᕐᓇᐅᑎᓕᐅᕈᓐᓇᖁᓪᓗᒋᑦ 
ᐊᒥᒐᖅᓯᔪᓂᒃ ᐃᓐᓄᑦᑎᕆᕙᓪᓕᐊᒍᓐᓇᖁᓪᓗᒋᑦ; ᐊᒻᒪᓗ 

 ᐃᖅᑲᓇᐃᔭᖅᑎᑦᓴᓕᐅᖅᐸᓪᓕᐊᓂᕐᒧᑦ ᐱᓕᕆᐊᑦ ᐱᔪᓐᓇᕐᓂᖅᑖᖅᐸᓪᓕᐊᒍᑕᐅᓗᑎᒃ ᑭᒃᑯᑐᐃᓐᓇᕐᓄᑦ 
ᐃᖅᑲᓇᐃᔮᑦᓴᖃᙱᑦᑐᓄᑦ ᐃᖅᑲᓇᐃᔭᙱᓗᐊᖅᑐᓄᓪᓗ, ᐃᓚᒋᔭᐅᓪᓗᑎᒃ ᓄᓇᕗᑦ ᓯᓚᑦᑐᓴᕐᕕᒃᑯᑦ 
ᐃᓕᓐᓂᐊᕈᑎᖏᑦ ᐊᑭᓕᖅᓱᖅᑕᐅᕙᑦᑐᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. 

 

ᐊᑐᓕᖅᑎᑕᐅᒋᐊᖃᕐᓂᖓ ᐊᖏᖃᑎᒌᒍᑦ ᓯᕗᒧᒋᐊᕈᑎᖃᕐᓂᕐᒧᑦ ᓄᓇᕗᒻᒥ ᓂᕆᐅᒋᔭᐅᒍᑕᐅᓕᕇᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᔾᔪᑎᑦᓴᖃᙱᓗᐊᖅᑎᓪᓗᒋᑦ ᑲᒪᒍᑎᑦᓴᖏᓐᓂᒃ. ᒐᕙᒪᓕᕆᔨᒃᑯᑦ 
ᐱᓕᕆᕕᐅᔪᓪᓗ ᑐᑭᒧᐊᖃᑎᒌᑦᓯᐊᕆᐊᓖᑦ ᖃᐅᔨᓴᕐᓗᑎᒃ ᖃᓄᑎᒋ ᐊᑐᐃᓐᓇᖃᕐᒪᖔᑕ 
ᓂᕆᐅᒋᔭᐅᕕᐅᒻᒪᖔᑕᓗ, ᐸᕐᓇᐅᑎᖃᕐᓗᑎᒃ ᓯᕗᓪᓕᐅᔾᔭᐅᒋᐊᓕᓐᓂᓪᓗ ᐋᖅᑭᑦᓱᐃᓗᑎᒃ 
ᐊᒥᒐᖅᓯᓗᐊᖅᑐᓂᒃ, ᐱᓕᒻᒪᑦᓴᐃᓗᑎᓪᓗ ᐃᓄᐃᑦ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᒐᕙᒪᒃᑯᓐᓂ. 
 

ᓄᓇᕗᑦ ᒐᕙᒪᒃᑯᖏᑦ ᑐᑭᓯᐅᒪᒋᐊᓖᑦ ᐋᖅᑭᑦᓯᓗᑎᓪᓗ ᖃᓄᐃᓕᒋᐊᕈᑎᓂᒃ ᐃᑲᔫᑎᓂᓪᓗ 
ᓄᖅᑲᑐᐃᓐᓇᖃᑦᑕᖁᓇᒋᑦ ᐱᔭᕇᖃᑦᑕᖁᓪᓗᒋᓪᓗ ᐃᓐᓇᐃᑦ ᐃᓕᓐᓂᐊᖅᑏᑦ ᐊᒥᓲᓂᖅᓴᐅᖃᑦᑕᕐᓗᑎᒃ 
ᓄᓇᕗᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᓂ ᐊᓯᖏᓐᓂᓗ ᐃᓐᓇᕐᓄᑦ ᐃᓕᓐᓂᐊᕈᑎᓂ ᐃᖅᑲᓇᐃᔮᓄᓪᓗ 
ᑐᕌᖅᑐᓂᒃ ᐃᓕᓐᓂᐊᕈᑎᓂ ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᕗᑦ 
ᒐᕙᒪᒃᑯᖏᑦ ᑲᑐᔾᔨᖃᑎᖃᕆᐊᓖᑦ ᓄᓇᕗᑦ ᑐᙵᕕᒃᑯᓐᓂᒃ ᓇᓕᒧᒌᓕᖅᑎᑕᐅᓗᑎᒃ ᐊᐅᓚᑕᐅᓂᖏᑦ 
ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖃᖅᑎᑉᐸᑦᑕᖏᑦ ᐱᓕᕆᐊᑦ ᓄᓇᕗᒻᒥᐅᓄᑦ. 
 

ᕿᒥᕐᕈᔭᐅᓗᑎᒃ, ᑐᕌᖓᓕᖅᑎᑕᐅᓗᑎᒃ ᐱᔾᔪᑎᑖᖅᑎᑕᐅᓗᑎᓪᓗ ᐊᑕᖏᕐᓗᒋᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᑦᓴᑖᖅᐸᓪᓕᐊᓂᕐᒧᑦ ᐱᓕᕆᐊᑦ ᐃᒪᐃᓕᐅᕈᑕᒐᔭᖅᑐᑦ: 
 ᑐᑭᓯᓇᖅᓯᑎᑕᐅᒋᐊᕐᓗᑎᒃ ᓵᑕᒃᓴᐅᒍᑕᐅᓂᖏᑦ, ᖃᓄᐃᓕᐅᖅᑎᐅᒋᐊᖃᕐᓂᖏᑦ 

ᐱᓕᕆᔾᔪᑎᑦᓴᖅᑖᕆᐊᖃᕐᓂᖏᓪᓗ ᐊᑕᖏᖅᑐᒋᑦ ᑐᕌᖓᔪᑦ ᐃᖅᑲᓇᐃᔭᖅᑎᑦᓴᑖᖅᐸᓪᓕᐊᓂᕐᒧᑦ 
ᐱᓕᕆᐊᑦ; 

 ᑐᕌᒐᖃᕐᓗᑎᒃ ᐱᓕᕆᔾᔪᑎᑦᓴᓂᒃ ᓂᕆᐅᓇᕈᑕᐅᓂᖅᐹᓄᑦ ᐱᕚᓪᓕᕈᑕᐅᒍᓐᓇᖅᑐᓄᑦ; 
 ᐱᐅᓯᕚᓪᓕᖅᑕᐅᓗᓂ ᓄᖅᑲᑐᐃᓐᓇᖃᑦᑕᖁᓇᒋᑦ ᐱᔭᕇᖃᑦᑕᖅᑐᓪᓗ ᖃᑦᓯᐅᓂᖏᑦ ᐃᓐᓇᐃᑦ 

ᐃᓕᓐᓂᐊᖅᑏᑦ; ᐊᒻᒪᓗ 
 ᓯᕗᒧᒋᐊᕈᑎᖃᕈᓐᓇᖅᓯᓗᑎᒃ ᐱᕚᓪᓕᖅᑎᑦᓯᓂᕐᒧᑦ ᐊᒥᓱᕐᖑᕆᐊᖅᑎᑦᓯᓂᕐᒧᓪᓗ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓄᑦ ᐃᓚᒋᔭᐅᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓂ ᐊᓯᖏᓐᓄᓪᓗ ᐃᖅᑲᓇᐃᔭᖅᑎᑦᓯᔨᐅᔪᓄᑦ. 
 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦ ᑎᒥᖁᑎᖏᓪᓗ ᐊᐅᓚᑦᓯᖃᑦᑕᕐᒥᔪᑦ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ 
ᑮᓇᐅᔭᖅᑎᒍᑦ ᐃᑲᔫᑎᖃᖅᑐᑎᒃ ᐊᓯᖏᑎᒍᓪᓗ ᑮᓇᐅᔭᖃᖅᑎᑦᓯᓂᒃᑯᑦ ᐊᑐᓂᑦ ᓯᓚᑦᑐᓴᕐᕕᓐᓂ 
ᓯᓚᑦᑐᓴᕐᕕᔾᔪᐊᓂᓗ ᐃᓕᓐᓂᐊᖅᑎᓄᑦ. ᐱᓕᕆᔾᔪᓯᖅᑕᖃᙱᑦᑐᖅ ᐊᑐᐊᒐᕐᓂᒃ ᒪᓕᑦᓯᐊᕋᓗᐊᕐᒪᖔᑕ 
ᖃᐅᔨᓴᕈᓐᓇᓂᕐᒥᒃ, ᑐᕌᖓᓂᖃᕋᓗᐊᕐᒪᖔᑕ ᐃᖅᑲᓇᐃᔭᖅᑎᑖᖑᒋᐊᓕᓐᓄᑦ, ᑐᑭᒧᐊᖅᑎᑕᐅᒐᑎᓪᓗ 
ᐊᐅᓚᑕᐅᓂᖏᑦ. ᕿᒥᕐᕈᔭᐅᑉᐸᑕ ᐊᑕᖏᕐᓗᒋᑦ ᐃᓕᓐᓂᐊᖅᑎᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᑦ 
ᐃᒪᐃᓕᐅᕈᑕᐅᒐᔭᖅᑐᖅ: 
 ᓇᓗᓇᐃᖅᓯᓗᑎᒃ ᐱᓕᕆᔾᔪᓯᕐᓂᒃ (ᓲᕐᓗ, ᐊᔾᔨᒌᙱᑦᑐᓂᒃ ᐱᓕᕆᕕᓐᓃᖔᖅᑐᓂᒃ ᑲᑎᒪᔨᕋᓛᑎᒍᑦ 

ᓯᕗᓕᖅᑎᖃᕐᓗᑎᓪᓘᓐᓃᑦ ᐱᓕᕆᕕᒻᒥᒃ ᑐᑭᒧᐊᖅᑎᑦᓯᖃᑦᑕᕋᔭᖅᑐᓂᒃ ᐊᑐᐊᒐᕐᓂᒃ; 
 ᓇᓗᓇᐃᖅᓯᒍᑕᐅᓗᓂ ᖁᔭᓈᖅᓯᒍᑕᐅᓗᓂᓗ ᐱᓕᕆᐊᓂᒃ ᐊᑑᑎᖃᕈᓐᓃᖅᑐᓂᒃ 

ᐊᑐᖅᑕᐅᙱᓗᐊᖅᑐᓂᓪᓘᓐᓃᑦ; ᐊᒻᒪᓗ 
 ᐋᖅᑭᑦᓱᐃᒍᓐᓇᖅᓯᒐᔭᖅᑐᑦ ᑐᑭᒧᐊᖅᑎᑕᐅᓯᒪᑦᓯᐊᖅᑐᓂᒃ ᑐᓴᐅᒪᑎᑦᓯᒍᑎᓂᒃ ᐊᑕᖏᕐᓗᒋᑦ ᓄᓇᕗᑦ 

ᒐᕙᒪᒃᑯᖏᑕ ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᑎᓂᒃ ᐱᓕᕆᐊᓂᒃ. 

ᑕᒪᒃᑯᐊ ᐱᓕᕆᐊᖑᓗᑎᒃ, ᐃᓚᖏᑦ ᐃᖅᑲᓇᐃᔮᓄᑦ ᑐᕌᖅᑐᑦ ᐱᓕᕆᐊᑦ ᐊᒻᒪᓗ/ᐅᕝᕙᓗ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑎᒍᑦ ᐃᑲᔫᑏᑦ ᓇᓗᓇᐃᖅᑕᐅᒍᓐᓇᖅᑐᑦ ᑲᔪᓯᒋᐊᖃᕈᓐᓃᕐᓂᖏᓐᓂᒃ, ᐊᐅᓚᑕᐅᖔᓕᕐᓗᑎᒃ 
ᐊᓯᖏᓐᓄᑦ ᑎᒥᐅᔪᓄᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ, ᐅᕝᕙᓘᓐᓃᑦ ᐊᐅᓚᑕᐅᖔᕐᓗᑎᒃ ᑎᒥᐅᔪᓄᑦ 
ᓄᓇᕗᑦ ᒐᕙᒪᒃᑯᖏᑕ ᓯᓚᑖᓃᑦᑐᓄᑦ. 

1 . 3  ᕿᒥ ᕐ ᕈ ᔭᐅᓗᓂ  ᖃᓄᐃᓕᖓᓕᕐᓂᖏᑦ  ᐆ ᒻᒪᖅᑯᑎᓕᕆᓂ ᕐᒧ ᑦ  ᖃᓄᖅᑑᕈᑎᑦ  
ᐊᑐᓕᖅᑎᑕᐅᕙᓪᓕᐊᓯᒪᔪᓂ ᒃ  

ᓵᑕᒃᓴᐅᒍᑎᖃᕐᓂᖅ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᕐᓄᑦ ᐱᓕᕆᐊᓄᓪᓗ ᐱᕈᓘᔭᖅᐹᖑᓗᐊᖅᑐᖅ. 
ᐊᑐᐊᒐᓕᕆᓂᕐᒧᑦ ᓯᕗᓕᖅᑎᐅᒍᑕᐅᙱᓗᐊᖅᑐᖅ ᑐᑭᒧᐊᖅᑎᑕᐅᙱᓗᐊᖅᑐᓂᓗ 
ᐊᐅᓚᑦᓯᐊᕈᑕᐅᒍᓐᓃᖅᐸᖅᑐᖅ, ᑖᒃᑯᓂᖓᑦᓴᐃᓐᓇᖅ ᐱᓕᕆᐊᖑᔪᖃᓕᖅᐸᑦᑐᓂ, ᐋᒥᑕᐅᓯᒪᔪᖃᓕᖅᐸᑦᑐᓂ 
ᐱᕕᖃᕐᕕᐅᒍᓐᓇᖅᑐᓂᓪᓗ ᐊᓐᓇᐃᕙᑦᑐᑎᒃ. 
 

ᐃᑯᒻᒪᑏᑦ, ᓄᓇᕗᑦ ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎ, ᓴᓇᔭᐅᓯᒪᔪᖅ 2007-ᒥ ᑐᕌᒐᖃᖅᑐᓂ 
ᐋᖅᑭᑦᓱᐃᓂᕐᒧᑦ ᐆᒻᒪᖅᑯᑎᓕᕆᔾᔪᓯᓂᒃ ᐊᑭᑐᓗᐊᙱᑦᑐᓂᒃ, ᒪᑭᒪᐃᓐᓇᕈᓐᓇᖅᑐᓂᒃ, ᑕᑎᒋᔭᐅᒍᓐᓇᖅᑐᓂᒃ, 
ᐊᕙᑎᑦᑎᓄᓪᓗ ᑲᒪᑦᓯᐊᕈᑕᐅᔪᓂᒃ. ᐱᔾᔪᑎᓕᒃ ᐊᑐᐊᒐᐅᒐᔭᖅᑐᓂ ᓄᓇᕗᑦ ᒐᕙᒪᒃᑯᖏᑕ 
ᐆᒪᖅᑯᑎᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᓕᕿᐊᖏᓐᓄᓪᓗ 2020-ᒧᑦ ᑎᑭᓪᓗᒍ ᐅᑯᓂᖓ ᐱᔾᔪᑎᖃᕐᓗᓂ: 
ᐆᒻᒪᖅᑯᑎᑐᓗᐊᑦᑕᐃᓕᓂᖅ ᐊᐅᓚᓂᖃᑦᓯᐊᖅᑎᑦᓯᓂᕐᒥᓪᓗ, ᐊᓯᐊᒎᖅᑐᓂᒃ ᐆᒻᒪᖅᑯᑎᓕᐅᕈᑎᓯᐅᕐᓂᖅ, 
ᐊᐅᓚᑦᓯᔾᔪᓯᐅᔪᓂᒃ, ᐱᕙᓪᓕᐊᑎᑦᓯᓂᕐᒧᓪᓗ ᓄᓇᓕᓐᓂ ᐆᒻᒪᖅᑯᑎᓕᐅᕈᑎᐅᒍᓐᓇᖅᑐᓂᒃ. 
 

ᐃᑯᒻᒪᑏᑦ ᐋᖅᑭᖅᓱᖅᑕᐅᓯᒪᔪᖅ ᐊᑕᒐᔭᕐᓗᓂ ᐊᕐᕌᒍᑦ ᖁᓕᑦ ᐅᖓᑖᓄᑦ, ᑭᓯᐊᓂ ᐊᒥᓱᑦ ᑕᐃᒪᙵᓂᒃ 
ᐊᓯᔾᔨᖅᓯᒪᓕᖅᑐᑦ. ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᐃᒋᐊᓖᑦ ᖃᓄᖅᑑᕈᑎᒥᒃ, ᓵᑕᒃᓴᐅᒍᑎᖃᕐᓗᑎᒃ 
ᓴᖅᑭᕈᑕᐅᔪᓂᒃ, ᐊᑑᑎᖃᑦᓯᐊᕐᒪᖔᑕ ᐱᓕᕆᐊᖏᑦ, ᐱᓕᕆᔾᔪᓯᖏᓪᓗ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᓄᓇᕗᒻᒥᐅᑦ ᐊᑐᐃᓐᓇᖃᐃᓐᓇᖁᓪᓗᒋᑦ ᐊᑦᑕᓇᙱᑦᑐᓂᒃ, ᐊᐅᓚᓂᖃᑦᓯᐊᖅᑐᓂᒃ, ᐊᑭᑐᓗᐊᙱᑦᑐᓂᒃ 
ᐊᐅᓚᑕᐅᓂᖏᓐᓂᒃ ᐆᒻᒪᖅᑯᑏᑦ ᐊᖏᕐᕋᕆᔭᐅᔪᓕᒫᓄᑦ ᐊᓪᓚᕝᕕᒋᔭᐅᔪᓕᒫᓄᓪᓗ. 
 

ᐃᓪᓗᓂᒃ ᐊᑐᖅᑐᐊᖅᑎᓄᑦ ᐆᒻᒪᖅᑯᑎᓄᑦ ᐃᑲᔫᑎ ᐱᓕᕆᐊᖅ ᕿᒥᕐᕈᔭᐅᒋᐊᖃᕐᒥᔪᖅ, ᑕᒪᒃᑮᑦ ᐱᔾᔪᑎᖏᑦ 
ᐊᐅᓚᑕᐅᓂᖓᓄᓪᓗ ᐅᖁᒪᐃᑦᑐᒃᑰᕈᑕᐅᓂᖓ. ᐊᒻᒪᓗ, ᒫᓐᓇᐅᔪᖅ ᐱᓕᕆᔾᔪᓯᐅᔪᖅ 
ᑲᔪᖏᖅᓴᐃᒍᑎᐅᙱᑦᑐᖅ ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᐊᑐᖅᑐᐊᖅᑎᓄᑦ ᑭᒃᑯᑐᐃᓐᓇᐃᑦ ᐃᓪᓗᓂᒃ 
ᐊᑐᖅᑐᐊᒐᖏᓐᓂ ᐊᓪᓛᑦ ᑲᔪᖏᕈᑕᐅᒍᓐᓃᖅᐸᑦᑐᑦ ᓇᒻᒥᓂᖅ ᒪᑭᒪᓇᓱᐊᕈᓐᓇᓂᕐᒧᑦ. 
 

ᕿᒥᕐᕈᔭᐅᓗᓂ ᐃᑯᒻᒪᑏᑦ ᐊᑐᓕᖅᑎᑕᐅᓗᓂᓗ ᐃᒪᐃᓕᐅᕈᑕᐅᒐᔭᖅᑐᖅ: 
 ᓄᑖᕐᖑᕆᐊᖅᑕᐅᓗᑎᒃ ᐱᔾᔪᑎᖏᑦ ᓂᕆᐅᒋᔭᐅᔪᓪᓗ ᑐᕌᖓᓕᖅᑎᑕᐅᑦᓯᐊᕐᓗᑎᓪᓗ ᐊᑕᖏᖅᑐᒋᑦ 

ᖃᓄᖅᑑᕈᑎᒦᑦᑐᑦ; 
 ᐲᔭᖅᑕᐅᓗᑎᒃ ᐱᓕᕆᐊᑦ ᐊᑭᑐᐊᓗᖅᑐᑦ ᐊᑑᑎᖃᙱᓗᐊᖅᑐᓪᓗ; 
 ᐆᒻᒪᖅᑯᑎᓄᑦ ᐃᑲᔫᑏᑦ ᐊᑑᑎᖃᑦᓯᐊᖁᓪᓗᒋᑦ ᐊᐅᓚᑕᐅᓂᖃᑦᓯᐊᖁᓪᓗᒋᓪᓗ; ᐊᒻᒪᓗ 
 ᓄᓇᕗᑦ ᒐᕙᒪᒃᑯᖏᑦ ᑭᒃᑯᑐᐃᓐᓇᐃᓪᓗ ᓇᒻᒥᓂᖃᖅᑎᐅᔪᓪᓗ ᓄᓇᕗᒻᒥ ᐸᕐᓇᐃᒍᓐᓇᖅᑎᑕᐅᓗᑎᒃ 

ᒪᑭᒪᔾᔪᑕᐅᒍᓐᓇᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᓯᕗᓂᑦᓴᑎᓐᓂ. 

2. ᐱᐅᓯᕚᓪᓕᖅᑕᐅᓗᑎᒃ ᖃᓄᖅ ᐃᓚᖏᑦ ᐱᓕᕆᐊᑦ ᐊᐅᓚᑕᐅᖃᑦᑕᕐᓂᖏᑦ 
ᐊᑑᑎᖃᕐᓂᖅᓴᐅᓕᖁᓪᓗᒋᑦ  

2 . 1  ᕿᒥ ᕐ ᕈᐃᓗᑎᒃ  ᓄᓇᓕᓐᓃᑦᑐᓂ ᒃ  ᑲᑐ ᔾ ᔨᖃᑎᖃᕈᑎᖏᓐᓂᒃ  ᐱᒻ ᒪᕆᐅᔪᓂ ᒃ  ᐱᓕᕆᐊᓂᒃ  

ᐃᓚᖏᑦ ᓄᓇᕗᑦ ᒐᕙᒪᒃᑯᖏᑕ ᐊᖏᓂᖅᐹᑦ ᐱᒻᒪᕆᐅᓂᖅᐹᓪᓗ ᐱᓕᕆᐊᖏᑦ ᑲᑐᔾᔨᖃᑎᒌᒍᑕᐅᒋᐊᓖᑦ 
ᓄᓇᓕᓐᓂ ᐊᐅᓚᑕᐅᒍᓐᓇᖁᓪᓗᒋᑦ ᖃᐅᔨᓴᖅᑕᐅᖃᑦᑕᖁᓪᓗᒋᓪᓗ ᓄᓇᓕᓐᓂ ᐊᐅᓚᑕᐅᓂᖏᑦ ᐱᓕᕆᐊᑦ. 

   



Report on Phase 1 of an Operational Audit of Government of Nunavut Programs 35  
 
 
 

ᐃᓚᒋᔭᐅᔪᑦ ᐱᓕᕆᐊᑦ ᐱᕙᓪᓕᐊᔪᓕᕆᓂᕐᒧᑦ, ᓄᓇᓕᓐᓂ ᐃᖅᑲᖅᑐᐃᔨᕋᓛᑦ, ᐃᓕᓐᓂᐊᖅᑐᓕᕆᓂᖅ, 
ᐃᓪᓗᓕᕆᓂᕐᓗ. ᐊᑕᖏᖅᑐᑎᒃ ᑕᑎᖃᑎᒌᑦᑐᑦ; ᓄᓇᓕᓐᓃᑦᑐᑦ ᑲᑐᔾᔨᖃᑎᒋᕙᑦᑕᖏᑦ ᑕᑎᖃᖅᑐᑎᒃ 
ᓄᓇᕗᑦ ᒐᕙᒪᒃᑯᖏᓐᓂᒃ ᐊᑐᐊᒐᖅᑎᒍᑦ ᑐᕌᒐᐅᔪᓂᒃ, ᐱᓕᕆᐊᓂᒃ, ᐊᐅᓚᑦᓯᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ, ᐊᒻᒪᓗ/ᐅᕝᕙᓗ ᐱᓕᒻᒪᑦᓴᔭᐅᖃᑦᑕᓂᕐᒧᑦ, ᐊᐅᓚᑕᐅᑉᐸᑕ 
ᐊᑭᓕᖅᓱᖅᑕᐅᙱᑦᑐᓄᑦ ᑲᑎᒪᔨᕋᓛᓄᑦ ᑲᑎᒪᔨᓄᓪᓗ, ᑲᑐᔾᔨᖃᑎᒌᓄᓪᓘᓐᓃᑦ ᐊᐅᓚᑕᐅᑉᐸᑕ ᐱᓕᕆᐊᑦ 
ᐃᖅᑲᓇᐃᔭᖅᑎᖃᖅᑐᓄᑦ ᑮᓇᐅᔾᔭᑦᓴᔪᓂᒃ. ᐊᔾᔨᒌᙱᑦᑐᓂᒃ ᐃᑲᔪᖅᓱᖅᑕᐅᖃᑦᑕᕆᐊᓖᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᓚᖓᒍᓪᓗ ᐊᓯᖏᓐᓄᑦ ᑎᒥᐅᔪᓄᑦ. ᐃᓘᓐᓇᑎᒐᓚᒃ ᐊᑦᓱᕈᕐᓇᖅᑐᒃᑰᕈᑎᖃᖅᐸᑦᑐᑦ 
ᐊᐅᓚᑦᓯᒐᓱᐊᖅᑐᑎᒃ ᐱᓕᕆᐊᑦᓴᒥᓐᓂᒃ. 
 

ᐃᖅᑲᓇᐃᔭᖅᑎᖃᑦᓯᐊᕐᓂᖅ ᐱᔪᓐᓇᕐᓂᖃᑦᓯᐊᕐᓂᕐᓗ ᑖᒃᑯᓅᖓ ᒪᕐᕉᓕᖓᔫᓐᓄᑦ ᐃᓱᒫᓘᑕᐅᔪᖅ 
ᐊᐅᓚᑕᐅᔪᓂᒃ ᕿᒥᕐᕈᓚᐅᖅᑎᓪᓗᑕ, ᐊᑑᑎᖃᑦᓯᐊᖅᑐᓂᒃ ᐊᐅᓚᑦᓯᓂᖅ ᐱᒻᒪᕆᐅᔪᓂᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᑐᙵᕕᓕᒃ ᓄᓇᓕᓐᓃᑦᑐᓂᒃ ᑲᑐᔾᔨᖃᑎᒋᕙᑦᑕᖏᓐᓂᒃ. 
 

ᐊᑕᖏᖅᑐᒥᒃ ᕿᒥᕐᕈᔭᐅᑉᐸᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᓕᐅᕈᑕᐅᒐᔭᖅᑐᖅ: 
 ᐃᑲᔪᕐᓂᖃᕐᓗᓂ ᑐᑭᓯᐅᒪᔭᐅᓕᒃᑲᓐᓂᕈᑎᑦᓴᓄᑦ ᖃᓄᐃᓕᐅᖅᑎᐅᓂᖏᓐᓂᒃ ᐱᓕᕆᐊᑦᓴᖏᓐᓂᓪᓗ 

ᐱᓕᕆᕕᐅᔫᑉ, ᐃᓕᓐᓂᐊᕐᕕᓐᓂ ᐊᖏᔪᖅᑳᖏᑕ ᓄᓇᓕᓐᓂᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᓄᓇᓕᓐᓂ; 

 ᐱᔾᔪᑎᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑐᕌᖓᓕᒃᑲᓐᓂᖁᓪᓗᒋᑦ 
ᐱᔪᓐᓇᕐᓂᖏᓐᓄᑦ ᐱᓕᕆᐊᑦᓴᖃᕈᒪᓂᖏᓐᓄᓪᓗ; 

 ᓇᓗᓇᐃᖅᑕᐅᓯᒪᓗᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᑎᑦᓴᖃᑦᓯᐊᕐᒪᖔᑕ, 
ᐱᔪᓐᓇᕐᓂᖃᑦᓯᐊᕐᒪᖔᑕ ᐃᖅᑲᓇᐃᔭᖅᑎᖃᑦᓯᐊᕐᒪᖔᑕᓗ ᐊᐅᓚᑦᓯᒍᑎᑦᓴᓂᒃ 
ᖃᓄᐃᓕᐅᖅᑎᐅᓂᖏᓐᓂᒃ ᐱᓕᕆᐊᑦᓴᖏᓐᓂᓪᓗ; ᐊᒻᒪᓗ 

 ᐃᔾᔪᐊᕋᑦᓴᓕᐅᕐᓗᑎᒃ ᓄᓇᓕᓕᒫᓄᑦ ᓴᖅᑭᖅᑕᐅᖃᑦᑕᕈᓐᓇᖁᓪᓗᒋᑦ ᐃᓕᓐᓂᐊᖅᑏᑦ 
ᐱᔭᕇᑦᓯᐊᖃᑦᑕᕈᓐᓇᖁᓪᓗᒋᑦ. 

 

ᐊᑕᖏᖅᑐᒥᒃ ᕿᒥᕐᕈᐃᑉᐸᑕ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐃᒪᐃᓕᐅᕈᑕᐅᒐᔭᖅᑐᖅ: 
 ᓴᙱᓕᖅᐹᓪᓕᖅᑕᐅᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᐸᓪᓕᐊᖃᑦᑕᕈᓐᓇᕐᓂᖏᑦ 

ᑲᒪᖃᑦᑕᕈᓐᓇᕐᓂᖏᓪᓗ ᐃᓱᒫᓘᑕᐅᔪᓂᒃ ᐊᐅᓚᑦᓯᓂᕐᒧᑦ, ᐊᔪᕐᓇᕋᔭᙱᒻᒪᖔᑦ ᐊᓪᓚᕝᕕᓐᓂᓗ 
ᐊᐅᓚᑦᓯᐊᖁᔨᓂᕐᒧᑦ; 

 ᓇᓗᓇᐃᖅᓯᒍᑕᐅᓗᓂ ᑲᒪᒍᑕᐅᓗᓂᓗ ᑲᑎᒪᔩᑦ ᐱᔪᓐᓇᕐᓂᖏᑦ ᐊᔪᙱᓐᓂᖏᓐᓂᓪᓗ 
ᖃᐅᔨᓴᖅᐸᓪᓕᐊᒍᓐᓇᓂᕐᒧᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ; ᐊᒻᒪᓗ 

 ᓇᓗᓇᐃᖅᓯᒍᑕᐅᓗᓂ ᐊᑭᑐᓗᐊᙱᑐᒃᑯᑦ ᐱᕚᓪᓕᕈᑕᐅᒍᓐᓇᕐᓂᖏᓐᓂᒃ ᑳᓐᑐᕌᑰᖅᑎᑦᓯᖃᑦᑕᕐᓂᖅ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᑦ ᓴᓇᔭᐅᒋᐊᕆᐊᓕᓐᓂᒃ ᐋᖅᑭᑦᓱᖅᑕᐅᒋᐊᓕᓐᓂᓪᓗ 
ᐃᑲᔪᕈᑕᐅᒍᓐᓇᖅᓯᓗᑎᒃ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 

3. ᖃᐅᔨᓴᕐᓗᑎᒃ ᐊᓯᐊᒍᖔᖅ ᐊᐅᓚᑕᐅᒍᓐᓇᕐᒪᖔᑕ ᐱᓕᕆᐊᑦ ᐱᔨᑦᓯᕋᐅᑏᓪᓗ 

3 . 1  ᖃᐅᔨᓴ ᕐᓗᑎᒃ  ᑲᑐ ᔾ ᔨᓗᑎᒃ  ᐊᓪᓚᕝᕕᓕᕆᓂ ᕐᒧ ᑦ  ᐱᔨ ᑦ ᓯ ᕋᐅᑎᓂᒃ  ᐊᑐᖃᑎᒌᒍᓐᓇ ᕐᒪᖔᑕ  

ᑮᓇᐅᔭᓕᕆᓂᖅ, ᐃᖅᑲᓇᐃᔭᖅᑐᓕᕆᓂᖅ, ᐊᑐᐊᒐᓕᕆᓂᖅ, ᑐᓴᕋᑦᓴᓕᕆᓂᖅ, ᓂᐅᕕᖅᑐᓕᕆᓂᖅ, 
ᐱᓕᕆᐊᓂᒃ ᐊᐅᓚᑦᓯᓂᖅ, ᖃᕆᓴᐅᔭᓕᕆᓂᕐᓗ ᐊᓪᓚᕝᕕᓐᓂ ᐱᑕᖃᐅᖅᑐᐃᓐᓇᐅᒋᐊᓖᑦ ᐱᓕᕆᐊᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᓕᒫᖏᓐᓂ. ᐊᕐᕌᒍᒐᓚᐅᓯᒪᔪᓂ, ᑲᑎᖅᓱᐃᕙᓪᓕᐊᑐᐃᓐᓇᖅᓯᒪᔪᑦ ᐊᔾᔨᒌᑦᑐᓂᒃ 
ᐊᒥᖅᑳᖅᑕᐅᔪᓂᓪᓘᓐᓃᑦ ᐱᔨᑦᓯᕋᐅᑎᓂᒃ ᓵᑕᒃᓴᐅᒍᑎᖃᒃᑲᓐᓂᕈᓐᓇᖁᓪᓗᒋᑦ ᐊᑑᑎᖃᑦᓯᐊᕈᓐᓇᖁᓪᓗᒋᓪᓗ. 

ᓄᓇᕗᑦ ᒐᕙᒪᒃᑯᖏᑦ ᒥᑭᔫᓪᓗᑎᒃ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᐅᔪᑦ ᖃᐅᔨᒪᔭᐅᑦᓯᐊᖅᑐᑎᒃ 
ᐊᑦᓱᕈᕐᓇᖅᑐᒃᑰᕈᑎᖏᑦ ᐃᖅᑲᓇᐃᔭᖅᑎᑦᓴᖅᑖᕋᓱᐊᖃᑦᑕᓂᕐᒧᑦ ᐃᖅᑲᓇᐃᔭᖅᑎᖏᓐᓂᓪᓗ 
ᐊᑕᐃᓐᓇᖅᑎᑦᓯᒐᓱᐊᕐᓂᕐᒧᑦ ᐱᔪᓐᓇᕐᓂᖃᑦᓯᐊᖅᑐᓂᒃ ᖃᐅᔨᒪᔨᑕᕐᓂᒃ. ᐃᓚᖏᑦ ᑲᑎᖅᓱᖅᑕᐅᑉᐸᑕ ᐊᔾᔨᒌᑦ 
ᐱᔨᑦᓯᕋᐅᑏᑦ ᑲᒪᒋᔭᐅᖃᑦᑕᖅᓯᒪᒌᖅᑐᑦ ᑮᓇᐅᔭᓕᕆᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᑦ, ᑐᓴᕋᑦᓴᓕᕆᓂᕐᒧᑦ, 
ᓂᐅᕕᖅᑐᓕᕆᓂᕐᒧᑦ, ᖃᕆᓴᐅᔭᓕᕆᓂᕐᒧᓪᓗ. ᓱᓕ, ᒐᕙᒪᒃᑯᓕᒫᓄᑦ ᐱᔨᑦᓯᕋᖅᑏᑦ ᑎᒥᐅᔪᑦ, ᐱᓕᕆᕕᐅᔪᑦ 
ᒐᕙᒪᒃᑯᓪᓗ ᑎᒥᖁᑎᖏᑦ ᐱᓕᐅᑎᒍᑎᖃᖅᐸᑦᑐᑦ ᐊᒥᒐᖅᑐᓂᒃ ᐱᓕᕆᔾᔪᑎᑦᓴᓂᒃ ᐊᔾᔨᒌᑦᓴᐃᓐᓇᕐᓂᒃ 
ᐊᐅᓚᑦᓯᒐᓗᐊᖅᑎᓪᓗᒋᑦ, ᐃᓚᒋᔭᐅᓪᓗᑎᒃ ᐱᓕᕆᐊᓂᒃ ᐊᐅᓚᑦᓯᓂᖅ ᖃᕆᓴᐅᔭᓕᕆᓂᕐᓗ. 
 

ᖃᐅᔨᓴᖅᑕᐅᑉᐸᑕ ᐊᒥᖅᑳᕈᑎᖃᕈᓐᓇᕐᒪᖔᑕ ᐱᔨᑦᓯᕋᐅᑎᓂᒃ, ᐊᒥᖅᑳᕈᑕᐅᒌᖅᑐᑦ ᖄᒃᑲᓐᓂᖓᒍᑦ, 
ᐃᒪᐃᓕᐅᕈᑕᐅᒐᔭᖅᑐᖅ: 
 ᓴᖅᑭᕈᑕᐅᓗᑎᒃ ᓇᓖᕌᕈᑎᑦᓴᓂᒃ ᐋᖅᑭᐅᒪᓂᕐᓂᒃ ᐃᔾᔪᐊᖅᑕᐅᒍᓐᓇᖅᑐᓂᒃ ᑲᑐᔾᔨᓂᕐᒧᑦ 

ᐱᔨᑦᓯᕋᐅᑎᓂᒃ; 
 ᕿᒥᕐᕈᔭᐅᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑕᐅᔪᑦ ᑮᓇᐅᔭᓕᕆᔨᒃᑯᓐᓂ ᐊᓯᖏᓐᓂᓗ 

ᐱᓕᕆᕕᐅᔪᓂ ᐊᑑᑎᖃᑦᓯᐊᖁᓪᓗᒋᑦ ᐊᐅᓚᓂᖃᑦᓯᐊᖁᓪᓗᒋᓪᓗ ᐊᐅᓚᑕᐅᓂᖏᑦ; 
 ᐃᓱᒪᑦᓴᖅᓯᐅᕈᑕᐅᓗᑎᒃ ᑲᑎᖅᓱᖅᑕᐅᓯᒪᒃᑲᓐᓂᕈᓐᓇᕐᒪᖔᑕ ᐱᓕᕆᐊᓂᒃ ᐊᐅᓚᑦᓯᓂᐅᕙᑦᑐᑦ 

ᖃᕆᓴᐅᔭᓕᕆᓂᕐᒨᖓᔪᓪᓗ; 
 ᐃᓱᒪᑦᓴᖅᓯᐅᕈᑕᐅᓗᑎᒃ ᑐᕌᒐᖏᑦ, ᐱᔾᔪᑎᖏᑦ ᐱᓕᕆᐊᖃᖅᑎᒋᓂᖏᓪᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᒐᕙᒪᒃᑯᓕᒫᓄᑦ ᐃᑲᔪᖅᓱᖅᑎᐅᒍᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᑲᔪᖅᓱᖅᑕᐅᓯᓐᓈᕐᓗᑎᓪᓗ ᐱᓕᕆᐊᓄᓪᓗ ᓄᓇᓕᓐᓂ ᒐᕙᒪᓂ; 

 ᓴᙱᓕᖅᐹᓪᓕᖅᑕᐅᓗᑎᒃ ᑐᓴᕋᑦᓴᓕᕆᓂᕐᒧᑦ ᐊᖏᔪᖅᑳᖅ ᖃᓄᐃᓕᐅᖅᑎᐅᓂᖓ 
ᑐᑭᒧᐊᖅᑎᑦᓯᔨᐅᓗᓂ ᑲᔪᖏᖅᓴᐃᔨᐅᓗᓂᓗ ᑐᑭᒧᐊᖅᑎᑕᐅᓯᒪᔪᒃᑯᑦ ᑮᓇᐅᔭᖃᖅᑎᑕᐅᒍᓐᓇᕐᒪᖔᑦ 
ᖃᕆᓴᐅᔭᓕᕆᓂᖅ; ᐊᒻᒪᓗ 

 ᑮᓇᐅᔭᖅᑐᕈᑕᐅᕙᑦᑐᑦ ᐱᕚᓪᓕᕈᑕᐅᕙᒻᒪᖔᑕ ᖃᐅᔨᓴᖅᑕᐅᓗᑎᒃ ᐃᑲᔫᑕᐅᒐᔭᕐᓗᓂ 
ᐃᓱᒪᓕᐅᕈᑕᐅᕙᑦᑐᓄᑦ. 

3 . 2  ᑐᑭᒧᐊᖅᑎᑦ ᓯᓂᖅ  ᐊᑐᐊᒐᓕᕆᓂ ᕐᒥ ᒃ  ᑐᓴᐅᒪᑎᑦ ᓯᓂ ᕐ ᒥ ᓪᓗ  ᐱᓕᕆᐊᑦ  ᒥ ᑦ ᓵᓄᑦ  
ᐊᕐᕌᒎᓯᒪᔪᓂᒃ 15-ᓂᒃ, ᑲᓇᑕᒥ ᐅᑭᐅᖅᑕᖅᑐᒥ ᖃᓪᓗᓈᓂᓗ ᒐᕙᒪᖏᑦ ᑐᕌᖅᐸᓪᓕᐊᑐᐃᓐᓇᖅᓯᒪᔪᑦ 
ᐊᑕᐅᓯᕐᒧᑦ ᐅᐸᒐᖃᖅᑎᑦᓯᓗᑎᒃ ᐊᐅᓚᑦᓯᓂᕐᒥᒃ ᑐᑭᓯᒋᐊᖅᑎᑦᓯᖃᑦᑕᓂᕐᒥᒃ ᐱᔨᑦᓯᕋᐅᑎᖃᕐᓂᒥᓪᓗ 
ᐊᔪᕐᓇᖏᓐᓂᖅᓴᐅᖁᓪᓗᒍ ᐃᓄᖁᑎᖏᓐᓄᑦ ᕿᓂᖃᑦᑕᑎᓪᓗᒋᑦ ᑭᓱᓂᒃ ᐱᔭᕆᐊᓕᖏᓐᓂᒃ ᐊᑕᐅᓯᑐᐊᕐᒧᑦ 
ᐅᐸᒍᓐᓇᕐᓗᑎᒃ ᓲᕐᓗ, ᐊᓪᓚᕝᕕᒻᒧᑦ ᖃᕆᓴᐅᔭᒃᑯᓪᓘᓐᓃᑦ ᐊᑕᐅᓯᑐᐊᕐᒥᒃ ᐅᐸᒐᖃᕐᓗᑎᒃ. ᑕᐃᒪᓐᓇ 
ᐱᓕᕆᐊᑦ ᐊᐅᓚᑕᐅᒋᐊᑐᙱᑦᑐᑦ ᐊᑕᐅᓯᑐᐊᕐᒧᑦ ᐱᓕᕆᕕᐅᔪᒧᑦ - ᑐᑭᒧᐊᖅᑎᑕᐅᓯᒪᒋᐊᓕᒃ 
ᐊᑐᐊᒐᓕᕆᓂᕐᒧᑦ ᑐᓴᕋᑦᓴᓕᕆᓂᕐᒧᓪᓗ ᐱᓕᕆᐊᑦ ᒥᑦᓵᓄᑦ. 
 

ᓲᕐᓗ, ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦ ᑎᒥᖁᑎᖏᓪᓗ ᐊᐅᓚᑦᓯᒍᓐᓇᖅᑐᑦ ᐊᔾᔨᒌᙱᑦᑐᓂᒃ 
ᐱᓕᕆᐊᓂᒃ ᐃᑲᔫᑎᓂᓪᓗ ᐃᓄᑐᖃᕐᓄᑦ. ᐱᓕᕆᔾᔪᓯᖅᑕᖃᙱᑦᑐᑦ ᐊᑐᐊᒐᐃᑦ ᓇᓕᒧᒌᑦᓯᐊᖁᓪᓗᒋᑦ 
ᑐᑭᒧᐊᖅᑎᑕᐅᓯᒪᑦᓯᐊᖁᓪᓗᒋᓪᓗ ᐊᐅᓚᑕᐅᓂᖏᑦ. ᕿᒥᕐᕈᔭᐅᓚᐅᖅᑎᓪᓗᒋᑦ ᐊᑕᖏᖅᑐᒋᑦ ᐃᓄᑐᖃᕐᓄᑦ 
ᐱᓕᕆᐊᑦ ᐃᑲᔫᑏᓪᓗ ᐃᒪᐃᓕᐅᕈᓐᓇᖅᓯᒐᔭᖅᑐᑦ: 
 ᓇᓗᓇᐃᖅᓯᒍᑕᐅᓗᓂ ᐱᓕᕆᔾᔪᓯᐅᑎᓂᐊᖅᑐᓂᒃ (ᓲᕐᓗ, ᐊᔾᔨᒌᙱᑦᑐᓂ ᐱᓕᕆᕕᓐᓃᖔᖅᓯᒪᔪᑦ 

ᑲᑎᒪᔨᕋᓛᑉ ᐅᕝᕙᓘᓐᓃᑦ ᓯᕗᒃᑲᑕᕐᓂᐊᖅᑐᑦ ᐱᓕᕆᕕᐅᔪᑦ) ᑐᑭᒧᐊᖅᑎᑦᓯᖃᑦᑕᕐᓂᐊᕐᓗᑎᒃ 
ᐊᑐᐊᒐᓕᕆᓂᕐᒥᒃ, ᐃᓚᒋᔭᐅᓗᑎᒃ ᑐᕌᖓᓕᖅᑎᑕᐅᓯᒪᖁᓪᓗᒋᑦ ᐱᔪᓐᓇᖃᑕᐅᔪᑦ ᒪᓕᒋᐊᓕᖏᑦ 
ᑕᐃᒪᐃᒍᓐᓇᕋᐃᒍᑎᒃ; 

 ᓇᓗᓇᐃᖅᑕᐅᓗᑎᒃ ᐱᔪᓐᓇᖃᑕᐅᔪᑦ ᒪᓕᒋᐊᓕᖏᑦ ᓄᓇᕗᑦ ᒐᕙᒪᒃᑯᖏᑕ ᐊᐅᓚᑕᖏᑦ ᑕᐃᑯᐊᓗ 
ᐊᐅᓚᑕᐅᔪᑦ ᒐᕙᒪᑐᖃᒃᑯᓐᓄᑦ, ᐃᓚᒋᔭᐅᓗᑎᒃ ᐅᑭᐅᖏᑦ ᒪᓕᑦᑐᒋᑦ ᐱᔪᓐᓇᖃᑕᐅᔪᑦ ᐱᓕᕆᐊᓄᑦ; 

 ᓇᓗᓇᐃᖅᑕᐅᓗᑎᒃ ᖁᔭᓈᖅᑕᐅᓗᑎᓪᓗ ᐱᓕᕆᐊᑦ ᐊᑑᑎᖃᙱᓗᐊᓕᖅᑐᑦ ᐱᑐᖃᐅᓗᐊᓕᖅᑐᓪᓗ; 
 ᑐᑭᒧᐊᖅᑎᑕᐅᑦᓯᐊᕐᓗᑎᒃ ᑕᐃᒎᓯᓕᕆᓂᒃᑯᑦ, ᐃᓚᒋᔭᐅᓪᓗᓂ ᐊᑐᖅᑕᐅᖃᑦᑕᕐᓂᖓ ᑕᐃᒎᓯᖅ 

“ᐃᓄᑐᖃᖅ;” 
 ᐃᓱᒪᑦᓴᖅᓯᐅᕈᑎᖃᕐᓗᑎᒃ ᐊᔪᕐᓇᕋᔭᙱᒻᒪᖔᑦ ᑐᓴᒐᑦᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ 

ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᒪᓕᑦᓯᐊᖅᑐᓂᒃ “ᐊᑕᐅᓯᑐᐊᕐᒥᒃ ᐅᐸᒐᖃᕐᓗᑎᒃ” 
ᐊᐅᓚᑦᓯᖔᖃᑦᑕᕐᓗᑎᒃ ᐊᔾᔨᒌᙱᑦᑐᓄᑦ ᐃᑲᔫᑎᓄᑦ; ᐊᒻᒪᓗ 

 ᐋᖅᑭᑦᓱᐃᖃᑦᑕᕈᓐᓇᕐᓗᑎᒃ ᑐᑭᒧᐊᖅᑎᑕᐅᓯᒪᔪᓂᒃ ᑐᓴᕋᑦᓴᓕᕆᓂᕐᒥᒃ ᐊᑕᖏᖅᑐᒋᑦ ᐱᓕᕆᐊᑦ 
ᒥᑦᓵᓄᑦ ᐃᓄᑐᖃᕐᓄᑦ. 

4. ᐸᕐᓇᐅᑎᖃᕐᓗᑎᒃ ᖃᓄᖅᑑᑎᖃᖅᓯᒪᓗᑎᒃ ᐅᓂᒃᑳᓕᐅᖃᑦᑕᕐᓗᑎᓪᓗ ᓴᖅᑭᖅᑕᐅᓯᒪᔪᓂᒃ 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᓄᓇᕗᒻᒥᐅᓄᑦ 

4 . 1  ᐋᖅᑭ ᑦ ᓯᓗᑎᒃ  ᐊᑯᓂᐅᙱᑐᒃᑯ ᑦ ,  ᑲ ᔪᓯᕙ ᓪᓕᐊᒍᑕᐅᔪᒥ ᒃ  ᐊᑭᑐᔫᑎᓄᑦ  ᐸ ᕐᓇᐅᑎᒥ ᒃ  
ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᓂᒃ ᐸᕐᓇᐅᑎᖃᖃᑦᑕᕐᓂᖏᑦ ᑐᑦᓯᕋᐅᑕᐅᓯᒪᔪᖅ “ᑲᔪᓯᕙᓪᓕᐊᒍᑕᐅᔪᒥᒃ 
ᐊᕐᕌᒍᓄᑦ ᐊᕙᑎᓄᑦ ᑐᕌᖓᔪᒥᒃ... ᓇᓗᓇᐃᕈᑕᐅᖃᑦᑕᕋᔭᖅᑐᒥᒃ ᓯᕗᓂᑦᓴᑎᓐᓂ 
ᑮᓇᐅᔭᖃᖅᑎᑕᐅᒋᐊᓕᓐᓂᒃ, ᐱᖁᑎᖏᓐᓂᒃ ᑭᖑᕝᕕᖅᑕᐅᖃᑦᑕᕆᐊᖃᕐᓂᖏᓐᓂᒃ 
ᓄᑖᕐᖑᕆᐊᖅᑕᐅᖃᑦᑕᕆᐊᖃᕐᓂᖏᓐᓂᒃ ᓄᓇᓂᓪᓗ ᐃᓂᑖᖃᑦᑕᕆᐊᖃᕐᓂᖏᓐᓂᒃ.” ᐊᕐᕌᒍᑕᒫᑦ 
ᐱᓕᕆᔾᔪᓯᐅᕙᑦᑐᖅ ᐱᔾᔪᑎᓕᒃ ᐊᕐᕌᒍᓄᑦ ᑕᓪᓕᒪᓄᑦ ᑐᕌᖓᔪᓂᒃ ᓇᓗᓇᐃᔭᖅᓯᒪᒐᓚᑦᑐᓂᒃ, 
ᑮᓇᐅᔭᖃᖅᑎᑕᐅᓂᖏᑦ ᐊᖏᖅᑕᐅᖃᑦᑕᕐᓗᑎᒃ ᐊᑭᑐᔫᑎᓄᑦ ᐊᑐᖅᑐᑦᓴᓂ ᐊᕐᕌᒎᓛᖅᑐᒧᑦ ᑐᕌᖓᔪᓂᒃ. 
 

ᐱᑕᖃᖅᑎᓐᓇᒍ ᐊᑭᑐᔫᑎᓄᑦ ᐊᑕᖏᖅᑐᓄᑦ ᐸᕐᓇᐅᑎᒥᒃ ᓄᓇᕗᒻᒧᑦ, ᐱᓕᕆᕕᐅᔪᑦ ᑎᒥᖁᑎᖏᓪᓗ 
ᐱᓕᐅᑎᒍᑎᖃᓕᖅᐸᑦᑐᑦ ᐊᒥᒐᖅᑐᓂᒃ ᐊᑭᑐᔫᑎᓄᑦ ᑮᓇᐅᔭᓂᒃ. ᑐᑦᓯᕋᐅᑎᐅᔪᑦ ᒐᕙᒪᑐᖃᒃᑯᓐᓄᑦ 
ᑐᑭᒧᐊᖅᑎᑕᐅᓯᒪᙱᓗᐊᖅᐸᑦᑐᑦ ᑐᕌᖓᙱᓗᐊᖅᑐᑎᓪᓗ ᖃᓄᖅᑑᕈᑎᐅᓯᒪᔪᓄᑦ ᓯᕗᓪᓕᐅᑎᑕᐅᒋᐊᓕᓐᓄᑦ 
ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᒋᐊᓕᓐᓄᑦ. 
 

ᐋᖅᑭᑦᓯᐃᑉᐸᑕ ᐊᕐᕌᒍᓄᑦ ᖁᓕᓄᑦ ᑲᔪᓯᒍᑕᐅᕙᓪᓕᐊᔪᒥᒃ ᐸᕐᓇᐅᑎᒥᒃ ᑮᓇᐅᔭᖃᖅᑎᑕᐅᒋᐊᖃᕐᓂᖏᓐᓄᑦ 
ᓄᓇᕗᒻᒥ ᐊᑭᑐᔫᑎᑖᕆᐊᓕᖏᑦ ᐃᒪᐃᓕᐅᕈᑕᐅᒐᔭᖅᑐᖅ: 
 ᐊᑑᑎᐅᖃᑦᑕᕐᓗᑎᒃ ᐱᔭᐅᒋᐊᖃᓪᓚᕆᑦᑐᓂᒃ ᖃᐅᔨᓴᕈᑎᒥᓃᑦ ᐸᕐᓇᐃᓂᕐᒧᓪᓗ ᖃᐅᔨᓴᕈᑎᒥᓃᑦ 

ᓇᓗᓇᐃᕈᑎᐅᖃᑦᑕᕐᓗᑎᒃ ᓄᓇᕗᒻᒥ ᐱᔭᐅᒋᐊᖃᓪᓚᕆᑦᑐᓂᒃ ᖃᓄᕐᓗ ᓄᓇᕗᑦ ᒐᕙᒪᒃᑯᖏᑦ 
ᑐᕌᒐᖃᕐᓂᐊᕐᒪᖔᑕ ᑲᒪᒋᔭᖃᕋᓱᐊᕐᓗᑎᒃ ᑖᒃᑯᓂᖓ; 

 ᐃᑲᔪᕐᓂᖃᕋᔭᖅᑐᖅ ᑐᕌᖓᑦᓯᐊᓕᖅᑎᑕᐅᒃᑲᓐᓂᕐᓗᑎᒃ ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ ᑐᕌᒐᖃᕐᓗᑎᓪᓗ 
ᒐᕙᒪᑐᖃᒃᑯᓐᓂᒃ ᑐᑦᓯᕋᐅᑎᖏᓐᓂᒃ; 

 ᐃᑲᔪᕈᑕᐅᓗᑎᒃ ᐱᐅᓯᕚᓪᓕᖅᑎᑦᓯᓂᕐᒧᑦ ᐊᑭᑐᔫᑎᓂᒃ ᐸᕐᓇᐅᑎᖃᖃᑦᑕᓂᕐᒥᒃ; ᐊᒻᒪᓗ 
 ᑐᙵᕕᖃᑦᓯᐊᕐᓗᑎᒃ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᐊᑐᖅᑐᑦᓴᓕᐅᖃᑦᑕᓂᕐᒧᓪᓗ 

ᐃᓱᒪᓕᐅᕈᑎᐅᒋᐊᓕᓐᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ ᐊᑐᖅᑐᑦᓴᓕᐅᖃᑦᑕᑎᓪᓗᒋᑦ. 

4 . 2  ᐋᖅᑭ ᑦ ᓯᖃᑦᑕ ᕐᓗᑎ ᒃ  ᒪᓕᑦᑕᐅᒋᐊᓕᓐᓂ ᒃ  ᐊᑐᖅᑕᐅᒐᔭᖅᑐᓂ ᒃ  
ᐊᐅᓚᑕᐅ ᑦ ᓯᐊ ᕐ ᒪᖔᑕ  ᓇᓗᓇᐃᕈᑎᓂᒃ  
ᒐᕙᒪᐃᑦ ᐊᑐᖃᑦᑕᐸᓪᓕᐊᑐᐃᓐᓇᖅᑐᑦ ᐊᐅᓚᑕᐅᑦᓯᐊᕐᒪᖔᑕ ᓇᓗᓇᐃᒃᑯᑕᓂᒃ ᒐᕙᒪᒃᑯᓕᒫᓂ 
ᖃᐅᔨᓴᖅᑕᐅᕙᓪᓕᐊᒍᓐᓇᖁᓪᓗᒋᑦ ᐅᓂᒃᑳᓕᐅᕈᑕᐅᖃᑦᑕᕈᓐᓇᖁᓪᓗᒋᓪᓗ ᐱᕙᓪᓕᐊᒍᑕᐅᓂᖏᑦ 
ᓂᕆᐅᒋᔭᐅᔪᓄᑦ ᓴᖅᑭᖅᑕᐅᒋᐊᓕᓐᓄᑦ ᓇᓗᓇᐃᖅᑕᐅᓯᒪᔪᓂᒃ. 

ᐃᓚᒋᔭᐅᓪᓗᓂ “ᒐᕙᒪᒃᑯᓐᓄᓕᒫᖅ ᑐᕌᖓᔪᓂᒃ” ᐱᓕᕆᔾᔪᓯᑖᕐᓂᕐᒧᑦ, ᐊᑐᓕᖁᔨᔪᒍᑦ ᓄᓇᕗᑦ ᒐᕙᒪᒃᑯᖏᑦ 
ᓂᕈᐊᖅᓯᖁᓪᓗᒋᑦ ᐱᓗᐊᙳᐊᖅᑐᓂᒃ ᐊᐅᓚᓂᖃᑦᓯᐊᕐᒪᖔᑕ ᓇᓗᓇᐃᕈᑎᓂᒃ ᒪᓕᑦᑕᐅᒋᐊᖃᕐᓗᑎᒃ 
ᒐᕙᒪᒃᑯᓕᒫᓂ. ᓂᕈᐊᖅᓯᓗᑎᒃ ᐱᓗᐊᙳᐊᖅᑐᓂᒃ ᐊᐅᓚᓂᖃᑦᓯᐊᕐᒪᖔᑕ ᓇᓗᓇᐃᕈᑎᓂᒃ 
ᐱᓕᕆᔾᔪᑎᑦᓴᖃᖅᑎᑦᓯᖃᑦᑕᕐᓗᑎᒃ ᑲᑎᖅᓱᐃᒍᓐᓇᓂᕐᒧᑦ ᖃᐅᔨᓴᕈᓐᓇᓂᕐᒧᑦ ᓄᐊᑕᐅᓯᒪᔪᓂᒃ, ᓄᓇᕗᑦ 
ᒐᕙᒪᒃᑯᖏᑦ ᓇᓗᓇᐃᖅᓯᕙᓪᓕᐊᖃᑦᑕᕈᓐᓇᕋᔭᖅᑐᑦ ᐱᓕᕆᐊᖑᕙᓪᓕᐊᓂᖏᓐᓂᒃ ᓯᕗᒧᑦ ᐊᑉᓗᖅᑕ 
ᑐᕌᒐᖏᓐᓂ ᓯᕗᓪᓕᐅᖁᔭᐅᓯᒪᔪᓂᒃ. ᐱᓕᕆᕕᐅᔪᑦ ᖃᐅᔨᓴᖅᐸᓪᓕᐊᖃᑦᑕᕈᓐᓇᕋᔭᖅᑐᑦ ᓂᕆᐅᒋᔭᐅᔪᑦ 
ᓴᖅᑭᖅᑕᐅᒋᐊᓖᑦ ᓇᒻᒥᓂᖅ ᓯᕗᓪᓕᐅᑎᒋᐊᓕᖏᓐᓂ, ᐱᓕᕆᐊᖏᓐᓂ, ᑮᓇᐅᔭᐃᑦ ᑐᓂᕐᕈᑎᐅᕙᑦᑐᓄᑦ 
ᐃᑲᔫᑕᐅᕙᑦᑐᓄᓪᓗ. 
 

ᐋᖅᑭᑦᓱᐃᑉᐸᑕ ᒪᓕᑦᑕᐅᒋᐊᓕᓐᓂᒃ ᐱᓕᕆᔾᔪᑎᑦᓴᓂᓪᓗ ᐱᓗᐊᙳᐊᖅᑐᓄᑦ ᐊᐅᓚᓂᖃᑦᓯᐊᕐᒪᖔᑕ 
ᓇᓗᓇᐃᕈᑎᓄᑦ ᐃᒪᐃᓕᐅᕈᑕᐅᒍᓐᓇᖅᓯᒐᔭᖅᑐᑦ: 
 ᐱᐅᓯᕙᓪᓕᐊᑎᑕᐅᖏᓐᓇᕐᓗᑎᒃ ᐱᓕᕆᐊᑦ ᓴᖅᑭᖅᑕᐅᖃᑦᑕᖁᓪᓗᒋᑦ ᓂᕆᐅᒋᔭᐅᔪᑦ; 
 ᐊᑐᐃᓐᓇᐅᑎᑕᐅᓗᑎᒃ ᑐᑭᓯᒋᐊᕈᑎᓂᒃ ᐊᑕᖏᖅᑐᒋᑦ ᐱᓕᕆᕕᐅᔪᓄᑦ ᑭᓱᑦ ᐊᐅᓚᓂᖃᑦᓯᐊᕐᒪᖔᑕ; 
 ᐊᑕᖏᕐᓗᑎᒃ ᓇᒻᒥᓂᖃᕈᓐᓇᕐᓗᑎᒃ ᐱᔭᕇᖅᑕᐅᖃᑦᑕᑎᓪᓗᒋᑦ ᓴᖅᑭᖅᑕᐅᖁᔭᐅᓯᒪᔪᑦ; ᐊᒻᒪᓗ 
 ᑐᓴᐅᒪᑎᑦᓯᒍᑎᖃᑦᓯᐊᒃᑲᓐᓂᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᑕ ᓴᖅᑭᖅᐸᓪᓕᐊᔭᖏᑕᓗ 

ᒥᑦᓵᓄᑦ ᓄᓇᕗᒻᒥᐅᓄᑦ. 

4 . 3  ᐋᖅᑭᒋᐊᖅᑕᐅᓗᑎᒃ  ᓄᓇᕗᑦ  ᒐᕙᒪ ᒃ ᑯᖏᑕ  ᐱᓕᕆᐊᖑᓂᐊᖅᑐᓄᑦ  ᐸ ᕐᓇᐅᑎᑦ  
ᐱᓕᕆᐊᖑᓂᐊᖅᑐᓂᓪᓗ  ᐸ ᕐᓇᐃᒍᓯᖏᑦ  
ᐱᓕᕆᕕᖏᑦ ᑎᒥᖁᑎᖏᓪᓗ ᐊᑐᕈᒪᓕᖅᐸᓪᓕᐊᑐᐃᓐᓇᖅᑐᑦ ᖃᓄᖅᑑᕈᑎᓂᒃ ᐸᕐᓇᐅᑎᖃᕐᓂᕐᒥᒃ 
ᐊᑐᖃᑦᑕᓂᕐᒥᓪᓗ ᐊᕐᕌᒍᑕᒫᑦ ᐸᕐᓇᐅᑎᓂᒃ ᐊᑐᐊᖅᑕᐅᖃᑦᑕᕐᓂᐊᖅᑐᓂᒃ 
ᑐᓴᖅᑎᑦᓯᔾᔪᑎᒋᖃᑦᑕᕐᓂᐊᖅᑕᖏᓐᓂᓪᓗ ᑐᕌᒐᖏᓐᓂᒃ. ᑕᐃᒪᐃᒻᒪᑦ, ᑐᕌᒐᖏᑦ ᓇᓕᒧᒌᙱᓗᐊᓕᖃᑦᑕᖅᑐᑦ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ ᐊᓯᖏᓐᓂᓪᓗ ᐸᕐᓇᐅᑎᓂ, ᖃᐅᔨᓇᖅᑐᖅ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᖏᓐᓂᒃ ᐋᖅᑭᑦᓯᓯᒪᓂᖏᑦ ᐱᑐᖃᐅᓗᐊᓕᖅᑐᑦ ᐱᔾᔪᑎᖏᓐᓂᓪᓗ 
ᑲᒪᒍᑕᐅᙱᓗᐊᓕᖅᐸᑦᑐᑎᒃ ᐱᔪᓐᓇᕐᓂᖅᑖᖅᐸᓪᓕᐊᔪᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 
 

ᐋᖅᑭᒋᐊᖅᑕᐅᑉᐸᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ ᐃᒪᐃᓕᐅᕈᑕᐅᓕᕋᔭᖅᑐᖅ: 
 ᖃᓄᖅᑑᕈᓂᒃ ᐸᕐᓇᐅᑎᖃᕐᓂᖅ ᐊᑕᖏᖅᑐᒋᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂ 

ᑎᒥᖁᑎᖏᓐᓂᓗ ᓴᖅᑭᖅᑕᐅᓚᐅᖅᑎᓪᓗᒋᑦ ᒐᕙᒪᑖᖅᑲᐅᑦ ᑐᕌᒐᖏᑦ ᓇᓗᓇᐃᕈᑕᐅᔪᑦ 
ᓯᕗᓪᓕᐅᔾᔭᐅᖁᓂᐊᖅᑕᖏᓐᓂᒃ, ᓂᕆᐅᒋᔭᐅᔪᑦ ᓴᖅᑭᖅᑕᐅᖁᔭᐅᔪᑦ ᐃᑲᔫᑕᐅᓂᐊᖅᑐᓪᓗ ᖃᓄᖅ 
ᐱᓕᕆᐊᖑᓂᐊᕐᒪᖔᑕ; 

 ᖃᓄᖅᑑᕈᑕᐅᓯᒪᓂᖅᓴᐃᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᑐᓴᖅᑎᑦᓯᒍᑕᐅᓗᑎᒃ 
ᓴᖅᑭᖅᑕᐅᖁᔭᐅᔪᓂᒃ ᐱᓕᕆᕕᓐᓂ ᐱᓕᕆᔾᔪᑎᑦᓴᖏᑦ ᐊᑐᖅᑕᐅᖃᑦᑕᒍᓐᓇᖅᓯᒐᔭᖅᑐᑦ 
ᐱᓕᕆᐊᖃᕈᑕᐅᓗᑎᒃ ᐊᒻᒪᓗ ᖃᓄᖅ ᑮᓇᐅᔭᐃᑦ ᐊᑐᖅᑐᑦᓴᓕᐅᖅᑕᐅᓂᐊᕐᒪᖔᑕ ᑐᕌᖓᓗᑎᒃ 
ᐱᓕᕆᐊᓄᑦ; 

 ᐊᔾᔨᒌᓐᓂᖅᓴᐅᖃᑦᑕᕐᓗᑎᒃ ᓴᖅᑭᔮᖅᑎᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᑦ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂ, ᖃᓄᕐᓗ ᑐᕌᖓᓂᖃᕐᒪᖔᑕ ᐱᓕᕆᐊᓄᑦ ᐱᓕᕆᕕᖏᓐᓄᑦ 
ᐊᐅᓚᑦᓯᓂᐊᖅᑐᓄᑦ; 

 ᓇᓗᓇᐃᔭᖅᑕᐅᖃᑦᑕᕐᓗᑎᒃ ᓂᕆᐅᒋᔭᐅᔪᑦ ᓴᖅᑭᖅᑕᐅᖁᔭᐅᔪᑦ ᓇᓗᓇᐃᕈᑎᐅᔪᓪᓗ 
ᐱᓕᕆᐊᖑᕙᓪᓕᐊᓂᖏᓐᓂᒃ ᒐᕙᒪᒃᑯᓕᒫᓄᑦ ᐊᑕᖏᖅᑐᒥᒃ ᑐᕌᖓᓗᑎᒃ; 

 ᒐᕙᒪᒃᑯᓐᓂᒃ ᐊᑕᖏᖅᑐᓂᒃ ᐅᓂᒃᑳᓕᐅᕈᑎᖃᖃᑦᑕᕐᓂᖅ ᐱᓕᕆᐊᖑᕙᓪᓕᐊᓯᒪᔪᓂᒃ ᓂᕆᐅᒋᔭᐅᔪᓄᑦ 
ᓴᖅᑭᖅᑕᐅᖁᔭᐅᔪᓄᑦ; ᐊᒻᒪᓗ 

   



Report on Phase 1 of an Operational Audit of Government of Nunavut Programs 39  
 
 
 

 ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᐊᔪᕐᓇᙱᓐᓂᖅᓴᐅᓗᑎᒃ ᓄᑖᕐᖑᕆᐊᖅᑕᐅᒍᓐᓇᕐᓂᖏᑦ 
ᐱᓕᕆᕕᐅᔪᑦ ᓯᕗᓪᓕᐅᑎᒍᒪᔭᖏᑦ ᐋᖅᑭᒋᐊᖅᑕᐅᒐᐃᑉᐸᑕ ᑐᕌᖓᑦᓯᐊᖁᓪᓗᒋᑦ ᐊᓯᔾᔨᖅᐸᓪᓕᐊᔪᓄᑦ 
ᐱᔭᐅᒋᐊᖃᓪᓚᕆᑦᑐᓄᑦ. 

6. ᓴᙱᓕᖅᐹᓪᓕᖅᑎᑦᓯᓂᖅ ᖃᓄᖅᑑᖅᓯᒪᓂᒃᑯᑦ ᐱᔪᓐᓇᕐᓂᖃᕐᓂᖅ ᐊᐅᓚᑦᓯᒍᓐᓇᖁᓪᓗᒋᑦ 
ᐱᓕᕆᐊᕆᔭᐅᓂᐊᕐᓂᕋᖅᓯᒪᔪᓂᒃ ᐱᓕᕆᐊᖑᒋᐊᓕᓐᓂᓪᓗ 

5 . 1  ᐱᔪᓐᓇ ᕐᓂᖃᑦᓯᐊᖁᓪᓗᒋ ᑦ  ᐊᑐᓕᖅᑎᑦᓯᒍ ᓐᓇᓂ ᕐᒧ ᑦ  ᓄᓇᑖᖅᓯᒪᓂ ᕐ ᒧ ᑦ  ᐊᖏᕈᑎᓂᒃ  
ᐊᑕᖏᖅᑐᑦ ᓄᓇᑖᖅᓯᒪᓂᕐᒧᑦ ᐊᖏᕈᑏᑦ - ᐱᓗᐊᖅᑐᒥ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᑦ - 
ᑐᙵᕕᒋᔭᐅᔪᖅ ᐊᐅᓚᑦᓯᓂᕐᒧᑦ ᓄᓇᕗᒻᒥ. ᐱᓕᕆᐊᑦᓴᕆᔭᐅᔪᑦ ᑖᒃᑯᓇᓂ ᐊᖏᕈᑎᓂ ᑐᕌᖓᔪᑦ ᓄᓇᕗᑦ 
ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ ᑎᒥᖁᑎᓕᒫᖏᓐᓄᓪᓗ. ᑕᒪᓐᓇ ᓴᙱᔪᒥᒃ ᐊᑕᖏᖅᑐᓄᑦ 
ᖃᐅᔨᓴᖅᑕᐅᖃᑦᑕᕆᐊᓕᒃ ᑐᑭᒧᐊᖅᑎᑕᐅᖃᑦᑕᕐᓗᓂᓗ ᐃᓚᓕᒫᖏᑦ ᓄᓇᕗᑦ ᒐᕙᒪᒃᑯᖏᓐᓂ 
ᐃᒻᒥᒃᑰᖅᑐᑎᒃ ᐃᖅᑲᓇᐃᔭᖃᑦᑕᕐᖓᑕ ᑲᑎᓕᒫᖅᑐᒋᓪᓗ ᑐᕌᒐᖃᖅᑐᑎᒃ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ, 
ᑲᑐᔾᔨᖃᑎᖃᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓂᓪᓗ ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖏᓐᓂᒃ 
ᓄᓇᕗᒻᒥ, ᐊᒻᒪᓗ ᒐᕙᒪᑐᖃᒃᑯᓐᓂᒃ. 
 

ᒐᕙᒪᓕᕆᔨᒃᑯᑦ ᓯᕗᓕᖅᑎᐅᕙᑦᑐᑦ ᐱᓕᕆᖃᑎᖃᖅᑐᑎᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ 
ᖃᐅᔨᒪᑦᓯᐊᕋᓗᐊᕐᒪᖔᑕ ᒪᓕᒋᐊᓕᖏᓐᓂᒃ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ. ᖄᒃᑲᓐᓂᖓᒍᑦ 
ᑐᑭᒧᐊᖅᑎᑦᓯᖃᑦᑕᕐᓂᖏᑕ ᐱᓕᕆᕕᐅᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐸᕐᓇᐅᑎᖏᓐᓂᒃ 
ᐃᖅᑲᓇᐃᔭᖅᑎᓄᓪᓗ ᐱᓕᒻᒪᑦᓴᐃᓂᕐᒧᑦ ᐸᕐᓇᐅᑎᖏᓐᓂᒃ, ᒐᕙᒪᓕᕆᔨᒃᑯᑦ ᐱᓕᕆᐊᑦᓴᖃᖅᑎᐅᔪᑦ 
ᐸᕐᓇᐃᓂᕐᒥᒃ ᐊᐅᓚᑦᓯᖃᑦᑕᓂᕐᒥᓪᓗ ᐃᑲᔫᑕᐅᒋᐊᓕᓐᓂᒃ ᐃᓄᐃᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᒪᓕᑦᑐᒍ ᐊᑎᓕᐅᖅᑕᐅᕋᑖᓚᐅᖅᑐᖅ ᐊᖏᖃᑎᒌᒍᑎ 
ᓯᕗᒧᒍᑎᖃᕐᓂᕐᒧᑦ ᓄᓇᕗᒻᒥᒃ. ᐱᓕᕆᕕᖓᑦ ᓯᕗᓕᖅᑎᐅᖃᑦᑕᕐᒥᔪᑦ ᓄᓇᕗᑦ ᒐᕙᒪᒃᑯᖏᑕ 
ᑲᑐᔾᔨᒍᑎᖃᕐᓂᖏᓐᓂᒃ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᓂᒃ ᖃᐅᔨᓴᕈᑎᒥᓂᕐᓂᒃ. 
ᐊᑐᓕᖁᔨᔪᒍᑦ ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᖁᓪᓗᒋᑦ: 
 ᓇᓗᓇᐃᖅᑕᐅᓗᑎᒃ ᐋᖅᑭᑦᑕᐅᓯᒪᔪᑦ ᐱᓕᕆᔾᔪᓯᐅᔪᑦ ᐅᖃᖃᑎᒌᖃᑦᑕᓂᕐᒧᑦ ᑲᑐᔾᔨᖃᑎᒌᖃᑦᑕᓂᕐᒧᓪᓗ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑲᓇᑕᐅᓪᓗ ᒐᕙᒪᒃᑯᖏᓐᓂᒃ ᐊᐅᓚᓂᖃᑦᓯᐊᕋᓗᐊᕐᒪᖔᑕ, 
ᐊᑑᑎᖃᑦᓯᐊᕋᓗᐊᕐᒪᖔᑕ ᐱᔾᔪᑎᖏᓐᓂᓪᓗ ᒪᓕᑦᓯᐊᕋᓗᐊᕐᒪᖔᑕ; 

 ᕿᒥᕐᕈᔭᐅᓗᑎᒃ ᖃᓄᐃᓕᖓᓕᕐᓂᖏᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᖃᑎᖃᕈᓐᓇᕐᓂᖏᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ, ᐃᓚᒋᔭᐅᓗᑎᒃ ᖁᓕᕇᓕᖅᓯᒪᑐᐃᓐᓇᕆᐊᓖᑦ ᖄᒃᑲᓐᓂᖓᒍᑦ 
ᑐᕌᒐᖏᑦ, ᐱᓕᕆᐊᖏᑦ ᐃᑲᔪᕋᓱᐊᖅᑕᖏᓪᓗ; 

 ᐃᓱᒪᑦᓴᖅᓯᐅᕈᑕᐅᓗᑎᒃ ᓄᑦᑎᖅᑕᐅᒍᓐᓇᕋᔭᕐᒪᖔᑕ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᑲᑐᔾᔨᓗᑎᒃ ᐊᐅᓚᑦᓯᓗᑎᒃ, ᐅᕝᕙᓘᓐᓃᑦ ᖁᔭᓈᖅᑕᐅᒍᓐᓇᕐᒪᖔᑕ 
ᐱᓕᕆᐊᖑᕙᒌᖅᓯᒪᑉᐸᑕ ᐊᓯᖏᓐᓄᑦ; 

 ᓇᓗᓇᐃᖅᓯᓗᑎᒃ ᒐᕙᒪᒃᑯᑦ ᐱᓕᕆᕕᓕᒫᖏᑦ ᑎᒥᖁᑎᓕᒫᖏᓪᓗ ᑐᑭᓯᐅᒪᑦᓯᐊᕋᓗᐊᕐᒪᖔᑕ 
ᐱᓕᕆᐊᑦᓴᖏᓐᓂᒃ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ; ᐊᒻᒪᓗ 

 ᓇᓗᓇᐃᖅᓯᓗᑎᒃ ᒐᕙᒪᓕᕆᔨᒃᑯᑦ ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᖓ ᐊᖏᔪᖅᑲᐅᑎᓄᑦ 
ᐃᑲᔪᖅᓱᖅᑕᐅᑦᓯᐊᖁᓪᓗᒍ ᖃᐅᔨᓴᖅᐸᓪᓕᐊᖃᑦᑕᕐᓂᕐᒧᑦ ᑐᑭᒧᐊᖅᑎᑦᓯᖃᑦᑕᓂᕐᒧᓪᓗ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ, ᐊᐅᓚᑦᓯᓯᓐᓈᕐᓗᓂᓗ ᓄᑖᓂᒃ ᑲᔪᓯᔪᓂᓪᓗ 
ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ. 

5 . 2  ᕿᒥ ᕐ ᕈ ᔭᐅᓗᑎᒃ  ᐊᑐᐊᒐᓕᕆᓂ ᕐᒧ ᑦ  ᐱᔪᓐᓇ ᕐᓂᖏᑦ  ᒐᕙᒪᓕᕆᔨ ᒃ ᑯ ᓐᓂ  
ᐱᒍᓐᓇᖅᓯᕙᓪᓕᐊ ᑦ ᓯᐊᖁᓪᓗᒋ ᑦ  ᒐᕙᒪ ᒃ ᑯ ᓐᓂ  ᐃᖅᑲᓇᐃᔭᖅᑎᖏᑦ  
ᐋᖅᑭᑦᑕᐅᑦᓯᐊᖅᓯᒪᖃᑦᑕᕐᓂᖏᑦ ᐱᓕᕆᕕᐅᔪᓃᖔᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᑦᓯᕋᐅᑎᐅᕙᑦᑐᑦ 
ᐊᔾᔨᒌᙱᑦᑑᕙᑦᑐᑦ ᐱᓕᕆᕕᐅᖃᑎᒌᑦᑐᓪᓗ ᐊᑐᐊᒐᓕᕆᓂᕐᒧᑦ ᑐᑭᒧᐊᖅᑎᑦᓯᓂᖏᑦ ᐱᑕᖃᙱᓗᐊᖅᑐᖅ. 
ᒐᕙᒪᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᐱᓕᕆᔨᖏᑦ ᕿᒥᕐᕈᐃᖃᑦᑕᕋᓗᐊᖅᑎᓪᓗᒋᑦ 
ᐊᑕᖏᖅᑐᒋᑦ ᓯᕗᓪᓕᖅᐹᖅᓯᐅᑎᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᒋᐊᓕᓐᓂᒃ, 
ᐱᔪᓐᓇᕐᓂᖃᙱᓗᐊᖅᑐᑦ ᓇᓗᓇᐃᔭᖅᓯᒪᓂᖅᓴᓂᒃ ᖃᓄᖅᑑᕈᑎᐅᓯᒪᔪᓂᒃ ᖃᐅᔨᓴᖃᑦᑕᓂᕐᒥᒃ 
ᐅᖃᐅᔾᔨᒋᐊᕈᑎᖃᓂᒥᓪᓗ ᐱᐅᓯᕚᓪᓕᕈᑕᐅᒐᔭᖅᑐᓂᒃ ᑐᑦᓯᕋᐅᑎᓂᒃ ᐃᓱᒪᓕᐅᕈᑕᐅᖁᔨᓂᕐᒧᑦ 
ᐱᔾᔪᑎᖏᓐᓂᓪᓗ, ᐊᓯᖏᓐᓂᓪᓗ ᑐᑦᓯᕋᐅᑕᐅᕙᑦᑐᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. 
 

ᐱᓕᕆᔾᔪᑎᑦᓴᖅᑖᒃᑲᓐᓂᖅᑲᑕ ᐊᑐᐊᒐᓕᕆᓂᕐᒧᑦ ᑐᑭᒧᐊᖅᑎᑦᓯᓂᕐᒥᒃ ᐃᑲᔪᕐᓂᖃᕋᔭᖅᑐᖅ ᐱᓕᕆᐊᖏᓐᓂᒃ 
ᒥᓂᔅᑕᐃᑦ ᑲᑎᒪᔨᖏᑕ ᓯᕗᓕᖅᑎᐅᓪᓗ ᐱᓕᕆᐊᖑᒍᓐᓇᖅᓯᑦᓯᐊᕐᓗᑎᒃ ᒐᕙᒪᒃᑯᑦ ᓯᕗᓪᓕᐅᔾᔭᐅᖁᓯᒪᔭᖏᑦ 
ᐃᒪᐃᓕᐅᕐᓗᑎᒃ: 
 ᐱᐅᓯᒋᐊᖅᑕᐅᓗᑎᒃ ᑐᑦᓯᕋᐅᑎᐅᕙᑦᑐᑦ ᐃᓱᒪᓕᐅᖁᔨᓂᕐᒧᑦ ᐅᖃᐅᔾᔨᒋᐊᕈᑎᐅᕙᑦᑐᓪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ; 
 ᖃᓄᖅᑑᕈᑕᐅᓯᒪᔪᓂᒃ ᐅᖃᐅᔾᔨᒋᐊᕈᑎᖃᖃᑦᑕᕐᓗᑎᒃ ᐃᑲᔪᖅᓱᐃᖃᑦᑕᕐᓗᑎᓪᓗ ᐱᓕᕆᕕᐅᔪᓄᑦ 

ᑎᒥᖁᑎᖏᓐᓄᓪᓗ ᑐᓂᔭᐅᓂᐊᖅᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ; 
 ᑐᑭᒧᐊᖅᑎᑦᓯᓂᖅᓴᐅᓗᑎᒃ ᐊᑐᐊᒐᕐᓂᒃ ᐋᖅᑭᑦᓱᐃᖃᑦᑕᕐᓂᒥᒃ ᒐᕙᒪᒃᑯᑦ ᐱᓕᕆᕕᖏᓐᓂ; 
 ᐃᑲᔪᖅᓱᐃᖃᑦᑕᕐᓗᑎᒃ ᐱᕙᓪᓕᐊᑎᑕᐅᖁᓪᓗᒋᑦ ᐊᑐᐊᒐᓕᕆᒍᓐᓇᓂᕐᒧᑦ ᐱᔪᓐᓇᕐᓂᖏᑦ ᓄᓇᕗᑦ 

ᒐᕙᒪᒃᑯᖏᓐᓂ; ᐊᒻᒪᓗ 
 ᐊᑐᐃᓐᓇᐅᑎᑦᓯᓗᑎᒃ ᐃᖅᑲᓇᐃᔭᖅᑎᓂᒃ ᐃᑲᔪᖅᑎᐅᓂᐊᖅᑐᓂᒃ ᒥᓂᔅᑕᐃᑦ ᑐᒡᓕᖏᑕ 

ᑲᑎᒪᔨᕋᓛᖏᓐᓄᑦ ᐊᑖᓃᑦᑐᓄᓪᓗ ᑲᑎᒪᔨᕋᓛᓄᑦ. 
 

ᐃᓚᔭᐅᒋᐊᖅᑲᑕ ᐱᔪᓐᓇᕐᓂᖃᕐᓂᖏᑦ ᐊᑐᐊᒐᓕᕆᓂᕐᒧᑦ ᑐᑭᒧᐊᖅᑎᑦᓯᓂᕐᒧᑦ ᐋᖅᑭᑦᓯᒪᓂᖅᓴᓂᒃ 
ᖃᓄᖅᑑᕈᑕᐅᓯᒪᓂᖅᓴᓂᓪᓗ ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᓕᐅᖃᑦᑕᕋᔭᖅᑐᑦ ᐅᑯᐊ 
ᐊᑐᐃᓐᓇᐅᓂᖅᓴᐅᓕᕐᓗᑎᒃ: 
 ᐅᖃᐅᔾᔨᒋᐊᖃᑦᑕᕐᓗᑎᒃ ᐃᑲᔪᖅᓱᐃᖃᑦᑕᕐᓗᑎᓪᓗ ᒐᕙᒪᒃᑯᑦ ᐱᓕᕆᕕᖏᓐᓂᒃ ᑎᒥᖁᑎᖏᓐᓂᓪᓗ 

ᐋᖅᑭᑦᓱᐃᑎᓪᓗᒋᑦ ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᖏᓐᓂᒃ ᐱᐅᓯᕚᓪᓕᖅᑕᐅᖁᓪᓗᒋᑦ 
ᐊᔾᔨᒌᓐᓂᖅᓴᐅᔫᒥᖁᓪᓗᒋᓪᓗ; ᐊᒻᒪᓗ 

 ᖃᐅᔨᓴᖅᐸᓪᓕᐊᖃᑦᑕᕐᓗᑎᒃ ᐅᓂᒃᑳᓕᐅᖃᑦᑕᕐᓗᑎᓪᓗ ᖃᐅᔨᓇᕈᑎᓂᒃ ᐱᕙᓪᓕᐊᒍᑕᐅᓂᖏᓐᓂᒃ 
ᒐᕙᒪᒃᑯᓐᓂ ᐊᑕᖏᖅᑐᓂ. 

5 . 3  ᓄᑖ ᕐᖑᕆᐊᖅᑕᐅᓗᑎᒃ  ᐱᔾ ᔪᑎᖏᑕ  ᓇᓗᓇᐃᒃᑯᑕᖏᑦ  ᑲᑎᒪᔨᕋᓛ ᑦ  ᐊᑖᓃᑦᑐ ᑦ  
ᒥᓂ ᔅᑕᐅ ᑉ  ᑐ ᒡᓕᖏᑕ  ᑲᑎᒪᔨᕋᓛᑦ  

ᐱᔾᔪᑎᖏᑕ ᓇᓗᓇᐃᒃᑯᑕᖏᑦ ᒥᓂᔅᑕᐃᑦ ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᑦ ᑲᑎᒪᔨᕋᓛᑦ 
ᐋᖅᑭᑦᑕᐅᓚᐅᖅᓯᒪᔪᑦ 2010-ᖑᑎᓪᓗᒍ. ᓇᓗᓇᐃᕈᑕᐅᓯᒪᔪᑦ ᖃᓄᐃᓕᐅᖅᑎᐅᓂᖏᓐᓂᒃ ᑲᑎᒪᔨᕋᓛᑦ 
ᐊᔾᔨᒌᙱᑦᑐᑦ ᐃᓚᖏᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᐃᓚᖏᑦ ᐱᓕᕆᐊᖃᓪᓚᑦᑖᖅᑐᑎᒃ; ᐃᓘᓐᓇᖏᓐᓂ, 
ᑕᒪᓐᓇ ᐊᓯᔾᔨᖅᐸᓪᓕᐊᓯᒪᔪᖅ. ᖃᓄᑎᒋ ᐱᔭᑦᓴᖃᕐᓂᖏᑦ ᐊᑖᓃᑦᑐᑦ ᑲᑎᒪᔨᕋᓛᑦ 
ᓇᓗᓇᐃᖅᓯᒪᙱᓗᐊᖅᑐᑦ; ᓇᓗᓇᐃᖅᓯᒪᔪᓂᒃ ᑎᓕᔭᐅᓯᒪᒍᑎᖓᓂᒃ ᓇᓗᓇᐃᖅᑕᐅᓯᒪᑎᓪᓗᒋᑦ, 
ᑐᕌᒐᖃᓗᐊᖅᐸᖏᑦᑐᑦ ᐅᓪᓗᒥᒨᖓᔪᓂᒃ ᓴᖅᑭᐅᒪᔪᓂᒃ ᐱᓕᕆᔾᔪᓯᕐᓂᓪᓘᓐᓃᑦ ᐱᔾᔪᑎᖏᓐᓄᑦ. 
ᖃᓄᐃᓕᐅᖅᑎᐅᓂᖏᑦ, ᐱᓕᕆᐊᑦᓴᖏᑦ ᐱᓕᕆᖃᑎᖃᖃᑦᑕᕐᓂᖏᓪᓗ ᐱᔭᕆᐊᑭᓪᓕᖅᑎᕆᔩᑦ 
ᑲᑎᒪᔨᕋᓛᓄᑦ ᓇᓗᓇᐃᖅᑕᐅᓯᒪᙱᓗᐊᖅᑐᑦ. ᐃᓚᖏᓐᓂ, ᐱᔭᕆᐊᑭᓪᓕᖅᑎᕆᔩᑦ ᐃᓚᐅᖃᑦᑕᖅᓯᒪᔪᑦ 
ᖁᔭᓈᖅᑕᐅᓪᓗᑎᓪᓘᓐᓃᑦ ᐱᔾᔪᑎᖏᑕ ᓇᓗᓇᐃᒃᑯᑕᖏᑦ ᐋᖅᑭᑦᑕᐅᓯᒪᑎᓪᓗᒋᑦ. ᖃᓄᖅ 

ᐱᓕᕆᖃᑎᒌᑦᑎᐅᓂᖏᑦ ᐊᑐᐊᒐᓕᕆᔩᑦ ᑲᑎᒪᔨᕋᓛᖏᑕ ᐊᒻᒪᓗ ᐋᖅᑭᑦᑕᐅᕋᑖᖅᓯᒪᔪᑦ ᒥᓂᔅᑕᐃᑦ 
ᑐᒡᓕᖏᑕ ᐃᑲᔪᖅᑎᖏᑕ ᑲᑎᒪᔨᕋᓛᖏᑦ ᐊᑯᓐᓂᖓᓂ ᓇᓗᓇᐃᖅᑕᐅᓯᒪᙱᓗᐊᖅᑐᖅ. 
 

ᐃᓘᓐᓇᑎᒃ ᒥᓂᔅᑕᐃᑦ ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᑦ ᑲᑎᒪᔨᕋᓛᑦ ᓱᓕ ᐊᑑᑎᖃᑦᓯᐊᖅᑐᑦ 
ᐱᓕᕆᐊᖃᐃᓐᓇᖅᑐᑎᓪᓗ. ᓯᕗᒧᑦ ᐊᑉᓗᖅᑕ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᑐᕌᖅᑎᑕᐅᓯᒪᔪᑦ ᑲᑎᒪᔨᕋᓛᓄᑦ 
ᐊᑖᓃᑦᑐᓄᑦ, ᑭᓯᐊᓂᓕ ᑐᑭᓯᓇᙱᓗᐊᖅᑐᖅ ᑖᒃᑯᐊ ᑲᑎᒪᔨᕋᓛᑦ - ᐱᓕᕆᐊᑦᓴᖃᖅᑎᐅᒋᐊᖃᕐᒪᖔᑕ 
ᖃᐅᔨᓴᖅᐸᓪᓕᐊᓂᕐᒧᑦ ᐊᑐᓕᖅᑎᑕᐅᕙᓪᓕᐊᓂᖓᓂᒃ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ ᓄᓇᕗᒻᒥ. 
 

ᓄᑖᕐᖑᕆᐊᖅᑕᐅᓗᑎᒃ ᐱᔾᔪᑎᖏᑕ ᓇᓗᓇᐃᒃᑯᑕᖏᑦ ᒥᓂᔅᑕᐅᑉ ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᑦ 
ᑲᑎᒪᔨᕋᓛᖏᑕ ᐃᒪᐃᓕᐅᕈᑕᐅᒐᔭᖅᑐᑦ: 
 ᓇᓗᓇᐃᖅᓯᓗᑐᑎᒃ ᐊᑕᐅᓯᕐᒥᒃ ᓵᑕᒃᓴᐅᒍᑎᑦᓴᖏᓐᓂᒃ ᐃᒃᓯᕙᐅᑕᐅᓂᕐᒧᑦ ᐊᑐᓂᑦ ᑲᑎᒪᔨᕋᓛᓂᒃ; 
 ᐊᑑᑎᖃᑦᓯᐊᖅᑐᒥᒃ ᐊᑑᑎᐅᒍᓐᓇᖅᓯᓗᑎᒃ ᐊᑐᓂᑦ ᒥᓂᔅᑕᐅᑉ ᑐᒡᓕᖏᑦ ᐊᑐᓂᑦ ᑲᑎᒪᔨᕋᓛᓂ; 
 ᖃᓄᑎᒋ ᐱᔭᑦᓴᖃᕐᓂᖏᑦ ᐊᑐᓂᑦ ᑲᑎᒪᔨᕋᓛᑦ ᑐᑭᓯᓇᑦᓯᐊᕐᓗᓂ ᓇᓗᓇᐃᖅᑕᐅᓯᒪᑦᓯᐊᕐᓗᓂᓗ 

ᐱᔾᔪᑎᑦᓴᖃᑦᓯᐊᕐᓂᖏᓐᓂᒃ, ᓇᓗᓇᐃᔭᐃᑐᐃᓐᓇᙱᓪᓗᑎᒃ ᑎᓕᔭᐅᓯᒪᓂᖏᓐᓂᒃ ᐅᕝᕙᓘᓐᓃᑦ ᑭᓱᓂᒃ 
ᒫᓐᓇᐅᔪᖅ ᐃᓱᒫᓘᑕᐅᔪᓂᒃ ᐱᔾᔪᑎᖃᕐᓂᖏᓐᓂᒃ; 

 ᐋᖅᑭᑦᓯᓗᑎᒃ ᑐᑭᓯᓇᑦᓯᐊᖅᑐᓂᒃ ᓂᕆᐅᒋᔭᐅᕕᐅᓂᖏᓐᓂᒃ ᑲᑎᒪᔨᕋᓛᑦ ᐃᖅᑲᓇᐃᔭᖅᑎᖏᓐᓄᑦ, 
ᐃᓚᒋᔭᐅᓗᑎᒃ ᑕᐅᖅᓰᖃᑦᑕᕐᓂᖏᑦ ᑐᑭᓯᒋᐊᕈᑎᓂᒃ ᑐᕌᖅᑐᓂᒃ, ᑕᕝᕙᓐᖔᖅᑐᓂᒃ ᐊᑐᓂᓪᓗ 
ᑲᑎᒪᔨᕋᓛᓂᒃ; ᐊᒻᒪᓗ 

 ᐋᖅᑭᑦᓯᓗᑎᒃ ᑐᑭᓯᓇᑦᓯᐊᖅᑐᓂᒃ ᖃᓄᐃᓕᐅᖅᑎᐅᓂᖏᓐᓂᒃ, ᐱᓕᕆᐊᑦᓴᖏᓐᓂᒃ, 
ᐱᓕᕆᖃᑎᖃᕐᓂᐊᕐᓂᖏᓐᓂᒃ, ᐱᓕᕆᔾᔪᓯᕆᓂᐊᖅᑕᖏᓐᓂᓪᓗ ᐊᓯᓕᒫᖏᑦ ᑲᑎᒪᔨᕋᓛᑦ 
ᐱᔭᕆᐊᑭᓪᓕᖅᑎᕆᔩᓪᓗ ᐅᓂᒃᑳᕆᐊᖅᑐᖃᑦᑕᕆᐊᓖᑦ ᐅᕝᕙᓘ ᐱᓕᕆᖃᑎᖃᖅᑐᐃᑦ ᒥᓂᔅᑕᐅᑉ 
ᑐᒡᓕᖏᑕ ᑲᑎᒪᔨᕋᓛᑦ ᐊᑖᓃᑦᑐᓂᒃ ᑲᑎᒪᔨᕋᓛᓂᒃ. 

5 . 4  ᑲ ᔪᖏᖅᑐᐃᓂᖅ  ᑲ ᔪᓯᖁᔨᓗᑎᒃ  ᐱᐅᓯᕙᓪᓕᐊᖏᓐᓇᖅᑎᑦᓯᓂ ᕐ ᒥ ᒃ  

ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᓄᑖᖅ ᐱᓕᕆᔾᔪᓯᐅᓂᖓ ᓄᓇᕗᑦ ᒐᕙᒪᒃᑯᖏᓐᓂ; 
ᓯᕗᓪᓕᖅᐹᑦᓯᐊᒥ ᒐᕙᒪᒃᑯᑦ ᕿᒥᕐᕈᐃᓯᒪᔪᑦ ᐊᑕᖏᖅᑐᓂᒃ ᐱᓕᕆᐊᖏᓐᓂᒃ. ᐅᓂᒃᑳᓕᐊᕗᑦ 
ᓯᕗᓪᓕᖅᐹᖅᓯᐅᑎᓂ ᕿᒥᕐᕈᓚᐅᖅᑎᓪᓗᑕ ᐊᐅᓚᑕᐅᓂᖓᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᒥᓱᓂᒃ 
ᖃᐅᔨᒍᑕᐅᕙᑦᑐᑦ ᑭᓱᑦ ᐊᐅᓚᑦᓯᐊᙱᒻᒪᖔᑕ ᐊᒻᒪᓗ ᑭᓱᑦ ᐊᐅᓚᑦᓯᐊᕐᒪᖔᑕ. ᓂᕆᐅᓇᖅᑐᖅ ᑕᒪᓐᓇ 
ᑕᐃᒪᐃᓲᖑᓂᖓ ᓇᒥᑐᐃᓐᓇᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 
 

ᑐᕌᒐᖃᕐᓂᖅ ᓴᖅᑭᕐᓂᐊᖅᑐᓂᒃ ᐊᐅᓚᑕᐅᓂᖏᓐᓂᒃ ᐊᑐᓂᑦ ᖃᓄᐃᓕᐅᕈᑕᐅᕙᑦᑐᑦ ᐊᓯᔾᔨᕈᑕᐅᓂᐊᖅᑐᑦ 
ᑐᕌᒐᖃᖔᓕᕐᓗᑎᒃ ᓵᑕᒃᓴᐅᒍᑎᖃᕆᐊᖃᕐᓂᕐᒧᑦ ᓄᓇᕗᒻᒥᐅᓄᑦ, ᑐᕌᒐᖃᖔᕈᓐᓃᕐᓗᑎᒃ 
ᖃᓄᐃᓕᐅᕈᑕᐅᔪᓂᒃ. ᑕᒪᓐᓇ ᐊᐅᓚᑦᓯᔨᓄᑦ ᐋᖅᑭᒋᐊᕈᑕᐅᒍᓐᓇᖅᓯᓂᐊᖅᑐᖅ ᐱᓕᕆᖃᑎᒌᑦ 
ᑲᔪᓯᒍᑎᖃᕈᓐᓇᕐᓗᑎᒃ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᒐᕙᒪᒃᑯᓐᓄᑦ. 
 

ᑲᔪᖏᖅᑐᕆᐊᖅᑕᕗᑦ ᒐᕙᒪᒃᑯᓕᒫᓄᑦ ᐱᓕᕆᕕᐅᔪᑦ, ᒐᕙᒪᒃᑯᑦ ᐱᓕᕆᕕᖏᑦ ᒐᕙᒪᒃᑯᓪᓗ ᑎᒥᖁᑎᖏᑦ 
ᐃᓱᒪᒋᔭᖃᖁᓪᓗᒋᑦ ᑕᒪᒃᑯᓂᖓ ᖃᐅᔨᔭᐅᓯᒪᔪᓂᒃ ᐊᑭᕋᖅᑑᑎᐅᙱᓪᓗᑎᒃ, ᑭᓯᐊᓂ ᐱᕕᖃᕈᑎᑦᓴᐅᒋᐊᖏᑦ 
ᐱᐅᓯᕙᓪᓕᐊᖏᓐᓇᖅᑎᑦᓯᓂᕐᒥᒃ. ᖃᐅᔨᓯᒪᔭᕗᑦ ᐃᓱᒪᒋᔭᐅᒋᐊᖃᕐᒥᔪᑦ ᐊᑕᖏᙱᑦᑑᒋᐊᖏᑦ 
ᐱᔭᕇᖅᓯᒪᒐᑎᓪᓗ, ᑭᓯᐊᓂ ᐱᒋᐊᕈᑎᑐᐃᓐᓇᐅᓂᖏᓐᓂᒃ ᖃᓄᖅ ᐊᑲᐅᓂᖅᐹᒃᑯᑦ 
ᐱᔨᑦᓯᕋᖅᑕᐅᓕᕈᓐᓇᕐᒪᖔᑕ ᐱᔭᕆᐊᓕᖏᓐᓂᒃ ᓄᓇᕗᒻᒥᐅᑦ. 

